
ᓇᓗᓇᐃᔭᐅᑎᑦ 
 

ᓄᓇᑖᕐᓂᕐᒧᑦ ᐊᖏᕈᑎᒥᑦ (ᓄᓇᕗᒻᒥᑦ ᐊᖏᕈᑎ) ᐊᑎᓕᐅᖅᑕᐅᓚᐅᖅᓯᒪᔪᖅ 1993-ᒥ. ᐃᓛᑰᖅᑐᖅ 23 

ᓄᓇᑖᕐᓂᕐᒧᑦ ᐊᖏᕈᑎ ᑎᓕᐅᖅᑐᕈᑎᖃᖅᐳᑦ ᒐᕙᒪᐅᔪᓄᑦ “ᐅᓄᖅᓯᒋᐊᓪᓚᒃᑎᓪᓗᒋᑦ ᐃᓄᐃᑦ 

ᐃᓚᐅᖃᑕᐅᓂᖏᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᓂᕐᒧᑦ ᓄᓇᕘᑉ ᓄᓇᖏᓐᓂ ᐃᓄᒋᐊᒃᑎᒋᓂᖓ ᒪᓕᒡᓗᒍ 

ᑭᒡᒐᖅᑐᐃᓂᖅᓴᐅᓕᖁᓪᓗᒋᑦ". ᓄᓇᕗᑦ ᐱᙳᖅᑎᑕᐅᓚᐅᖅᓯᒪᔪᖅ ᐊᐃᕆᓕ 1, 1999−ᒥ. ᑕᐃᒪᖓᓂ, 

ᓄᓇᕗᑦ ᒐᕙᒪᖓ ᐱᓕᕆᐊᖃᐃᓐᓇᕐᒪᑕ ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᖓᓂᒃ ᐊᒻᒪᓗ 

ᐊᒃᓱᕉᑎᖃᐃᓐᓇᖅᖢᑎᒃ ᑕᒪᒃᑯᐊ ᐱᔭᐅᔪᒪᔪᑦ ᐊᔪᕐᓇᕈᓐᓃᖅᐸᓪᓕᐊᒐᓗᐊᕐᒪᖔᑕ 

ᐱᓕᕆᐊᖑᒐᓗᐊᕐᒪᖔᑕᓗ.  

ᓄᓇᕗᑦ ᒐᕙᒪᖓ ᑮᓇᐅᔭᖃᖅᑎᑕᐅᔭᕆᐊᖃᕐᒪᑕ ᒐᕙᒪᑐᖃᒃᑯᓐᓄᑦ ᐊᐅᓚᑦᑎᔾᔪᑎᒃᓴᓄᑦ ᐊᒻᒪ ᐊᖏᕈᑎᒦᑐᑦ 

ᐊᑐᓕᖅᑎᑕᐅᔾᔪᑎᒃᓴᖏᓐᓄᑦ, ᐃᓚᒋᔭᐅᓪᓗᓂ ᐃᓛᒃᑰᖅᑐᖅ 23. ᓄᑖᑦ ᒐᕙᒪᑐᖃᒃᑯᓐᓂᖔᖅᑐᑦ ᑮᓇᐅᔭᐃᑦ 

ᐃᓄᐃᑦ ᐃᖅᑲᓇᐃᔭᓕᖅᑎᑕᐅᓂᖏᓐᓄᑦ ᐊᒻᒪ ᐃᖅᑲᓇᐃᔮᒃᓴᓄᑦ ᐱᓕᒻᒪᒃᓴᖅᑕᐅᔾᔪᑎᒃᓴᖏᑦ 

ᐊᑐᐃᓐᓇᕈᓚᐅᖅᓯᒪᓪᓗᑎᒃ ᒪᐃ 2015−ᖑᑎᓪᓗᒍ ᐊᖏᕈᑎᑎᒍᑦ ᐊᑐᖅᑐᒃᓴᒥᒃ ᐅᑭᐅᓄᑦ−ᖁᓕᓄᑦ 

ᐱᒋᐊᕐᓗᓂ 2013-ᒥ ᑎᑭᓪᓗᒍ 2023−ᒧᑦ.  

ᑲᓇᑕᐅᑉ ᒐᕙᒪᒃᑯᖏᑦ ᑭᒡᓕᓯᓂᐊᖅᓯᒪᔭᒥᖕᓂᒃ ᐅᓂᒃᑳᓕᐅᖅᓯᒪᖕᒪᑕ ᓄᓇᕗᒻᒥ ᐃᓄᐃᑦ 

ᐃᖅᑲᓇᐃᔭᖅᑎᓕᒫᖏᑕ ᐅᓄᕐᓂᖏᑦ ᕿᒥᕐᕈᔭᐅᓪᓗᑎᒃ ᐃᓚᒋᓪᓗᓂᐅᒃ ᓄᑖᒥᒃ ᐊᒃᓱᕉᑎᖃᕐᓂᕐᒧᑦ 

ᐱᓂᐊᕐᓂᕋᖅᓯᒪᓪᓗᑎᒃ ᑮᓇᐅᔭᓂᒃ ᐊᑐᓕᖅᑎᑦᑎᔾᔪᑎᒃᓴᓂᒃ ᓄᓇᕗᒻᒧᑦ. ᓄᓇᕗᑦ ᒐᕙᒪᖓ ᓇᓕᒧᖓᓂᒃ 

ᕿᒥᕐᕈᓂᖃᖅᓯᒪᒋᕗᑦ ᓄᓇᑖᕐᕕᒋᔭᒥ ᐃᖅᑲᓇᐃᔭᖅᑏᑦ ᐅᓄᕐᓂᖏᑦ ᕿᒥᕐᕈᔭᐅᓪᓗᑎᒃ ᕿᒥᕐᕈᔭᐅᔪᐃᓪᓗ 

ᐃᓗᓕᖏᑦ ᓇᓗᓇᐃᔭᖅᓯᒪᐅᑦᑎᐊᖅᖢᑎᒃ ᖃᓄᐃᑦᑐᓂᒃ ᐃᖅᑲᓇᐃᔮᖃᐅᕐᒪᖔᕐᒥ. ᑕᒪᒃᑯᐊ ᑐᓴᖅᑕᐅᔪᑦ 

ᐸᕐᓇᐅᑎᓕᐅᕈᓐᓇᖅᓯᔾᔪᑎᒋᓚᐅᖅᐸᕗᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ 2023−ᒧᑦ, ᑕᒪᓐᓇ 

ᑕᐃᒪ ᐃᑲᔫᑎᖃᓪᓗᐊᖅᐳᖅ ᐅᓄᖅᓯᒋᐊᖅᑎᑦᑎᓗᓂ ᐃᓄᐃᑦ ᐃᓄᒋᐊᖕᓂᖏᑦ ᑭᒡᒐᖅᑐᖅᑕᐅᓂᖅᓴᐅᓕᕐᓗᑎᒃ.  

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᐱᕈᖅᓯᒪᓕᖅᑐᑦ ᒪᕐᕈᐃᓪᓗᐊᖅᖢᑎᒃ ᐅᓄᕐᓂᖅᓴᐅᓕᖅᖢᑎᒃ ᐅᑭᐅᓂ ᐊᕙᑎᓂ 

ᖄᖏᓵᖅᑐᓂ, ᐊᒻᒪ ᐱᒃᑯᒋᓪᓗᑎᒍ ᐃᓄᐃᑦ ᐃᓄᒋᐊᖕᓂᖏᑦ ᑭᒡᒐᖅᑐᖅᑕᐅᓂᖅᓴᐅᓕᕐᒪᑕ 

ᐃᖅᑲᓇᐃᔮᖃᐃᓐᓇᓕᖅᑐᓂ ᐊᒻᒪ ᓄᖅᑲᕐᕕᓕᖕᓂᐅᒐᓗᐊᖅᑕᐅᖅ ᐱᓕᕆᐊᖃᕈᓐᓇᖅᓯᖕᒪᑕ 

ᐱᕈᖅᐹᓪᓕᖅᓯᒪᓪᓗᓂ 50%−ᒥᒃ. ᐃᓄᐃᑦ ᕿᓚᒥᐅᒐᓗᐊᖅᑕᐅᖅ ᐃᖅᑲᓇᐃᔭᓚᐅᑲᒍᓐᓇᖅᓯᒋᕗᑦ 

ᐃᓇᖏᖅᑎᐅᕙᒃᖢᑎᒡᓗ, ᑕᐃᒪᐃᓐᓂᖓᓄᓪᓗ ᐃᖅᑲᓇᐃᔭᖅᑎᐅᔪᑦ ᐱᕕᖃᕐᓂᖅᓴᐅᓕᖅᖢᑎᒃ. 

ᓄᓇᕗᑦ ᒐᕙᒪᖓᑦ ᖃᔅᓯᑲᓪᓚᖕᓂᒃ ᐱᕕᖃᖅᑎᑦᑎᕙᖕᒪᑕ ᐃᓄᖕᓄᑦ ᐃᖅᑲᓇᐃᔮᒃᓴᓂᒃ ᒐᕙᒪᒃᑯᓐᓂ 

ᑎᒥᖁᑎᖏᓐᓂᓗ ᐱᔨᑦᑎᕈᓐᓇᖅᓯᓪᓗᑎᒃ. ᐊᑐᐃᓐᓇᕈᖅᑎᑦᑎᕙᒃᑭᕗᒍᑦᑕᐅᖅ ᐱᓕᒻᒪᒃᓴᕐᓂᕐᒥᒃ, 

ᐃᓕᓐᓂᐊᕐᓂᕐᒥᒃ ᐊᒻᒪ ᑭᓱᓕᕆᔨᙳᕐᓂᕐᒧᑦ ᐃᓕᓐᓂᐊᕈᑎᒃᓴᓂᒃ ᐃᓄᖕᓄᑦ ᐃᑲᔫᑎᒋᓪᓗᒍ ᐃᖅᑲᓇᐃᔭᕐᓂᕐᒧᑦ 

ᐊᒻᒪ ᐊᔪᙱᔾᔪᑎᑖᖅᐸᓪᓕᐊᓂᕐᒧᑦ ᑭᓱᓕᕆᔨᐅᔪᒪᓂᖏᑦ ᒪᓕᒃᖢᒋᑦ ᐱᕕᖃᖅᑎᑕᐅᓲᖑᖕᒥᔪᑦ.  

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ 2023−ᒧᑦ, ᐃᓚᒋᔭᖃᖅᐳᖅ ᐱᓕᕆᐊᖑᓂᑯᐃᑦ 

ᐅᓂᒃᑳᖏᓐᓂᒃ ᓇᓗᓇᐃᔭᖅᓯᒪᔪᓂᒃ ᐃᓗᓕᖃᖅᖢᓂ ᓄᓇᕗᒻᒥ ᓴᓇᔪᓕᕆᓂᐅᑉ ᒥᒃᓵᓄᑦ ᐊᒻᒪᓗ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑐᐃᑦ ᒥᒃᓵᓄᑦ. ᐱᓕᕆᕝᕖᑦ ᐊᒻᒪ ᒐᕙᒪᒃᑯᓄᑦ ᑎᒥᐅᔪᑦ ᐊᐅᓚᑕᐅᓪᓗᑎᒃ 

ᐸᕐᓇᐅᑎᓂᒃ ᒪᓕᒃᖢᑎᒃ ᑲᑎᖅᓱᐃᓯᒪᖕᒪᑕᑦᑕᐅᖅ ᓇᐃᓴᖅᓯᒪᔭᒥᓂᒃ ᐃᓄᐃᑦ ᐃᖅᑲᓇᐃᔭᖅᑎᓪᓗᒋᑦ 

ᐊᐅᓚᑕᖏᑕ ᐃᓗᐊᓂ.  

ᐃᓄᐃᑦ ᐃᖅᑲᓇᐃᔭᕐᕕᒋᔪᒪᔭᖏᓐᓂᒃ ᓂᕈᐊᕈᓐᓇᖅᓯᕙᓪᓕᐊᖏᓐᓇᖅᐳᑦ ᓄᓇᕗᒻᒥ ᑮᓇᐅᔭᓕᐅᕈᑎᑦ 

ᐱᕈᖅᐸᓪᓕᐊᓪᓗᓂ ᐱᓕᕆᕝᕕᐅᕙᒃᑐᓪᓗ ᐊᔾᔨᒌᙱᑦᑑᑎᐅᓕᖅᐸᓪᓕᐊᑎᓪᓗᒋᑦ. ᐱᕙᓪᓕᐊᖏᓐᓇᖅᑎᓪᓗᒍ 

ᐃᖅᑲᓇᐃᔭᕐᓂᒃᑯᑦ ᑭᒡᒐᖅᑐᖅᑕᐅᓂᖅ ᐃᓄᒋᐊᖕᓂᖅ ᒪᓕᒡᓗᒍ ᒐᕙᒪᒃᑯᓄᑦ ᑎᒥᖁᑎᖏᓐᓄᓪᓗ 

ᐱᔨᑦᑎᕈᓐᓇᕐᓂᖅ ᒪᓕᖕᒪᑦ ᐱᔫᒥᓵᕆᒃᑲᐅᓂᑦᑎᓐᓂᒃ, ᐱᕈᖅᑎᑦᑎᔪᓐᓇᕐᓂᕐᒥᒃ ᐊᒻᒪ ᐃᖅᑲᓇᐃᔭᖅᑎᑖᖑᔪᓂᒃ 

ᓄᖅᑲᐅᔾᔨᖐᓐᓇᕐᓂᖅ ᐊᔪᙱᓐᓂᖃᑦᑎᐊᖅᑐᓂᒃ ᐃᖅᑲᓇᐃᔭᕐᕕᓪᓗᐊᑕᐅᓗᓂ ᓄᓇᕗᒻᒥᐅᑦ 

ᐃᓄᖁᑎᖏᓐᓄᑦ. ᐱᕙᓪᓕᐊᓂᕆᔭᕗᑦᑕᐅᖅ ᒪᓕᒃᐸᖕᒥᖕᒪᑦ ᐃᓅᑉ ᐃᓱᒪᓕᐊᕆᕙᒃᑕᖏᑦ ᐃᒻᒥᒧᑦ ᓲᕐᓗ 

ᐃᓕᓐᓂᐊᕐᕕᖕᒥ ᐊᓂᒍᐃᔪᒪᓂᖅ ᐊᔪᙱᓐᓂᖅ 12−ᒥ ᐱᐊᓂᒃᓯᓗᓂ ᐊᒻᒪ ᓯᓚᑦᑐᖅᓴᕐᕕᖕᒧᑦ 

ᐃᓕᓐᓂᐊᒃᑲᓐᓂᕈᒪᔪᓄᑦ ᐱᓕᒻᒪᒃᓴᒃᑲᓐᓂᕈᒪᔪᓄᓪᓘᓐᓃᑦ. 

ᐊᑐᖅᑕᐅᓕᒑᔪᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ 2023−ᒧᑦ ᐱᓇᔫᑎᖃᕋᓗᐊᕐᒪᑕ ᓄᓇᕗᒻᒥ 

ᐱᕙᓪᓕᐊᖁᔨᓪᓗᑎᒃ ᓱᓕᔪᒥᒃ ᐃᓄᐃᑦ ᐅᓄᕐᓂᖅᓴᐅᓕᖅᐸᓪᓕᐊᔾᔪᑎᒃᓴᖏᓐᓂᒃ ᓲᕐᓗ: 

• ᑲᔪᓯᓂᖃᕐᓗᓂ ᑭᒡᒐᖅᑐᐃᓂᖓᑦ ᐃᓄᒋᐊᖕᓂᖓᓂᒃ ᒪᓕᒃᑐᒥᒃ ᐃᖅᑲᓇᐃᔭᖅᑎᖃᕐᓂᖅ; 

• ᓴᙱᔪᒥᒃ ᐊᔪᙱᔾᔪᑎᖃᑦᑎᐊᖅᑐᓂᒡᓗ ᐱᓕᕆᔨᖃᕐᓂᖅ; ᐊᒻᒪᓗ  

• ᑐᙵᓇᖅᑐᒥᒃ ᐊᒻᒪᓗ ᐃᒃᐱᒍᓱᒍᓐᓇᖅᑐᒥᒃ ᐃᖅᑲᓇᐃᔭᕐᕕᖃᕐᓂᖅ. 

 

ᐃᓄᐃᑦ ᐃᖅᑲᓇᐃᔭᓕᖅᑎᑕᐅᓂᖏᑦ ᒐᕙᒪᓕᒫᒧᑦ ᐱᓕᕆᐊᖑᕗᖅ 

ᐊᒃᓱᕉᑕᐅᓪᓗᓂ 

ᓄᓇᕗᑦ ᒐᕙᒪᖓ ᐊᒃᓱᕉᑎᖃᐃᓐᓇᖅᑐᖅ ᐱᓕᕆᐊᕆᔭᕆᐊᓕᖕᒥᓂᒃ ᑕᒪᒃᑯᓂᖓ ᓇᓗᓇᐃᖅᓯᒪᔪᓂᒃ 

ᐃᓛᑰᖅᑐᖅ 23−ᒦᑐᓂᒃ ᓄᓇᑖᕈᑎᒥ ᓇᓗᓇᐃᖅᓯᒪᔪᓂᒃ ᐊᒻᒪᓗ 2015−ᒥ ᐊᖏᕈᑕᐅᓚᐅᖅᓯᒪᔪᒥ. 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ ᑲᔪᓯᑎᑕᐅᙱᓐᓇᖅᐳᑦ ᐸᕐᓇᐅᑏᑦ ᒪᓕᒃᑕᐅᓪᓗᑎᒃ 

ᐅᓄᖅᓯᒋᐊᖅᑎᑦᑎᒃᑲᓐᓂᕋᓱᖕᓂᕐᒧ ᒐᕙᒪᒃᑯᑦ ᐱᓕᕆᕝᕕᖏᓐᓂᓗ ᐃᖅᑲᓇᐃᔭᖅᑐᐃᑦ ᑕᐃᒪᖓᑦ ᓄᓇᕗᑖᕋᑕᑦ 

1999−ᒥ, ᐅᓂᒃᑳᓕᐅᖃᑦᑕᖅᓯᒪᓪᓗᑕᓗ ᐸᕐᓇᐅᑎᒥ ᖃᓄᐃᑦᑐᕕᓂᕐᓂᒃ ᓇᓗᓇᐃᔭᐃᓪᓗᑕ ᐊᑐᓂ 

ᐱᓕᕆᕝᕕᖕᓂ ᑕᐃᒪᖓᓂᑦ 2006−ᒥ. 

ᓵᑕᐅᔪᓐᓇᕐᓂᖅ ᐱᕈᖅᑎᑦᑎᓂᕐᒧᑦ ᐊᑐᓕᖅᑎᑦᑎᓂᕐᒧᓪᓗ ᐃᓄᐃᑦ ᐃᖅᑲᓇᐃᔭᖅᑐᐃᑦ ᐸᕐᓇᐅᑎᖓᓂ 

ᑲᑐᔾᔭᐅᖃᑦᑕᖅᑐᖅ ᒐᕙᒪᒃᑯᑦ ᑎᒥᖁᑎᖏᓐᓂ, ᐱᓕᕆᕝᕕᖏᓐᓂ ᐊᒻᒪ ᐱᖁᔭᑎᒍᑦ ᑎᒥᙳᖅᑎᑕᐅᓯᒪᔪᓄᑦ:  

ᑐᑦᑕᕐᕕᓪᓗᐊᑕᐅᔪᖅ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ ᒐᕙᒪᓕᒫᒧᑦ−ᐱᓕᕆᐊᖑᓪᓗᓂ, 

ᑐᑭᒧᐊᒃᑎᑦᑎᖃᑦᑕᖅᐳᑦ ᐃᓄᐃᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᖕᓂᕐᒥᒃ, ᐊᒻᒪᓗ ᐃᖅᑲᓇᐃᔭᖅᑎᐅᓂᕐᒧᑦ 

ᐃᖏᕐᕋᑎᑦᑎᕙᒃᖢᑎᒃ ᐱᓕᕆᐊᖑᔪᓂᒃ. ᒐᕙᒪᓕᕆᔨᒃᑯᑦ ᑐᑦᑕᕐᕕᓪᓗᐊᑕᐅᓚᐅᖅᓯᒪᖕᒪᑕ ᐊᐃᕆᓕ 1, 

2013−ᒥ ᑎᑭᖦᖢᒍ ᒫᔨ 31, 2019−ᒧᑦ. ᑕᒪᒃᑯᐊ ᐱᓕᕆᐊᒃᓴᐃᑦ ᓅᑕᐅᓚᐅᖅᓯᒪᔪᑦ ᓄᑖᒧᑦ ᐱᓕᕆᕝᕕᒃᑖᒧᑦ 

ᑕᐃᔭᐅᓪᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᒋᐊᓚᐅᖅᓯᒪᓪᓗᑎᒃ ᐊᐃᕆᓕ 1, 2019−ᒥ.  

2017−ᖑᑎᓪᓗᒍ, ᒐᕙᒪᓕᕆᔨᒃᑯᑦ ᐱᒋᐊᖅᑎᑦᑎᓚᐅᖅᓯᒪᕗᑦ ᒐᕙᒪᓕᒫᒥ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎᑦ 2023-ᒧᑦ ᐸᕐᓇᐅᑎᓕᐅᖅᖢᑎᒃ. ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ 

ᓄᑖᙳᕆᐊᖅᑕᐅᓯᒪᕗᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 2019−ᖑᑎᓪᓗᒍ ᐊᒻᒪᓗ 

ᓄᑖᙳᕆᐊᖅᑕᐅᕙᖕᓂᐊᖅᖢᓂ ᐃᓚᔭᐅᕙᒡᓗᓂᓗ ᐅᑭᐅᖅ 2023−ᖑᕋᓱᖕᓂᖓᓂ 

ᐃᓇᖏᖅᑕᐅᓚᐅᙱᓐᓂᖓᓂ. 

ᓄᓇᕗᑦ ᒐᕙᒪᖓ ᐃᖅᑲᓇᐃᔭᖅᑎᑦᑎᓂᕐᒧᑦ ᑐᕌᒐᕆᔭᖏᑦ ᓴᖅᑭᑕᐅᔪᒪᔪᓪᓗ ᐱᔭᐅᔪᓐᓇᕐᓂᐊᖅᑐᑦ ᑭᓯᐊᓂ 

ᐱᓕᕆᕝᕖᑦ ᐊᒻᒪ ᒐᕙᒪᒃᑯᓐᓂᑦ ᑎᒥᖁᑎᒋᔭᐅᔪᑦ ᐱᓕᕆᐊᖃᕈᑎᒃ, ᐃᑲᔪᖅᓯᖅᑕᐅᓗᑎᒡᓗ 

ᑐᑦᑕᕐᕕᓪᓗᐊᑕᖃᖅᑐᒥ ᑎᒥᐅᔪᒥ. ᑕᒪᐃᓐᓂᒃ ᐱᓕᕆᕝᕖᑦ ᒐᕙᒪᒃᑯᓐᓂᑦ ᑎᒥᖁᑎᒋᔭᐅᔪᑦ 

ᐸᕐᓇᐅᑎᓕᐅᖅᐸᒃᐳᑦ ᐊᕐᕌᒍᑕᒫᖅ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓕᐅᖅᖢᑎᒃ 

ᐱᓕᕆᐊᖑᓂᐊᖅᑐᓂᒃ ᐅᐸᓗᖓᐃᔭᖅᐸᓪᓕᐊᓕᕌᖓᒥᒃ ᑮᓇᐅᔭᖅᑑᑎᒃᓴᓂᒡᓗ ᐸᕐᓇᐅᑎᖃᓕᕌᖓᒥᒃ 

ᐊᕐᕌᒍᑕᒫᖅ.  

2017−ᖑᑎᓪᓗᒍ, ᐱᓕᕆᕝᕖᑦ ᐊᖏᓂᖅᓴᐃᓪᓗ ᒐᕙᒪᒃᑯᓐᓂᑦ ᑎᒥᖁᑎᒋᔭᐅᔪᑦ ᐱᔭᕆᐊᖃᓕᓚᐅᕐᒥᔪᑦ 

ᐃᓗᓕᖏᓐᓂᒃ ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᒃ 2023-ᒧᑦ ᑎᑭᑦᑐᓂᒃ. 

ᖄᒃᑲᓐᓂᐊᒍᑦᑕᐅᖅ ᐱᕈᖅᑎᑦᑎᓗᑎᒃ ᐊᒻᒪ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐅᐸᓗᖓᐃᔭᖅᐸᓪᓕᐊᑎᓪᓗᒋᑦ 

ᓇᖕᒥᓂᖅ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᒃ, ᑕᒪᐃᓐᓂᒃ ᐱᓕᕆᕝᕖᑦ ᐊᒻᒪ ᒐᕙᒪᒃᑯᓐᓂᑦ 

ᑎᒥᖁᑎᒋᔭᐅᔪᑦ ᓵᑕᐅᔾᔪᑎᖃᕈᓐᓇᖅᐳᑦ ᐱᔭᕆᐊᖃᕐᓂᕐᒥᓄᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐃᖏᕐᕋᓯᑎᑦᑕᕆᐊᓕᖕᒥᓂᒃ ᑐᑦᑕᕐᕕᓪᓗᐊᑕᒧᑦ ᑎᓕᐅᖅᑐᕈᑎᐅᓂᑰᔪᓂᒃ ᐅᓂᒃᑲᐅᓯᖃᕆᐊᖃᕐᓂᕐᒧᓪᓗ. 

ᓵᑕᐅᔪᓐᓇᕆᕗᑦᑕᐅᖅ ᐃᖅᑲᓇᐃᔮᒃᓴᖅᑖᖅᑎᑦᑎᓂᕐᒧᑦ ᐃᓱᒪᓕᐅᖅᑐᕕᓂᐅᓪᓗᑎᒃ 

ᐱᓕᕆᕝᕕᖕᒧᑦ−ᑐᕌᖓᓪᓚᕆᒃᑐᓂᒃ ᐃᖅᑲᓇᐃᔭᕐᓂᐊᕐᓂᕐᒧᑦ ᐃᖏᕐᕋᓯᑎᑦᑕᕆᐊᓕᖕᓂᒃ, ᐱᓕᒻᒪᒃᓴᕐᓂᕐᒥᒃ, 

ᐊᒻᒪᓗ/ᐅᕝᕙᓘᓐᓃᑦ ᐃᓕᓐᓂᐊᖅᑎᒥᒃ ᐱᔭᕆᐅᖅᓴᑎᑦᑎᓂᕐᒥᒃ. 

ᐱᓕᕆᕝᕕᐅᖃᑎᒌᑦ ᑲᑎᒪᔨᕋᓛᖏᑦ ᐃᑲᔪᖃᑦᑕᖅᑐᑦ ᐊᑐᓕᖅᑎᑦᑎᓪᓗᑎᒃ ᐃᓛᑰᖅᑐᖅ 23−ᒦᑦᑐᑦ 

ᐱᓕᕆᐊᒃᓴᓂᒃ ᐊᖅᑯᑎᖃᖅᖢᑎᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒥᒃ. ᓄᓇᕗᑦ ᒐᕙᒪᖓᑦ 

ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐱᕙᒌᔭᕐᓂᕐᒧᑦ ᑲᑎᒪᔨᖁᑎᖏᑦ ᐃᓚᖃᐅᖅᑐᖅ 

ᐊᖓᔪᖅᑲᐅᑎᐅᓂᖅᓴᓂᒃ ᑕᒪᐃᓐᓂᒃ ᐱᓕᕆᕝᕕᖕᓂ ᐊᒻᒪ ᒐᕙᒪᒃᑯᓐᓂᑦ ᑎᒥᖁᑎᒋᔭᐅᔪᓂᙶᖅᑐᓂ. 

ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐱᕙᒌᔭᕐᓂᕐᒧᑦ ᑲᑎᒪᔩᑦ ᐃᓚᒋᔭᐅᖁᔭᐅᔪᓂᒃ ᐊᑐᓕᖅᑎᑦᑎᖃᑦᑕᖅᓯᒪᕗᑦ 

ᐸᕐᓇᐅᑎᒧᑦ ᐊᒻᒪᓗ ᐊᑐᓕᖅᑎᑕᐅᔭᕆᐊᓖᑦ ᓴᖅᑭᑕᐅᕙᓪᓕᐊᖏᓐᓇᖅᖢᑎᒃ. 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ ᐃᓗᐃᑦᑐᒥᒃ 

ᑐᑭᒧᐊᒍᑎᐅᕙᒃᐳᖅ ᐱᓕᕆᐊᒃᓴᓂᒃ 2023−ᒧᑦ . 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ 2023−ᒧᑦ ᖃᓄᖅᑑᕈᑕᐅᓯᒪᑦᑎᐊᖅᖢᓂ ᐸᕐᓇᐅᑕᐅᖕᒪᑦ 

ᐃᖅᑲᓇᐃᔮᒃᓴᖃᖅᑎᑦᑎᓂᕐᒧᑦ ᖃᐅᔨᔾᔪᑕᐅᔪᕕᓂᕐᓂᒃ ᒪᓕᒃᖢᑎᒃ ᕿᒥᕐᕈᔭᐅᓯᒪᔪᓂᒃ ᓄᓇᕗᒻᒥ 

ᐃᖅᑲᓇᐃᔮᖃᕈᓐᓇᖅᑐᑦ ᓇᐃᓴᐅᑎᖏᓐᓂᒃ ᒪᓕᒃᖢᑎᒃ ᐊᒻᒪ ᐅᓄᖅᑎᒋᓂᖏᑦ ᒐᕙᒪᒃᑯᓄᑦ ᒪᓕᒃᑕᐅᓪᓗᑎᒃ. 

ᖃᓄᖅᑑᕈᑏᑦ ᐃᖅᑲᓇᐃᔮᒃᓴᖃᖅᑎᑦᑎᓂᕐᒧᑦ ᐸᕐᓇᖕᓂᖅ ᐊᐅᓚᑦᑎᔨᓄᑦ ᐸᕐᓇᐅᑎᓕᐅᕈᑕᐅᕙᒃᐳᖅ 

ᒐᕙᒪᐅᔪᓄᑦ ᒐᕙᒪᐅᙱᑦᑐᓄᓪᓗ ᐃᖅᑲᓇᐃᔭᕐᕕᐅᑐᐊᕈᑎᒃ ᑲᓇᑕᒥ ᐊᒻᒪᓗ ᓇᒥᑐᐃᓐᓇᖅ ᓄᓇᕐᔪᐊᓕᒫᒥ. 

ᐃᖅᑲᓇᐃᔭᕐᕕᐅᔪᓄᑦ ᑐᑭᓯᕚᓪᓕᕈᑕᐅᕙᖕᒪᑦ ᐅᐸᓗᖓᐃᕈᑕᐅᕙᒃᖢᓂᓗ ᐸᕐᓇᐅᑎᒃᓴᓕᐅᕐᓂᒧᑦ ᓴᓈᒃᓴᐃᑦ 

ᐃᖅᑲᓇᐃᔮᒃᓴᐃᓪᓗ ᐱᓯᒪᔭᕆᐊᓖᑦ ᒪᓕᒃᖢᒋᑦ.  

ᑕᒪᓐᓇ ᓯᕗᓪᓕᖅᐸᐅᑦᑎᐊᖅᐳᑦ ᓄᓇᕗᑦ ᒐᕙᒪᖓᑦ ᑐᓴᒐᒃᓴᖃᖅᖢᑎᒃ ᐃᖅᑲᓇᐃᔮᖃᕈᓐᓇᖅᑐᑦ 

ᐅᓄᕐᓂᖏᓐᓂᒃ ᑖᒃᑯᐊᓗ ᑐᓴᐅᒪᔭᐅᔭᕆᐊᖃᖅᖢᑎᒃ ᐸᕐᓇᐅᑎᓕᐅᒃᑲᓐᓂᕐᓂᕐᒧᑦ. ᑕᐃᒪ 2015 

ᐊᖏᕈᑎᖓᓃᑦᑐᑐᑦ, ᑲᓇᑕᐅᑉ ᒐᕙᒪᒃᑯᖏᑦ ᐱᔭᕆᐊᖃᖅᑐᑦ ᐊᖏᕈᑎᖓᓂᒃ ᒪᓕᒡᓗᑎᒃ ᑕᒪᒃᑯᐊ 

ᑲᑎᑕᐅᔪᕕᓃᑦ ᕿᒥᕐᕈᔭᐅᓗᑎᒃ ᑐᑭᓕᐅᖅᑕᐅᔭᕆᐊᖃᕐᓂᖏᓐᓂᒃ ᐃᓄᐃᑦ ᐃᖅᑲᓇᐃᔭᖅᑏᑦ ᐅᓄᕐᓂᖏᑦ 

ᐊᑐᖅᑕᐅᓗᑎᒃ ᐃᑲᔪᖅᓯᕈᑕᐅᓂᐊᕐᒪᑕ ᐃᖅᑲᓇᔭᖅᑐᓕᕆᓂᕐᒧᑦ ᐸᕐᓇᐅᑎᓕᐅᕐᓂᕐᒥᒃ. ᑕᒪᒃᑯᐊ 

ᕿᒥᕐᕈᔭᐅᓯᒪᓕᖅᖢᑎᒃ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑏᑦ ᐅᓄᕐᓂᖏᑕ ᐅᓂᒃᑳᖏᑦ ᑕᑯᖅᑯᔾᔨᖕᒪᑕ 

ᓄᓇᕗᑦ ᒐᕙᒪᖓᓐᓄᑦ ᐃᓗᐃᑦᑐᒥᒃ ᐊᑐᐃᓐᓇᐅᔪᓂᒃ, ᐅᐸᓗᖓᐃᔭᖅᓯᒪᔪᓂᒃ, ᐊᒻᒪ ᐱᔪᒪᓂᖃᖅᑐᓂᒃ 

ᐃᓄᖕᓂᒃ ᒐᕙᒪᖁᑎᒥᖕᓄᑦ ᐃᖅᑲᓇᐃᔮᖃᕈᒪᓂᕐᒥᒃ. ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑏᑦ ᐅᓄᕐᓂᖏᑦ 

ᐊᑐᖅᑕᐅᓪᓗᑎᒃ ᐱᕈᖅᑎᑦᑎᔾᔪᑎᒋᔭᐅᓚᐅᖅᑐᑦ ᐃᓗᐃᑦᑐᒥᒃ ᐸᕐᓇᐅᑎᓕᐅᕐᓂᕐᒧᑦ 2023−ᒧᑦ ᐊᒻᒪ 

ᐱᓕᕆᐊᖑᓪᓚᑦᑖᕐᓂᑯᓄᑦ ᐅᓂᒃᑳᓕᐅᕈᑕᐅᕙᖕᒥᔪᖅ. 

ᓄᓇᕗᑦ ᒐᕙᒪᖓ ᓇᓕᒧᖓᓂᒃ ᐅᓂᒃᑳᓕᐅᖅᓯᒪᒋᕗᑦ ᑖᒃᑯᐊ ᕿᒥᕐᕈᔭᐅᓯᒪᔪᑦ ᓇᐃᓴᐅᑎᖏᓐᓂᒃ 

ᐊᑐᖅᖢᑎᒃ ᐱᔭᕆᑐᔫᓪᓗᓂ ᑭᒡᓕᓯᓂᐊᖅᓯᒪᔪᖅ ᓇᖕᒥᓂᖅ ᐃᖅᑲᓇᐃᔭᖅᑎᖁᑎᖏᑕ ᐅᓄᕐᓂᖏᓐᓂᒃ. 

ᕿᒥᕐᕈᓂᐅᔪᖅ ᐅᔾᔨᕈᓱᒐᓲᑕᐅᓚᐅᖅᑐᖅ ᐱᔨᑦᑎᕋᖅᐸᒃᑐᑦ ᑭᓱᓕᕆᔨᐅᖕᒪᖔᑕ ᖃᓄᕐᓗ 

ᐊᔪᙱᔾᔪᑎᖃᕐᒪᖔᑕ, ᐱᓕᒻᒪᒃᓴᖅᓯᒪᓂᑰᓂᖏᑦ ᐊᒻᒪ ᐃᓕᓐᓂᐊᖅᓯᒪᓂᖏᓐᓂᒃ ᐱᔭᐅᓯᒪᒐᔪᓲᖑᔪᓂ 

ᑕᐃᒪᐃᑦᑐᓕᕆᔨᐅᕙᒃᑐᓂᒃ. ᓇᓗᓇᐃᔭᐃᓚᐅᖅᑐᖅ ᖃᖓᙳᕌᖓᑦ ᑭᓱᓕᕆᔨᐅᔪᑦ ᓴᖅᑭᓐᓂᖅᓴᐅᕙᒃᖢᑎᒃ 

ᐊᒻᒪᓗ ᒫᓐᓇᑯᑦ ᑭᓱᓂᒃ ᐱᔾᔪᑎᖃᕐᒪᖔᕐᒥᓂᒃ ᓇᐅᒃᑯᓪᓗ ᐱᕕᖃᕈᓐᓇᕋᔭᕐᒪᖔᕐᒥᓂᒃ 

ᐃᖅᑲᓇᐃᔭᖅᑐᓕᕆᓂᒃᑯᑦ ᐃᓄᖕᓄᑦ ᑐᕌᖓᔪᓂᒃ. 

ᖃᐅᔨᔾᔪᑎᒋᔭᐅᔪᑦ ᐸᕐᓇᐅᑎᒥᖔᖅᑐᑦ ᑐᙵᕕᒋᔭᐅᓂᐊᕐᒪᑕ ᐱᓕᕆᐊᖑᔭᕆᐊᓕᖕᓄᑦ 

ᐅᓄᖅᓯᒋᐊᖅᑎᑦᑎᒃᑲᓐᓂᕐᓂᕐᒧᑦ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᓄᓇᕗᑦ ᒐᕙᒪᖓᓐᓂ. ᑕᒪᓐᓇ 

ᐊᑐᐊᒐᐅᑎᓪᓗᒍ ᑐᓴᕈᑕᐅᓗᐊᒃᑲᓐᓂᓚᐅᕐᒪᑦ ᖃᐅᔨᔭᐅᔪᓂᒃ ᑭᓯᐊᓂᓕ ᐃᓚᓕᐅᑎᔾᔮᙱᖦᖢᑎᒃ ᐃᓗᐃᑦᑐᒥᒃ 

ᐸᕐᓇᐅᑎᓕᐊᖑᔪᒧᑦ. ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ 2023−ᒧᑦ  ᐃᓚᖃᕐᓂᐊᖅᑐᖅ 

ᐱᓕᕆᐊᖑᓪᓚᑦᑖᕐᓂᑯᑦ ᓇᐃᓴᐅᑎᖏᓐᓂᒃ ᐅᓂᒃᑳᖏᓐᓂᓗ ᖃᓄᐃᓕᐅᕈᑕᐅᔪᕕᓂᕐᓂᒃ. 

ᐅᓂᒃᑲᐅᓯᐅᓯᒪᓂᖓ ᐋᖅᑭᒃᓯᒪᓂᖓᒍᑦ ᐊᔾᔨᖃᖅᑐᖅ ᑖᓱᑐᓇᖅ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑎᑐᑦ, 

ᑭᓯᐊᓂᓕ ᕿᒥᕐᕈᔭᐅᓯᒪᔪᓂᒃ ᐱᔭᕆᑐᓂᖅᓴᓂᒃ ᖃᐅᔨᔾᔪᑕᐅᔪᓂᒃ ᓄᓇᕗᑦ ᒐᕙᒪᖓᓄᑦ ᐊᒻᒪᓗ ᓄᓇᕗᒻᒥ 

ᓴᓇᔪᓕᕆᓂᒃᑯᑦ ᐱᕙᓪᓕᐊᓂᖓᓂᒃ ᐃᓗᓕᖃᐅᕐᓂᖅᓴᐅᓪᓗᓂ. ᐃᓚᖃᖅᑐᖅ ᑎᑎᕋᐅᔭᖅᓯᒪᔪᓂᒃ, 

ᓈ̀̀ᓴᖅᑕᐅᓂᖏᑦᑎᒍᑦ ᖁᕝᕙᖅᐸᓪᓕᐊᖕᒪᖔᑦ ᐊᑦᑎᒃᓯᕙᓪᓕᐊᖕᒪᖔᕐᓗ ᓇᓗᓇᐃᔭᕈᑎᓂᒃ, ᐊᒻᒪ 

ᓇᐃᓴᖅᑕᐅᓯᒪᔪᓕᒫᓂᒃ ᐃᓚᖃᖅᑐᖅ ᑕᒪᒃᑯᐊ ᑐᓴᐅᒪᔭᐅᔭᕆᐊᖃᖅᖢᑎᒃ ᐃᓱᒪᓕᐅᖅᐸᓪᓕᐊᓂᕐᒧᑦ 

ᖃᐅᔨᔾᔪᑕᐅᔪᕕᓂᕐᓄᑦ ᐱᕈᖅᓴᕈᑕᐅᕙᒃᖢᑎᒃ ᐊᒻᒪ ᑭᖑᓪᓕᕐᒧᑦ ᐸᕐᓇᐅᑎᓕᐅᕈᑕᐅᕙᖕᒥᔪᑦ.  

ᖃᐅᔨᔾᔪᑕᐅᔪᑦ ᑕᕝᕙ̀̀ᖓᑦ ᓇᐃᒡᓕᒋᐊᖅᑕᐅᓯᒪᓪᓗᑎᒃ ᐅᓂᒃᑳᓕᐊᖑᔪᖅ ᑕᐃᔭᐅᓪᓗᓂ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ 2023−ᒧᑦ. ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ 

ᐊᑐᐃᓐᓇᐅᔪᖅ ᑕᒪᐃᓐᓂ ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓂᑦ ᓄᓇᕗᒻᒥ. ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ 

ᐱᓕᕆᐊᖑᔪᕕᓂᕐᓂᒃ ᐅᓂᒃᑳᖓ ᐊᑐᐃᓐᓇᐅᔪᖅ ᖃᓪᓗᓈᑎᑐᑦ ᒫᓐᓇᑯᑦ.  

ᐊᑐᓂ ᐅᓂᒃᑳᑦ ᐊᑐᐃᓐᓇᐅᔪᑦ ᐃᖅᑲᓇᐃᔭᖅᑎᐅᔪᓄᑦ ᐃᓄᑐᐃᓐᓇᕐᓄᓪᓗ ᐱᔭᒃᓴᐅᓪᓗᑎᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑭᐊᖅᑭᕕᖓᓂ. ᑕᖅᑭᑦ ᐱᖓᓱᑦ/ᑎᓴᒪᑦ ᓈᔭᕌᖓᑕ ᐅᓂᒃᑲᐅᓯᐅᕙᖕᒪᑕ 

ᑖᒃᑯᐊᑦᑕᐅᖅ ᐅᓂᒃᑳᖏᑦ ᑕᑯᔭᐅᔪᓐᓇᕐᒥᔪᑦ.  

ᐊᓪᓗᕈᑎᒋᕙᓪᓕᐊᔭᕗᑦ ᑕᒪᓐᓇ ᐊᑯᓂᐅᓂᐊᕋᓗᐊᖅᑎᓪᓗᒍ 

ᐱᓕᕆᐊᖑᓂᖓ .  

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ ᑐᑭᒧᐊᒍᑎᒃᓴᓂᒃ ᐋᖅᑭᒃᓯᔾᔪᑕᐅᕙᒃᐳᖅ 

ᖃᐅᔨᔾᔪᑕᐅᔪᓐᓇᖅᑐᓂᒃ 2023−ᒧᑦ ᑎᑭᓪᓗᒍ  ᓄᓇᕗᑦ ᒐᕙᒪᖓᑦᑕ ᐱᓕᕆᕝᕕᓕᒫᖏᓐᓂ 

ᐱᓕᕆᐊᖑᓇᔭᖅᑐᒥᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᓄᑦ. ᐊᒡᒍᖅᑐᖅᓯᒪᐅᖅᑐᑦ ᑭᓱᓕᕆᔨᐅᖃᑎᒌᒃᑐᑦ 

ᐊᒻᒪ ᐱᓕᕆᐊᖏᑦᑎᒍᑦ ᖃᓄᐃᓕᐅᕐᓂᖏᑦ ᒪᓕᒃᖢᒋᑦ ᐊᕕᒃᑐᖅᓯᒪᐅᕐᒪᑕ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓂ 

ᐱᓕᕆᔪᑦ, ᑭᓯᐊᓂᓕ ᐊᑐᓂ ᐃᖅᑲᓇᐃᔮᒃᓴᓪᓚᕆᑯᓗᖕᓂᒃ ᐊᑕᐅᓯᕐᒧᑦ ᐃᓄᖕᒧᑦ ᐱᓕᕆᐊᓂᒃ 

ᐱᔾᔪᑎᖃᙱᓚᖅ ᐃᓄᖕᓂᒡᓘᓐᓃᑦ ᐅᖃᐅᓯᖃᙱᑦᑐᖅ. ᓄᓇᕗᑦ ᒐᕙᒪᖓ ᒪᓕᒐᑎᒍᑦ 

ᐃᖅᑲᓇᐃᔭᖅᑎᖁᑎᒥᓂᒃ ᓴᐳᔾᔨᔭᕆᐊᖃᕐᒪᑕ, ᑕᐃᒪᐃᒻᒪᑦ ᐸᕐᓇᐅᑎᖃᓕᕌᖓᒥᒃ ᐃᖅᑲᓇᐃᔮᒃᓴᓕᕆᓪᓗᑎᒃ 

ᐃᓚᖏᓐᓄᑦ ᐱᓕᕆᐊᒃᓴᓄᑦ ᐱᕈᖅᓴᐃᓪᓗᑎᒃ ᖃᐅᔨᔭᐅᕈᓘᔭᕆᐊᖃᖅᐸᙱᒻᒪᑕ ᐊᐅᓚᑦᑎᓂᕐᒥᒃ 

ᐱᔾᔪᑎᖃᑐᐊᖅᐸᑕ. 

ᑕᐃᒪ ᓄᓇᕗᑦ ᒐᕙᒪᖓ ᐸᕐᓇᒃᐸᓪᓕᐊᑎᓪᓗᒋᑦ ᐃᖅᑲᓇᐃᔮᒃᓴᓕᕆᓂᒃᑯᑦ, ᐃᖅᑲᓇᐃᔭᖅᑏᑦ ᐊᒻᒪ 

ᐃᖅᑲᓇᐃᔮᒃᓴᖅᑖᕋᔭᖅᑐᑦ ᓇᖕᒥᓂᖅ ᐃᓅᓯᕐᒥᓄᑦ ᐸᕐᓇᐅᑎᓕᐅᖅᐸᖕᒪᑕ. ᓄᓇᕗᒻᒥᐅᑦ ᐃᓱᒪᓕᐅᖅᐸᖕᒪᑕ 

ᐃᓕᓐᓂᐊᕐᓂᕆᓂᐊᖅᑕᒥᓄᑦ, ᐱᓕᒻᒪᒃᓴᕐᓂᕐᒧᑦ, ᐃᖅᑲᓇᐃᔭᕐᓂᕐᒧᑦ, ᑭᓱᓕᕆᔨᐅᔪᒪᓂᕐᒧᑦ, ᐊᒻᒪ ᓇᖕᒥᓂᖅ 

ᐃᓅᓯᕐᒥᒍᑦ ᖃᓄᐃᓐᓂᑎᒃ ᒪᓕᒃᖢᒍ ᐸᕐᓇᐅᑎᖃᖅᐸᖕᒪᑕ. ᐃᖅᑲᓇᐃᔮᒃᓴᖅᓯᐅᕋᔭᖅᑐᑦ ᐃᒻᒪᖄᓕ 

ᐱᓕᕆᐊᖅᑖᕈᒪᙱᑦᑐᒃᓴᐅᖕᒪᑕ ᓄᓇᕗᑦ ᒐᕙᒪᖓᓐᓂ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᑦ ᐊᕙᑎᖏᓐᓂᒃ 

ᑲᔾᔮᙱᑦᑐᒃᓴᐅᖕᒪᑕ ᐃᓄᒋᐊᓄᑦ ᐱᔨᑦᑎᕐᓂᕐᒥᒃ ᐱᓕᕆᐊᖃᕆᐊᒃᓴᖅ. ᒫᓐᓇ ᐃᖅᑲᓇᐃᔭᖅᑎᐅᔫᒐᓗᐊᑦ 

ᓇᖕᒥᓂᖅ ᑐᕌᒐᖃᐅᕐᒪᑕ ᐃᓅᓯᕆᔪᒪᔭᒥᓂᒡᓗ ᐃᓱᒪᖅᓲᑎᖃᖅᖢᑎᒃ ᑕᐃᒪᐃᒻᒪᓪᓗ ᖃᖓᙳᒃᑲᓐᓂᕌᖓ 

ᐃᓅᓯᖅ ᐊᓯᔾᔨᕐᓂᖓ ᒪᓕᒃᖢᒍ ᐊᓯᔾᔨᖅᐸᓪᓕᐊᕙᖕᒪᑕᑦᑕᐅᖅ ᐃᓄᐃᑦ.  

ᐃᓄᐃᑦ ᐅᓄᕐᓂᖏᑦ ᐃᖅᑲᓇᐃᔭᖅᑐᑦ ᖁᕝᕙᓯᒃᓯᒋᐊᒃᑲᓐᓂᕐᓂᐊᖅᐸᑕ, ᐱᓕᕆᕝᕖᑦ ᐊᒻᒪ ᒐᕙᒪᒃᑯᓐᓂᑦ 

ᑎᒥᖁᑎᒋᔭᐅᔪᑦ ᐸᕐᓇᒃᓯᒪᔭᕆᐊᓖᑦ ᓄᑖᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᑖᕋᓱᒡᓗᑎᒃ, 

ᐃᖅᑲᓇᐃᔭᖅᑎᒋᔭᐅᕙᒌᖅᑐᑦ ᐱᓯᒪᔭᐅᙱᓐᓇᕋᓱᒡᓗᑎᒃ, ᑕᐃᒃᑯᐊᓗ ᐃᖅᑲᓇᐃᔭᕈᓐᓃᖅᑐᑦ 

ᐃᓇᖏᖅᑕᐅᓗᑎᒃ ᐊᓯᖏᓐᓄᑦ ᐃᓄᖕᓄᑦ ᐃᖅᑲᓇᐃᔭᖅᑎᐅᓂᐊᖅᑐᓄᑦ. ᑕᒪᒃᑯᐊ ᐊᑕᐅᑦᑎᒃᑯᑦ 

ᐱᓕᕆᐊᖑᔭᕆᐊᖃᖅᑐᑦ, ᐃᖏᕐᕋᑎᑕᐅᔭᕆᐊᓖᑦ ᑲᔪᓯᑎᓪᓗᒋᑦ ᐊᒻᒪ ᐱᔨᑦᑎᕋᖅᑕᐅᔭᕆᐊᓖᑦ 

ᐱᔨᑦᑎᖅᑕᐅᖏᓐᓇᕐᓗᑎᒃ ᓈᒻᒪᒃᑐᒥᒃ ᑕᒪᒃᑯᐊ ᓄᓇᕗᒻᒥᐅᑦ. 

ᓂᕆᐅᒃᑐᒍᑦ ᐃᓄᐃᑦ ᐃᓄᒋᐊᖕᓂᖓᑦ ᒪᓕᒡᓗᒍ ᑭᒡᒐᖅᑐᐃᔪᑦ ᐃᖅᑲᓇᐃᔭᖅᑏᑦ ᐅᓄᕐᓂᖏᓐᓂᒃ ᐊᑯᓂᐅᔪᖅ 

ᓈᒻᒪᒃᓯᓇᓱᖕᓂᐊᕐᓂᖓᓂ. ᑕᐃᒪ ᐃᓚᖏᑦ ᐱᓕᕆᐊᒃᓴᑦ ᐃᖅᑲᓇᐃᔮᒃᓴᖅᑖᖑᔪᓐᓇᖅᑑᖕᒪᑕ 

ᐃᓕᓐᓂᐊᕌᓂᓵᖅᑐᓄᑦ, ᐅᓄᕐᓂᖅᓴᐃᑦᑕᐅᖅ ᐱᓕᕆᐊᒃᓴᐃᑦ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᓯᒪᓂᑰᔭᕆᐊᖃᕐᒪᑕ. ᐅᑭᐅᑦ ᐊᕙᑎᑦ ᐃᒻᒪᖄᓘᓃᑦ ᐅᖓᑖᓂ ᐅᑭᐅᓂᒃ ᓄᓇᕗᒻᒥᐅᑦ 

ᐃᓄᖁᑎᖏᑦ ᐱᔭᕆᑐᓂᖅᓴᓂᒃ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖃᑦᑕᓕᓚᐅᔾᔮᙱᒻᒪᑕ ᓄᓇᕗᑦ ᒐᕙᒪᖓᓐᓂ 

ᐱᓕᕆᐊᒃᓴᖃᕋᔭᖅᖢᑎᒃ, ᓲᕐᓗ ᐃᓕᓴᐃᔨᐅᓂᕐᒥᒃ ᐅᕝᕙᓘᓐᓃᑦ ᐃᖢᐊᖅᓴᐃᔨᐅᓂᕐᒥᒃ/ᐋᓐᓂᐊᓯᐅᖅᑎᐅᓂᕐᒥᒃ. 

ᑐᕌᒐᕆᔭᐅᔪᑦ ᐊᒻᒪ ᑎᑭᑕᐅᓇᓱᐊᖅᑐᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐅᓄᕐᓂᖏᓐᓂᒃ ᖁᕝᕙᐃᓇᓱᐊᕐᓂᕐᒧᑦ 

ᓄᓇᕗᑦ ᒐᕙᒪᖓᑦᑕ ᐊᒃᓱᕈᐊᕇᓐᓇᕐᓂᐊᖅᐸᐅᒃ ᐅᑭᐅᖅ 2023−ᖑᕋᓱᖕᓂᖓᓂ. ᑭᓱᑐᐃᓐᓇᐃᑦ 

ᐃᓱᒪᒋᖃᓯᐅᑎᔭᕆᐊᖃᖅᑑᒐᓗᐊᑦ ᑭᓯᐊᓂ ᐊᐅᓚᑦᑐᓐᓇᙱᖦᖢᑎᒍ, ᐊᒻᒪ ᑕᐃᒪᐃᒃᑲᓗᐊᖅᑎᓪᓗᒍ 

ᖃᐅᔨᒪᓪᓗᑕ ᑐᕌᒐᓕᐊᕆᔭᐅᓯᒪᔪᑦ ᐊᖑᔭᐅᙱᑐᐃᓐᓇᕆᐊᖃᕐᓂᖏᓐᓂᒃ. ᐊᒃᓱᕉᑎᒌᓐᓇᕐᓂᐊᖅᑕᕗᑦ ᑕᒪᓐᓇ, 

ᑲᔪᓰᓐᓇᕆᐊᖃᕋᑦᑕ ᐃᓄᐃᑦ ᐃᓄᒋᐊᖕᓂᖅᓴᐅᔭᕆᐊᖃᕐᓂᖏᓐᓄᑦ ᐃᖅᑲᓇᐃᔭᖅᑏᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂ ᐱᔨᑦᑎᕐᕕᒋᕙᒃᑕᖏᓐᓂᓗ.  

ᑕᐃᒫᑦᑎᐊᖅᑕᐅᖅ ᐃᖏᕐᕋᑯᑖᒃᖢᓂ ᓄᓇᒃᑯᑦ ᐃᒫᒍᓪᓘᓃᑦ, ᓄᖅᑲᓚᐅᑲᒋᐊᖃᓲᖑᒐᑦᑕ ᑭᖑᒧᑦ ᕿᕕᐊᕐᓗᑕ 

ᓇᑭᖔᕐᒪᖔᑦᑎᓐᓂ ᑕᑯᑦᑎᐊᕐᓗᑕ ᐊᒻᒪᓗ ᓇᒧᙵᐅᓇᓱᐊᕐᒪᖔᑦᑎᓐᓂᒃ ᐅᔾᔨᕆᑦᑎᐊᒃᑲᓐᓂᕆᐊᖃᓲᖑᒐᑦᑕ. 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ 2023−ᒧᑦ ᓲᕐᓗ ᓄᖅᑲᖓᓚᐅᑲᖕᓂᐅᖕᒪᑦ 

ᐃᖏᕐᕋᔾᔪᑕᐅᓲᔭᓕᒑᔪᒥ ᑕᐃᑰᓇᓗ ᐃᒻᒪᖄ ᐃᖅᑲᓇᐃᔭᕐᓂᒃᑯᑦ ᐱᔨᑦᑎᖅᑐᑦ ᐱᓇᔪᒃᑎᓪᓗᑕ ᐃᒪᓐᓇ: 

• ᑭᒧᖑᑦ ᕿᕕᐊᕐᓗᑕ ᖃᓄᑎᒋ ᐱᐊᓂᒃᓯᒪᑎᒋᓕᕐᒪᖔᑦᑎᓐᓂ ᑕᐃᒪᖓᑦ 1999−ᒥ; 

• ᓇᓃᓕᕐᒪᖔᑦᑕ ᑕᑯᒋᐊᕐᓗᑕ ᐅᓪᓗᒥᐅᔪᖅ;   

• ᓯᕗᒧᑦ ᑐᑭᒧᐊᒍᑎᒃᓴᑦᑎᓐᓂ ᕿᒥᕐᕈᓗᑕ ᓇᒧᙵᐅᒐᓗᐊᕐᒪᖔᑦᑎᓐᓂ; ᐊᒻᒪ  

• ᓇᓗᓇᐃᔭᕐᓗᒋᑦ ᑭᓱᓕᕆᔭᕆᐊᖃᕐᓃᑦ ᖃᓄᕐᓗ ᑎᑭᓐᓂᐊᕐᒪᖔᑦᑎᒍ ᖃᐅᔨᒪᓕᕐᓗᑕ. 

ᐃᓄᐃᑦ ᖃᐅᔨᒪᔭᑐᖃᖏᑦ ᑐᑭᒧᐊᒍᑕᐅᕙᖕᒪᑕ 

8−ᓂᒃ ᑐᙵᕕᒃᑕᖃᕐᒪᑦ ᑐᑭᒧᐊᒍᑕᐅᓂᐊᖅᖢᑎᒃ ᑖᒃᑯᐊᓗ ᐱᒻᒪᕆᐊᓘᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ: 

• ᐃᓅᖃᑎᒌᑦᓯᐊᕐᓂᖅ: ᐱᒻᒪᕆᐅᑎᑦᑎᓗᓂ ᐊᓯᒥᒃ, ᐃᓅᖃᑎᒌᓄᑦ ᐊᒻᒪ ᐃᒃᐱᒍᓱᑦᑎᐊᕐᓂᖅ ᐃᓄᖕᓂᑦ. 

• ᑐᙵᓇᕐᓂᖅ: ᒪᑐᐃᙶᕐᓂᖅ, ᐃᓚᐅᑎᑦᑎᓂᖅ, ᐃᓕᕋᓇᙱᓐᓂᖅ. 

• ᐱᔨᑦᓯᕐᓂᖅ: ᐱᔨᑦᑎᕐᓂᖅ ᐊᑐᐃᓐᓇᐅᑎᑦᑎᓗᓂ ᐃᓚᒌᓄᑦ ᐊᒻᒪ/ᐅᕝᕙᓘᓐᓃᑦ ᓄᓇᖅᑲᑎᒌᓄᑦ. 

• ᐋᔩᖃᑎᒌᖕᓂᖅ: ᐃᓱᒪᓕᐅᕆᓂᖅ ᐅᖃᖃᑎᒌᖕᓂᒃᑯᑦ ᐋᔩᖃᑎᒌᖕᓂᒃᑯᓪᓗ. 

• ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ: ᐱᕙᓪᓕᐊᑎᑦᑎᓂᖅ ᐊᔪᙱᑕᒥ ᑕᐅᑐᖕᓂᒃᑯᑦ, 

ᐃᓕᓐᓂᐊᖅᑎᑦᑎᓂᒃᑯᑦ, ᐊᑐᕋᓱᖕᓂᒃᑯᑦ, ᐊᒻᒪ ᐱᓇᔪᖕᓂᒃᑯᑦ. 

• ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᖅ: ᑲᑐᔾᔨᓪᓗᑎᒃ ᐱᓕᕆᖃᑎᒌᖕᓂᖅ ᑖᔅᓱᒥᖓᔅᓴᐃᓐᓇᖅ 

ᐱᔾᔪᑎᖃᖅᖢᑎᒃ. 

• ᖃᓄᖅᑑᕐᓂᖅ: ᓄᑖᓂᒃ ᐃᓱᒪᖃᑦᑕᕐᓂᖅ ᐊᒻᒪᓗ ᐱᕝᕕᐅᔪᓐᓇᕐᓂᖅ. 

• ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ: ᐃᒃᐱᒍᓱᑦᑎᐊᕐᓂᖅ ᑲᒪᑦᑎᐊᕐᓂᕐᓗ ᓄᓇᒥ, ᓂᕐᔪᑎᓂᒃ, ᐊᕙᑎᑦᑎᓂᒡᓗ. 

ᑕᐃᒫᒃ ᑐᕌᖅᑕᕗᑦ ᓇᓗᓇᐃᔭᖅᓯᒪᖕᒪᑦ, ᑕᓪᓕᒪᒋᔭᖓᓂ ᒪᓕᒐᓕᐅᖅᑏᑦ ᑎᓕᓯᓚᐅᖅᓯᒪᖕᒪᑕ 

ᐱᓕᕆᐊᒃᓴᖅᑖᖅᑎᑕᐅᓪᓗᑕ ᐅᑯᓂᖓ: 

• ᐃᓕᓐᓂᐊᖅᑎᑦᑎᓪᓗᑕ ᐊᒻᒪ ᐱᓕᒻᒪᒃᓴᖅᑎᑦᑎᓗᑕ ᑖᒃᑯᓂᖓ ᓱᕈᓯᕐᓂᑦ, ᒪᒃᑯᑦᑐᓂᑦ ᐊᒻᒪ ᐃᓐᓇᕐᓂᑦ 

ᐃᑲᔪᖃᑎᒌᑦᑎᐊᖁᓪᓗᒋᑦ ᐃᓅᖃᑎᒌᑦ ᐊᒻᒪ ᐃᖅᑲᓇᐃᔮᒃᓴᖃᑦᑎᐊᖁᓪᓗᒋᑦ ᐊᑐᕐᓗᒍ 

ᓯᕗᒧᐊᖅᐸᓪᓕᐊᔾᔪᑎᕗᑦ. 

• ᓴᙱᒃᑎᒋᐊᕐᓗᒍ ᓄᓇᕗᑦ ᐊᔾᔨᐅᙱᓐᓂᖓ ᑲᓇᑕᒥ ᐊᒻᒪ ᓄᓇᕐᔪᐊᕐᒥ ᐊᑐᕐᓗᒍ ᐃᓅᓂᕗᑦ. 

• ᐱᓕᕆᖃᑎᒌᖕᓂᒃᑯᑦ ᑲᑐᔾᔨᓗᑕ ᑐᕌᒐᕆᔭᐅᔪᑦ ᐊᒻᒪ ᓂᕆᐅᒋᔭᐅᔪᑦ ᓄᓇᕗᒻᒥᐅᓄᑦ ᐊᑐᕐᓗᒍ 

ᑲᑐᔾᔨᖃᑎᒌᓐᓂᕗᑦ. 

ᑭᖑᓂᖔᕗᑦ ᑕᑯᓗᒍ 1999-ᒥ 2016−ᒧᑦ  
ᑭᖑᓂᖔᕗᑦ ᑕᑯᓗᒍ ᐊᑐᓵᖅᑕᑦᑎᓐᓂ, ᐱᒻᒪᕆᐅᑎᑉᐸᕗᑦ ᐊᐃᕆᓕ 1999 ᒫᑦᓯ 2016−ᒧᑦ ᑎᑭᖦᖢᒍ ᓄᓇᕗᑦ 

ᐱᙳᖅᑎᑕᐅᓚᐅᕐᓂᖓᓄᑦ ᐱᓕᕆᐊᖑᓂᖓ ᐃᓱᖃᖅᖢᓂ 2015−ᒥ ᐊᖏᖃᑎᒌᒍᑎ 

ᐊᑎᓕᐅᖅᑕᐅᓚᐅᖅᑎᓪᓗᒍ.   

ᐃᓄᐃᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᑦ ᐱᑕᖃᓕᓚᐅᖅᓯᒪᔪᖅ 

ᓄᓇᕘᑕᖃᓕᓚᐅᖅᑳᕋᓂ  

ᓄᓇᑖᕐᓂᕐᒧᑦ ᐊᖏᕈᑎᒥᑦ (ᓄᓇᕗᒻᒥᑦ ᐊᖏᕈᑎ) ᐊᑎᓕᐅᖅᑕᐅᓚᐅᖅᓯᒪᔪᖅ 1993-ᒥ. ᖃᔅᓯᑲᓪᓚᑦ ᐱᓕᕆᔩᑦ 

ᐃᓚᐅᖃᑦᑕᓚᐅᖅᐳᑦ ᐱᕙᒌᔭᖃᑕᐅᓪᓗᑎᒃ ᓄᓇᕘᑖᖅᑎᓪᓗᑕ ᐊᐃᕆᓕ 1, 1999−ᒥ, ᐃᓚᒋᔭᐅᓪᓗᑎᒃ 

ᓄᓇᑦᓯᐊᕐᒥ ᒐᕙᒪᒃᑯᑦ, ᑲᓇᑕᒥ ᒐᕙᒪᒃᑯᑦ, ᐊᒻᒪ ᑐᙵᕕᒃ ᓄᓇᕗᒻᒥ (ᒫᓐᓇ ᑕᐃᔭᐅᔪᖅ ᓄᓇᕗᑦ ᑐᙵᕕᒃ 

ᑎᒥᖓᑦ ᐅᕝᕙᓘᓐᓃᑦ NTI).  ᑖᒃᑯᐊ ᐱᓕᕆᔩᑦ ᑲᑐᔾᔨᖃᑎᖃᓚᐅᖅᐳᑦ ᓄᓇᕗᒻᒥ ᐊᑐᓕᖅᑎᑦᑎᔩᑦ ᑲᑎᒪᔨᓂᒃ, 

ᐸᕐᓇᐃᔨᐅᓪᓗᑎᒡᓗ ᐋᖅᑭᒃᓯᓇᓱᐊᖅᖢᑎᒃ ᓄᑖᕐᒥᒃ ᓄᓇᕗᒻᒥ ᒐᕙᒪᒋᔭᐅᔪᒃᓴᒥᒃ ᐃᓄᖕᓂ 

ᑭᒡᒐᖅᑐᖅᑎᑕᖃᖅᖢᑎᒃ 50%−ᖏᓐᓃᖦᖢᑎᒃ ᐃᖅᑲᓇᐃᔭᕐᕕᐅᔪᓕᒫᑦ.  

ᓄᓇᕗᒻᒥ ᐊᑐᓕᖅᑎᑦᑎᔩᑦ ᑲᑎᒪᔨᑦ ᖃᐅᔨᓴᖃᑦᑕᓚᐅᖅᐳᑦ ᐃᖅᑲᓇᐃᔭᕐᕕᐅᔪᓐᓇᖅᑐᓂᒃ ᐱᕙᒌᔭᖅᐸᒃᖢᑎᒡᓗ 

ᐃᓄᐃᑦ ᐃᖅᑲᓇᐃᔭᖅᑎᒃᓴᓂᒃ ᐊᒻᒪ ᐱᓕᒻᒪᒃᓴᖅᑕᐅᔪᒃᓴᓂᒃ ᐸᕐᓇᐃᕙᒃᖢᑎᒃ.  ᑖᒃᑯᐊ ᐸᕐᓇᒃᑕᐅᔪᑦ 

ᐃᓕᑕᖅᓯᐅᒪᓚᐅᖅᐳᑦ ᐊᔪᕐᓇᕐᓂᐊᕐᓂᖓᓂᒃ ᓈᒻᒪᒃᑐᓂᒃ ᐃᓄᖕᓂᒃ ᐊᔪᙱᑦᑐᓂᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑖᕆᐊᒃᓴᖅ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᒃᑲᓐᓂᕆᐊᓕᖕᓂᒃ.  ᖃᓄᑐᐃᓐᓇᖅ 

ᐊᒃᓱᕉᑕᐅᒐᓗᐊᖅᖢᑎᒃ, ᓄᓇᕗᑦ ᒐᕙᒪᒃᑯᑦ ᐱᒋᐊᓵᖅᑎᓪᓗᒋᑦ 44%−ᑐᐃᓐᓇᐅᓚᐅᖅᐳᑦ ᐃᓄᐃᑦ 

ᑭᒡᒐᖅᑐᖅᑎᑦ ᐊᐃᕆᓕ 1, 1999-ᒥ.  789−ᖑᓚᐅᖅᐳᑦ ᐃᖅᑲᓇᐃᔭᖅᑏᑦ ᓄᓇᑦᓯᐊᕐᒥ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑏᑦ ᓅᓚᐅᖅᓯᒪᔪᑦ 44−ᖑᓪᓗᑎᒡᓗ ᐃᓄᐃᑦ ᐃᖅᑲᓇᐃᔭᖅᑏᑦ ᑲᒥᓯᓇᐅᓚᐅᑲᒃᑑᑉ 

ᐊᒡᓚᕝᕕᐊᓂ.  

ᓄᓇᕗᑦ ᒐᕙᒪᒃᑯᑦ ᐃᓄᐃᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐃᖃᑦᑕᖅᓯᒪᕗᑦ 

ᑕᐃᒪᙵᑦ 1999−ᖑᓚᐅᖅᑎᓪᓗᒍ 

ᓄᓇᕗᑦ ᒐᕙᒪᖓ ᓴᖅᑭᑦᑎᓚᐅᖅᓯᒪᕗᑦ ᐊᑯᓂᐅᔪᒃᑯᑦ ᐱᓕᕆᐊᖑᔪᒪᔪᒧᑦ ᑐᕌᒐᒃᓴᓂᒃ ᓴᖅᑭᑕᐅᔪᒪᔪᓂᒃ 

ᐃᓄᐃᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑏᑦ ᓴᖅᑭᑕᐅᓚᐅᖅᑐᑦ 1999-2000−ᒥ. ᑖᒃᑯᐊ ᐸᕐᓇᐅᑏᑦ 

ᓇᓗᓇᐃᖅᓯᓚᐅᖅᐳᑦ ᐱᓕᕆᐊᒃᓴᓂᒃ ᐊᒻᒪ ᐱᓕᕆᐊᖑᕙᓪᓕᐊᔪᒪᔪᓂᒃ ᐊᑐᓕᖅᑎᑕᐅᔪᒃᓴᓂᒃ 

ᖃᖓᙳᖅᐸᓪᓕᐊᑎᓪᓗᒍ.  ᖃᔅᓯᑲᓪᓚᑦ ᑖᒃᑯᓇᙵᑦ ᐱᓕᕆᐊᖑᕙᓪᓕᐊᔪᒪᔪᓂᒃ ᓱᓕ ᐊᒃᑐᐊᓂᓖᑦ 

ᐱᓕᕆᐊᒃᓴᕆᔭᐅᖏᓐᓇᖅᖢᑎᒡᓗ.   

ᓄᓇᕗᑦ ᒐᕙᒪᒃᑯᓐᓂᓕᒫᖅ ᐊᑐᓕᖅᑎᑦᑎᓂᕐᒧᑦ ᐸᕐᓇᒃᑕᐅᔪᑦ 2003-2008−ᒥ ᐊᒻᒪ 2009-2013−ᒥ 

ᐱᐅᓯᒋᐊᖅᑕᐅᔪᒪᓚᐅᖅᐳᑦ ᐸᕐᓇᒃᑕᐅᓪᓗᐊᑕᖅᑐᖅ, ᓯᕗᓪᓕᐅᑎᓗᒋᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ, ᐊᑐᓕᖅᑎᓪᓗᒋᓪᓗ.   ᑖᒃᑯᐊ ᐸᕐᓇᒃᑕᐅᔪᑦ 

ᑲᖐᓇᓚᐅᖅᐳᑦ ᑲᓇᑕᒥ ᑮᓇᐅᔭᑦ ᓄᓇᕗᒻᒥ ᐊᑐᖅᑕᐅᔪᒃᓴᑦ ᐊᑐᖅᑕᐅᖏᓐᓇᓛᕋᓱᒋᔭᐅᓪᓗᑎᒃ 

2003−ᖑᕋᓱᖕᓂᖓᓂ. ᐊᐃᑉᐸᖓᓂ ᐊᑐᓕᖅᑎᑦᑎᓇᓱᒃᑎᓪᓗᒋᑦ 2003−ᒥ 2013−ᒧᑦ, 

ᑕᐃᒪᐃᒃᑲᓗᐊᖅᑎᓪᓗᒍ, ᓄᓇᕗᑦ ᒐᕙᒪᒃᑯᑦ ᐱᑎᑕᐅᓚᐅᖅᐳᑦ ᖃᔅᓰᓐᓇᕈᓗᖕᓂ ᐊᑐᓕᖅᑎᑕᐅᔾᔪᑎᓄᑦ 

ᑮᓇᐅᔭᓂᒃ ᖃᐅᔨᓴᖅᑕᐅᓚᐅᙱᖦᖢᑎᒡᓗ ᐃᓄᐃᑦ ᐃᖅᑲᓇᐃᔭᖅᑏᑦ ᓄᓇᕗᒻᒥ.   

2006−ᒥ ᐋᖅᑭᒋᐊᖅᓯᒪᔪᑦ ᐅᓂᒃᑳᖅ ᐃᑲᔫᑎᑖᕆᔭᐅᒋᐊᓕᖕᓂᒃ ᐊᑐᓕᖅᑎᑦᑎᔾᔪᑎᒃᓴᑦ ᐃᓛᑰᖅᑐᖅ 23, 

ᐱᓕᕆᔩᑦ ᐊᖏᖃᑎᒌᒍᓐᓇᓚᐅᙱᑦᑐᑦ ᑭᓯᐊᓂ ᒪᐃ 2015−ᖑᕐᒪᑦ, ᐊᖏᖃᑎᒌᒍᑎ 

ᐊᑎᓕᐅᑕᐅᓚᐅᖅᑎᓪᓗᒍ ᐊᑐᓕᖅᑎᑕᐅᔪᒃᓴᖅ 2013−ᒥ 2023−ᒧᑦ. 

ᐃᖅᑲᓇᐃᔭᖅᑏᑦ, ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᐅᕋᓱᐃᓐᓇᖃᑦᑕᖅᐳᑦ ᐃᖅᑲᓇᐃᔭᖅᑎᑕᐅᔪᑦ 

ᐱᕙᓪᓕᐊᔾᔪᑎᒃᓴᖏᓐᓄᑦ.  ᐊᑐᓕᖅᑎᑕᐅᔾᔪᑎᓄᑦ ᑮᓇᐅᔭᖅᑕᖃᙱᑎᓪᓗᒍ, ᐱᓇᔪᒋᐊᖃᓚᐅᖅᐳᒍᑦ 

ᐱᓗᐊᙱᑦᑐᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᒃ 2003−ᒥ 2015−ᒧᑦ 

ᑕᐅᑐᙳᐊᖅᑕᐅᓚᐅᖅᑐᑦ ᓄᓇᕗᑦ ᐱᒋᐊᓵᖅᑎᓪᓗᒍ. 

ᓄᓇᕗᑦ ᒐᕙᒪᒃᑯᑦ ᐱᕈᖅᐹᓪᓕᕐᔪᐊᓚᐅᖅᐳᖅ 1999 ᐊᒻᒪ 2016 

ᐊᑯᓐᓂᖓᓂ 

ᓄᓇᕗᑦ ᒐᕙᒪᒃᑯᑦ ᐊᐅᓚᔾᔭᒋᐊᓵᖅᑎᓪᓗᒋᑦ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓚᖃᓚᐅᖅᐳᑦ ᑲᑎᖦᖢᒋᑦ 

1,380−ᐸᓗᖕᓂ ᐃᖅᑲᓇᐃᔮᒃᓴᓂᒃ ᐱᓕᕆᕝᕕᒋᔭᐅᕈᓘᔭᖅᑐᓂᒃ, ᓄᓇᕗᒻᒥ ᓯᓚᑦᑐᖅᓴᕐᕕᖕᒥ, ᐊᒻᒪ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂ.  ᓄᓇᕗᑦ ᒐᕙᒪᒃᑯᑦ ᐱᕈᖅᐹᓪᓕᓚᐅᖅᐳᑦ 2,700−ᓂᒃ ᐃᖅᑲᓇᐃᔮᒃᓴᖅᑕᖃᓕᖅᖢᓂ 

ᒫᑦᓯ 2001−ᒥ ᐊᒻᒪ 4,650 ᐅᖓᑖᓂ ᐃᖅᑲᓇᐃᔮᒃᓴᑦ ᒫᑦᓯ 2016−ᒥ (ᐃᓚᒋᔭᐅᓪᓗᓂ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ).  

ᓄᓇᕘᑖᓚᐅᙱᑎᓪᓗᑕ, ᐃᓗᐊᖅᓴᐃᔨᑦ ᐃᖅᑲᓇᐃᔭᖅᑎᑕᐅᓚᐅᖅᐳᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐊᒻᒪ ᐃᓕᓴᐃᔨᓄᑦ ᐊᓯᖏᓪᓗ ᐃᓕᓐᓂᐊᕐᕕᖕᒥ ᑐᙵᕕᓖᑦ ᐃᖅᑲᓇᐃᔮᒃᓴᑦ 

ᐃᖅᑲᓇᐃᔭᖅᑎᑕᐅᓚᐅᖅᖢᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ.  ᓄᓇᕗᒻᒥ ᐊᑐᓕᖅᑎᑦᑎᔩᑦ ᑲᑎᒪᔨᑦ 

ᑖᒃᑯᓂᖓ ᐃᓚᓕᐅᔾᔨᓚᐅᖅᑐᑦ ᐃᖅᑲᓇᐃᔮᒃᓴᓂᒃ ᐸᕐᓇᐅᑎᒥᓂᒃ ᐃᖅᑲᓇᐃᔭᖅᑎᑖᖅᑐᕐᓗᑎᒃ 

ᐱᕙᓪᓕᐊᑎᑦᑎᓗᑎᒡᓗ ᐃᓄᖕᓄᑦ ᐃᖅᑲᓇᐃᖅᑎᒃᓴᓄᑦ ᒐᕙᒪᐅᓕᓵᖅᑐᒥᒃ.  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᒪᑐᔭᐅᓚᐅᖅᑐᑦ 2000−ᖑᑎᓪᓗᒍ 

ᐃᖅᑲᓇᐃᔭᖅᑎᖏᓪᓗ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᙳᓚᐅᖅᓯᒪᓪᓗᑎᒃ.   ᑖᓐᓇ 

ᐊᓯᔾᔨᓚᐅᖅᓯᒪᔪᖅ ᐃᒪᐃᔾᔪᑕᐅᓚᐅᖅᐳᖅ ᓄᓇᕗᑦ ᒐᕙᒪᒃᑯᓐᓄᑦ ᒪᕐᕈᐃᖅᓱᓪᓗᐊᖅᑐᒥᒃ ᐱᕈᖅᐹᓪᓕᖅᖢᑎᒃ 

ᐅᑭᐅᒃ ᒪᕐᕉᒃ ᐊᐅᓚᔾᔭᒋᐊᖅᓯᒪᓕᖅᑎᓪᓗᒋᑦ.  

ᓄᓇᕗᒻᒥ ᒪᒃᑯᒃᑑᑎᒻᒪᕆᐊᓘᕗᑦ ᐃᓄᒋᐊᒃᓯᕙᓪᓕᐊᓪᓗᑎᒡᓗ, ᑕᐃᒪᓕ ᓄᓇᕗᑦ ᒐᕙᒪᒃᑯᑦ 

ᐃᓚᓯᒃᑲᓐᓂᖃᑦᑕᖅᐳᑦ ᐃᖅᑲᓇᐃᔮᒃᓴᓂᒃ ᐊᕐᕌᒍᒃᑳᖓᑦ ᑲᒪᒌᓐᓇᕈᒪᓪᓗᒋᑦ ᐱᐅᓯᒋᐊᖅᑎᑦᑐᒪᓪᓗᒋᓪᓗ 

ᐱᔨᑦᑎᕋᐅᑏᑦ ᓄᓇᕗᒻᒥ.  2001 ᐊᒻᒪ 2016 ᐊᑯᓐᓂᖓᓂ, ᐱᕚᓪᓕᖅᑎᑕᐅᓚᐅᖅᑐᑦ ᐱᓕᕆᔨᒻᒪᕆᖕᓄᑦ ᐊᒻᒪ 

ᐊᒡᓚᕝᕕᓕᕆᔨᓄᑦ ᐃᑲᔪᖅᓱᐃᔨᓄᑦ ᐃᖅᑲᓇᐃᔮᒃᓴᑦ.  ᐅᓄᖅᓯᒋᐊᖅᑕᐅᓪᓗᑎᒡᓗ ᐃᓗᐊᖅᓴᐃᔨᑦ, ᐃᓕᓴᐃᔨᑦ 

ᐊᒻᒪ ᐊᓯᖏᑦ ᐃᓕᓐᓂᐊᕐᕕᖕᒥ ᑭᓱᓕᕆᔨᐅᔪᑦ ᐃᑲᔫᑎᖃᑦᑎᐊᓚᐅᖅᐳᓪᓗ ᐅᔾᔨᕐᓇᖅᑐᒥᒃ 

ᐱᕈᖅᐹᓪᓕᖅᓯᒪᔪᓄᑦ.  

ᖃᔅᓯᑲᓪᓚᖕᓂᒃ ᐊᔾᔨᒌᙱᑦᑐᓂᒃ ᐃᖅᑲᓇᐃᔮᒃᓴᖅᑕᖃᖅᐳᖅ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂᒃ  

ᑲᓇᑕᒥ ᒐᕙᒪᒃᑯᑦ ᑲᒪᒋᔭᖃᐃᓐᓇᖅᐳᑦ ᑲᓇᑕᒥ ᐃᖅᑲᓇᐃᔮᓕᑦ ᓇᓗᓇᐃᖅᑕᐅᒋᐊᓕᖕᓂᒃ 

ᐅᖃᐅᓯᕆᔪᒪᓪᓗᒋᑦ ᐃᖅᑲᓇᐃᔮᒃᓴᕆᔭᐅᔪᑦ ᐅᕝᕙᓘᓐᓃᑦ ᐃᖅᑲᓇᐃᔮᑦ ᖃᓄᐃᑦᑑᓂᖏᓐᓂᒃ ᑲᓇᑕᒥ 

ᐃᖅᑲᓇᐃᔮᒃᓴᓂᒃ.  ᐃᖅᑲᓇᐃᔮᒃᓴᕆᔭᐅᔪᑦ ᑐᙵᕕᖃᖅᐳᑦ ᐃᖅᑲᓇᐃᔮᖏᑦ ᖃᓄᐃᑦᑑᓂᖏᓐᓄᑦ ᐊᒻᒪ 

ᐃᓕᓐᓂᐊᖅᓯᒪᔭᖏᑦ ᓇᓃᓐᓂᖏᓐᓄᑦ ᐅᕝᕙᓘᓐᓃᑦ ᐱᓕᒻᒪᒃᓴᖅᓯᒪᔭᖏᑦ ("ᐊᔪᙱᑕᖏᑦ ᖃᓄᐃᑦᑑᓂᖏᑦ") 

ᐊᒃᑐᐊᓂᖃᓪᓚᕆᒃᑐᑦ ᐃᖅᑲᓇᐃᔮᒥᓄᑦ.   

ᓄᓇᕗᑦ ᒐᕙᒪᒃᑯᑦ ᐱᓕᕆᑎᑦᑎᓲᖑᕗᑦ ᑲᓇᑕᒥ ᐃᖅᑲᓇᐃᔮᓖᑦ ᓇᓗᓇᐃᖅᑕᐅᔭᕆᐊᓕᖕᓂᒃ 

ᓇᓗᓇᐃᒃᑯᑕᕐᓂᒃ ᑕᒪᐃᓐᓄᑦ ᐃᖅᑲᓇᐃᔮᒃᓴᓄᑦ ᐃᓚᒋᔭᐅᓪᓗᑎᒃ ᐃᖅᑲᓇᐃᔮᑦ ᖃᐅᔨᓴᖅᑕᐅᔾᔪᓯᕐᒧᑦ.  

ᐃᖅᑲᓇᐃᔭᖅᑎᕗᑦ ᖃᐅᔨᓴᖅᑕᐅᔪᑦ ᐊᑐᖃᑦᑕᓚᐅᖅᐳᑦ ᑖᒃᑯᓂᖓ ᓇᓗᓇᐃᒃᑯᑕᕐᓂᒃ ᑐᑭᓯᔪᒪᓪᓗᑎᒃ 

ᑕᐃᔅᓱᒪᓂ ᐱᓂᐊᕐᓂᐅᕙᓚᐅᖅᑐᓂᒃ ᐃᖅᑲᓇᐃᔮᒃᓴᓂᒃ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ.   

ᑐᙵᕕᒋᓪᓗᒋᑦ ᐃᖅᑲᓇᐃᔭᖅᑎᕗᑦ ᖃᐅᔨᓴᖅᑕᐅᖃᑦᑕᖅᓯᒪᔪᑦ 1999−ᒥ 2016−ᒧᑦ:  

• ᓄᓇᕗᑦ ᒐᕙᒪᒃᑯᑦ ᐊᒥᓱᒻᒪᕆᐊᓗᖕᓂ ᐊᔾᔨᒌᙱᑦᑐᓂᒃ ᐃᖅᑲᓇᐃᔮᒃᓴᖃᖅᐳᑦ, 

ᐃᖅᑲᓇᐃᔭᕐᕕᐅᔪᓐᓇᖅᑐᓕᒫᑦ ᐃᖅᑲᓇᐃᔭᖅᑎᖃᖅᑐᐃᓐᓇᐅᓪᓗᑎᒃ ᑭᓯᐊᓂ ᑕᐃᒃᑯᐊ 

ᓄᓇᒥᙶᖅᑐᓕᕆᔨᒃᑯᑦ ᐅᔭᕋᖕᓂᐊᖅᑎᕈᔪᐃᑦ ᐊᒻᒪ ᓂᕿᒃᓴᓂᒃ ᐱᕈᖅᓰᔨᑦ.   

• ᐃᖅᑲᓇᐃᔮᒃᓴᑦ ᓄᓇᕗᑦ ᒐᕙᒪᒃᑯᓐᓂ ᐊᔾᔨᐸᓗᒋᔭᐅᕗᑦ ᐊᓯᖏᓐᓂᒃ ᑲᓇᑕᒥ ᒐᕙᒪᒃᑯᓐᓄᑦ 

ᐊᐅᓚᑕᐅᔪᓂᒃ ᑲᑐᔾᔨᖃᑎᒌᒡᕕᖕᓂ.  

• 79%−ᐸᓗᐃᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᒃᓴᑦ ᐃᖅᑲᓇᐃᔭᖅᑎᖃᕆᐊᖃᓲᖑᕗᑦ ᑲᑎᙵᔪᓂᒃ 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᓯᒪᔭᕆᐊᖃᖅᑐᓂᒃ, ᐱᓕᒻᒪᒃᓴᕆᐊᖃᖅᑐᓂᒃ ᐅᕝᕙᓘᓐᓃᑦ 

ᖃᐅᔨᒪᔭᐅᑦᑎᐊᕐᓗᑎᒃ ᐃᖅᑲᓇᐃᔮᖅᑖᕆᔭᐅᓂᐊᖅᑐᑦ.    

• ᐊᒥᐊᒃᑯᖓ 21% ᐃᖅᑲᓇᐃᔮᒃᓴᓂᒃ ᐃᖅᑲᓇᐃᔭᖃᑎᒌᑦ ᑲᑎᙵᔪᑦ ᐊᖓᔪᒃᖡᑦ ᐃᓕᓐᓂᐊᕐᕕᖕᒥ 

ᐃᓕᓐᓂᐊᖅᑕᒥᓂᒃ ᐊᓂᒍᐃᓯᒪᖃᑦᑕᕆᐊᖃᖅᑐᑦ ᐅᕝᕙᓘᓐᓃᑦ ᐃᓕᓐᐊᓂᕐᕕᖕᓂ 

ᐃᓕᓐᓂᐊᖃᑕᐅᑦᑎᐊᕐᓂᑰᓗᑎᒃ.   

• ᖃᔅᓯᐅᓂᖏᑦ ᐃᖅᑲᓇᐃᔮᒃᓴᑦ ᑕᒪᐃᓐᓂᒃ ᐃᖅᑲᓇᐃᔭᖃᑎᒌᑦ ᑲᑎᙵᔪᓂᒃ ᐊᒻᒪ ᐊᔪᙱᑕᓂᒃ 

ᖃᓄᐃᑦᑑᓂᖏᑦ ᓱᕐᕌᓗᐊᙲᓐᓇᖅᑐᖅ ᑕᐃᒪᙵᓂ 2007−ᖑᓚᐅᖅᑎᓪᓗᒍ, ᖃᔅᓯᐅᓂᖏᑦ 

ᐃᖅᑲᓇᐃᔮᒃᓴᑦ ᐅᓄᖅᓯᕚᓪᓕᖅᓯᒪᒐᓗᐊᖅᑎᓪᓗᒋᑦ.  

ᖃᔅᓯᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐅᓄᖅᓯᕚᓪᓕᖅᓯᒪᔪᑦ  

ᓄᓇᕗᑦ ᒐᕙᒪᒃᑯᑦ 6−ᓂᒃ ᐊᔾᔨᒌᙱᑦᑐᓂᒃ ᐃᖅᑲᓇᐃᔭᕐᕕᖃᖅᐳᑦ:  ᓯᕗᓕᖅᑎᒃᑯᑦ, ᐊᐅᓚᑦᑎᔨᒻᒪᕆᒃᑯᑦ, 

ᐊᐅᓚᑦᑎᔨᒃᑯᑦ, ᐱᓕᕆᔨᒻᒪᕇᑦ, ᐱᓕᕆᔨᒻᒪᕆᖕᓄᑦ ᐃᑲᔪᖅᑎᑦ, ᐊᒻᒪ ᐊᒡᓚᒡᕕᓕᕆᓂᕐᒧᑦ ᐃᑲᔪᖅᑎᑦ.  ᐃᓄᐃᑦ 

ᐃᖅᑲᓇᐃᔭᖅᑎᑦ ᖃᓄᐃᑦᑑᓂᖏᑦ ᓇᐃᒡᓕᒋᐊᖅᑕᐅᓲᖑᕗᑦ ᑖᒃᑯᓇᙵᑦ ᐃᖅᑲᓇᐃᔮᑦ ᖃᓄᐃᑦᑑᓂᖏᑦ 

ᐊᕐᕌᒍᒥ ᑎᓴᒪᐅᓕᖅᑲᖓᔪᒥᒃ ᐅᓂᒃᑳᓕᐊᑦ ᑐᕌᒐᑦ ᑭᒡᒐᖅᑐᐃᔪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐅᓂᒃᑳᖏᑦ ᐱᔭᒃᓴᐅᔪᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑭᐊᖅᑭᕕᖓᓐᓂ.   ᑐᕌᒐᑦ ᑭᒡᒐᖅᑐᐃᔪᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐅᓂᒃᑳᑦ ᑕᑯᒃᓴᐅᑎᑦᑎᕗᑦ ᐃᒪᓐᓇ:  

• ᖃᔅᓯᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑏᑦ ᓄᓇᕗᑦ ᒐᕙᒪᒃᑯᓐᓂ ᐅᓄᖅᓯᕚᓪᓕᓚᐅᖅᑐᑦ 943−ᒥ ᒫᑦᓯ 

2001-ᖑᑎᓪᓗᒍ 1,723−ᒧᑦ ᒫᑦᓯ 2016−ᖑᑎᓪᓗᒍ.  

• ᐃᓄᖕᓂᒃ ᑭᒡᒐᖅᑐᐃᔨᑦ ᐅᓄᓛᖑᓚᐅᖅᑐᑦ ᐊᒡᓚᕝᕕᓕᕆᔨᒃᑯᓐᓄᑦ ᐃᑲᔪᖅᑎᑦ ᐃᖅᑲᓇᐃᔭᖅᑎᓂᒃ 

ᐊᒻᒪ ᐅᓄᙱᓛᖑᓚᐅᖅᑐᑦ ᐊᐅᓚᑦᑎᔨᒻᒪᕇᑦ 1999-ᒥ 2016-ᒧᑦ.  

ᐃᓄᖕᓂᒃ ᑭᒡᒐᖅᑐᖅᑎᑦ (% ᐃᓄᐃᑦ) ᐳᓴᓐᑎᒋᔭᐅᕗᖅ ᐃᓄᖕᓂᒃ ᐃᖅᑲᓇᐃᔮᕆᔭᐅᔪᑦ. ᐃᓄᖕᓂᒃ 

ᑭᒡᒐᖅᑐᖅᑎᑦ ᐅᓄᖅᓯᕚᓪᓕᓚᐅᖅᐳᑦ 43%−ᒥ 2001−ᖑᑎᓪᓗᒍ 52%−ᒧᑦ 2009−ᒥ. 

ᐅᓄᕈᓐᓃᖅᐹᓪᓕᓚᐅᖅᐳᑦ 50%−ᒧᑦ 2012−ᖑᑎᓪᓗᒍ ᓱᕐᕋᓚᐅᙲᓐᓇᖅᐳᕐᓗ ᑕᐃᒪᙵᓂ, 

ᐅᓄᖅᓯᕚᓪᓕᓚᐅᕋᓗᐊᖅᖢᑎᒃ ᖃᔅᓯᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑏᑦ.  ᑕᒪᓐᓇ ᑐᑭᖃᖅᐳᖅ ᓄᓇᕗᑦ 

ᒐᕙᒪᒃᑯᑦ ᑲᒪᒋᔭᖃᑦᑎᐊᖏᓐᓇᕐᓂᖏᓐᓂᒃ ᑭᒡᒐᖅᑐᐃᓪᓗᑎᒃ ᐃᓄᖕᓂᒃ, 

ᐅᓄᖅᓯᕙᓪᓕᐊᖏᓐᓇᕋᓗᐊᖅᑎᓪᓗᒋᑦ ᐃᖅᑲᓇᐃᔮᒃᓴᑦ ᐊᒻᒪ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᕙᓪᓕᐊᔪᑦ.     

ᐃᓄᖕᓂᒃ ᑭᒡᒐᖅᑐᖅᑎᑦ ᐅᓄᕐᓂᖅᓴᐅᕗᑦ ᐃᖅᑲᓇᐃᔮᕆᔭᐅᔪᑦ 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖏᓐᓈᓗᙱᒃᑲᓗᐊᕐᓗᑎᒃ 

ᐃᖅᑲᓇᐃᔮᖅᑖᖑᔪᓐᓇᖅᑐᑦ  

ᐃᖅᑲᓇᐃᔭᖅᑎᕗᑦ ᖃᐅᔨᓴᖅᑕᐅᓯᒪᔪᑦ ᐊᑐᓚᐅᖅᐳᑦ ᑲᓇᑕᒥ ᐃᖅᑲᓇᐃᔮᓕᑦ ᓇᓗᓇᐃᖅᑕᐅᔭᕆᐊᓕᖕᓂᒃ 

ᓇᓗᓇᐃᒃᑯᑕᕐᓂᒃ ᑐᑭᓯᐅᒪᓕᕈᒪᓪᓗᑎᒃ ᐃᓄᐃᑦ ᐃᖅᑲᓇᐃᔭᖅᑎᓂᒃ ᑐᑭᓯᓇᕐᓂᖅᓴᐅᓗᑎᒃ 

ᐱᔪᓐᓇᖅᑕᑦᑎᓐᓂ ᑕᐅᑐᒡᓗᒋᑦ ᓄᓇᕗᑦ ᒐᕙᒪᒃᑯᑦ 6−ᖑᓪᓗᑎᒃ ᐊᔾᔨᒌᙱᑦᑐᑦ ᐃᑲᓇᐃᔭᕐᕖᑦ.   

ᑐᙵᕕᒋᓪᓗᒋᑦ ᐃᖅᑲᓇᐃᔭᖅᑎᕗᑦ ᖃᐅᔨᓴᖅᑕᐅᖃᑦᑕᖅᓯᒪᔪᑦ 1999−ᒥ 2016−ᒧᑦ:  

• ᐅᓄᖅᓯᕚᓪᓕᖅᓯᒪᔪᑦ ᖃᔅᓯᐅᓂᖏᑦ ᐃᓅᓪᓗᑎᒃ ᐃᖅᑲᓇᐃᔭᖅᑏᑦ ᑎᓴᒪᐅᓚᐅᖅᐳᑦ 

ᐃᖅᑲᓇᐃᔭᕐᕕᐅᔪᓐᓇᖅᑐᑦ:  ᐊᐅᓚᑦᑎᔩᑦ; ᑮᓇᐅᔭᓕᕆᔨᒃᑯᑦ ᐊᒻᒪ ᐊᒡᓚᕝᕕᓕᕆᔨᒃᑯᑦ; 

ᐃᓕᓐᓂᐊᕐᓂᓕᕆᔨᒃᑯᑦ, ᐃᓄᓕᕆᔨᒃᑯᑦ, ᓄᓇᓕᖕᓂ, ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ; ᐊᒻᒪ 

ᐱᔨᑦᑎᕋᖅᑎᒃᑯᓐᓄᑦ ᐃᖅᑲᓇᐃᔭᖅᑏᑦ.  

• ᐃᓄᐃᑦ ᐃᖅᑲᓇᐃᔭᖅᑏᑦ ᐅᓄᙱᓛᖑᐃᓐᓇᓚᐅᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᐃᖅᑲᓇᐃᔮᖏᓐᓂ.  

• ᐃᓄᖕᓂᒃ ᑭᒡᒐᖅᑐᖅᑏᑦ ᐅᓄᙱᓛᖑᓚᐅᖅᐳᑦ ᐃᖅᑲᓇᐃᔭᖅᑏᑦ ᓯᓚᑦᑐᖅᓴᕐᕕᒡᔪᐊᕐᒥ 

ᐃᓕᓐᓂᐊᖅᑕᒥᓂᒃ ᐊᓂᒍᐃᔾᔪᑎᓂᒃ ᐃᓕᑕᕆᔭᐅᔾᔪᑎᑖᖅᓯᒪᔪᑦ ᐊᒻᒪ/ᐅᕝᕙᓘᓐᓃᑦ ᐃᖅᑲᓇᐃᔮᒃᓴᒥᒃ 

ᐱᓕᕆᔪᓐᓇᑦᑎᐊᖅᑐᑦ.  ᖃᔅᓯᑲᓪᓚᑦ ᐃᖅᑲᓇᐃᔮᒃᓴᑦ ᒪᓕᒐᓕᕆᔨᒃᑯᓐᓂ ᐊᔪᙱᑕᐅᔭᕆᐊᓖᑦ1, 

ᓇᓗᓇᐃᖅᑕᐅᓯᒪᓪᓗᑎᒃ ᐱᔭᐅᔭᕆᐊᖃᖅᑐᑦ ᒪᓕᒐᖅ ᒪᓕᒡᓗᒍ (ᓲᕐᓗ, ᐊᐅᓚᐅᓯᕆᔩᑦ, ᐃᓗᐊᖅᓴᐃᔨᑦ, 

ᐃᓕᓴᐃᔨᑦ). 

• ᐃᓄᖕᓂ ᑭᒡᒐᖅᑐᖅᑏᑦ ᐅᓄᓛᖑᓚᐅᖅᐳᑦ ᐃᖅᑲᓇᐃᔮᒃᓴᑦ ᐃᓚᐅᕝᕕᒋᔭᕆᐊᓖᑦ 

ᐃᖅᑲᓇᐃᔭᖅᓯᓐᓇᕐᓗᑎᒃ ᐊᔪᕈᓐᓃᖅᓴᖅᑐᑦ ᐊᒻᒪ ᓇᓗᓇᐃᔭᖅᓯᒪᓗᑎᒃ ᐃᖅᑲᓇᐃᔮᒥ 

ᐱᓕᕆᐊᒃᓴᕆᔭᐅᔪᑦ.  ᖃᔅᓯᑲᓪᓚᑦ ᑖᒃᑯᓇᓂ ᐃᖅᑲᓇᐃᔮᒃᓴᓂᒃ ᐃᖅᑲᓇᐃᔮᖅᑖᕆᔭᐅᔪᓐᓇᖅᑐᑦ 

ᐊᖓᔪᒃᖡᑦ ᐃᓕᓐᓂᐊᕐᕕᖕᒥ ᐃᓕᓐᓂᐊᖃᑕᐅᔪᓂᒃ ᐃᓕᓐᓂᐊᕌᓂᒃᓯᒪᙱᒃᑲᓗᐊᖅᑐᓂᒡᓘᓐᓃᑦ.   

                                                
1 ᐊᔪᙱᑕᐅᔭᕆᐊᓕᑦ ᒪᓕᒐᓕᕆᔨᒃᑯᓐᓂ ᐃᖅᑲᓇᐃᔮᒃᓴᑦ ᐃᓱᒪᒋᔭᐅᓲᖑᕗᑦ ᓯᓚᑖᓂᙶᖅᑐᓂᒃ ᐱᔪᓐᓇᕐᓂᖃᖅᑐᓂᒃ 

ᖃᐅᔨᒪᔭᐅᖁᓪᓗᒋᑦ ᒪᓕᒋᐊᓕᑦ ᐊᑭᒻᒪᑎᔪᑦ ᐱᓕᕆᔪᓐᓇᖅᑐᓂᒡᓗ ᓈᒻᒪᒃᑐᒦᒃᑲᓗᐊᕐᒪᖔᑕ ᐱᓕᕆᐊᖑᔪᓐᓇᕐᓗᑎᒃ 

ᐅᕝᕙᓘᓐᓃᑦ ᑕᐅᖅᓰᔾᔪᑕᐅᔪᓐᓇᕐᓗᑎᒃ.  

ᓇᓃᓕᕐᒪᖔᑦᑕ ᑕᑯᒋᐊᕐᓂᖅ ᒫᓐᓇᒧᑦ 2017-2019 
ᒫᓐᓇ ᐱᓕᕆᐊᑦᑎᓐᓂ ᑕᑯᓇᓱᒃᑯᑦᑕ ᓇᓃᓕᕐᒪᖔᑦᑕ, ᓇᓗᓇᐃᖅᓯᕗᒍᑦ ᐱᒋᐊᖅᓯᒪᔪᓂᒃ 2016-2017 

ᐱᔾᔪᑎᒋᓪᓗᒍ ᐱᓕᕆᕙᓪᓕᐊᓕᓚᐅᖅᓯᒪᓂᑦᑎᓐᓄᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑏᑦ 

2023−ᒧᑦ.   

ᓄᓇᕗᑦ ᒐᕙᒪᒃᑯᑦ ᓄᓇᕗᒻᒥ ᐃᖅᑲᓇᐃᔭᖅᑎᑦᑎᓂᖅᐹᖑᐃᓐᓇᖅᐳᑦ  

ᒐᕙᒪᒃᑯᑦ ᐃᓚᓕᐅᔾᔨᓲᖑᕗᑦ ᑲᓇᑕᒥ, ᐅᑭᐅᖅᑕᖅᑐᒥ ᐊᒻᒪ ᓄᓇᓕᖕᓂ ᒐᕙᒪᐅᔪᓂᒃ ᓄᓇᕗᒻᒥ.  ᑖᒃᑯᐊ 

ᐃᖅᑲᓇᐃᔭᖅᑎᑦᑎᓲᖑᕗᑦ ᓄᓇᕗᒻᒥᐅᑕᓂᒃ ᐃᓄᖕᓂᒃ ᐊᓯᓕᒫᖏᓐᓂᒃ ᐃᖅᑲᓇᐃᔭᖅᑎᑦᑎᓲᓂᒃ 

ᑲᑎᓗᒃᑖᖅᖢᒋᑦ.  ᒪᓕᒃᖢᒍ 2017−ᒥ ᓄᓇᖃᖅᑳᖅᓯᒪᔪᑦ ᐃᓄᐃᑦ ᖃᐅᔨᓴᖅᑕᐅᓯᒪᔪᑦ, ᓄᓇᕗᒻᒥ ᐃᓄᐃᑦ 

ᐃᖅᑲᓇᐃᔮᖃᓚᐅᖅᑐᑦ ᓄᓇᕗᒻᒥ, 55% ᖃᓂᒋᔮᓂ ᐃᖅᑲᓇᐃᔭᖅᑎᐅᓚᐅᖅᐳᑦ ᓄᓇᕗᑦ ᒐᕙᒪᒃᑯᓐᓄᑦ 

ᑲᓇᑕᒥ, ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᓄᓇᓕᖕᓂ ᒐᕙᒪᐅᔪᓂᒃ.  

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑦᑎᔨᐅᕗᑦ ᐅᓄᓛᒻᒪᕆᖕᓂᒃ ᑕᐃᒪᙵᑦ ᓄᓇᕗᑖᓚᐅᖅᑎᓪᓗᑕ.  

ᖃᔅᓯᐅᓂᖏᑦ ᐃᖅᑲᓇᐃᔮᒃᓴᑦ ᓄᓇᕗᑦ ᒐᕙᒪᒃᑯᓐᓂ ᐅᓄᖅᓯᕚᓪᓕᓚᐅᖅᑐᑦ 4,650−ᐅᓚᐅᖅᑐᑦ ᒫᑦᓯ 

2016−ᒥ 5,138−ᖑᓚᐅᖅᖢᑎᒃ ᓯᑎᐱᕆ 2019−ᒥ. ᖃᔅᓯᐅᓂᖏᑦ ᐃᖅᑲᓇᐃᔮᒃᓴᑦ ᐅᓄᖅᓯᕚᓪᓕᓚᐅᖅᐳᑦ 

ᑕᒪᐃᓐᓂᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ, ᐱᓕᕆᖃᑎᒌᒃᖢᑎᒃ, ᐊᔪᙱᓂᖃᖅᑐᐃᓐᓇᐅᓪᓗᑎᒡᓗ 

ᐊᔾᔨᒌᙱᑦᑐᓂᒃ.  

ᐃᖅᑲᓇᐃᔭᖅᑎᐅᓗᓂ, ᓄᓇᕗᑦ ᒐᕙᒪᒃᑯᑦ ᐃᒪᓐᓇ ᐋᖅᑭᒃᑕᐅᓯᒪᕗᑦ:   

• ᐱᕈᖅᐸᓪᓕᐊᖏᓐᓇᖅᖢᑎᒃ; 

• ᐱᓕᕆᐊᒃᓴᖃᐃᓐᓇᖅᖢᑎᒃ ᐅᓄᖅᓯᒋᐊᖅᑎᑦᑎᓇᓱᒃᖢᑎᒃ ᐱᐅᓯᒋᐊᖅᑎᑦᑎᓇᓱᒃᖢᑎᒡᓗ ᐃᓄᖕᓄᑦ 

ᐃᖅᑲᓇᐃᔮᕆᔭᐅᔪᓂᒃ;  

• ᑐᕌᒐᕆᔭᐅᓪᓗᓂ ᐃᓕᓐᓂᐊᕐᓂᓕᕆᓂᖅ, ᐃᓕᓐᓂᐊᕐᓂᖅ ᐊᒻᒪ ᐱᕙᓪᓕᐊᑎᑦᑎᓂᖅ 

ᐱᐅᓯᒋᐊᖅᑎᓪᓗᒋᑦ ᐊᔪᙱᓐᓂᕆᔭᐅᔪᑦ ᐊᒻᒪ ᐃᓄᖕᓂᒃ ᐃᖅᑲᓇᐃᔮᕆᔭᐅᔪᑦ;  

• ᐱᐅᓯᕚᓪᓕᖅᓯᒪᓪᓗᑎᒃ ᐱᓕᕆᐊᒃᓴᑦ ᐊᐅᓚᑦᑎᔾᔪᑎᒃᓴᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ; ᐊᒻᒪ   

• ᐱᒻᒪᕆᐅᑏᓐᓇᕐᓗᒍ ᑐᙵᕕᒋᔭᐅᓂᖓ ᑲᑐᔾᔨᖃᑎᒌᖕᓄᑦ.  

ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᖃᐅᔨᒪᔭᕆᐊᖃᖅᐳᑦ ᐊᒻᒪ 

ᐊᔪᙱᑦᑕᕆᐊᖃᖅᐳᑦ  

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᖃᐅᔨᒪᔭᕆᐊᖃᖅᐳᑦ ᐊᔪᙱᑦᑕᕆᐊᖃᖅᐳᓪᓗ 

ᐱᔨᑦᑎᕋᑦᑎᐊᕈᓐᓇᖁᓪᓗᒋᑦ ᓄᓇᕗᒥᐅᓄᑦ.  ᖃᐅᔨᓴᖃᑦᑕᖅᓯᒪᔭᕗᑦ ᑕᑯᒃᓴᐅᑎᑦᑎᕗᑦ ᓄᓇᕗᑦ ᒐᕙᒪᒃᑯᓐᓂ 

ᐱᓕᕆᕝᕖᑦ ᐊᒻᒪ ᑐᑦᑕᕐᕖᑦ, ᐃᒪᓇᑎᒋᐸᓗᒃ:  

• 55% ᐃᖅᑲᓇᐃᔮᒃᓴᑦ ᓯᓚᑦᑐᖅᓴᕐᕕᒡᔪᐊᕐᒥ ᐃᓕᓐᓂᐊᖅᓯᒪᔪᓂᒃ ᐃᖅᑲᓇᐃᔮᕆᔭᐅᒋᐊᓕᑦ;  

• 24% ᐃᖅᑲᓇᐃᔮᒃᓴᑦ ᓯᓚᑦᑐᖅᓴᕐᕕᖕᒥ ᐊᓂᒍᐃᓯᒪᔪᑦ ᐃᓕᑕᕆᔭᐅᔾᔪᑎᑖᖅᓯᒪᔭᕆᐊᓖᑦ ᐅᕝᕙᓘᓐᓃᑦ 

ᐃᖅᑲᓇᐃᔮᓂᒃ ᐱᓕᒻᒪᒃᓴᖃᑕᐅᖃᑦᑕᖅᓯᒪᔭᕆᐊᓖᑦ;  

• 17% ᐃᖅᑲᓇᐃᔭᖅᑏᑦ ᐃᓚᓕᐅᔾᔨᓯᒪᔪᓂ ᐊᖓᔪᒃᖡᑦ ᐃᓕᓐᓂᐊᕐᕕᖕᒥ ᐊᓂᒍᐃᓯᒪᔪᓂᒃ; ᐊᒻᒪ 

• 4% ᐃᖅᑲᓇᐃᔭᖅᑏᑦ ᐃᓕᓐᓂᐊᖃᑕᐅᓯᒪᔭᕆᐊᓖᑦ ᐃᓕᓐᓂᐊᕐᓂᑰᙱᓪᓗᑎᒡᓘᓐᓃᑦ. 

ᐊᕝᕙᓪᓗᐊᖏᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᒃᓴᑦ ᐱᖃᕆᐊᓖᑦ ᓯᓚᑦᑐᖅᓴᕐᕕᖕᒥ 

ᐃᓕᑕᕆᔭᐅᔾᔪᑎᑖᖅᓯᒪᔪᓂᒃ ᐊᐅᓚᑕᐅᔪᓂᒃ ᐊᔪᙱᓪᓗᑎᒃ, ᐃᓚᓕᐅᑎᓗᒋᑦ ᑮᓇᐅᔭᓕᕆᔪᓐᓇᕐᓂᖅ, 

ᐊᐅᓚᐅᓯᕆᔪᓐᓇᕐᓂᖅ, ᓴᐳᓐᓂᐊᖅᑎᐅᓂᖅ, ᐃᓗᐊᖅᓴᐃᔨᐅᓂᖅ, ᐊᒻᒪ ᐃᓕᓴᐃᔨᐅᓂᖅ.  ᑖᒃᑯᐊ 

ᐊᔪᙱᓐᓂᕆᔭᐅᔪᑦ ᓇᓗᓇᐃᖅᑕᐅᓯᒪᔪᓂᒃ ᓚᐃᓴᓐᓯᖃᕆᐊᖃᖅᐳᑦ ᐃᓚᐅᑎᑦᑎᔭᕆᐊᖃᖅᖢᑎᒃ 

ᓯᓚᑦᑐᖅᓴᕐᕕᖕᒥ ᐃᓕᑕᕆᔭᐅᔾᔪᑎᑖᖅᓯᒪᔪᓂᒃ ᑕᐃᔭᐅᓯᒪᔪᓄᑦ ᑭᓱᓕᕆᔨᓄᑦ ᖃᐅᔨᓴᖅᑕᐅᓯᒪᔪᓄᑦ.  

ᑕᐃᒪᙵᑦ 2013−ᖑᓚᐅᖅᑎᓪᓗᒍ, ᐃᓄᖕᓂᒃ ᑭᒡᒐᖅᑐᖅᑎᑦ 32%−ᖏᓐᓃᖃᑦᑕᖅᓯᒪᕗᑦ ᐃᓚᐅᑎᑦᑎᓪᓗᑎᒃ 

ᐃᓕᓐᓂᐊᖅᓯᒪᔪᓂᒃ ᓯᓚᑦᑐᖅᓴᕐᕕᒡᔪᐊᕐᒥ.   ᐊᓯᓕᒫᖏᑦ ᐊᔪᙱᑕᐅᒋᐊᓕᑦ, ᐃᓄᖕᓂᒃ ᑭᒡᒐᖅᑐᖅᑏᑦ ᓄᓇᕗᑦ 

ᒐᕙᒪᒃᑯᑦ ᐊᔪᙱᑕᐅᔭᕆᐊᓕᑦ 50% ᐅᖓᑖᓃᓗᐊᕌᕐᔪᒃᑐᐃᓐᓇᐅᕗᑦ.  

ᓄᓇᕗᑦ ᒐᕙᒪᒃᑯᑦ ᕿᒥᕐᕈᓲᖑᕗᑦ ᐃᖅᑲᓇᐃᔮᑉ ᐅᓂᒃᑳᖅᓯᒪᔭᖏᓐᓂᒃ ᐊᒻᒪ ᐃᖅᑲᓇᐃᔮᓄᑦ ᒪᓂᓴᐅᑎᓂᒃ 

ᖃᐅᔨᒪᔪᒪᓪᓗᑎᒃ ᐃᓕᓐᓂᐊᖅᓯᒪᓂᖏᓐᓂᒃ, ᐱᓕᕆᖃᑦᑕᖅᓯᒪᔭᖏᓐᓂᒃ ᐊᓯᖏᓐᓂᒡᓗ ᐊᔪᙱᑕᖏᓐᓂᒃ 

ᐱᔭᐅᒋᐊᓕᖕᓂᒃ ᐃᖅᑲᓇᐃᔮᒃᓴᒧᑦ ᖄᖏᐅᑎᓯᒪᙱᓪᓗᑎᒃ ᐅᕝᕙᓘᓐᓃᑦ ᑐᓗᖅᑕᕈᑕᐅᙱᓪᓗᑎᒃ ᐃᓄᐃᑦ 

ᐃᖅᑲᓇᐃᔮᖏᓐᓄᑦ.  ᐃᓚᖏᓐᓂᒃ ᐃᖅᑲᓇᐃᔮᒃᓴᓂᒃ, ᒥᒃᖠᒋᐊᖅᑎᑦᑎᔪᓐᓇᖅᐳᒍᑦ 

ᐃᓕᓐᓂᐊᖅᓯᒪᔭᕆᐊᖃᖅᑐᓂᒃ ᐃᖅᑲᓇᐃᔭᕐᕕᖕᒥ ᐱᓕᒻᒪᒃᓴᖅᑎᑦᑎᕙᒡᓗᑕ ᐃᖅᑲᓇᐃᔭᖅᑎᒋᔭᐅᓕᖅᓯᒪᔪᓄᑦ 

ᐊᖓᔪᒃᖡᑦ ᐃᓕᓐᐊᓂᕐᕕᖕᒥ ᐊᓂᒍᐃᓯᒪᔪᓄᑦ.  ᖃᔅᓯᑲᓪᓚᑦ ᓄᓇᓕᖕᓂ ᐃᖅᑲᓇᐃᔮᒃᓴᑦ 

ᐃᖅᑲᓇᐃᔮᒃᓴᐅᓲᖑᕗᑦ ᐃᖅᑲᓇᐃᔭᖅᑏᑦ ᐅᒃᐱᕐᓇᖅᑑᔭᕆᐊᖃᖅᖢᑎᒃ ᓈᒻᒪᒋᔭᐅᔪᓂᒡᓗ ᐱᕋᔭᓚᐅᖅᓯᒪᓂᕐᒧᑦ 

ᑎᑎᖅᑲᖁᑎᖃᕐᓗᑎᒃ ᐊᒻᒪ ᐱᒡᒐᖅᑐᓂᒃ ᑲᒪᑦᑎᐊᕈᓐᓇᕐᒪᖔᑦ ᖃᐅᔨᓴᖅᑕᐅᓯᒪᓗᑎᒃ 

ᐃᖅᑲᓇᐃᔮᖅᑖᖅᑎᑕᐅᓚᐅᙱᓐᓂᖏᓐᓂᒃ.  

ᓄᓇᕗᑦ ᒐᕙᒪᒃᑯᑦ ᐃᓄᖕᓂ ᐃᖅᑲᓇᐃᔭᖅᑎᑖᖅᑐᕈᓐᓇᖅᓯᕚᓪᓕᖅᑐᑦ  

2008−ᒥ 2014−ᒧᑦ, ᐃᓄᐃᑦ ᐃᖅᑲᓇᐃᔭᖅᑎᑖᕆᔭᐅᖃᑦᑕᓚᐅᖅᐳᑦ ᒪᓂᓴᐅᑕᐅᓯᒪᔪᓄᑦ ᓄᓇᕗᑦ 

ᒐᕙᒪᒃᑯᓐᓂ ᐃᖅᑲᓇᐃᔮᒃᓴᓄᑦ ᐊᑭᓕᖅᓱᖅᑕᐅᕙᒃᖢᑎᒃ ᐊᑭᑭᓐᓂᖅᓴᓂᒃ ᖃᓪᓗᓈᑦ ᓴᓇᔨᒋᔭᐅᔪᑦ 

ᐊᑭᑐᓂᖅᓴᐅᑎᑕᐅᕙᒃᖢᑎᒃ.  ᖃᖓᑦᑎᐊᕐᓂ ᐅᑭᐅᑦ ᐊᓂᒍᖅᑐᓂᒃ, ᐃᓄᖕᓂ 

ᐃᖅᑲᓇᐃᔮᖅᑖᖅᑎᑦᑎᑦᑎᐊᖃᑦᑕᖅᓯᒪᕗᒍᑦ, ᐱᓗᐊᖅᑐᒥᒃ ᐃᖃᓗᐃᑦ ᓯᓚᑖᓃᑦᑐᓂᒃ.   

ᐃᖅᑲᓇᐃᔮᒃᓴᒧᑦ ᒪᓂᓴᐅᑏᑦ ᓄᓇᕗᑦ ᒐᕙᒪᒃᑯᓐᓂ ᓄᓇᓕᖕᓂ ᓯᐊᒻᒪᒃᑎᕐᕕᐅᓯᒪᔪᓂᒃ ᐱᓇᔪᒃᑐᑦ 

ᐊᒥᓲᓂᖅᓴᐅᓲᖑᕗᑦ ᐃᓄᖕᓂᖔᖅᑐᑦ ᐃᓄᒋᐊᒃᑐᒃᑯᕕᖕᒥ ᐊᑭᓐᓇᕐᒧᑦ ᐅᖃᓕᒫᒐᒃᓴᙳᖅᑎᑕᐅᓲᑦ ᐃᖃᓗᖕᓂ 

ᓄᓇᓕᖕᓂᓪᓗ ᐃᓄᑭᓐᓂᖅᓴᓂᒃ ᐅᖃᓕᒫᖅᑕᐅᒐᔪᙱᓐᓂᖅᓴᐅᓪᓗᑎᒃ.   ᓄᓇᕗᒻᒥ ᐅᓄᖅᑎᒋᖃᑦᑕᓚᐅᖅᑐᑦ 

ᑕᓪᓕᒪᐅᓪᓗᑎᒃ ᐃᓄᐃᑦ ᐱᓇᔪᒃᑐᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔮᒃᓴᑦ ᐅᖃᓕᒫᒐᒃᓴᙳᖅᑎᑕᐅᔪᑦ 

2016-2017−ᒥ. ᑕᒪᕐᒥᒃ ᐃᖅᑲᓇᐃᔮᒃᓴᑦ ᐅᖃᓕᒫᒐᒃᓴᙳᖅᑎᑕᐅᔪᑦ ᓯᐊᒻᒪᒃᑎᕐᕕᐅᓯᒪᔪᓂᒃ ᓄᓇᓕᖕᓂ 

ᐱᖃᑦᑕᓚᐅᖅᐳᑦ 7−ᓂᒃ ᐱᓇᔫᑎᓂᒃ ᐃᓄᖕᓂᒃ ᐱᓇᔪᒃᑕᐅᔪᓂᒃ ᐱᖓᓲᓪᓗᑎᒃ ᐃᖃᓗᖕᓂ ᐊᒻᒪ 

ᑕᓪᓕᒪᐅᓪᓗᑎᒃ ᓄᓇᓕᖕᓂ ᐃᓄᑭᓐᓂᖅᓴᓂᒃ.   

ᐅᑭᐅᑦ ᖃᔅᓯᑲᓪᓚᑦ ᐊᓂᒍᖅᑐᓂᒃ, ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑖᖅᓯᒪᕗᑦ ᐃᓄᖕᓂ ᐅᓄᕐᓂᖅᓴᓂᒃ 

ᐃᖃᓗᐃᑦ ᓯᓚᑖᓂ ᐅᓄᙱᓐᓂᖅᓴᐅᓪᓗᑎᒃ ᐃᖃᓗᖕᓂ ᐊᒻᒪ ᓄᓇᕗᓕᒫᒥ.   

• 2015-2016−ᒥ, ᐃᓄᐃᑦ ᑐᓂᓯᓚᐅᖅᐳᑦ 20% ᐃᖅᑲᓇᐃᔮᓕᒫᓄᑦ ᐱᓇᔫᑎᓂᒃ 

ᐃᖅᑲᓇᐃᔮᖅᑖᓚᐅᖅᑐᓪᓗ 54%−ᖏᓐᓃᖦᖢᑎᒃ ᒪᓂᓴᐅᑕᐅᓯᒪᔪᑦ ᐃᖅᑲᓇᐃᔮᒃᓴᑦ 

ᐃᖅᑲᓇᐃᔮᖅᑖᕆᔭᐅᓚᐅᖅᖢᑎᒃ ᓄᓇᕗᒻᒥ, ᑭᓯᐊᓂ 75% ᐃᖅᑲᓇᐃᔮᖅᑖᕆᔭᐅᓚᐅᖅᑐᑦ 

ᓄᓇᓕᖕᓂ ᐃᖃᓗᐃᑦ ᓯᓚᑖᓂ.   

• 2016-2017−ᒥ, ᐃᓄᐃᑦ ᑐᓂᓯᓚᖅᐳᑦ 20% ᐃᖅᑲᓇᐃᔮᓕᒫᓄᑦ ᐱᓇᔫᑎᓂᒃ 

ᐃᖅᑲᓇᐃᔮᖅᑖᓚᐅᖅᑐᓪᓗ 47%−ᖏᓐᓃᖦᖢᑎᒃ ᒪᓂᓴᐅᑕᐅᓯᒪᔪᑦ ᐃᖅᑲᓇᐃᔮᒃᓴᑦ 

ᐃᖅᑲᓇᐃᔮᖅᑖᕆᔭᐅᓚᐅᖅᑐᑦ ᓄᓇᕗᒻᒥ, ᑭᓯᐊᓂ 75% ᐃᖅᑲᓇᐃᔮᖅᑖᕆᔭᐅᓚᐅᖅᑐᑦ ᓄᓇᓕᖕᓂ 

ᐃᖃᓗᐃᑦ ᓯᓚᑖᓂ.   

• 2017-2018−ᒥ, ᐃᓄᐃᑦ ᑐᓂᓯᓚᖅᐳᑦ 18% ᐃᖅᑲᓇᐃᔮᓕᒫᓄᑦ ᐱᓇᔫᑎᓂᒃ 

ᐃᖅᑲᓇᐃᔮᖅᑖᓚᐅᖅᑐᓪᓗ 53%−ᖏᓐᓃᖦᖢᑎᒃ ᒪᓂᓴᐅᑕᐅᓯᒪᔪᑦ ᐃᖅᑲᓇᐃᔮᒃᓴᑦ 

ᐃᖅᑲᓇᐃᔮᖅᑖᕆᔭᐅᓚᐅᖅᑐᑦ ᓄᓇᕗᒻᒥ, ᑭᓯᐊᓂ 70% ᐃᖅᑲᓇᐃᔮᖅᑖᕆᔭᐅᓚᐅᖅᑐᑦ ᓄᓇᓕᖕᓂ 

ᐃᖃᓗᐃᑦ ᓯᓚᑖᓂ.   

ᖃᔅᓯᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐅᓄᖅᓯᕚᓪᓕᐊᖏᓐᓇᖅᐳᑦ  

ᖃᔅᓯᐅᓂᖏᑦ ᐃᓄᐃᑦ ᐃᖅᑲᓇᐃᔮᓖᑦ ᓄᓇᕗᑦ ᒐᕙᒪᒃᑯᓐᓂ ᐅᓄᖅᓯᕚᓪᓕᓚᐅᖅᑐᑦ 1,723−ᖑᓚᐅᖅᑐᑦ 

ᒫᑦᓯ 2016−ᒥ 1,835−ᖑᓚᐅᖅᖢᑎᒃ ᓯᑎᐱᕆ 2019−ᒥ. ᐃᓄᖕᓂᒃ ᑭᒡᒐᖅᑐᖅᑎᑦ ᐅᓄᓛᖑᓚᐅᖅᑐᑦ 

ᐊᒡᓚᕝᕕᓕᕆᔨᒃᑯᓐᓄᑦ ᐃᑲᔪᖅᑎᑦ ᐃᖅᑲᓇᐃᔭᖅᑎᓂᒃ ᐊᒻᒪ ᐅᓄᙱᓛᖑᓚᐅᖅᑐᑦ ᐊᐅᓚᑦᑎᔨᒻᒪᕇᑦ.  

ᖃᐅᔨᓴᖃᑦᑕᖅᓯᒪᔭᕗᑦ ᑕᑯᒃᓴᐅᑎᑦᑎᕗᑦ ᑎᓕᐅᕆᔾᔪᑎᑦᑎᐊᕙᖕᓂᒃ ᐃᓄᖕᓂᒃ ᐃᖅᑲᓇᐃᔮᖃᖅᑐᓄᑦ 

ᑕᐃᒪᙵᑦ 2016−ᖑᓚᐅᖅᑎᓪᓗᒍ: 

• ᐃᓄᖕᓄᑦ ᑭᒡᒐᖅᑐᖅᑏᑦ 50%−ᒦᖏᓐᓇᓚᐅᖅᐳᑦ 2016−ᒥ 2019−ᒧᑦ, 

ᐅᓄᖅᓯᕙᓪᓕᐊᖏᓐᓇᕋᓗᐊᖅᖢᑎᒃ ᐅᓄᕐᓂᖏᑦ ᐃᓄᐃᑦ ᐃᖅᑲᓇᐃᔭᖅᑎᙳᖅᐸᓪᓕᐊᔪᑦ.  

ᑕᐃᒪᐃᒃᑲᓗᐊᖅᑎᓪᓗᒍ, ᐃᓄᐃᑦ ᐃᖅᑲᓇᐃᔮᖅᑕᖅᓯᒪᔪᑦ ᓇᓕᒧᒌᒃᑎᑕᐅᖃᑦᑕᖅᐳᑦ ᖃᓪᓗᓈᓄᑦ.  

ᑖᓐᓇ ᐱᐅᓯᕚᓪᓕᖅᓯᒪᒻᒪᕆᒃᑐᖅ ᑭᖑᓂᖔᑦᑎᓐᓂ ᐱᓂᐊᕐᓂᐅᓚᐅᖅᑐᖅ ᒥᒃᓴᐅᖦᖢᒍ.  

• ᑕᓪᓕᒪᓂᒃ ᐃᖅᑲᓇᐃᔮᖅᑖᖅᑎᑦᑎᔨᓂᒃ, ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᖃᑦᑕᓚᐅᖅᐳᑦ 

ᓇᓕᒧᒃᓱᖅᖢᑎᒃ ᐅᓄᕐᓂᖅᓴᐅᓪᓗᑎᒡᓘᓐᓃᑦ ᖃᓪᓗᓈᓄᑦ:  ᑮᓇᐅᔭᓕᕆᔨᒃᑯᑦ ᐊᒻᒪ 

ᐊᒡᓚᕝᕕᓕᕆᔨᒃᑯᑦ; ᓄᓇᒥᐅᑕᓕᕆᔨᒃᑯᑦ ᐊᒻᒪ ᖃᐅᔨᓴᖅᑐᓕᕆᔨᒃᑯᑦ; ᐃᓕᓐᓂᐊᕐᓂᓕᕆᔨᒃᑯᑦ, 

ᐃᓄᓕᕆᔨᒃᑯᑦ, ᓄᓇᓕᖕᓂ, ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ; ᓴᓇᙳᐊᒐᓕᕆᔨᒃᑯᑦ, 

ᐃᓕᖅᑯᓯᓕᕆᔨᒃᑯᑦ ᐱᙳᐊᖅᑐᓕᕆᔨᒃᑯᑦ; ᐊᒻᒪ ᓴᓇᑎᑦᑎᔨᒃᑯᑦ ᐊᒻᒪ ᐆᒻᒪᖅᑯᑎᓕᕆᔨᒃᑯᑦ.  

• ᖃᔅᓯᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐅᓄᖅᓯᕚᓪᓕᓚᐅᖅᐳᑦ ᖃᓄᑐᐃᓐᓇᖅ ᐊᔪᙱᓐᓂᓖᑦ 

ᑖᒃᑯᐊ ᐱᓕᕆᐊᖑᑎᓪᓗᒋᑦ.  ᐃᓄᐃᑦ ᐃᖅᑲᓇᐃᔭᖅᑏᑦ ᐅᓄᖅᓯᕚᓪᓕᓚᐅᖅᑐᑦ ᓇᓂᑐᐃᓐᓇᖅ 

ᐃᖅᑲᓇᐃᔭᕐᕕᐅᔪᓂᒃ ᓯᓚᑦᑐᖅᓴᕐᕕᖕᒥ ᐃᓕᑕᕆᔭᐅᔾᔪᑎᑖᖅᓯᒪᔪᓂᒃ ᐅᕝᕙᓘᓐᓃᑦ ᐃᖅᑲᓇᐃᔮᓂᒃ 

ᐱᓕᒻᒪᒃᓴᖃᑕᐅᔪᓂᒃ.     

ᐃᓄᐃᑦ ᑭᒡᒐᖅᑐᖅᑏᑦ ᐅᓄᙱᓛᖑᔪᑦ ᐃᖅᑲᓇᐃᔮᒃᓴᓂᒃ ᓯᓚᑦᑐᖅᓴᕐᕕᒡᔪᐊᕐᒥ ᐃᓕᑕᕆᔭᐅᔾᔪᑎᑖᖅᓯᒪᔪᑦ 

ᐊᒻᒪ/ᐅᕝᕙᓘᓐᓃᑦ ᐃᖅᑲᓇᐃᔮᒥᒃ ᐱᓕᕆᓂᑰᑦᑎᐊᖅᑐᑦ, ᐃᓚᓕᐅᔾᔭᐅᓪᓗᑎᒃ ᒪᓕᒐᖅᑎᒍᑦ 

ᐊᔪᙱᑕᐅᔭᕆᐊᓖᑦ.   ᐱᒋᐊᖅᖢᒍ ᒫᑦᓯ 2018, 25%−ᐸᓗᐃᑦ ᐃᖅᑲᓇᐃᔮᒃᓴᑦ ᓄᓇᕗᑦ ᒐᕙᒪᒃᑯᓐᓂ 

ᒪᓕᒐᖅᑎᒍᑦ ᐊᔪᙱᓐᓂᖃᕆᐊᖃᓚᐅᖅᐳᑦ.   ᐃᓄᖕᓂᒃ ᑭᒡᒐᖅᑐᖅᑏᑦ 26%−ᖑᑐᐃᓐᓇᓚᐅᖅᐳᑦ 

ᒪᓕᒐᖅᑎᒍᑦ ᐊᔪᙱᓐᓂᕆᔭᐅᔪᑦ ᒫᑦᓯ 2018−ᒥ. 

ᐃᓄᖕᓂ ᑭᒡᒐᖅᑐᖅᑏᑦ ᐅᓄᓛᖑᓚᐅᖅᐳᑦ ᐃᖅᑲᓇᐃᔮᒃᓴᑦ ᐃᓚᐅᕝᕕᒋᔭᕆᐊᓖᑦ ᐃᖅᑲᓇᐃᔭᖅᓯᓐᓇᕐᓗᑎᒃ 

ᐊᔪᕈᓐᓃᖅᓴᖅᑐᑦ ᐊᒻᒪ ᓇᓗᓇᐃᔭᖅᓯᒪᓗᑎᒃ ᐃᖅᑲᓇᐃᔮᒥ ᐱᓕᕆᐊᒃᓴᕆᔭᐅᔪᑦ.  ᖃᔅᓯᑲᓪᓚᑦ ᑖᒃᑯᓇᓂ 

ᐃᖅᑲᓇᐃᔮᒃᓴᓂᒃ ᐃᖅᑲᓇᐃᔮᖅᑖᕆᔭᐅᔪᓐᓇᖅᑐᑦ ᐊᖓᔪᒃᖡᑦ ᐃᓕᓐᓂᐊᕐᕕᖕᒥ ᐃᓕᓐᓂᐊᖃᑕᐅᔪᓂᒃ 

ᐃᓕᓐᓂᐊᕌᓂᒃᓯᒪᙱᒃᑲᓗᐊᖅᑐᓂᒡᓘᓐᓃᑦ.  

ᐃᓄᖕᓂᒃ ᑭᒡᒐᖅᑐᖅᑏᑦ ᐅᓄᕐᓂᖅᓴᐅᕗᑦ ᐃᖃᓗᐃᑦ ᓯᓚᑖᓂ  

60%−ᐸᓗᐃᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᒃᓴᑦ ᐃᖃᓗᐃᑦ ᓯᓚᑖᓃᑉᐳᑦ.   ᐱᒋᐊᖅᖢᒍ ᓯᑎᐱᕆ 

2019−ᒥ, ᐃᓄᖕᓂᒃ ᑭᒡᒐᖅᑐᖅᑏᑦ 70% ᐅᖓᑖᓂᒡᓘᓐᓃᑦ ᐅᓄᕐᓂᖅᓴᐅᖃᑦᑕᓚᐅᖅᐳᑦ ᓄᓇᓕᖕᓂᒃ 

ᐊᕝᕙᓪᓗᐊᖏᓐᓂᒃ. ᐃᓄᖕᓂᒃ ᑭᒡᒐᖅᑐᖅᑏᑦ 34%−ᒦᓚᐅᖅᐳᑦ ᐃᖃᓗᖕᓂ.  

NILFA−ᑯᑦ ᓇᓗᓇᐃᖅᓯᓚᐅᖅᐳᑦ ᓄᓇᙳᐊᑎᒍᑦ ᓄᒃᑕᖅᑏᑦ ᐱᔾᔪᑎᓪᓗᐊᑕᐅᓂᖓᓂᒃ ᑭᒡᓕᖃᖅᑎᑦᑎᓂᕐᒧᑦ 

ᐃᓄᖕᓂᒃ ᐃᓚᐅᑎᑦᑎᖃᑦᑕᕐᓂᕐᒥᒃ ᐃᖅᑲᓇᐃᔭᖅᑎᓂᒃ ᐊᑐᐃᓐᓇᐅᔪᓂᒡᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ 

ᓄᓇᕗᓕᒫᒥ.   2011 ᐊᒻᒪ 2016 ᐊᑯᓐᓂᖓᓂ, 93% ᐃᓄᐃᑦ ᓄᓇᕗᒻᒥ ᓄᓇᖏᓐᓂᒃ 

ᐊᐅᓪᓚᖐᓐᓇᖅᖢᑎᒃ ᐃᖅᑲᓇᐃᔭᕈᓐᓇᓚᐅᖅᐳᑦ.  ᐃᓄᐃᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᓄᓇᕗᒥᐅᑕᓄᑦ, 

81% ᐃᖅᑲᓇᐃᔮᖃᓚᐅᖅᐳᑦ ᓄᓇᒥᖕᓂᒃ ᐊᒻᒪ 81% ᑖᒃᑯᓇᙵᑦ ᒐᕙᒪᒃᑯᓐᓄᑦ ᐃᖅᑲᓇᐃᔮᖅᑖᕋᓱᒃᖢᑎᒃ 

ᓅᓚᐅᖅᓯᒪᙱᑦᑐᑦ ᓄᓇᖓᑦᑕ ᐊᓯᐊᓄᑦ.  

ᐱᔪᓐᓇᕐᓂᕆᔭᐅᔪᖅ ᖃᓄᑐᐃᓐᓇᖅ ᐊᒻᒪ ᐊᓯᔾᔨᕐᓂᖅ ᐊᒃᑐᐃᔾᔪᑕᐅᓲᖑᕗᖅ 

ᐃᓄᖕᓂᒃ ᐃᖅᑲᓇᐃᔭᖅᑎᐅᔪᓄᑦ   

ᓄᓇᕗᑦ ᒐᕙᒪᒃᑯᑦ ᐅᖃᐅᓯᖃᓲᖑᕗᑦ ᐃᖅᑲᓇᐃᔭᖅᑎᓂᒃ ᐱᔪᓐᓇᕐᓂᕆᔭᐅᔪᖅ ᖃᓄᑐᐃᓐᓇᖅ 

ᐳᓴᓐᑎᒋᔭᐅᓂᖓᓂᒃ ᐊᖏᖅᑕᐅᓯᒪᔪᑦ ᐃᖅᑲᓇᐃᔮᒃᓴᑦ ᐃᖅᑲᓇᐃᔮᕆᔭᐅᔪᑦ ᐃᖅᑲᓇᐃᔮᖃᐃᓐᓇᖅᑐᓄᑦ 

ᐅᕝᕙᓘᓐᓃᑦ ᐃᓱᓕᕝᕕᒃᓴᐅᑎᓕᖕᓄᑦ ᐃᖅᑲᓇᐃᔭᖅᑎᓄᑦ.  ᐱᔪᓐᓇᕐᓂᕆᔭᐅᔪᑦ ᖃᓄᑐᐃᓐᓇᖅ 

ᐆᒃᑐᕋᐅᑕᐅᕗᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᑐᐃᓐᓇᐅᔪᑦ ᐱᓕᕆᐊᖑᔪᓪᓗ ᐊᓂᒍᕈᑕᐅᓇᓱᒃᖢᑎᒃ 

ᒐᕙᒪᒃᑯᑦ ᐱᓕᕆᐊᒃᓴᖏᓐᓄᑦ ᐊᒻᒪ ᒐᕙᒪᒃᑯᑦ ᐱᓕᕆᐊᒃᓴᖏᓐᓄᑦ ᐊᒻᒪ ᐊᐅᓚᑦᑎᓂᕐᒧᑦ ᓯᕗᓪᓕᐅᔾᔭᐅᒋᐊᓕᑦ 

ᑕᒪᐃᓐᓄᑦ ᐱᓕᕆᕝᕕᖕᓄᑦ ᐊᒻᒪ ᑐᑦᑕᕐᕕᖕᓄᑦ.   

ᓄᓇᕗᑦ ᒐᕙᒪᒃᑯᑦ ᐱᔪᓐᓇᕐᓂᕆᔭᐅᔪᑦ ᖃᓄᑐᐃᓐᓇᖅ ᐅᓄᕈᓐᓃᖅᐹᓪᓕᓚᐅᖅᐳᑦ 77%−ᒥ ᒫᑦᓯ 

2013−ᖑᑎᓪᓗᒍ 71%−ᒧᑦ ᓯᑎᐱᕆ 2019−ᖑᑎᓪᓗᒍ. ᑲᒪᒋᓂᐊᕐᓗᒋᑦ ᐅᓄᖅᓯᒋᐊᕐᓂᐊᕐᓗᒋᓪᓗ 

ᐱᔪᓐᓇᕐᓂᕆᔭᐅᔪᑦ ᖃᓄᑐᐃᓐᓇᖅ, ᐱᓕᕆᕝᕖᑦ ᐊᒻᒪ ᑐᑦᑕᕐᕖᑦ ᓄᑖᓂᒃ ᐃᖅᑲᓇᐃᔮᒃᓴᓂᒃ 

ᐃᖅᑲᓇᐃᔭᖅᑎᑦᑎᑐᐃᓐᓇᕆᐊᖃᙱᑦᑐᑦ ᐃᖅᑲᓇᐃᔮᕆᔭᐅᓚᐅᖅᑐᑦ ᐃᓄᖃᕈᓐᓃᖅᑐᑦ 

ᐃᓐᓄᒃᑕᐅᖃᑦᑕᕆᐊᖃᕐᒥᔪᑦ ᐊᓯᔾᔨᖅᑐᑦ.  

ᐃᖅᑲᓇᐃᔭᖅᑏᑦ ᐊᓯᔾᔨᖅᐸᓪᓕᐊᕙᖕᓂᖏᑦ ᖃᐅᔨᒪᔭᐅᓕᖅᐸᒃᐳᖅ ᖃᔅᓯᐅᓂᕆᔭᖏᓐᓄᑦ 

ᐃᖅᑲᓇᐃᔭᐃᓐᓇᓕᖅᑐᑦ ᐃᓱᓕᕝᕕᒃᓴᓕᖕᒥᒡᓘᓐᓃᑦ ᐃᖅᑲᓇᐃᔭᖅᑐᑦ ᕿᒪᐃᔪᑦ ᐃᖅᑲᓇᐃᔮᒥᓂᒃ ᐊᕐᕌᒍᑕᒫᑦ 

ᐊᔾᔨᒌᙱᕈᓘᔭᖅᑐᓂᒃ ᐱᔾᔪᑎᖃᖅᖢᑎᒃ ᐃᓚᒋᔭᐅᓪᓗᓂ ᐃᓐᓇᐅᓗᐊᓕᖅᑐᑦ ᐃᖅᑲᓇᐃᔭᕈᓐᓃᖅᑐᑦ, 

ᓄᖅᑲᖅᑐᑦ, ᐃᓱᓕᑦᑎᔪᓪᓗ ᐊᖏᖃᑎᒌᒍᑕᐅᓯᒪᔪᒥᒃ, ᐊᑐᖅᑕᐅᒐᔪᓗᐊᙱᑦᑐᕐᓗ ᐊᓂᑕᐅᔪᖃᖅᑎᓪᓗᒍ. 

ᐊᕐᕌᒍᓕᒫᒧᑦ ᐊᓯᔾᔨᖅᑐᑦ ᐅᓄᕐᓂᖏᑦ ᐊᔾᔨᒌᖃᑦᑕᙱᑦᑐᑦ ᐊᕐᕌᒍᒃᑳᖓᑦ; 12%−ᖏᓐᓃᓚᐅᖅᑐᑦ 2017-

2018−ᒥ ᐊᒻᒪ 21%−ᖏᓐᓃᓚᐅᕆᓪᓗᑎᒃ 2018-2019−ᒥ. 

ᐃᖅᑲᓇᐃᔮᑦ ᐃᓐᓄᒃᑕᐅᒋᐊᓖᑦ ᓯᕗᓪᓕᐅᔾᔭᐅᖃᑦᑕᕆᐊᖃᖅᐳᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓂᒃ 

ᓴᙱᒃᑎᒋᐊᕆᐊᖃᕐᓂᖏᓐᓄᑦ ᐊᐅᓚᑦᑎᔾᔪᑎᓄᑦ ᐱᔪᓐᓇᕐᓂᕆᔭᐅᔪᖅ ᐅᓄᖅᓯᒋᐊᕐᓗᒋᓪᓗ ᐱᐅᓯᒋᐊᕐᓗᒋᓪᓗ 

ᐃᓄᐃᑦ ᐃᖅᑲᓇᐃᔭᖅᑎᑦ.  ᐃᓄᐃᑦ ᐃᖅᑲᓇᐃᔭᖅᑎᓄᑦ ᑎᑭᑕᐅᓇᓱᐊᖅᑐᑦ ᐊᐅᓚᔾᔭᒋᐊᖅᑕᐅᓲᖑᕗᑦ 

ᐃᖅᑲᓇᐃᔭᖅᑎᑦᑎᑐᐃᓐᓇᕐᓂᒃᑯᑦ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ, ᑭᓯᐊᓂᑦᑕᐅᖅ ᐃᓚᓕᐅᔾᔨᓂᒃᑯᑦ 

ᐱᔪᓐᓇᕐᓂᕆᔭᑦᑎᓐᓄᑦ ᐃᑲᔪᖅᓱᕐᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᓄᑦ ᐱᓕᕆᐊᖑᕙᓪᓕᐊᔪᒪᔪᑦ ᓲᕐᓗ 

ᐃᖅᑲᓇᐃᔭᖅᑎᙳᕆᐅᖅᓴᔪᑦ, ᑲᔪᖏᖅᓴᖅᑕᐅᔪᑦ, ᐊᒻᒪ ᐃᖅᑲᓇᐃᔭᖅᑏᑦ ᐱᓕᒻᒪᒃᓴᖅᑎᑉᐸᒡᓗᒋᑦ ᐅᕝᕙᓘᓐᓃᑦ 

ᐃᓕᓐᓂᐊᕆᐊᖅᑎᑉᐸᒡᓗᒋᑦ.   

ᐊᒥᓱᑦ ᐃᖅᑲᓇᐃᔭᖅᑏᑦ ᐱᔪᓐᓇᕐᓂᖃᓛᕈᒥᓇᖅᓯᓕᖅᐳᑦ ᐃᖅᑲᓇᐃᔭᕐᕕᖕᒥᓂ 

ᐃᓐᓇᐅᓕᕐᓂᕐᒧᑦ ᓄᖅᑲᖅᓵᓕᓛᓕᕐᓂᕐᒥᓂᒃ  

ᐊᓯᔾᔨᖅᑕᐅᕙᓪᓕᐊᕙᖕᓂᖅ ᐃᓚᖃᖅᐳᖅ ᐃᖅᑲᓇᐃᔭᖅᑎᓂᒃ ᕿᒪᐃᔪᓂᒃ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᐅᓂᕐᒧᑦ ᐃᓐᓇᐅᓕᕐᓂᕐᒥᓂᒃ ᓄᖅᑲᖅᖢᑎᒃ. ᐃᖅᑲᓇᐃᔭᖅᑎᓂ ᓄᓇᕗᑦ 

ᒐᕙᒪᖓᒃᑯᖏᓐᓃᑦᑐᓐᓃᓚᐅᖅᑐᓂ 2018-2019-ᒥ, 13−ᐳᓴᖏᑦ ᐃᓐᓇᐅᓕᕐᓂᕐᒧᑦ ᓄᖅᑲᓚᐅᖅᐳᑦ. 

ᓯᕗᓂᒃᓴᒥ ᐱᑕᖃᓕᑐᐃᓐᓇᕆᐊᖃᕐᓂᖓ ᐃᖅᑲᓇᐃᔭᖅᑎᓄᑦ ᓄᖅᑲᕐᓗᑎᒃ ᐃᓐᓇᐅᓕᕐᓂᕐᒧᑦ 

ᖃᐅᔨᒪᔭᐅᐸᓗᒍᓐᓇᖅᐳᑦ ᖃᔅᓯᐅᓛᕐᒪᖔᑕ, ᐊᔾᔨᒋᖏᖦᖢᓂᐅᒃ ᐊᖏᓯᑕ ᐊᓯᔾᔨᖅᐸᓪᓕᐊᓂᕆᔭᐅᕙᒃᑐᐃᑦ.   

ᖃᐅᔨᓴᕐᓂᕆᔭᕗᑦ ᑕᑯᑎᑦᑎᓚᐅᖅᐳᖅ ᑕᒪᒃᑯᐊ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᑦ 

ᐃᓐᓇᕈᖅᐸᓪᓕᐊᓕᕐᓂᖏᓐᓂᒃ. 2013−ᖑᑎᓪᓗᒍ, 32-ᐳᓴᐸᓗᖕᒋᑦ ᑲᑎᖦᖢᒋᑦ ᓄᓇᕗᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑐᑦ ᐊᕐᕌᒍᖃᓚᐅᖅᐳᑦ 50−ᓂᒃ ᐅᖓᑖᓂᒡᓘᓐᓃᑦ. 2017 ᑎᑭᓯᒪᓕᖅᑎᓪᓗᒍ, 36−ᐳᓴᒋᔭᖏᑦ 

ᐃᖅᑲᓇᐃᔭᖅᑎᑦᑕᑦ ᐊᕐᕌᒍᖃᓚᐅᖅᐳᑦ 50−ᓂᒃ ᐅᖓᑖᓃᓘᓐᓃᑦ. ᐃᓐᓇᐅᓛᕆᔭᐅᓂᖏᓐᓃᑦᑐᑦ 

ᐃᓂᒋᔭᐅᔪᓃᓚᐅᖅᐳᑦ ᐃᓚᐅᑎᑦᑎᒐᔪᒃᑐᓂ ᐃᖅᑲᓇᐃᔭᐅᔮᕐᔪᒡᓗᓂ ᐊᔪᕈᓐᓃᖅᓴᕐᓂᕐᒥᒃ, 

ᐃᒪᓐᓇᐅᙱᖔᖅᑐᖅ, ᐃᓕᓐᓂᐊᓪᓚᑦᑖᕐᓂᕐᒥᑦ. ᒪᒃᑯᓛᕆᔭᐅᔪᖏᓐᓃᑦᑐᑦ ᐃᓂᒋᔭᐅᔪᓃᓚᐅᖅᐳᑦ 

ᐃᒪᓐᓇᐃᑦᑐᓂ, ᐃᓚᐅᑎᑦᑎᒐᔪᒃᑐᓂ ᖁᑦᑎᖕᓂᖅᓴᒥᒃ ᐃᓕᓐᓂᐊᕐᕕᖕᒥᒃ ᐱᔭᕇᖅᓯᓯᒪᓂᕐᒥᒃ, ᑭᓯᐊᓂᓗ 

ᐱᔭᕇᖅᓯᓯᒪᙱᖦᖢᓂ ᐃᓕᓐᓂᐊᕐᕕᖕᓂ ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᒃᑲᓐᓂᕐᓂᕐᒥᒃ. 

ᐃᓐᓇᕈᖅᐸᓪᓕᐊᔪᑦ ᐃᖅᑲᓇᐃᔭᖅᑏᑦ ᓴᖅᑭᑎᑦᑎᓕᖅᐸᒃᐳᑦ ᐅᓄᖅᓯᒋᐊᖅᓯᒪᔪᓂᒃ ᐃᓇᖏᖅᑕᐅᔪᓂᒃ 

ᑕᐃᒪᐃᔾᔪᑎᖃᖅᖢᓂ ᑕᒪᓐᓇ ᐃᖅᑲᓇᐃᔭᖅᑏᑦ ᐃᓐᓇᐃᓕᕐᓂᕐᒧᑦ ᓄᖅᑲᕐᓂᖏᓐᓄᑦ. ᓄᓇᕗᑦ ᒐᕙᒪᒃᑯᖏᓐᓂ, 

ᐃᖅᑲᓇᐃᔮᖃᐃᓐᓇᖅᑐᑦ ᐃᖅᑲᓇᐃᔭᖅᑏᑦ ᐊᔪᕈᓐᓃᖅᐸᒃᐳᑦ  ᐃᓐᓇᐅᓕᕐᓂᕐᒧᑦ ᓄᖅᑲᕐᓂᕐᒥᒃ ᑕᒪᓐᓇ 

ᑐᙵᕕᖃᖅᑎᑕᐅᓪᓗᓂ ᐱᔾᔪᑕᐅᔪᓄᑦ ᐃᓚᓕᖕᓄᑦ ᐊᕐᕌᒍᖏᓐᓂᒃ ᖃᔅᓯᓂᒡᓗ ᐊᕐᕌᒍᓂᒃ 

ᐃᖅᑲᓇᐃᔭᖅᓯᒪᖕ̀ᒪᖔᑦ. ᐊᑐᖅᐸᒃᐳᒍᑦ ᐆᒥᖓ ᐅᖃᐅᓯᕐᒥᒃ, “ᐃᓐᓇᐅᓕᕐᓂᕐᒧᑦ ᓄᖅᑲᕈᓐᓇᑐᐃᓐᓇᕆᐊᓕᒃ” 

ᐃᒪᐃᓐᓂᖓᓄᑦ, ᐃᖅᑲᓇᐃᔭᖅᑏᑦ ᐋᖅᑭᒃᓯᒪᓕᖅᑎᑦᑎᑐᐃᓐᓇᕆᐊᓖᑦ ᐃᓐᓇᐅᓕᕐᓂᕐᒧᑦ ᓄᖅᑲᕈᒪᙱᓪᓗᑎᒃ 

ᐊᔪᕈᓐᓃᕋᓗᐊᕈᑎᒃ.  

ᐃᖅᑲᓇᐃᔭᖅᑎᑦᑎᓐᓂᒃ ᖃᐅᔨᓴᕐᓂᕆᔭᕗᑦ ᐃᓚᖃᓚᐅᖅᐳᖅ ᖃᔅᓯᐸᓘᓇᓱᒋᓐᓈᓂᕐᒥᒃ ᐃᓐᓇᐅᓕᕐᓂᕐᒧᑦ 

ᓄᖅᑲᑐᐃᓐᓇᕆᐊᓕᖕᓂᒃ ᐃᖅᑲᓇᐃᔭᐃᓐᓇᖅᑐᓂ ᐃᖅᑲᓇᐃᔭᖅᑎᓂ 2017−ᒥᑦ 2023−ᒧᑦ.  ᒫᑦᓯ 

2017−ᖑᓚᐅᕐᓂᖓᓂᑦ, ᑲᑎᖦᖢᒋᑦ ᐃᓐᓇᐅᓕᕐᓂᕐᒧᑦ ᓄᖅᑲᑐᐃᓐᓇᕆᐊᓖᑦ 16%−ᐸᓗᙱᓐᓃᓚᐅᖅᐳᑦ 

ᒫᓐᓇ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓂᒃ, ᐅᑯᐊ ᐃᓚᒋᔭᐅᓪᓗᑎᒃ: 

• 21%−ᒋᔭᖏᑦ ᐃᖅᑲᓇᐃᔭᖅᑏᑦ ᐃᓂᓃᑉᐳᑦ ᐃᓚᓕᐅᔾᔨᒥᒪᔪᓂ ᓯᓚᑦᑐᖅᓴᕐᕕᒡᔪᐊᒥ 

ᐊᓂᒍᐃᔾᔪᑎᖃᖅᓯᒪᓂᕐᒥᒃ; 

• 11%−ᒋᔭᖏᑦ ᐃᖅᑲᓇᐃᔭᖅᑏᑦ ᐃᓂᓃᑦᑐᑦ ᐃᓚᐅᑎᑦᑎᔪᓂ ᓯᓚᑦᑐᖅᓴᕐᕕᖕᒥᒃ ᐊᓂᒍᐃᓯᒪᔾᔪᑎᒥᒃ 

ᐃᖅᑲᓇᐃᔮᕆᔭᐅᕙᒃᑐᓄᓪᓘᓐᓃᑦ ᐊᔪᕈᓐᓃᖅᓴᕐᓂᕐᓂᒧᑦ; 

• 9%−ᒋᔭᖏᑦ ᐃᖅᑲᓇᐃᔭᖅᑏᑦ ᐃᓂᓃᑉᐳᑦ ᐃᓚᓕᐅᔾᔨᒥᒪᔪᓂ ᓯᓚᑦᑐᖅᓴᕐᕕᒡᔪᐊᒥ 

ᐊᓂᒍᐃᔾᔪᑎᖃᖅᓯᒪᓂᕐᒥᒃ; ᐊᒻᒪᓗ 

• 18%−ᒋᔭᖏᑦ ᐃᖅᑲᓇᐃᔭᖅᑏᑦ ᐃᓂᓃᑉᐳᑦ ᐃᓚᐅᑎᑦᑎᔪᓂ ᒥᑭᑦᑐᑯᓗᖕᒥᒃ 

ᐃᓕᓐᓂᐊᖅᓯᒪᙱᓪᓚᕆᖕᓂᕐᒥᒡᓘᓐᓃᑦ. 

ᐃᓐᓇᐅᓕᕐᓂᕐᒧᑦ ᓄᖅᑲᖅᑐᑦ ᐃᓄᐃᑦ ᐃᖅᑲᓇᐃᔭᖅᑏᑦ ᓴᖅᑭᑎᑦᑎᕗᖅ 

ᖁᐊᖅᓵᕐᓇᖅᑐᒥᒃ ᑐᕌᕆᔭᑦᑎᓐᓄᑦ 

ᓴᖅᑭᔮᓕᖅᑎᑦᑎᔪᒪᓗᑎᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᑐᕌᒐᕆᔭᒥᓂᒃ ᑎᑭᑦᑐᒪᔭᒥᓂᒡᓗ, 

ᐱᓕᕆᕝᕕᒋᔭᐅᔪᑦ ᑐᑦᑕᕐᕕᒋᔭᐅᔪᓪᓗ ᐃᖅᑲᓇᐃᔭᖅᑎᑦᑎᓕᕆᐊᖃᖅᐳᑦ ᐃᓄᖕᓂᒃ ᐃᖅᖃᓇᐃᔭᖅᑎᒃᑲᓐᓂᕐᓂᒃ 

ᐊᒻᒪᓗ ᐊᓯᔾᔨᖅᑕᐅᑎᓪᓗᒋᑦ ᐃᓄᐃᑦ ᕿᒪᐃᔪᖅ ᓄᓇᕗᑦ ᒐᕙᒪᒃᑯᖏᓐᓂᒃ, ᐃᓚᒋᔭᐅᓗᑎᒃ ᑕᐃᒃᑯᐊ 

ᐃᓐᓇᐅᓕᕐᓂᕐᒧᑦ ᓄᖅᑲᖅᑐᑦ  

ᒫᑦᓯ 2017−ᖑᓚᐅᕐᓂᖓᓂᑦ, 15%−ᒋᔭᖏᑦ ᑕᒪᕐᒥᒃ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔪᑦ ᓄᓇᕗᑦ 

ᒐᕙᒪᒃᑯᖏᓐᓂ ᐃᓐᓇᐅᓕᕐᓂᕐᒧᑦ ᓄᖅᑲᑐᐃᓐᓇᕆᐊᖃᕈᒫᖅᐳᑦ 2023 ᑎᑭᓯᒪᓕᖅᐸᑦ. 

• ᓄᖅᑲᑐᐃᓐᓇᕆᐊᖃᕐᓂᖏᑦ ᐃᓐᓇᐅᓕᕐᓂᕐᒧᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐊᖏᓛᖑᓚᐅᖅᐳᖅ 

ᐃᖅᑲᓇᐃᔮᕆᔭᐅᔪᓂ ᐃᓚᓕᖕᓂ ᓯᓚᑦᑐᖅᓴᕐᕕᒡᔪᐊᒥᒃ ᐊᓂᒍᐃᔾᔪᑎᖃᖅᓯᒪᓂᕐᒥᒃ 

ᐊᒻᒪᓗ/ᐅᕝᕙᓗᓃᑦ ᐊᖏᔪᒻᒪᕆᖕᒥᒃ ᐃᖅᑲᓇᐃᔭᖅᑎᐅᖃᑦᑕᓯᒪᓂᑰᓗᓂ. 150 ᐅᖓᑖᓃᑦᑐᑦ ᐃᓄᐃᑦ 

ᐃᖅᑲᓇᐃᔭᖅᑏᑦ (26%−ᖏᑦ ᒫᓐᓇ ᐃᓄᐃᑦ ᐃᖅᑲᓇᐃᔮᖃᖅᑐᑦ ᑖᒃᑯᓇᓂ 

ᐃᖅᑲᓇᐃᔭᕐᕕᒋᔭᐅᕙᒃᑐᓂ) ᐊᔪᕈᓐᓃᕋᔭᓛᖅᐳᑦ ᐃᓐᓇᐅᓕᕐᓂᕐᒧᑦ ᐃᖅᑲᓇᐃᔭᕈᓐᓃᕐᓂᕐᒥᒃ 2023 

ᑎᑭᓯᒪᓕᖅᐸᑦ.  

• ᐃᓂᒋᔭᐅᔪᓂ ᐃᓚᐅᑎᑦᑎᔪᓂ ᓯᓚᑦᑐᕐᓴᕐᕕᖕᒥ ᐊᓂᒍᐃᔾᔪᑎᒥᒃ ᐃᖅᑲᓇᐃᔭᖅᑎᐅᓂᕐᒧᓪᓘᓐᓃᑦ 

ᐊᔪᕈᓐᓃᖅᓴᕐᓂᕐᒧᑦ, 40−ᐸᓗᖏᑦ ᐃᓄᐃᑦ ᐃᖅᑲᓇᐃᔭᖅᑎᖏᑦ ᐃᓐᓇᐅᓕᕐᓂᕐᒧᑦ 

ᓄᖅᑲᑐᐃᓐᓇᕆᐊᖃᖅᓯᒪᓕᓚᐅᖅᐳᑦ 2023 ᑎᑭᓯᒪᓕᖅᐸᑦ. 

• ᐃᓂᒋᔭᐅᔪᓂ ᐃᓚᐅᑎᑦᑎᔪᓂ ᓯᓚᑦᑐᕐᓴᕐᕕᖕᒥ ᐊᓂᒍᐃᔾᔪᑎᒥᒃ ᐃᖅᑲᓇᐃᔭᖅᑎᐅᓂᕐᒧᓪᓘᓐᓃᑦ 

ᐊᔪᕈᓐᓃᖅᓴᕐᓂᕐᒧᑦ, 40−ᐸᓗᖏᑦ ᐃᓄᐃᑦ ᐃᖅᑲᓇᐃᔭᖅᑎᖏᑦ ᐃᓐᓇᐅᓕᕐᓂᕐᒧᑦ 

ᓄᖅᑲᑐᐃᓐᓇᕆᐊᖃᖅᓯᒪᓕᓚᐅᖅᐳᑦ 2023 ᑎᑭᓯᒪᓕᖅᐸᑦ. 

• ᐃᓂᒋᔭᐅᔪᓂ ᐃᓚᐅᑎᑦᑎᔪᓂ ᓯᓚᑦᑐᕐᓴᕐᕕᖕᒥ ᐊᓂᒍᐃᔾᔪᑎᒥᒃ ᐃᖅᑲᓇᐃᔭᖅᑎᐅᓂᕐᒧᓪᓘᓐᓃᑦ 

ᐊᔪᕈᓐᓃᖅᓴᕐᓂᕐᒧᑦ, 40−ᐸᓗᖏᑦ ᐃᓄᐃᑦ ᐃᖅᑲᓇᐃᔭᖅᑎᖏᑦ ᐃᓐᓇᐅᓕᕐᓂᕐᒧᑦ 

ᓄᖅᑲᑐᐃᓐᓇᕆᐊᖃᖅᓯᒪᓕᓚᐅᖅᐳᑦ 2023 ᑎᑭᓯᒪᓕᖅᐸᑦ. 

ᐃᓐᓇᐅᓕᕐᓂᕐᒧᑦ ᓄᖅᑲᑐᐃᓐᓇᕆᐊᖃᓕᕐᓂᖅ 2023 ᑎᑭᓯᒪᓕᖅᐸᑦ ᖁᑦᑎᒃᑐᒦᓐᓂᖅᓴᐅᖃᑦᑕᓚᐅᖅᐳᖅ 

ᓄᓇᓕᖕᓂ ᐃᖃᓗᐃᑦ ᓯᓚᑖᓂ ᐃᖅᑲᓗᖕᒥᑕᐅᔪᓂᑦ. ᑕᒪᐃᓐᓂᑲᓴᒃ ᓄᓇᓕᖕᓂ, ᐃᓐᓇᐅᓕᖕᓂᖕᒧᑦ 

ᓄᖅᑲᑐᐃᓐᓇᕆᐊᖃᓕᕐᓂᖅ ᐃᓄᖕᓂ ᐃᓅᙱᑦᑐᓂᓗ ᐃᖅᑲᓇᐃᔭᖅᑎᓂ ᖁᑦᑎᓛᒦᓚᐅᖅᐳᖅ 

ᐃᖅᑲᓇᐃᔭᕐᕕᖕᓂ ᐃᓚᐅᑎᑦᑎᒐᔪᒃᐸᒃᑐᓂ ᐃᓕᓐᓂᐊᕐᕕᖕᓂ ᐃᓕᓐᓂᐊᕌᓪᓚᓚᐅᕐᓗᓂ 

ᐃᓕᓐᓂᐊᒃᑲᓐᓂᕐᓂᕐᒥ ᓯᓚᑦᑐᕐᓴᕐᕕᒡᔪᐊᒥ ᓯᓚᑦᑐᕐᓴᕐᕕᖕᒥᓘᓐᓃᑦ. 

ᐱᓕᕆᕝᕖᑦ ᑐᑦᑕᕐᕕᓪᓗ ᐱᕙᒌᔭᖅᓯᒪᔭᕆᐊᖃᖅᐳᑦ ᒥᒃᖠᒋᐊᖅᑎᑦᑎᔪᒪᓂᕐᒧᑦ ᖁᐊᖅᓵᕐᓇᕈᓐᓇᖅᑐᓂᒃ 

ᐊᒃᑐᐊᓂᓕᖕᓂ ᐃᓐᓇᐅᓕᕐᓂᕐᒧᑦ ᐃᖅᑲᓇᐃᔭᙱᓕᑐᐃᓐᓇᕆᐊᓕᖕᓂᒃ. ᑕᒪᓐᓇ ᐃᓐᓇᐅᓕᕐᓂᕐᒧᑦ 

ᐃᖅᑲᓇᐃᔭᕈᓐᓃᕐᓂᖅ ᐃᓅᙱᑦᑐᓄᑦ ᐃᖅᑲᓇᐃᔭᖅᑎᓄᑦ ᓴᖅᑭᑎᑦᑎᕙᒃᑲᓗᐊᖅᑎᓪᓗᒍ ᓄᑖᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᔪᓐᓇᓕᕐᓂᕐᒥᒃ, ᐱᑕᖃᑐᐃᓐᓇᕆᐊᖃᖅᐳᖅ ᐃᓱᓕᑦᑕᕐᕕᖃᒻᒪᕆᒃᑐᓂᒃ ᐱᕝᕕᐅᔪᓐᓇᖅᑐᓂᒃ 

ᓄᓇᓕᖕᒥᐅᓂᒃ ᐃᓄᖕᓂᒃ ᒪᓂᒪᔪᓂᒃ ᐃᖅᑲᓇᐃᔭᑐᐃᓐᓇᕆᐊᓕᖕᓂᒡᓗ ᐃᖅᑲᓇᐃᔮᓂ 

ᐃᓚᐅᑎᑦᑎᒐᔪᒃᐸᒃᑐᓂ ᐃᓕᓐᓂᐊᕐᕕᖕᓂ ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᒃᑲᓐᓂᕐᓂᕐᒥᒃ.  

ᓄᓇᕗᒻᒥᐅ ᐃᓅᓪᓗᑎᒃ ᐃᖅᑲᓇᐃᔭᕈᓐᓇᖅᑐᖁᑎᖏᑦ ᐅᓄᙱᑉᐳᑦ 

ᐱᓕᕆᕝᕕᒋᔭᐅᕙᒃᑐᖅ ᐃᓂᐅᕗᖅ ᑕᒪᒃᑯᐊ ᓂᐅᕕᖅᑏ ᓂᐅᕕᖅᐸᒃᑐᓪᓗ ᑲᑎᑉᐸᒃᖢᑎᒃ 

ᑕᐅᖅᓰᖃᑎᖃᕆᐊᖅᑐᖅᖢᑎᒃ. ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᓂᕆᔭᐅᕙᒃᑐᒥ, ᑕᐅᖅᓰᖃᑎᖃᖅᐸᖕᓂᖅ 

ᐅᑯᓄᖓᐅᕙᒃᐳᖅ, ᐃᖅᑲᓇᐃᔭᕐᕕᒋᔭᐅᔪᓄᑦ ᐃᖅᑲᓇᐃᔭᖅᑎᓄᓪᓗ.  

ᓄᓇᕗᒻᒥᐅᑦ ᐃᖅᑲᓇᐃᔭᖅᑐᓕᕆᓂᖓ, ᒫᓐᓇ ᓱᓕ ᐃᑲᔪᖅᑐᐃᕙᙱᓚᖅ ᐊᑕᖐᑦᑎᐊᖅᑐᒥᒃ ᑭᒡᒐᖅᑐᐃᔪᓂᒃ 

ᒐᕙᒪᒃᑯᓐᓂ ᐃᖅᑲᓇᐃᔭᑎᐅᕙᖕᓂᖅ.  2018−ᒥ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᖏᓐᓂᒃ ᖃᐅᔨᓴᖅᓯᓂᖅ 

ᑕᑯᑎᑦᑎᕗᖅ ᐃᒪᓐᓇ, ᖃᔅᓯᐅᓂᕆᔭᖏᑦ ᐃᓄᐃᑦ ᐃᖅᑲᓇᐃᔭᖅᑏᑦ ᖃᓂᒋᔭᖓᓄᐊᖅᓯᒪᙱᓚᕐᓘᓐᓃᑦ 

ᒐᕙᒪᒃᑯᑦ ᐱᔪᒪᕙᒃᑕᖏᓐᓄᑦ, ᐅᑯᓂᖓ ᐱᔾᔪᑎᖃᖅᖢᑎᒃ:  

ᓄᓇᕗᑦ ᒪᒃᑯᒃᑐᓂᒃ ᐱᕈᖅᐸᓪᓕᐊᕌᓚᓴᖅᑐᓂᒡᓗ ᐃᓄᖃᖅᐳᖅ. 25−ᓂᒃ ᐊᕐᕌᒍᖃᓕᕌᖓᒥᒃ, ᒪᒃᑯᒃᑐᑦ 

ᐃᓐᓇᕈᖅᓯᒪᓕᖅᑐᑦ ᐱᔭᕇᖅᓯᓯᒪᓂᖃᓪᓗᐊᖅᐸᒃᐳᑦ ᐃᓕᓐᓂᐊᕐᓂᕐᒥᒃ ᐊᔪᕈᓐᓃᖅᓴᕐᓂᕐᒥᒡᓘᓐᓃᑦ 

ᐊᑐᓕᖅᖢᑎᒡᓗ ᐃᖅᑲᓇᐃᔭᕐᓇᓂ ᐊᕐᕌᒍᓂ ᐱᒻᒪᕆᐅᓪᓚᕆᒡᕕᒋᔪᓐᓇᖅᑕᖏᓐᓂ. ᐃᓐᓇᐃᑦ ᐃᖅᑲᓇᐃᔭᕐᓇᒧᑦ 

ᐊᕐᕌᒍᒋᔭᖏᑦ 25 ᐅᖓᑖᓄᓪᓘᓐᓃᑦ ᒪᓂᒪᓂᖅᓴᐅᓇᔭᖅᑐᒃᓴᐅᕗᖅ ᐱᕙᒌᔭᖅᓯᒪᓗᓂᓗ ᒐᕙᒪᒃᑯᓐᓄ 

ᐃᖅᑲᓇᐃᔭᖅᑎᐅᓂᐊᕐᓗᓂ ᑕᒪᒃᑯᓄᖓ ᐊᕐᕌᒍᓕᖕᓄᑦ 25 ᑐᖔᓂ.  

ᑲᓇᑕᒥ ᐊᑕᖏᖅᖢᒍ, 15−ᐳᓴᐸᓗᖏᑦ ᐃᓄᒋᔭᐅᔪᑦ ᐊᕐᕌᒍᖃᓚᐅᖅᐳᑦ 15 ᑐᖔᓂ 27−ᐳᓴᖏᓪᓗ 25 

ᑐᖔᓂ ᐊᕐᕌᒍᖃᓚᐅᖅᖢᑎᒃ 2016−ᖑᑎᓪᓗᒍ.  ᓄᓇᕗᒻᒥᐅᑦ ᐃᓄᒋᔭᖏᑦ ᒪᒃᑯᖕᓂᖅᓴᒻᒪᕆᐅᕗᑦ. 

2016−ᖑᑎᓪᓗᒍ, 36−ᐳᓴᖏᑦ ᓄᓇᕗᒻᒥ ᐃᓄᐃᑦ ᖃᔅᓯᐅᓂᕆᔭᖏᑦ 15 ᑐᖔᓃᓚᐅᖅᐳᑦ 55−ᐳᓴᐃᓪᓗ 25 

ᐊᕐᕌᒍᐃᑦ ᑐᖔᓃᓚᐅᖅᐳᑦ. ᑕᒪᓐᓇ ᐃᒪᓐᓇ ᑐᑭᖃᖅᐳᖅ ᓄᓇᕗᒻᒥᐅᑦ ᐃᓐᓇᖏᑦ ᐃᖅᑲᓇᐃᔭᕈᓐᓇᕐᓂᕐᒥᒃ 

ᐊᕐᕌᒍᓖᑦ (25−ᓂᒃ ᐅᖓᑖᓂᓘᓐᓃᑦ ᐊᕐᕌᒍᓖᑦ) ᖃᔅᓯᐅᓂᕆᔭᖏᑦ ᐃᓚᖃᓚᐅᖅᐳᑦ 14,000−ᐸᓗᖕᓂᒃ 

ᐃᓄᖕᓂᒃ 2016−ᖑᑎᓪᓗᒍ, ᐃᓚᒋᔭᐅᓪᓗᑎᒃ ᐃᓐᓇᐃᑦ. ᒪᓕᒃᖢᒍ 2018−ᒧᑦ NILFA−ᒋᔭᐅᔪᖅ, ᑕᒪᒃᑯᓇᓂ 

ᓄᓇᓕᖕᓂ ᓯᐊᒻᒪᒃᑎᕐᕕᐅᓯᒪᔪᓂ: 

• ᖃᔅᓯᐅᓂᕆᔭᖏᑦ ᒪᒃᑯᒃᑐᑦ ᐃᓄᐃᑦ ᐊᕐᕌᒍᓖᑦ 15 ᑐᖔᓂ ᐊᑦᑎᓐᓂᖃᓚᐅᖅᐳᑦ 31%−ᒥᒃ 

ᖁᑦᑎᖕᓂᖃᖅᖢᑎᒡᓗ 41%−ᒥᒃ.  

• ᖃᔅᓯᐅᓂᕆᔭᖏᑦ ᐃᓄᐃᑦ ᐊᕐᕌᒍᓖᑦ 25 ᑐᖔᓂ ᐊᑦᑎᓐᓂᖃᓚᐅᖅᐳᑦ 50%−ᒥᒃ 

ᖁᑦᑎᖕᓂᖃᖅᖢᑎᒡᓗ 60%−ᒥᒃ.  

• ᖃᔅᓯᐅᓂᕆᔭᖏᑦ ᐃᓄᐃᑦ ᐃᓐᓇᐃᑦ ᐃᖅᑲᓇᐃᔭᕈᓐᓇᖅᑐᒦᑦᑐᑦ (25−ᓂ ᐊᕐᕌᒍᓖᑦ ᐅᖓ 

ᑖᓃᓘᓐᓃᑦ) ᐊᑦᑎᓐᓂᖃᓚᐅᖅᐳᑦ 40%−ᒥᒃ ᖁᑦᑎᖕᓂᖃᖅᖢᑎᒡᓗ 50%−ᒥᒃ.  

ᐃᓄᐃᑦ ᐃᓚᐅᓂᖏᑦ ᓄᓇᕗᒻᒥ ᐃᖅᑲᓇᐃᔭᕐᓂᐅᕙᖕᓂᕐᓂ ᐊᑦᑎᒃᑐᒦᖏᓐᓇᖅᐳᖅ. ᐅᔾᔨᕐᓇᖅᖢᓂ 

ᐅᓄᕐᓂᕆᔭᖏᑦ ᐃᓐᓇᐃᑦ ᐃᖅᑲᓇᐃᔭᑐᐃᓐᓇᕆᐊᖃᕐᓂᕐᒧᑦ ᐊᕐᕌᒍᓖᑦ ᐃᓚᐅᕙᙱᓚᑦ 

ᐃᖅᑲᓇᐃᔭᖅᑎᒋᔭᐅᕙᒃᑐᓂ2 ᑕᐃᒪᐃᓐᓂᖓᓄᓪᓗ ᒪᓂᒪᓕᑐᐃᓐᓇᕆᐊᖃᙱᖦᖢᑎᒃ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᐅᔭᕆᐊᒃᓴᖅ. 2018−ᒥ NILFA−ᒋᔭᐅᔪᒥ ᐅᖃᐅᓯᐅᓯᒪᑎᓪᓗᒍ, 28%−ᒋᔭᖏᑦ ᐃᓄᐃᑦ 

ᐊᕐᕌᒍᓖᑦ 25−ᓂᒃ-64−ᓄᑦ  ᐃᓚᐅᓚᐅᙱᓚᑦ ᓄᓇᕗᒻᒥ ᐃᖅᑲᓇᐃᔭᕐᓂᕆᔭᐅᔪᓂ 2016−ᖑᑎᓪᓗᒍ. 

ᐃᓄᖕᓂ (25−ᓂᒃ ᐊᕐᕌᒍᓕᖕᓂᒃ ᐅᖓᑖᓂᓘᓐᓃᑦ) ᓯᐊᒻᒪᒃᑎᕐᕕᐅᓯᒪᔪᓂ ᓄᓇᓕᖕᓂ, 20%-40%−ᒋᔭᖏᑦ 

ᐃᓚᐅᓚᐅᙱᓚᑦ ᐃᖅᑲᓇᐃᔭᕐᓂᕆᔭᐅᕙᒃᑐᓂ 2016−ᒥ. ᑕᒪᓐᓇ ᐃᒪᓐᓇ ᑐᑭᖃᖅᐳᖅ, ᐊᒥᓱᑦ ᐃᓄᐃᑦ 

ᐱᔪᓐᓇᕐᓂᖃᑦᑎᐊᕐᓂᕐᒥᓂ ᐊᕐᕌᒍᓂ ᐃᖅᑲᓇᐃᔭᓚᐅᙱᓚᑦ ᓇᖕᒥᓂᕐᓘᓐᓃᑦ ᐃᖅᑲᓇᐃᔭᖅᑎᓚᐅᙱᓚᑦ, 

ᐱᓇᔪᙱᖦᖢᑎᒡᓗ ᕿᓂᙱᖦᖢᑎᒃ ᐃᖅᑲᓇᐃᔮᒃᓴᒥᒃ.  

ᒪᓕᒃᖢᒍ 2017−ᒥ ᓄᓇᖃᖅᑳᖅᑐᓄᑦ ᖃᐅᔨᓴᕐᓂᕆᔭᐅᔪᖅ, ᐃᓄᐃᑦ ᐅᖃᐅᓯᖃᓚᐅᖅᐳᑦ 

ᐃᖅᑲᓇᐃᔭᖃᑕᐅᙱᓐᓂᕐᒥᓂᒃ ᖃᔅᓯᑲᓪᓚᖕᓂᒃ ᐱᔾᔪᑎᖃᖅᖢᑎᒃ ᐅᑯᓂᖓ ᑖᒃᑯᐊ ᐃᓚᖃᖅᖢᑎᒃ: 

ᐃᓐᓇᐅᓕᕐᓂᕐᒧᑦ ᐃᖅᑲᓇᐃᔭᕈᓐᓃᖅᖢᑎᒃ, ᓄᑕᖅᑲᓂᒃ ᑲᒪᒋᔭᖃᕐᓂᕐᒥᓄᑦ ᐊᓯᖏᓐᓂᒡᓘᓐᓃᑦ ᐃᓚᒋᔭᐅᔪᓂᒃ, 

ᐃᓕᓐᓂᐊᕐᓂᕐᒧᑦ, ᑲᑉᐱᐊᓱᖕᓂᕐᒥᓄᑦ ᐊᓯᐅᔨᓇᔭᕐᓂᕐᒥᓂᒃ ᐃᒡᓗᖃᖅᑎᑕᐅᓂᕐᒥᓂᒃ, 

ᐋᓐᓂᐊᕇᓐᓇᕐᓂᐊᓕᖅᑕᒥᓂᒃ ᐋᓐᓂᐊᖃᕐᓂᕐᒥᓄᑦ ᑎᒥᒃᑯᓪᓘᓐᓃᑦ ᐃᓕᖅᑯᓯᖅᓱᙱᓐᓂᕐᒥᓄᑦ, 

ᐅᒃᐱᕆᔭᖃᕐᓂᕐᒥᓄᓪᓘᓐᓃᑦ ᓈᒻᒪᒃᑯᓂ ᐃᖅᑲᓇᐃᔮᓂᒃ ᒪᓂᒪᔪᖃᙱᓐᓂᖓᓄᑦ.  

ᒪᓂᒪᔪᑦ ᐃᓄᐃᑦ ᐃᖅᑲᓇᐃᔭᓕᕈᓐᓇᖅᑐᑦ ᐅᓄᙱᑦᑐᑯᓘᕗᑦ. ᐃᓐᓇᕐᓂ ᐃᖅᑲᓇᐃᔭᕈᓐᓇᕐᓂᕐᒥᒃ 

ᐊᕐᕌᒍᓕᖕᓂ ᐃᓄᖕᓂ, 69%−ᒋᔭᖏᑦ ᐃᓚᐅᓚᐅᖅᐳᑦ ᐃᖅᑲᓇᐃᔭᕐᓂᕆᔭᐅᔪᓂ 2016−ᒥ. 2016−ᒥ 

ᓈᓴᖅᑕᐅᓚᐅᖅᑎᓪᓗᒋ ᐃᓄᐃᑦ, ᖃᔅᓯᐅᓂᕆᔭᖏᑦ ᐃᓄᐃᑦ (ᐊᕐᕌᒍᓖᑦ 25−ᓂᒃ ᐅᖓᑖᓂᓘᓐᓃᑦ ) 

ᒪᓂᒪᓚᐅᖅᑐᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᔭᑐᐃᓐᓇᕆᐊᖃᕐᓂᕐᒥᒃ 9,275−ᐸᓘᓚᐅᖅᐳᑦ ᐃᓄᑐᐃᓐᓇᐃᑦ 

ᐅᕝᕙᓘᓐᓃᑦ 31−ᐳᓴᑐᐃᓐᓇᕆᓪᓗᓂᐅᒃ ᓄᓇᕗᒻᒥᐅᑦ ᑲᑎᖦᖢᒋᑦ ᐃᓄᓪᓘᑎᒃ ᐃᓄᒋᔭᐅᔪᑦ. ᑕᒪᓐᓇ 

ᐃᓚᖃᓚᐅᖅᐳᖅ 1,700 ᐅᖓᑖᓃᑦᑐᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᐅᕙᒌᖅᑐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ 

ᐊᒻᒪᓗ 5,200−ᓂᒃ ᐃᓄᖕᓂᒃ ᐃᖅᑲᓇᐃᔭᖅᑐᖃᖅᖢᓂ ᓄᓇᕗᑦ ᒐᕙᒪᒃᑯᓐᓂᐅᙱᑦᑐᖅ, ᐅᕝᕙᓘᓐᓃᑦ 

ᐃᖅᑲᓇᐃᔭᓚᐅᖅᑐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐃᒪᐃᑦᑑᓪᓗᑎᒃ, ᓯᕗᓕᖅᑎᒃᓴᑦ 

ᐃᖅᑲᓇᐃᔭᖅᑎᕈᖅᓴᖅᐸᓪᓕᐊᓪᓗᑎᒃ, ᐃᖅᑲᓇᐃᔭᓚᐅᑲᒃᑎᑕᐅᓪᓗᑎᒃ, ᐅᑕᖅᑭᕙᒃᖢᑎᒡᓘᓐᓃᑦ 

ᐃᖅᑲᓇᐃᔭᖅᑎᐅᓪᓗᑎᒃ ᑕᐃᑲᓂ ᓈᓴᖅᑕᐅᓂᐅᓚᐅᖅᑐᒥ.  

ᐃᓱᓕᑦᑕᖅᑐᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᓕᓐᓂᐊᖅᓯᒪᔪᓂᒃ ᐃᓄᒃᑕᖃᖅᐳᖅ 

ᐊᖑᒻᒪᑎᔪᒪᓂᐊᕐᓗᑎᒃ ᓄᓇᕗᑦ ᒐᕙᒪᖓᑕ ᐱᔭᕆᐊᖃᖅᑕᖏᓐᓂᒃ .  

ᐃᓄᐃᑦ ᒪᓂᒪᔪᑦ ᐃᖅᑲᓇᐃᔭᑐᐃᓐᓇᕆᐊᖃᖅᖢᑎᒃ ᐱᕙᒌᔭᖅᓯᒪᙱᑐᐃᓐᓇᕆᐊᖃᖅᐳᑦ 

ᐃᖅᑲᓇᐃᔭᓕᕋᔭᕐᓂᕐᒥᒃ ᒐᕙᒪᒃᑯᓐᓂ. 2018−ᒥ NILFA−ᒋᔭᐅᔪᖅ ᓇᓗᓇᐃᖅᓯᓪᓚᕆᓚᐅᖅᐳᖅ ᐃᒪᓐᓇ, 

ᑕᒪᒃᑯᐊ ᐃᓄᐃᑦ ᐅᖃᐅᓯᖃᖅᐸᒃᑲᓗᐊᖅᑎᓪᓗᒋᑦ ᐃᓱᒪᒋᔭᖃᖅᐸᖕᓂᕐᒥᓂᒃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᓕᕆᐊᒃᓴᖅ, ᐊᒥᓲᙱᑦᑐᑯᓗᖕᓂᒃ ᐊᓂᒍᐃᓯᒪᔪᖃᖅᐳᖅ ᐃᓕᓐᓂᐊᖅᓯᒪᓕᕐᓂᕐᒥᒃ 

ᐱᕙᒌᔭᖅᑎᑦᑎᓇᔭᖅᑐᒥᒃ  ᑖᒃᑯᓂᖓ ᐊᒥᓱᓄᑦ ᐱᑐᐃᓐᓇᐅᙱᑦᑐᓄᑦ ᐃᖅᑲᓇᐃᔭᕐᓂᕆᔭᐅᔪᓄᑦ  

ᑕᑯᔭᐅᔪᓐᓇᖅᑐᓄᑦ ᓇᓕᐊᖕᓂᑐᐃᓐᓇᖅ ᑲᓇᑕᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓂᐅᕙᒃᑐᓂ.  

ᖁᑦᑎᖕᓂᖅᓴᒥᒃ ᐃᓕᓐᓂᐊᕐᕕᖕᒥᒃ ᐱᔭᕇᖅᓯᓂᖅ ᐱᑎᑦᑎᕙᒃᐳᖅ ᑐᙵᕕᒋᔭᐅᓂᐊᖅᑐᒥᒃ ᐃᖅᑲᓇᐃᔭᕐᓂᕐᒧᑦ 

ᐃᓕᓐᓂᐊᕐᕕᖕᓂᓗ ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᒃᑲᓐᓂᕐᓂᕐᒧᑦ ᐊᔪᕈᓐᓃᖅᓴᕐᓂᕐᓄᑦ. ᐱᔭᕇᖅᓯᓂᖅ 

ᖁᑦᑎᖕᓂᖅᓴᒥᒃ ᐃᓕᓐᓂᐊᕐᕕᖕᒥᒃ ᓇᓕᒧᒃᓱᖅᑐᓂᒡᓘᓐᓃᑦ ᐱᑎᑦᑎᕙᒃᐳᖅ 

ᐅᖃᓕᒫᕈᓐᓇᕐᓂᕐᒥᒃ/ᑎᑎᕋᕈᓐᓇᕐᓂᕐᒥᒃ,ᓈᓴᐅᓯᕆᔪᓐᓇᕐᓂᕐᒥᒃ, ᐃᓱᒪᓗᓂᓗ ᐊᔪᕈᓐᓃᖅᑕᐅᕙᒃᑐᓄᑦ 

ᐱᔭᐅᓯᒪᔭᕆᐊᓕᖕᓄᑦ ᑲᔪᓯᓂᖃᑦᑎᐊᖅᑐᓄᑦ ᐃᖅᑲᓇᐃᔮᕆᔭᐅᓕᖅᐸᒃᑐᓄᑦ ᒐᕙᒪᒃᑯᓐᓂ ᐊᒻᒪᓗ/ᐅᕝᕙᓗᓃᑦ 

                                                
2ᑭᒡᓕᓯᓂᐊᖅᑏᑦ ᑲᓇᑕᒧᑦ ᓇᓗᓇᐃᖅᓯᕗᑦ ᐃᖅᑲᓇᐃᔭᕐᓂᕆᔭᐅᕙᒃᑐᓂ ᐃᓚᐅᕙᒃᑐᑦ ᐃᓅᓂᖏᓐᓂᒃ ᐊᕐᕌᒍᖃᖅᖢᑎᒃ 

15−ᓂᒃ ᐅᖓᑖᓂᓘᓐᓃᑦ, ᐃᖅᑲᓇᐃᔭᖅᖢᑎᒡᓗ, ᓇᖕᒥᓂᖅ ᐃᖅᑲᓇᐃᔭᖅᑎᖦᖢᑎᒃ, ᐃᖅᑲᓇᐃᔭᙱᖦᖢᑎᒡᓘᓐᓃᑦ 

ᕿᓂᖅᖢᑎᒡᓗ ᐃᖅᑲᓇᐃᔮᒃᓴᒥᓂᒃ. 

ᑲᔪᓯᓂᖃᑦᑎᐊᖅᑐᒃᑯᑦ ᐱᔭᕇᖅᓯᔪᒪᓂᕐᒧᑦ ᐃᓕᓐᓂᐊᕐᕕᖕᓂ ᐃᓕᓐᓂᐊᕐᕌᓪᓚᓚᐅᕐᓗᓂ ᐃᓕᓐᓂᐊᕐᓂᕐᒥᒃ 

ᐊᔪᕈᓐᓃᖅᓴᕐᓂᕐᒥᒡᓘᓐᓃᑦ.  

2016−ᖑᑎᓪᓗᒍ, 55−ᐳᓴᖏᑦ ᐃᓐᓇᐃᑦ ᐃᖅᑲᓇᐃᔭᕈᓐᓇᑐᒥᒃ ᐊᕐᕌᒍᓖ ᐃᓄᐃᑦ (25−ᓂᒃ ᐊᕐᕌᒎᓂᒃ 

ᐅᖓᑖᓂᓘᓐᓃᑦ) ᓄᓇᕗᒻᒥ ᐱᔭᕇᖅᓯᒪᓚᐅᙱᓚᑦ ᖁᑦᑎᖕᓂᖅᓴᒥᒃ ᐃᓕᓐᓂᐊᕐᕕᖕᒥᒃ ᐊᒻᒪᓗ 

ᓇᓗᐃᒃᑯᑕᖅᑖᖅᓯᒪᓇᑎᒃ ᐊᓂᒍᐃᓯᒪᔾᔪᑎᖃᕋᑎᒡᓘᓐᓃᑦ. ᓯᐊᒻᒪᒃᑎᖅᓯᒪᕝᕕᐅᔪᓂ ᓄᓇᓕᖕᓂ, 

ᖃᔅᓯᐅᓂᕆᔭᖏᑦ ᐃᓐᓇᐃᑦ ᐊᕐᕌᒍᓖᑦ ᓇᓗᓇᐃᒃᑯᑕᖃᙱᑦᑐᑦ, ᐊᓂᒍᐃᔾᔪᑎᖃᑎᑦᑐᑦ, 

ᐃᓕᓐᓂᐊᕌᓂᒃᓯᒪᓂᕐᒧᓪᓘᓐᓃᑦ ᓇᓗᓇᐃᒃᑯᑕᖃᙱᑦᑐᑦ ᐊᔾᔨᒌᙱᓐᓂᖃᓚᐅᖅᐳᑦ ᐊᑦᑎᒃᑐᒥᑦ 44−ᐳᓴᒥᑦ 

ᖁᑦᑎᒃᑐᒧᑦ 68−ᐳᓴᒧᑦ. 

ᑕᒪᐃᓐᓂ ᓄᓇᓕᖕᓂ ᓄᓇᕗᒻᒥ, ᐃᓄᐃᑦ ᐱᔭᕇᖅᓯᓯᒪᔪᑦ ᖁᑦᑎᖕᓂᖅᓴᒥᒃ ᐃᓕᓐᓂᐊᕐᕕᖕᒥᒃ 

ᖁᑦᑎᖕᓂᖅᓴᒥᒡᓘᓐᓃᑦ ᐃᓕᓐᓂᐊᖅᓯᒪᓂᖃᓚᐅᖅᑐᑦ ᐃᖅᑲᓇᐃᔭᕐᓂᖅᓴᐅᓪᓗᐊᖅᐳᑦ ᑕᒪᒃᑯᓇᙵᑦ ᐃᓄᖕᓂᑦ 

ᐱᔭᕇᖅᓯᓯᒪᙱᑦᑐᓂᑦ ᖁᑦᑎᖕᓂᖅᓴᒥᒃ ᐃᓕᓐᓂᐊᕐᕕᖕᒥᒃ. ᐃᓄᐃᑦ ᐱᒋᐊᕐᕕᒋᔭᐅᓯᒪᔪᒥᒃ ᐃᓕᓐᓂᐊᕐᓂᓖᑦ 

ᐊᔪᕈᓐᓃᖅᓴᖅᓯᒪᔪᓪᓘᓐᓃᑦ ᐱᓕᕆᖃᑦᑕᖅᓯᒪᓂᑰᓪᓗᑎᒡᓗ ᓂᕈᐊᕆᔭᖃᕈᓐᓇᕐᓂᖅᓴᐅᓪᓗᐊᖅᐳᑦ 

ᐃᖅᑲᓇᐃᔭᕐᕕᖕᓂᒃ ᐃᖅᑲᓇᐃᔮᒃᓴᓄᓪᓗ.   

ᐃᖅᑲᓇᐃᔭᓚᐅᖅᑳᕋᓂ ᐱᓕᕆᐊᖑᕙᒃᑐᑦ ᐱᒋᐊᖅᑕᐅᕙᒃᑐᓪᓗ ᐃᑲᔪᖅᐸᒃᐳᑦ ᐃᓄᖕᓂᒃ ᐱᕙᒌᔮᖅᑎᖦᖢᒋᑦ 

ᐃᖅᑲᓇᐃᔮᒧᑦ, ᐃᓚᒋᔭᐅᓪᓗᑎᒃ ᐃᓚᖏᑦ ᐃᖅᑲᓇᐃᔮᒃᓴᑦ ᓄᓇᕗᑦ ᒐᕙᒪᒃᑯᓐᓂ. ᐃᓄᓕᕆᔨᒃᑯᑦ 

ᐱᑎᑦᑎᕙᒃᐳᑦ ᐱᓕᕆᐊᒃᓴᓂᒃ ᐱᔨᑦᑎᕋᕐᓂᕆᔭᐅᔪᓂᒡᓗ ᐊᑕᓕᖅᑎᑦᑐᒪᓪᓗᒋᑦ ᓄᓇᕗᒻᒥᐅᑦ ᐃᖅᑲᓇᐃᔮᒃᓴᓄᑦ, 

ᐃᓚᒋᔭᐅᓪᓗᓂ ᐃᖅᑲᓇᐃᔭᓚᐅᖅᑳᕋᓂ ᐃᖅᑲᓇᐃᔭᐅᔮᕐᔪᒡᓗᓂᓗ ᐃᑲᔪᖅᑐᖅᑕᐅᓂᕐᓂᒃ ᐃᓕᓐᓂᐊᕐᓂᕐᒧᑦ, 

ᐊᔪᕈᓐᓃᖅᓴᕐᓂᕐᒧᑦ, ᐃᖅᑲᓇᐃᔭᕐᓂᕐᒧᑦ ᐱᓕᕆᖃᑦᑕᖅᓯᒪᓂᑰᓂᕐᒧᑦ, ᐃᖅᑲᓇᐃᔮᒃᓴᓄᓪᓗ 

ᐱᑐᐃᓐᓇᕆᐊᖃᓕᕐᓂᕐᒧᑦ. ᓄᓇᕗᑦ ᒐᕙᒪᖓ ᐱᕚᓪᓕᓯᑲᐅᑎᒋᔾᔮᙱᒃᑲᓗᐊᖅᑎᓪᓗᒍ 

ᐃᖅᑲᓇᐃᔭᖅᑐᖃᓚᐅᖅᑳᖅᑎᓐᓇᒍ ᐃᖅᑲᓇᐃᔭᖅᑎᐅᓂᕐᒧᓪᓗ ᐱᕙᓪᓕᐊᓂᕐᒧᑦ ᐱᓕᕆᐊᖑᔪᓄᑦ 

ᐊᐅᓚᑉᐸᒃᑕᒥᓄᑦ ᓄᓇᕗᒻᒥᐅᓄᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᙱᑦᑐᓄᑦ, ᑕᒪᒃᑯᐊ ᐱᓕᕆᐊᖑᕙᒃᑐᑦ 

ᐱᕕᒃᓴᖃᖅᑎᑦᑎᔪᓐᓇᖅᐳᑦ ᐱᕚᓪᓕᕐᓂᕆᔭᐅᔪᓐᓇᖅᑐᒥᒃ  ᐅᓄᖅᓯᕙᓪᓕᐊᑎᑦᑎᓕᕈᑎᒃ ᐊᔪᙱᓐᓂᓕᖕᓂᒃ 

ᐃᓄᖕᓂᒃ ᐊᕕᒃᓯᒪᓂᕆᔭᐅᔫᑉ ᐃᖅᑲᓇᐃᔭᖅᑎᒋᔭᖏᓐᓂ.  

ᐃᓚᖏᑦ ᐱᓕᕆᕝᕕᒋᔭᐅᔪᑦ ᐊᕕᒃᓯᒪᓂᕐᒥᓗ ᑯᐊᐳᕇᓴᒋᔭᐅᔪᑦ ᐃᑲᔪᖅᑐᐃᕙᒃᐳᑦ ᐃᖅᑲᓇᐃᔭᓚᐅᖅᑳᕋᓂ 

ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᔪᓂᒃ ᐱᕙᓪᓕᐊᑎᑦᑎᕙᒃᑐᓂᒃ ᖃᐅᔨᒪᓂᕆᔭᐅᔪᓂᒃ ᐊᔪᙱᓐᓂᕆᔭᐅᔪᓂᒡᓗ 

ᐱᔭᐅᓯᒪᔭᕆᐊᓕᖕᓂᒃ ᐃᓂᒋᔭᐅᔪᓂ ᑐᕌᖓᓪᓗᐊᑕᖅᑐᓂ ᐱᔭᒃᓴᕆᔭᖏᓐᓄᑦ. 

ᐃᓕᓐᓂᐊᖅᐸᓪᓕᐊᓂᖅ ᓄᓇᕗᒻᒥᐅᓂ ᐃᓄᖕᓂ ᐊᖏᒡᓕᕙᓪᓕᐊᑐᐃᓐᓇᖅᐳᖅ, ᑭᓯᐊᓂ ᓱᒃᑲᓕᓂᖓ 

ᓱᒃᑲᐃᓗᐊᖅᖢᓂ ᐊᖑᒻᒪᑎᔪᒪᒍᓂ ᓄᓇᕗᑦ ᒐᕙᒪᖓᑕ ᐱᔭᕆᐊᖃᖅᑕᖏᓐᓂᒃ. ᐃᓕᓐᓂᐊᕐᓂᕐᒧᑦ 

ᓇᓃᓐᓂᕆᔭᐅᕙᒃᑐᑦ ᓄᓇᕗᒻᒥ ᐃᓄᖕᓄᑦ ᖁᑦᑎᒃᓯᕙᓪᓕᐊᕗᑦ. ᑭᓯᐊᓂᓗᑦᑕᐅᖅ, ᖃᔅᓯᐅᓂᕆᔭᖏᑦ ᐃᓄᐃᑦ 

ᐃᓕᓐᓂᐊᖅᓯᒪᓂᓖᑦ ᖁᑦᑎᖕᓂᖅᓴᐅᑉ ᐃᓕᓐᓂᐊᕐᕕᐅᑉ ᐅᖓᑖᓄᑦ ᒫᓐᓇ ᓈᒻᒪᙱᓚᖅ ᐊᖑᒻᒪᑎᔪᒪᓪᓗᓂ 

ᐱᔭᐅᔭᕆᐊᓕᖕᓄᑦ ᓄᓇᕗᑦ ᒐᕙᒪᒃᑯᖏᓐᓂ ᐊᒥᓱᓄᓪᓗ ᐃᖅᑲᓇᐃᔭᖅᑎᓄᑦ ᑕᒫᓂ ᐊᕕᒃᓯᒪᓂᕐᒥ.  

ᐅᖃᐅᓯᐅᓯᒪᔪᑎᑐᑦ 2018−ᒥ NILFA−ᒋᔭᐅᔪᒥ: 

• ᖃᔅᓯᐅᓂᕆᔭᖏᑦ ᐃᓄᐃᑦ (ᐊᕐᕌᒍᓖᑦ 20−ᓂᒃ ᐅᖓᑖᓄᓪᓘᓐᓃᑦ) ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᒥ 

ᐊᓂᒍᐃᓯᒪᔾᔪᑎᖃᖅᖢᑎᒃ ᐅᓄᖅᓯᒋᐊᓚᐅᖅᐳᑦ 800−ᐸᓗᖕᓂᑦ 2001−ᒥ 1,900−ᐸᓗᖕᓄᑦ 

2011−ᒥ 2,600−ᓗ ᐅᖓᑖᓃᓚᐅᖅᖢᑎᒃ 2016−ᒥ.  

• ᖃᔅᓯᐅᓂᕆᔭᖏᑦ ᐃᓄᐃᑦ (ᐊᕐᕌᒍᓖᑦ 20−ᓂᒃ ᐅᖓᑖᓄᓪᓘᓐᓃᑦ) ᐱᓯᒪᓪᓗᑎᒃ 

ᐃᖅᑲᓇᐃᔭᖅᑎᐅᓕᕈᓐᓇᕐᓂᕐᒧᑦ, ᐃᑲᔪᖅᑎᐅᓂᕐᒧᑦ ᓯᓚᑦᑐᖅᓴᕐᕕᖕᒥᓘᓐᓃᑦ ᓇᓗᓇᐃᒃᑯᑕᕐᒥᒃ 

ᐊᓂᒍᐃᔾᔪᑎᒥᒡᓘᓐᓃᑦ ᐅᓄᖅᓯᒋᐊᓚᐅᖅᐳᑦ 2,600−ᐸᓗᖕᓂᑦ 2001−ᒥ 3,100 ᐅᖓᑖᓃᓕᖅᖢᑎᒃ 

2011−ᒥ 4,100-ᐸᓘᓪᓗᑎᒡᓗ 2016−ᒥ 

• ᖃᔅᓯᐅᓂᕆᔭᖏᑦ ᐃᓄᐃᑦ (ᐊᕐᕌᒍᓖᑦ 20−ᓂᒃ ᐅᖓᑖᓄᓪᓘᓐᓃᑦ) ᐱᓯᒪᓪᓗᑎᒃ 

ᐃᖅᑲᓇᐃᔭᖅᑎᐅᓕᕈᓐᓇᕐᓂᕐᒧᑦ, ᐃᑲᔪᖅᑎᐅᓂᕐᒧᑦ ᓯᓚᑦᑐᖅᓴᕐᕕᖕᒥᓘᓐᓃᑦ ᓇᓗᓇᐃᒃᑯᑕᕐᒥᒃ 

ᐊᓂᒍᐃᔾᔪᑎᒥᒡᓘᓐᓃᑦ ᐅᓄᖅᓯᒋᐊᓚᐅᖅᐳᑦ 2,600−ᐸᓗᖕᓂᑦ 2001−ᒥ 3,100 ᐅᖓᑖᓃᓕᖅᖢᑎᒃ 

2011−ᒥ 4,100-ᐸᓘᓪᓗᑎᒡᓗ 2016−ᒥ 

ᓯᐊᒻᒪᒃᑎᖅᑕᐅᓯᒪᔪᓂ ᓄᓇᓕᖕᓂ: 

• ᖃᔅᓯᐅᓂᕆᔭᖏᑦ ᐃᓄᐃᑦ (ᐊᕐᕌᒍᓖᑦ 25−ᓂᒃ ᐅᖓᑖᓄᓪᓘᓐᓃᑦ) ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᒥ 

ᐊᓂᒍᐃᔾᔪᑎᖃᖢᑎᒃ ᓇᓕᒧᒃᓱᖅᑐᒥᒡᓘᓐᓃᑦ ᖁᑦᑎᓛᖑᓪᓗᓂ ᐃᓕᓐᓂᐊᖅᓯᒪᓂᕆᔭᐅᔪᖅ 

ᐊᔾᔨᒌᙱᓐᓂᖃᓚᐅᖅᐳᖅ ᐊᑦᑎᒃᑐᒥᑦ 9−ᐳᓴᒥᑦ ᖁᑦᑎᒃᑐᒧᑦ 18−ᐳᓴᒧᑦ.  

• ᖃᔅᓯᐅᓂᕆᔭᖏᑦ ᐃᓄᐃᑦ (ᐊᕐᕌᒍᓖᑦ 25−ᓂᒃ ᐅᖓᑖᓂᓘᓐᓃᑦ) ᐃᖅᑲᓇᐃᔭᕆᐅᖅᓴᓯᒪᓂᕐᒥᒃ 

ᐃᖅᑲᓇᐃᔭᖅᑎᕈᖅᓴᖅᓯᒪᓂᕐᒧᓪᓗ ᓇᓗᓇᐃᒃᑯᑕᓖᑦ ᐊᔾᔨᒌᙱᓐᓂᖃᓚᐅᖅᐳᑦ ᐊᑦᑎᒃᑐᒥᑦ 6−ᐳᓴᒥᑦ 

ᖁᑦᑎᒃᑐᒧᑦ 17−ᐳᓴᒧᑦ.   

• ᖃᔅᓯᐅᓂᕆᔭᖏᑦ ᐃᓄᐃᑦ (ᐊᕐᕌᒍᓖᑦ 25−ᓂᒃ ᐅᖓᑖᓂᓘᓐᓃᑦ) ᐃᖅᑲᓇᐃᔭᕆᐅᖅᓴᓯᒪᓂᕐᒥᒃ 

ᐃᖅᑲᓇᐃᔭᖅᑎᕈᖅᓴᖅᓯᒪᓂᕐᒧᓪᓗ ᓇᓗᓇᐃᒃᑯᑕᓖᑦ ᐊᔾᔨᒌᙱᓐᓂᖃᓚᐅᖅᐳᑦ ᐊᑦᑎᒃᑐᒥᑦ 6−ᐳᓴᒥᑦ 

ᖁᑦᑎᒃᑐᒧᑦ 17−ᐳᓴᒧᑦ.   

• ᖃᔅᓯᐅᓂᕆᔭᖏᑦ ᐃᓄᐃᑦ (ᐊᕐᕌᒍᓖᑦ 25−ᓂᒃ ᐅᖓᑖᓂᓘᓐᓃᑦ) ᐃᖅᑲᓇᐃᔭᕆᐅᖅᓴᓯᒪᓂᕐᒥᒃ 

ᐃᖅᑲᓇᐃᔭᖅᑎᕈᖅᓴᖅᓯᒪᓂᕐᒧᓪᓗ ᓇᓗᓇᐃᒃᑯᑕᓖᑦ ᐊᔾᔨᒌᙱᓐᓂᖃᓚᐅᖅᐳᑦ ᐊᑦᑎᒃᑐᒥᑦ 6−ᐳᓴᒥᑦ 

ᖁᑦᑎᒃᑐᒧᑦ 17−ᐳᓴᒧᑦ.  

ᓄᓇᕗᑦ ᒐᕙᒪᖓ ᖁᑦᑎᒃᑐᒦᑦᑐᒻᒪᕆᖕᒥᒃ ᐱᔪᒪᓂᖃᖅᐳᖅ ᐱᑐᐃᓐᓇᐅᙱᑦᑐᓄᑦ 

ᐊᔪᙱᓐᓂᕆᔭᐅᓕᖅᐸᒃᑐᓄᑦ. 2018−ᒥ NILFA−ᒋᔭᐅᔪᖅ ᐅᖃᐅᓯᖃᓚᐅᖅᐳᖅ ᐃᒪᓐᓇ, 4,550 ᐃᓄᐃᑦ 

ᐱᔭᕇᖅᓯᓯᒪᔪᑦ ᐃᓕᓐᓂᐊᕐᕕᖕᓂ ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᒃᑲᓐᓂᕐᓂᒃ 2016−ᒥ 

ᓈᓴᖅᑕᐅᔪᖄᓪᓚᓚᐅᖅᑎᓪᓗᒍ, 90%−ᖏᑦ ᐱᓚᐅᖅᐳᑦ ᓇᓗᓇᐃᒃᑯᑕᕐᒥᒃ, ᐃᓕᓐᓂᐊᖅᓯᒪᔾᔪᓯᐊᕐᓂᕐᒥᒃ 

ᐊᓂᒍᐃᓂᕐᒥᒡᓘᓐᓃᑦ ᓯᓚᑦᑐᖅᓴᕐᕕᒃᑎᒍᑦ. 10−ᐳᓴᑐᐃᓐᓇᒋᑦ (450 ᐃᓄᐃᑦ) ᐊᓂᒍᐃᓯᒪᓂᖃᓚᐅᖅᐳᑦ 

ᓯᓚᑦᑐᖅᓴᕐᕕᒡᔪᐊᒥ ᐱᓕᕆᐊᖑᕙᒃᑐᒥ. 

ᐃᓄᖕᓂ ᐃᓕᓐᓂᐊᕐᕕᖕᓂ ᐃᓕᓐᓂᐊᕌᓪᓚᓚᐅᕐᓗᑎᒃ ᐃᓕᓐᓂᐊᒃᑲᓐᓂᖅᓯᒪᔪᑦ ᐊᔪᓐᓃᖅᓴᖅᓯᒪᔪᓪᓘᓐᓃᑦ, 

ᐊᒥᓱᑦ ᐱᐅᒌᔭᐅᓛᖑᖃᑕᐅᔪᑦ ᐊᔪᕈᓐᓃᖅᓴᕐᓂᕆᔭᐅᔪᑦ ᓴᖅᑭᑎᑦᑎᓕᖅᐸᙱᓚᑦ ᐃᖅᑲᓇᐃᔭᓛᓕᕐᓂᕐᒥᒃ 

ᓄᓇᕗᑦ ᒐᕙᒪᖓᑕ ᐃᖅᑲᓇᐃᔮᒃᓴᖁᑎᖏᓐᓂ. ᑕᒪᐃᓐᓂ ᐊᑐᓂᑦ ᓄᓇᓕᖕᓂ, ᓄᓇᕗᑦ ᒐᕙᒪᖓ 

ᖁᑦᑎᒃᑐᒦᑦᑐᒻᒪᕆᖕᒥᒃ ᐱᔪᒪᓂᖃᖅᐳᖅ ᐃᓕᓐᓂᐊᕐᕕᖕᓂ ᐃᓕᓐᓂᐊᕌᓪᓚᓚᐅᕐᓗᓂ 

ᐃᓕᓐᓂᐊᖅᓯᒪᒃᑲᓐᓂᕐᓂᕐᒧᑦ ᐊᓂᒍᐃᔾᔪᑎᓂᒃ ᐃᓕᓐᓂᐊᖅᑐᓕᕆᓂᕐᒥ, ᐋᓐᓂᐊᖃᕐᓇᙱᑦᑐᓕᕆᓂᕐᒥᓗ, 

ᑭᓯᐊᓂᓗᑦᑕᐅᖅ ᐊᒥᓲᙱᑦᑐᑯᓗᖕᓂ ᐃᓄᖕᓂᒃ ᐊᓂᒍᐃᔪᖃᖅᐸᒃᐳᖅ ᑕᒪᒃᑯᓇᓂ 

ᐊᔪᕈᓐᓃᖅᓴᕐᓂᕆᔭᐅᕙᒃᑐᓂ.  

2018−ᒧᑦ NILFA−ᒋᔭᐅᓚᐅᖅᑐᖅ ᑕᑯᑎᑦᑎᓚᐅᖅᐳᑦ ᑕᒪᕐᒥᑲᓴᒃ ᐃᓄᐃᑦ ᐃᓕᓐᓂᐊᕐᕕᖕᓂ 

ᐃᓕᓐᓂᐊᕌᓪᓚᓚᐅᕐᓗᑎᒃ ᐃᓕᓐᓂᐊᒃᑲᓐᓂᖅᓯᒪᔪᑦ ᐱᓇᔪᒃᐸᖕᓂᖏᓐᓂᒃ ᐊᔪᕈᓐᓃᖅᓴᕐᓂᕐᓂᒃ 

ᐱᕙᒌᖅᑎᑦᑎᔪᓂᒃ ᐃᖅᑲᓇᐃᔮᒃᓴᓄᑦ ᐃᒡᓗᓕᐅᕐᓂᕐᒥ, ᐅᔭᕋᖕᓂᐊᕐᓂᕐᒥ, ᕼᐋᒻᒪᓚᒃᑯᓐᓂᓘᓐᓃᑦ 

ᐊᐅᓚᓂᕆᔭᐅᕙᒃᑐᓂ. ᐊᑕᐅᓯᑐᐊᑦᑎᐊᖅ ᖁᑦᑎᓛᒦᖃᑕᐅᔪᑦ ᐱᓕᕆᐊᖑᕙᒃᑐᑦ ᖃᐅᔨᓴᕐᓂᕆᔭᐅᔪᒥ 

ᐱᑎᑦᑎᕙᒃᐳᑦ ᐊᓂᒍᐃᔪᓂᒃ  ᓅᑎᑕᒃᓴᐅᔪᓂᒃ ᐊᔪᕈᓐᓃᖅᑕᐅᓯᒪᔪᓂᒃ ᐊᒥᓱᓄᑦ ᓄᓇᕗᑦ ᒐᕙᒪᖓᓂ 

ᐃᖅᑲᓇᐃᔮᓄᑦ: ᓇᖕᒥᓂᕆᔭᐅᔪᓂᒃ, ᐊᐅᓚᑦᑎᓂᕐᒥᒃ, ᑭᒃᑯᑐᐃᓐᓇᓄᓪᓗ ᐊᐅᓚᑦᑎᕝᕕᖃᕐᓂᕐᒥᒃ. ᑕᒪᓐᓇ 

ᐱᔪᒥᒋᔭᐅᓛᖑᓪᓗᓂ ᐊᔪᕈᓐᓃᖅᓴᕐᕕᐅᖃᑦᑕᓚᐅᖅᐳᖅ ᐃᓄᖕᓄᑦ 6−ᓂ ᓯᐊᒻᒪᒃᑎᕐᕕᐅᓯᒪᔪᓂ ᓄᓇᓕᖕᓂ 

ᐊᐃᑉᐸᕆᔭᐅᔪᓃᖦᓗᓂᓗ ᖃᔅᓯᑲᓪᓚᐅᓂᖏᓐᓂ. 

ᓄᓇᕗᑦ ᒐᕙᒪᖓ ᐱᓇᔪᖃᑕᐅᓇᓱᒃᐸᒃᐳᖅ ᐊᓯᖏᓐᓄᑦ 

ᐃᖅᑲᓇᐃᔭᕐᕕᐅᕙᒃᑐᓄᑦ ᐊᔪᙱᓐᓂᖃᖅᑐᓄᑦ ᐃᓄᖕᓄᑦ 

ᓄᓇᕗᑦ ᐊᔾᔨᒌᙱᑦᑐᓂᒃ ᑮᓇᐅᔭᓕᐅᕐᕕᖃᕋᓱᒃᐸᒃᐳᖅ ᑕᒪᓐᓇᓗ ᑕᑯᒃᓴᐅᑎᑕᐅᕙᒃᖢᓂ ᐊᒥᓱᓄᑦ 

ᒐᕙᒪᒃᑯᓐᓂᕐᒥᐅᑕᓄᑦ ᓱᒃᑲᓕᔪᒥᓗ ᐊᖏᒡᓕᕙᓪᓕᐊᔪᓂ ᐅᔭᕋᖕᓂᐊᕐᓂᕐᒧᑦ ᐱᓕᕆᕝᕕᐅᕙᒃᑐᓂ. ᑕᒪᓐᓇ 

ᑮᓇᐅᔭᓕᐅᕋᓱᖕᓂᐅᕙᒃᑐᖅ ᐊᖏᒡᓕᕙᓪᓕᐊᑎᓪᓗᒍ, ᐃᓄᐃᑦ ᐃᓚᐅᔪᑦ ᐃᖅᑲᓇᐃᔭᖃᑕᐅᓪᓗᑎᒃ 

ᐊᖏᓂᖅᓴᒥᒃ ᓂᕈᐊᕆᔭᖃᕈᓐᓴᖅᐸᒃᐳᑦ ᐃᖅᑲᓇᐃᔭᕐᕕᒋᔪᒪᔭᒥᓂ,ᖃᓄᕆᑦᑐᓂ ᐃᖅᑲᓇᐃᔭᕈᒪᖕᒪᖔᕐᒥᓂ, 

ᖃᓄᐃᓕᖓᖕᒪᖔᑕ ᐃᖅᑲᓇᐃᔭᕐᓗᓂ ᖃᓄᐃᓐᓂᕆᔭᐅᓕᐸᒃᑐᑦ, ᐃᖅᑲᓇᐃᔭᓄᓪᓗ ᖃᖓᒃᑰᖅᐸᖕᓂᖓᓄᑦ. 

ᐃᓄᐃᑦ ᐊᖏᒡᓕᕙᓪᓕᐊᔪᒥᒃ ᓂᕈᐊᕆᔭᖃᕈᓐᓇᖅᐸᓪᓕᐊᕗᑦ ᐃᖅᑲᓇᐃᔭᖅᑎᓂ ᖃᓄᕆᑦᑐᓂᒡᓗ 

ᐃᖅᑲᓇᐃᔭᖃᕋᔭᕐᒪᖔᕐᒥᓂ. ᓄᓇᕗᒻᒥᐅᑦ ᐱᕕᒃᓴᖃᖅᐳᑦ ᐃᖅᑲᓇᐃᔭᕆᐊᒃᓴᖅ ᐃᖅᑲᓇᐃᔭᕐᕕᖕᓂ 

ᐃᓚᖃᖅᑐᓂ ᒐᕙᒪᒃᑯᓐᓂᒃ, ᓄᒃᑕᕐᓂᕐᒥᒃ, ᐅᔭᕋᖕᓂᐊᕐᓂᕐᒥᒃ, ᐃᒡᓗᓕᐅᕐᓂᕐᒥᒃ, ᓴᓇᙳᐊᕐᓂᕐᒥᒃ 

ᐃᓕᖅᑯᓯᓕᕆᓂᕐᒥᒡᓗ, ᐳᓚᕋᖅᑐᓕᕆᓂᕐᒥᒃ, ᓂᐅᕕᖅᑎᑦᑎᕙᖕᓂᕐᒥᒃ, ᑐᙵᓇᕐᓂᕐᒥᒃ, ᐊᓯᖏᓐᓂᒡᓗ 

ᓄᓇᓕᖕᓂ ᐱᔨᑦᑎᕋᕐᕈᑕᐅᕙᒃᑐᓂᒃ. ᐃᓄᐃᑦ ᒪᓂᒪᔪᑦ ᐃᖅᑲᓇᐃᔭᑐᐃᓐᓇᕆᐊᓖᓪᓗ 

ᐃᓱᒪᒋᔭᖃᙱᑐᐃᓐᓇᕆᐊᖃᖅᐳᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓂᕐᒥᒃ ᖃᓄᐃᓕᖓᓂᖏᓐᓄᓪᓘᓐᓃᑦ 

ᐃᖅᑲᓇᐃᔭᐃᓐᓇᕐᓂᐊᓕᖅᖢᓂ ᐃᖅᑲᓇᐃᔭᓚᐅᑲᖕᓂᐊᖅᖢᓂᓘᓐᓃᑦ ᒐᕙᒪᒃᑯᓐᓄᑦ.  

ᓄᓇᕗᒻᒥᐅᑦ ᑮᓇᐅᔭᓕᐅᕋᓱᖕᓂᕆᕙᒃᑕᖓᑦ ᐊᔾᔨᒌᒍᓐᓂᐸᓪᓕᐊᓂᖃᖅᐸᓪᓕᐊᑐᐃᓐᓇᖅᑎᓪᓗᒍ, 

ᐊᔾᔨᒌᙱᑦᑐᓂᒃ ᐃᖅᑲᓇᐃᔭᕐᓇᓂᒃ ᐃᖅᑲᓇᐃᔭᖅᓇᒧᓪᓗ ᖃᖓᒃᑰᒐᔭᕐᓂᖏᑦ ᒪᓂᒪᕙᒃᐳᑦ. ᓄᓇᕗᒻᒥᐅᑦ 

ᒫᓐᓇ ᓂᕈᐊᕆᔭᖃᕈᓐᓇᖅᓯᕗᑦ ᒪᑯᓄᖓ, ᐅᓪᓗᓕᒫᖅ, ᐅᓪᓘᑉ ᐃᓚᐃᓐᓇᖓᓄᑦ, ᐊᖏᖃᑎᒌᒍᑎᒃᑯᑦ, 

ᐃᖅᑲᓇᐃᔭᓚᐅᑲᖕᓂᐊᕐᓂᒃᑯᑦ, ᐃᓇᖏᖅᓯᓯᒪᓂᒃᑯᑦ, ᐊᕐᕌᒍ ᖃᖓᒃᑰᕐᓂᖓᓄᑦ, ᓇᖕᒥᓂᕐᓗ ᐃᖅᑲᓇᐃᔭᕐᓂᕐᒧᑦ 

ᐱᕕᒃᓴᓄᑦ ᐊᒥᓱᓂ ᓄᓇᓕᖕᓂ ᑕᒫᓂ ᐊᕕᒃᓯᒪᓂᕆᔭᐅᔪᒥ. ᐃᓄᐃᑦ ᓇᖕᒥᓂᖃᖅᑎᐅᓂᕐᒥᒃ 

ᐃᓱᒪᒋᔭᖃᖅᓯᒪᔪᑦ  ᐊᑐᖅᑕᖃᕈᓐᓇᖅᐳᑦ ᐅᓄᖅᓯᕙᓪᓕᐊᔪᓂᒃ ᐊᔾᔨᒌᙱᑦᑐᓂᒃ ᐱᔭᒃᓴᓂᒃ 

ᐆᒻᒪᕆᐊᖅᑎᑦᑎᓂᐊᕐᓗᓂ ᐃᑲᔪᖅᑐᐃᓂᐊᕐᓗᓂᓗ ᐱᕙᓪᓕᐊᓂᕆᔭᐅᔪᒥᒃ ᒥᑭᑦᑐᓄᑦ ᓇᖕᒥᓂᕆᔭᐅᔪᓄᑦ 

ᐊᓯᖏᓐᓄᓪᓘᓐᓃᑦ ᓇᖕᒥᓂᖅ−ᐃᖅᑲᓇᐃᔭᖅᑎᑦᑎᓇᔭᕐᓂᕐᒧᑦ. 

ᖁᑦᑎᒃᑐᒻᒪᕆᖕᒥᒃ ᐊᖏᓛᒥᒃ ᐱᓇᔪᖕᓂᖃᖅᑐᖃᖅᐸᒃᐳᖅ ᐃᖅᑲᓇᐃᔭᖅᑎᒋᔭᐅᔪᓂ ᑕᒫᓂ ᐊᕕᒃᓯᒪᓂᕐᒥ 

ᐃᓄᖕᓄᑦ ᓅᑎᑕᒃᓴᐅᔪᓂᒃ ᖃᐅᔨᒪᓂᓕᖕᓄᑦ, ᐊᔪᕈᓐᓃᖅᓯᒪᔪᓄᑦ ᐱᓕᕆᐊᖃᖃᑦᑕᖅᓯᒪᔪᓄᓪᓗ. ᐊᒥᓲᓂᖏᑦ 

ᓄᓇᕗᑦ ᒐᕙᒪᖓᑕ ᐃᓂᖁᑎᖏᑦ ᐃᓚᐅᑎᑦᑎᒐᔪᒃᐸᒃᐳᑦ ᐃᓕᓐᓂᐊᕐᓂᕐᒥᒃ, ᐊᔪᕈᓐᓃᖅᓴᕐᓂᕐᒥᒃ 

ᐊᒻᒪᓗ/ᐅᕝᕙᓗᓃᑦ ᐱᓕᕆᐊᖃᓪᓚᕆᖃᑦᑕᖅᓯᒪᓂᕐᒥᒃ ᖁᑦᑎᖕᓂᖅᓴᒥᒃ ᐃᓕᓐᓂᐊᕐᕕᖕᒥᒃ 

ᐱᔭᕇᕌᓪᓚᓚᐅᖅᖢᓂ. ᐊᓯᖏᑦ ᐃᖅᑲᓇᐃᔭᕐᕖᑦ ᑕᒫᓂ ᐊᕕᒃᓯᒪᓂᕆᔭᐅᔪᒥ 

ᐃᓕᓐᓂᐊᕐᓯᒪᓂᖃᖅᑐᖃᕆᐊᖃᕆᕗᑦ ᖁᑦᑎᑦᑐᒥ ᐃᓕᓐᓂᐊᕐᕕᖕᒥᒃ ᖁᓛᓕᓘᓐᓃᑦ. ᐅᖃᐅᓯᐅᓚᐅᖅᑎᓪᓗᒍ 

ᑭᒡᓕᓯᓂᐊᖅᑎᒃᑯᓐᓄᑦ ᑲᓇᑕᒥ, 37%−ᐸᓗᖏᑦ ᐃᖅᑲᓇᐃᔮᑦ ᐃᓐᓄᒃᓯᒪᙱᑦᑐᑦ ᓄᓇᕗᒻᒥ 

ᐃᓕᓐᓂᐊᕐᓯᒪᓂᖃᕆᐊᖃᓚᐅᖅᐳᑦ ᖁᑦᑎᒃᑐᒦᓐᓂᖅᓴᐅᑉ ᐃᓕᓐᓂᐊᕐᕕᐅᕐ ᐅᖓᑖᓄᑦ, 30%−ᖏᓪᓗ 

ᐱᓯᒪᕝᕕᐅᔭᕆᐊᖃᖅᖢᑎᒃ ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᒥᒃ 2018−ᒥ 2019−ᓗ ᐱᒋᐊᓕᓵᖅᑎᓪᓗᒍ.  

ᓄᓇᕗᒻᒥᐅᑦ ᐊᖏᓛᖑᓪᓗᓂ ᐃᖅᑲᓇᐃᔭᕐᕕᒋᔪᓐᓇᖅᑎᓪᓗᓂᔾᔪᒃ, ᓄᓇᕗᑦ ᒐᕙᒪᖓ ᐃᑲᔪᖅᑐᖅ ᓴᙱᔪᒧᑦ 

ᐱᔭᐅᔪᒪᔪᒧᑦ ᐊᔪᙱᓐᓂᓕᖕᓄᑦ ᖃᐅᔨᒪᓂᓕᖕᓄᓪᓗ ᐃᖅᑲᓇᐃᔭᖅᑎᓄᑦ ᐱᓛᖑᓇᓱᒋᐊᖃᕐᓂᖃᖅᐸᒃᖢᓂᓗ 

ᐃᖅᑲᓇᐃᔭᕐᕕᒋᔭᐅᔪᓄᑦ ᐊᖏᒡᓕᕙᓪᓕᐊᔪᓂ ᐊᔾᔨᒌᙱᑦᑐᓂ ᐃᖅᑲᓇᐃᔭᕐᕕᖕᓂ, ᐊᒻᒪᓗᑦᑕᐅᖅ ᓄᓇᓕᖕᓂ 

ᒐᕙᒪᒋᔭᐅᔪᓂᒃ ᐃᓄᐃᓪᓗ ᑲᑐᔾᔨᖃᑎᒌᖏᓐᓂ. 

ᓄᓇᕗᑦ ᒐᕙᒪᖓ ᓵᑦᑎᐊᕐᒥᐅᑕᖃᖅᐸᒃᐳᖅ ᐱᖓᓱᓂᒃ 

ᐊᓂᒍᖅᑎᓐᓇᓱᒋᐊᓕᖕᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᐊᕐᓗᓂ 

ᓇᐃᓈᕐᓗᒍ, ᓄᓇᕗᑦ ᒐᕙᒪᖓ ᓵᑦᑎᐊᕐᒥᐅᑕᖃᖅᐸᒃᐳᖅ ᐱᖓᓱᓂᒃ ᐱᓪᓗᐊᑕᕐᓂᒃ ᐊᓂᒍᖅᑎᓐᓇᓱᒋᐊᓕᖕᓂᒃ 

ᐊᖏᒡᓕᕙᓪᓕᐊᔪᒥ ᐱᐅᓯᑎᑕᐅᕙᓪᓕᐊᔪᒥᓗ ᐃᓄᖕᓂᒃ ᐃᖅᑲᓇᐃᔭᕐᓂᐅᔪᒥ ᒐᕙᒪᒃᑯᓐᓂ: 

ᐱᑕᖃᖅᐳᖅ ᐱᑕᖃᐃᓐᓇᓕᖅᑐᓂᒃ ᓄᓇᕗᒻᒥᐅᑦ ᐃᖅᑲᓇᐃᔭᕈᓐᓇᖅᑐᖁᑎᖏᓐᓂ ᓄᓇᕗᓪᓗ ᒐᕙᒪᖓᑕ 

ᐱᔪᒪᔭᖏᓐᓂ. ᐊᒥᓱᓂ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᕐᓂᕐᒧᑦ ᐃᓅᖃᑎᒋᖕᓂᖏᓐᓂ, ᐱᑕᖃᕐᓂᖏᑦ 

ᐊᔪᙱᓐᓂᓖᑦ, ᒪᓂᒪᔪᑦ ᐃᓱᒪᒋᔭᖃᖅᓯᒪᔪᓪᓗ ᐃᓄᐃᑦ ᖃᓂᒋᔭᖓᓄᐊᖅᓯᒪᙱᓚᓪᓘᓐᓃᑦ 

ᐊᕕᒃᓯᒪᓂᕆᔭᐅᔫᑉ ᐱᔪᒪᓂᕆᕙᒃᑕᖓᓄᑦ. ᑕᒪᓐᓇ ᑕᐃᒪᐃᔾᔪᑎᖃᖅᐳᖅ ᐅᑯᓄᖓ: ᐅᓄᙱᑦᑐᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑐᖃᕈᓐᓇᕐᓂᖓᓂᒃ; ᐃᓱᓕᑦᑕᖅᑐᓂᒃ ᐊᑐᖅᑕᐅᔪᓐᓇᖅᑐᖅᑕᖃᕐᓂᖓᓄᑦ ᐃᓕᓐᓂᐊᖅᓯᒪᔪᓂᒃ 

ᐃᓄᖕᓂᒃ; ᖁᑦᑎᒃᑐᒥᒡᓗ ᐱᔪᒪᔪᖃᖅᐸᖕᓂᖓᓄᑦ ᐱᑐᐃᓐᓇᐅᙱᑦᑐᓂᒃ ᐊᔪᙱᓐᓂᕆᔭᐅᔪᓂᒃ, 

ᐃᓚᒋᔭᐅᓪᓗᑎᒃ ᐊᐅᓚᑕᐅᕝᕕᐅᔪᑦ ᐃᖅᑲᓇᐃᔭᕐᓂᕆᔭᐅᔪᑦ. 

ᐊᖏᒡᓕᕙᓪᓕᐊᑐᐃᓐᓇᖅᑐᒥᒃ ᐱᓇᔪᖕᓂᖅᓴᐅᔪᖃᕋᓱᒃᐸᒃᐳᖅ ᐊᒥᒐᖅᑐᒧᑦ ᐊᔪᙱᓐᓂᕆᔭᐅᕙᒃᑐᓄᑦ 

ᓄᓇᕗᒻᒥ.  ᓇᓂᑐᐃᓐᓇᑦᑎᐊᖅ ᑲᓇᑕᒥ, ᓄᓇᓖᑦ ᐊᖏᔪᓂ ᒥᑭᑦᑐᓂᓗ ᓄᓇᓕᖕᓂ ᓂᕈᐊᕆᔭᖃᖅᐸᒃᐳᑦ 

ᐃᖅᑲᓇᐃᔭᕐᓂᕐᒥᒃ ᐃᖅᑲᓇᐃᔭᕐᕕᖕᓂ ᐱᓕᕆᕝᕕᒋᔭᐅᔪᓂᓗ ᒐᕙᒪᒃᑯᑦ ᐊᓯᖏᓐᓂ. ᐃᓚᖏᑦ 

ᓂᕈᐊᕆᔭᖃᖅᐸᒃᐳᑦ ᐃᖅᑲᓇᐃᔭᕐᓂᕆᓂᐊᖅᑕᒥᓂᒃ ᐃᖅᑲᓇᐃᔭᕐᕕᒋᓂᐊᖅᑕᒥᓂᒡᓘᓐᓃᑦ, 

ᑕᐃᑲᓃᑉᐸᒃᖢᑎᒡᓗ ᐊᕐᕌᒍᒐᓴᖕᓄᑦ, ᐊᓯᖏᓪᓕ ᐊᓯᔾᔨᖅᓯᕙᒃᖢᑎᒃ ᐃᖅᑲᓇᐃᔭᕐᓂᕐᒧᑦ 

ᖃᓄᐃᓕᕙᓪᓕᐊᓂᕆᔭᒥᓂᒃ ᐊᒻᒪᓗ/ᐅᕝᕙᓘᓐᓃᑦ ᐃᖅᑲᓇᐃᔭᕐᕕᒋᔭᒥᓂᒃ ᐃᖅᑲᓇᐃᔭᕈᓐᓇᕐᓂᓕᒫᒥᓂ 

ᐊᕐᕌᒍᓂ. ᓄᓇᕗᑦ ᒐᕙᒪᒃᑯᖏᑦ ᓵᑦᑎᐊᕐᒥᐅᑕᖃᖅᐸᒃᐳᑦ ᐊᖏᒡᓕᕙᓪᓕᐊᑐᐃᓐᓇᖅᑐᒥᒃ ᐱᓇᔪᒡᕕᐅᕙᖕᓂᕐᒥᒃ 

ᐊᒥᒐᖅᑐᒧᑦ ᐊᔪᙱᓐᓂᕆᔭᐅᓕᖅᐸᒃᑐᒧᑦ ᓄᓇᕗᒻᒥ ᐃᒪᐃᓐᓂᖓᓄᑦ: ᓄᓇᕗᒻᒥᐅᑦ ᐊᖏᒡᓕᕙᓪᓕᐊᔪᓂᒃ 

ᓂᕈᐊᕆᔭᖃᕈᓐᓇᖅᓯᕙᓪᓕᐊᕗᑦ ᖃᓄᐃᑦᑑᓂᖓ ᐃᖅᑲᓇᐃᔮᓄᑦ ᑕᒫᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ; 

ᐊᓯᖏᑦ ᐃᖅᑲᓇᐃᔭᖅᑏᑦ ᓄᓇᕗᒻᒥ ᐱᓇᔪᓛᖑᓇᓱᒃᐸᒃᐳᑦ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ 

ᐃᓚᐅᕙᒃᑐᓂᒃ; ᐊᒥᓱᓪᓗ ᐃᓄᐃᑦ ᐃᖅᑲᓇᐃᔭᖅᐸᙱᓚᑦ. 

ᐃᓐᓄᒍᓐᓇᕐᓃᑦ, ᐊᓯᔾᔨᖅᐸᓪᓕᐊᕙᖕᓂᖏᑦ ᐃᓐᓇᐅᓕᕐᓂᕐᒧᓪᓗ ᓄᖅᑲᖅᑐᑦ ᐊᒃᑐᖅᓯᕙᒃᐳᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑐᕌᕆᔭᐅᔪᓂᒃ. ᓄᓇᕗᑦ ᒐᕙᒪᒃᑯᖏᑦ ᐊᑐᖅᓯᓚᐅᖅᐳᑦ ᖁᑦᑎᒃᑐᒻᒪᕆᖕᒥᒃ 

ᐊᓯᔾᔨᖅᐸᓪᓕᐊᓂᐅᕙᒃᑐᓂᒃ  2018-2019−ᒥ ᐱᔪᓐᓇᕐᕕᒋᔭᐅᔪᓪᓗ ᐅᓄᕈᓐᓃᕆᐊᓚᐅᖅᐳᑦ  71%−ᒧᑦ 

ᓯᑎᐱᕆ 2019−ᒥ. ᐃᓚᖓ ᐊᓯᔾᔨᕐᓂᕆᔭᐅᔪᖅ ᑕᐃᒪᐃᔾᔪᑎᖃᓚᐅᖅᐳᖅ ᐃᓐᓇᐅᓕᕐᓂᕐᒧᑦ ᓄᖅᑲᖅᑐᓄᑦ, 

ᐊᒥᓲᓂᖅᓴᓂᒡᓗ ᐃᖅᑲᓇᐃᔭᖅᑎᓂᒃ ᓂᕆᐅᒡᕕᐅᔪᓐᓇᖅᐳᖅ ᐃᓐᓇᐅᓕᕐᓂᕐᒧᑦ ᓄᖅᑲᓛᕐᓂᖏᓐᓂᒃ ᐊᕐᕌᒍᓂ 

ᐊᒡᒋᖅᐸᓪᓕᐊᔪᓂ. ᑕᒪᓐᓇ ᐊᓯᔾᔨᖅᐸᓪᓕᐊᓂᐅᕙᒃᑐᖅ ᓴᖅᑭᑎᑦᑎᑐᐃᓐᓇᕆᐊᖃᕋᓗᐊᖅᑎᓪᓗᒍ ᐱᕕᒃᓴᓂᒃ 

ᓄᑖᓄᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ, ᐊᑦᑎᒃᑐᒥᒃ ᐱᔪᓐᓇᕐᕕᖃᕈᓐᓇᕐᓂᖅ ᐊᒃᑐᖅᓯᔪᓐᓇᖅᐳᖅ 

ᐊᔪᙱᓐᓂᕆᔭᑦᑎᓐᓂᒃ ᐃᑲᔪᖅᑐᐃᓂᕐᒥᒃ ᓄᑖᓂᒃ ᐃᖅᑲᓇᐃᔭᖅᑎᓂᒃ ᐊᑕᖏᕐᓗᒋᑦ ᐃᑲᔪᕈᒪᓗᒋᓪᓘᓐᓃᑦ 

ᐱᓕᕆᖃᑦᑕᖅᓯᒪᓂᑯᑦ ᐃᖅᑲᓇᐃᔭᖅᑏᑦ ᑎᑭᐅᑎᓯᒪᓕᖁᓪᓗᒋᑦ ᐃᖅᑲᓇᐃᔭᕐᓂᕐᒧᑦ ᑐᕌᕆᔭᖏᓐᓄᑦ.  

ᓯᕗᒻᒧᑦ ᑕᑯᒋᐊᕐᓂᖅ 
ᐊᓱᐃᓛᒃ ᓯᕗᒧᑦ ᑕᑯᒋᐊᕐᓗᑕ ᐊᓪᓗᒃᑲᓐᓂᓚᐅᙱᓐᓂᑦᑎᓐᓂ, ᐱᒋᐊᕈᑎᖃᖅᐳᒍᑦ 2017-2018 ᐅᑭᐅᖓᓂ 

ᐱᔾᔪᑎᖃᖅᖢᓂ ᐊᑐᓕᖅᑎᑉᐸᓪᓕᐊᓕᓚᐅᖅᓯᒪᖕᒪᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑏᑦ 

2023−ᒧᑦ. 

ᐅᐸᓗᖓᐃᔭᖅᐸᓪᓕᐊᓂᖅ ᐃᖅᑲᓇᐃᔭᕐᕕᓪᓗᐊᑕᙳᖅᐸᓪᓕᐊᓂᕐᒧᑦ 

ᓄᓇᕗᒻᒥᐅᑦ ᐃᓄᖁᑎᖏᓐᓄᑦ 

"ᓂᕈᐊᕆᔭᖅ ᐃᖅᑲᓇᐃᔭᕐᕕᐅᔪᒪᓪᓗᓂ" ᐅᔾᔨᕐᓇᕐᓂᖅᓴᐅᖕᒪᑦ ᓇᒥᑐᐃᓐᓇᖅ ᐃᖅᑲᓇᐃᔭᕐᕕᐅᔪᓐᓇᖅᑐᓂ 

ᑕᐅᑐᒃᖢᒋᑦ ᑕᒪᐃᓐᓂᒃ ᐱᓕᕆᕝᕕᐅᕙᒃᑐᓕᒫᑦ. ᐱᐅᔪᒥᒃ ᑕᐅᑐᒃᑕᐅᓪᓗᓂ ᐊᒻᒪᓗ ᐱᓕᕆᕝᕕᒃ 

ᑕᑯᒃᓴᐅᓂᖓᒍᑦ ᐃᖅᑲᓇᐃᔮᒃᓴᖅᓯᐅᖅᑐᓄᑦ ᑲᔾᔮᕆᔭᐅᔪᓐᓇᖅᐳᖅ ᐃᖅᑲᓇᐃᔭᕈᒪᔪᓄᑦ. ᑲᔾᔮᕆᔭᐅᕙᒃᖢᓂ 

ᐊᔪᙱᓐᓂᖃᑦᑎᐊᖅᑐᓂᒃ ᐱᓕᕆᔨᖃᐃᓐᓇᕈᓐᓇᖅᖢᓂᓗ ᐱᓕᕆᐊᒃᓴᖅᓯᐅᖅᑐᑦ ᖃᐅᔨᒪᒐᒥᒃ 

ᐃᓚᒋᔭᐅᖃᑕᐅᓪᓗᓂ ᑎᒥᒧᑦ ᑐᑭᖓᓂᒃ ᐊᒻᒪᓗ ᐃᖅᑲᓇᐃᔭᖅᑎᐅᓕᖅᑐᑦ ᐱᓕᕆᐊᒥᓂᒃ ᐱᒃᑯᒍᓱᖕᓂᖃᕐᒪᑕ 

ᐊᒻᒪᓗ ᐅᐱᒋᔭᖃᕆᓪᓗᑎᒃ. 

ᓄᓇᕗᑦ ᒐᕙᒪᖓ ᑕᐃᔭᐅᖃᑕᐅᓚᐅᖅᐳᖅ ᑲᓇᑕᒥ ᐃᖅᑲᓇᐃᔭᕐᕕᑦᑎᐊᕙᐅᓛᖑᔪᓂ ᖁᓕᐅᖕᒪᑕ ᐱᐅᓛᑦ 

ᐃᓚᒋᔭᐅᖃᑕᐅᓂᖓᓂᒃ ᐅᑭᐅᖅ 2018-ᒥ ᒪᕐᕈᐃᖑᔪᓂ: ᑲᓇᑕᒥ ᐃᖅᑲᓇᐃᔭᕐᕕᑦᑎᐊᕙᐅᓛᖑᖃᑕᐅᔪᑦ 

ᒪᒃᑯᒃᑐᓄᑦ ᐃᓄᖕᓄᑦ (2019 ᐊᒻᒪᓗ 2020) ᐊᒻᒪᓗ ᑲᓇᑕᒥ ᐃᖅᑲᓇᐃᔭᖅᑎᑦᑎᐊᕙᐅᓛᖑᖃᑕᐅᔪᑦ 

ᖃᖓᑦᑎᐊᓵᖅ ᐊᓂᒍᐃᓚᐅᖅᑐᓄᑦ (2018, 2019 ᐊᒻᒪᓗ 2020). ᑖᓐᓇ ᓇᓗᓇᐃᖅᑕᐅᓚᐅᖅᑐᖅ ᑲᓇᑕᒥ 

ᖁᕝᕙᓯᓛᑦ 100 ᐃᖅᑲᓇᐃᔭᕐᕕᑦ ᐱᓕᕆᐊᖑᑎᓪᓗᒍ. ᑕᒪᓐᓇ ᐃᖅᑲᓇᐃᔭᕐᕕᐅᕙᒃᑐᓂ ᐃᓕᓴᖅᓯᓂᐅᖕᒪᑦ 

ᑲᓇᑕᓕᒫᒥ ᐃᖅᑲᓇᐃᔭᕐᕕᐅᕙᒃᑐᓂ ᓴᖅᑭᑎᑕᐅᕙᒃᑐᓂᓗ ᐱᓕᕆᐊᒃᓴᓂᒃ ᒪᒃᑯᒃᑐᓄᑦ ᑐᕌᖓᔪᓂ ᐊᒻᒪᓗ 

ᑭᓱᓕᕆᔨᐅᓂᕐᒥᓂᒃ ᐱᒋᐊᕋᓱᓕᓵᖅᑐᓄᑦ.  

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ 2023−ᒧᑦ  ᓄᓇᕗᑦ ᒐᕙᒪᖓᓐᓂᒃ 

ᐃᖅᑲᓇᐃᔭᕐᕕᐅᓪᓗᐊᑕᕈᒪᓂᕐᒥᒃ ᐱᓇᔪᒍᑎᖃᕐᒪᑕ ᐃᓄᖕᓄᑦ ᓄᓇᕗᒻᒥᐅᓄᑦ ᐱᒋᐊᖅᑎᑦᑎᖃᑦᑕᕐᓂᒃᑯᑦ 

ᐱᓕᕆᐊᒃᓴᓂᒃ ᐊᒻᒪᓗ ᓴᖅᑭᑦᑐᒃᓴᓕᐅᕐᓂᒃᑯᑦ ᐊᔪᙱᔾᔪᑎᒋᓪᓗᑎᒍᑦ ᐃᒪᓇ: 

• ᑲᔪᓯᓂᖃᕐᓗᓂ ᑭᒡᒐᖅᑐᐃᓂᖓᑦ ᐃᓄᒋᐊᖕᓂᖓᓂᒃ ᒪᓕᒃᑐᒥᒃ ᐃᖅᑲᓇᐃᔭᖅᑎᖃᕐᓂᖅ; 

• ᓴᙱᔪᒥᒃ ᐊᔪᙱᔾᔪᑎᖃᑦᑎᐊᖅᑐᓂᒡᓗ ᐱᓕᕆᔨᖃᕐᓂᖅ; ᐊᒻᒪᓗ 

• ᑐᙵᓇᖅᑐᒥᒃ ᐊᒻᒪᓗ ᐃᒃᐱᒍᓱᒍᓐᓇᖅᑐᒥᒃ ᐃᖅᑲᓇᐃᔭᕐᕕᖃᕐᓂᖅ. 

ᑲᔪᓯᓂᖃᕐᓗᓂ ᑭᒡᒐᖅᑐᐃᓂᖓᑦ ᐃᓄᒋᐊᖕᓂᖓᓂᒃ ᒪᓕᒃᑐᒥᒃ 

ᐃᖅᑲᓇᐃᔭᖅᑎᖃᕐᓂᖅ ;  

ᓄᓇᕗᑦ ᒐᕙᒪᖓᑦ ᐊᒃᓱᕉᑎᖃᖅᐳᖅ ᐃᖅᑲᓇᐃᔭᖅᑎᖃᕐᓂᕐᒥᒃ ᑲᔪᓯᓂᖃᐃᓐᓇᖅᑐᓂᒃ  ᑖᒃᑯᐊᓗ 

ᐃᖅᑲᓇᐃᔭᖅᑎᐅᔪᑦ ᑭᒡᒐᖅᑐᐃᓗᑎᒃ ᓄᓇᕗᑦ ᐃᓄᒋᐊᖕᓂᖓᓂᒃ. ᐃᓄᐃᑦ 

ᐃᖅᑲᓇᐃᔮᒃᓴᖃᖃᑕᐅᔭᕆᐊᖃᕐᓂᖏᓐᓂᒃ ᐱᔨᑦᑎᖃᑕᐅᕙᒡᓗᑎᒃ ᓄᓇᑖᖅᓯᒪᓕᖅᐸᑕ ᐃᓄᐃᑦ 

ᓂᕆᐅᒋᔭᐅᓚᐅᖅᓯᒪᓂᖓᓂᒃ ᐃᖅᑲᐅᒪᑦᑎᐊᖅᑕᕗᑦ − ᐱᒃᑯᒋᓪᓗᑎᒍᓪᓗ ᐊᒃᓱᕉᑎᒋᓪᓗᑎᒍᑦ ᓴᖅᑭᑎᓯᒪᔭᕗᑦ 

ᐊᒻᒪ ᖃᐅᔨᒪᓪᓗᑕ ᐊᑯᓂᐅᔪᒧᑦ ᐱᓕᕆᐊᖑᔭᕆᐊᖃᕐᓂᖓᓂᒃ.   

ᐱᓕᕆᐊᖑᔭᕆᐊᓖᑦ ᐃᓛᑰᖅᑐᖅ 23−ᒥ ᐊᙳᑎᓇᓱᐊᕐᓂᕐᒧᑦ ᐊᒻᒪ ᐊᑑᑎᖃᑦᑎᐊᖅᑐᒃᑯᑦ ᑲᔪᓯᓂᖃᖁᓪᓗᒍ, 

ᓄᓇᕗᒻᒥᐅᑦ ᐃᓄᐃᑦ ᐃᖅᑲᓇᐃᔭᖅᑎᒃᓴᐃᑦ ᐱᔪᒥᒍᓱᒋᐊᖃᕐᒪᑕ ᐊᔪᙱᓐᓂᖃᑦᑎᐊᕐᓗᑎᒡᓗ ᓄᓇᕗᑦ 

ᒐᕙᒪᖓᓂ ᐱᓕᕆᐊᒃᓴᒐᓴᐅᔪᓄᑦ ᑕᒪᐃᓐᓂᒃ ᐊᑦᑎᒃᑐᓅᒐᓗᐊᖅ ᖁᕝᕙᓯᖕᓂᖅᓴᐅᔪᓄᓪᓗ 

ᐱᓕᕆᔪᓐᓇᕆᐊᖃᕐᒪᑕ.  

ᐊᑯᓐᓂᖏᓐᓂᒃ 2017 ᐊᒻᒪ 2023, ᐅᑯᐊ ᓵᙵᔭᕆᓪᓗᐊᑕᕐᓂᐊᖅᑕᕗᑦ: 

• ᓇᓗᓇᐃᔭᕐᓗᒋᑦ ᐊᒻᒪ ᖃᓄᐃᔾᔪᑎᖃᖅᑐᑦ ᓈᒻᒪᒃᓯᓕᕋᓱᒡᓗᒋᑦ ᑕᒪᐃᓐᓂᒃ ᒐᕙᒪᒃᑯᓐᓄᑦ 

ᐊᔪᕐᓇᖅᑐᖅᓯᐅᕈᑕᐅᕙᒃᑐᑦ ᐃᖅᑲᓇᐃᔮᒃᓴᖅᑖᕋᓱᐊᕐᓂᕐᒧᑦ. 

• ᐅᐸᓗᖓᐃᔭᐃᓂᖅ ᐊᒻᒪ ᐊᑐᓕᖅᑎᑦᑎᓗᓂ ᖃᓄᐃᔾᔪᑕᐅᔪᕕᓃᑦ−ᖃᐅᔨᒪᔭᐅᔪᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᒻᒥ; ᐊᒻᒪᓗ 

• ᓄᑖᙳᕆᐊᖅᑕᐅᓗᓂ ᓄᓇᕗᑦ ᒐᕙᒪᖓᑦᑕ ᐃᖅᑲᓇᐃᔭᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᖓᑦ. 

ᓄᓇᕗᑦ ᒐᕙᒪᖓᑦ ᐅᒃᐱᕈᓱᖕᒪᑕ ᖃᓄᑐᐃᓐᓇᖅ ᓇᐅᒃᑯᑐᐃᓐᓇᕐᓘᓃᑦ ᐊᔪᕐᓇᕈᑕᐅᖃᑦᑕᖅᑐᑦ ᐃᓄᐃᑦ 

ᐃᖅᑲᓇᐃᔮᒃᓴᖅᑖᖅᑎᓐᓇᓱᐊᕐᓂᕐᒧᑦ ᕿᒥᕐᕈᔭᐅᔭᕆᐊᖃᕐᒪᑕ, ᓇᐅᒃᑯᓪᓗ ᐱᕕᒃᓴᖃᕐᓂᖅᐸᑦ, ᐊᔪᕐᓇᕈᑕᐅᔪᑦ 

ᐲᖅᑕᐅᓗᑎᒃ ᐅᕝᕙᓘᓐᓃᑦ ᐸᓚᖅᓯᑎᑕᐅᕚᓪᓕᕐᓗᑎᒃ. ᐅᑐᐱᕆ 2015 ᐊᒻᒪ ᔫᓂ 2016 ᐊᑯᓐᓂᐊᓂ, 

ᓄᓇᕗᑦ ᒐᕙᒪᖓᑦᑕ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐱᕙᒌᔭᕐᓂᕐᒧᑦ ᑲᑎᒪᔩᑦ ᑲᑐᔾᔨᖃᑎᖃᓚᐅᕐᒪᑕ 

ᒐᕙᒪᓕᕆᔨᒃᑯᓐᓂ ᖃᐅᔨᒋᐊᖅᖢᑎᒃ ᐊᒻᒪᓗ ᐊᑐᓕᖁᔭᒥᖕᓂᒃ ᐋᖅᑭᒋᐊᕈᑎᒃᓴᖏᓐᓄᑦ ᐱᓕᕆᓚᐅᖅᑐᐃᑦ 

ᑕᒪᒃᑯᐊ ᐊᔪᕐᓇᖅᑐᖅᓯᐅᕈᑕᐅᕙᒃᑐᑦ ᐃᓄᐃᑦ ᐃᖅᑲᓇᐃᔭᕈᓐᓇᖅᑐᑦ ᐅᓄᖅᓯᒋᐊᕈᑎᒃᓴᖏᓐᓄᑦ 

ᐱᓕᕆᐊᖑᓪᓗᑎᒃ ᓄᓇᕗᑦ ᒐᕙᒪᖓᑦᑕ ᐱᓕᕆᕝᕕᖏᓐᓂ. ᑖᒃᑯᐊ ᐊᑐᓕᖁᔭᐅᓚᐅᖅᑐᑦ 

ᑐᓴᖅᑎᑦᑎᔾᔪᑎᐅᖕᒪᑕ ᓄᓇᕗᑦ ᒐᕙᒪᖓᓐᓄᑦ ᑭᓱᓂᒃ ᐱᓕᕆᐊᖃᕆᐊᖃᕐᓂᐊᕐᒪᖔᖏᓐᓂᒃ ᐸᕐᓇᐅᑎᐅᑉ 

ᐃᓗᓕᖏᓐᓂᒃ. 

ᐃᓕᓴᕆᔭᕋᓗᐊᕗᑦ ᐃᓅᓯᓕᕆᓂᒃᑯᑦ ᑮᓇᐅᔭᓕᕆᓂᒃᑯᓪᓗ ᐊᒃᓱᕈᕈᑕᐅᓲᖑᔪᑦ ᐃᓄᖕᓄᑦ ᐃᒻᒪᖄ 

ᐃᖅᑲᓇᐃᔭᖃᑕᐅᓂᕐᒧᑦ ᐊᒡᕕᐊᕈᑎᖃᓲᖑᓂᖓᓂᒃ ᐃᓚᒋᔭᐅᓕᖃᑕᐅᓂᕐᒧᓪᓗ ᐱᓕᕆᔨᐅᓂᕐᒥᒃ. ᓄᓇᕗᑦ 

ᒐᕙᒪᒃᑯᖏᑕ ᐱᓕᕆᕝᕕᖏᑦ ᐊᒻᒪ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᑦ ᑕᒪᒃᑯᓂᖓ ᐊᔪᕐᓇᖅᑐᖅᓯᐅᕈᑕᐅᕙᒃᑐᓂᒃ 

ᐋᖅᑭᒃᓯᓇᓱᒃᐸᒃᑐᑦ, ᑕᒪᒃᑯᐊ ᑭᓯᐊᓂ ᐊᔪᕐᓇᕈᑎᐅᕙᒃᑐᑦ ᐱᓕᕆᐊᖑᔪᐃᑦ ᓯᓚᑖᓃᖃᑦᑕᕐᒪᑕ 

ᖃᓄᐃᓕᐅᕈᑕᐅᔪᓐᓇᓗᐊᕋᑎᒃ. 

ᖃᐅᔨᔾᔪᑕᐅᔪᑦ ᐸᕐᓇᐅᑎᓕᐅᖅᐸᓪᓕᐊᑎᓪᓗᒋᑦ ᐃᖅᑲᓇᐃᔭᖅᑐᓕᕆᓂᕐᒥ ᐊᑐᖅᑕᐅᕙᓪᓕᐊᕗᑦ 

ᐱᕈᖅᓴᐃᓂᕐᒧᑦ ᓴᖅᑭᑎᑦᑎᕙᓪᓕᐊᓂᕐᒧᓪᓗ ᖃᓄᐃᔾᔪᑕᐅᓪᓚᕆᒃᑐᕕᓂᕐᓂᒃ ᐸᕐᓇᐅᑎᓕᐅᕈᑎᒋᓪᓗᒍ. 

ᑐᖏᖔᖓᒍᑦ 2015 ᓄᓇᑖᕐᕕᐅᓯᒪᔪᒥ, ᕿᒥᕐᕈᔭᐅᕙᓚᐅᙱᑦᑎᐊᕐᒪᑕ ᓄᓇᕗᑦ ᐃᖅᑲᓇᐃᔭᖅᑎᖏᑕ 

ᐅᓄᕐᓂᖏᑦ ᑭᓯᐊᓂ ᐅᓂᒃᑲᐅᓯᐅᑐᐃᓐᓇᖅᐸᒃᖢᑎᒃ ᖃᓄᐃᓕᖓᓕᕐᒪᖔᑕ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓄᑦ. 

ᐊᑎᓕᐅᖅᑕᐅᓯᒪᓕᖅᑎᓪᓗᒍ ᓄᓇᑖᕐᕕᐅᓯᒪᔪᒥ ᐊᖏᕈᑎ ᒪᐃ 2015−ᒥ, ᑲᓇᑕᐅᑉ ᒐᕙᒪᒃᑯᖏᑦ 

ᕿᒥᕐᕈᖃᑦᑕᓕᓚᐅᖅᐳᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᐅᓄᕐᓂᖏᓐᓂᒃ ᐅᓂᒃᑲᐅᓯᐅᔪᑦ ᒪᓕᒃᖢᒋᑦ ᓄᓇᕗᑦ 

ᒐᕙᒪᖓ ᐊᑐᖅᐸᒃᖢᓂᒋᑦ ᐸᕐᓇᓕᕌᖓᒥᒃ ᐊᒻᒪ ᐊᑐᓕᖅᑎᑦᑎᓂᐊᓕᕌᖓᒥᒃ ᐃᖅᑲᓇᐃᔭᖅᑎᓂᒃ 

ᐅᓄᖅᓯᒋᐊᖅᑎᑦᑎᓇᓱᐊᕐᓂᕐᒥᒃ. ᓇᖕᒥᓂᖅᑕᐅᖅ ᖃᐅᔨᔾᔪᑕᐅᔪᑦ ᕿᒥᕐᕈᕙᓪᓕᐊᑎᓪᓗᒋᑦ 

ᐊᑐᓕᖅᑎᑕᐅᕙᓪᓕᐊᒋᕗᑦ ᓇᖕᒥᓂᖅ ᐸᕐᓇᐅᑎᑦᑎᓐᓄᑦ. 

ᓄᓇᕗᑦ ᒐᕙᒪᖓᑦᑕ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᔪᖅ ᐱᒋᐊᖅᑕᐅᔭᕆᐊᓕᖕᓂᒃ 

ᐱᕕᖃᓕᒃᑲᓐᓂᕐᓂᕐᒧᑦ ᐊᒻᒪ ᐊᔪᙱᔾᔪᑎᖃᓕᒃᑲᓐᓂᕐᓂᕐᒧᑦ ᐃᓄᑐᐃᓐᓇᕐᓄᑦ ᐱᔨᑦᑎᕋᖅᐸᖕᓂᐊᖅᑐᓄᑦ. 

ᑕᐅᑐᙳᐊᖅᑕᐅᓯᒪᔪᒥᒃ ᐃᑲᔪᖅᓯᖅᐳᖅ ᓲᕐᓗ ᐃᓄᐃᑦ ᐃᓄᒋᐊᒃᑎᒋᓂᖏᑦ ᒪᓕᒡᓗᒋᑦ 

ᐃᖅᑲᓇᐃᔭᖅᑎᖃᕐᓂᖅ ᐊᔪᙱᓐᓂᖃᑦᑎᐊᖅᑐᓂᒃ ᐱᓕᕆᐊᖏᓪᓗ ᐊᑑᑎᖃᖅᖢᑎᒃ, 

ᐱᔭᕆᐊᒃᖠᑎᖅᓯᒪᓪᓗᑎᒃ ᐃᖏᕐᕋᑎᑕᐅᓂᖏᑦ ᐊᒻᒪ ᑮᓇᐅᔭᓂᒃ ᐊᑐᓗᐊᙱᓂᖅᓴᐅᓇᓱᐊᖅᑐᓂᒃ 

ᐃᖏᕐᕋᑎᑦᑎᖃᑦᑕᕈᒪᒧᑦ ᓄᓇᕗᒻᒥᐅᓄᑦ. ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑦ ᐱᕈᖅᑎᑕᐅᓚᐅᖅᓯᒪᔪᖅ 

2014−ᒥ. 2019-2020 ᐅᑭᐅᖓᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᓄᑖᙳᕆᐊᓚᐅᕐᒪᑕ ᓄᑖᓂᒃ 

ᓯᕗᓕᖅᑎᖃᓕᖅᖢᑎᒃ ᓄᓇᕗᒻᒥ ᐃᖅᑲᓇᐃᔭᕐᓂᒃᑯᑦ ᐱᔨᑦᑎᕋᖅᐸᒃᑐᑦ ᑭᐅᔪᓐᓇᕆᐊᖃᕐᒪᑕ ᒫᓐᓇᑲᐅᑎᒋ 

ᖃᓄᐃᔾᔪᑕᐅᔪᓂᕐ ᐊᒻᒪᓗ ᖃᐅᔨᒪᓂᖃᕆᐊᖃᖅᖢᑎᒃ ᓯᕗᓂᒃᓴᒥ ᐱᕕᖃᕈᑕᐅᔪᓐᓇᖅᑐᓂᒃ 

ᐃᓚᒋᔭᐅᖃᑕᐅᕙᒡᓗᑎᒃ.  

ᐃᖅᑲᓇᐃᔭᖅᑎᓕᒫᑦ ᐊᑕᖏᕐᓗᑎᒃ ᓴᙱᔫᕗᖅ ᐊᔪᙱᓐᓂᖃᑦᑎᐊᓕᖅᖢᓂᓗ 

ᐃᖅᑲᓇᐃᔭᕐᓂᒃᑯᑦ ᐱᔨᑦᑎᕋᖅᐸᒃᑐᑦ ᐊᔪᙱᓐᓂᖃᑦᑎᐊᖅᐳᑦ ᐱᓕᕆᐊᒥᓄᓪᓗ ᐊᒃᓱᕉᑎᖃᖅᐸᒃᖢᑎᒃ ᐊᒻᒪᓗ 

ᐃᓅᖃᑎᒥᓂᒃ ᐃᑲᔪᕈᒪᓂᖃᕐᓂᕐᒥᓄᑦ ᐱᔪᒪᓂᖃᑦᑎᐊᖅᖢᑎᒃ ᓄᓇᕗᑦ ᓯᕗᓂᒃᓴᖓᓄᑦ ᐊᑲᐅᔪᒥᒃ 

ᐃᓚᓕᐅᑎᓇᓱᐊᖅᖢᑎᒃ. 



ᓄᓇᕗᑦ ᒐᕙᒪᒃᑯᓐᓂ ᐃᓄᖕᓂᒃ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᑦ 2023−ᒧᑦ  

 25 

ᓄᓇᕗᑦ ᒐᕙᒪᖓ ᐱᕕᖃᖅᑎᑦᑎᖃᑦᑕᖅᑐᑦ ᓄᓇᕗᒻᒥᐅᓂᒃ ᐃᓚᐅᖃᑕᐅᓕᕐᓂᕐᒧᑦ, ᐱᕈᖅᑎᑦᑎᖃᑕᐅᓂᕐᒧᑦ 

ᐊᒻᒪᓗ ᓯᕗᒧᐊᖃᑕᐅᓂᕐᒧᓪᓗ ᐱᔨᑦᑎᕋᖅᑎᐅᑎᓪᓗᒋᑦ ᐃᓄᓕᒫᓄᑦ. ᐃᖏᕐᕋᑎᑕᐅᖏᓐᓇᖅᑐᑦ ᐊᒻᒪᓗ ᓄᑖᑦ 

ᐃᓕᓐᓂᐊᒐᒃᓴᐃᑦ, ᐱᓕᒻᒪᒃᓴᕐᓂᖅ ᐊᒻᒪ ᐱᓕᕆᐊᖃᕐᓂᕐᒧᑦ ᐊᔪᕈᓐᓃᒃᑲᓐᓂᕈᑎᒃᓴᑦ ᐊᑐᐃᓐᓇᐅᕙᒃᐳᑦ 

ᐱᓕᕆᕝᕕᖕᓄᑦ ᐃᑲᔫᑎᐅᓪᓗᑎᒃ ᐃᖅᑲᓇᐃᔭᖅᑎᖁᑎᒋᔭᖏᑦᑕ ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᖏᓐᓄᑦ. 

ᑕᒪᒃᑯᐊ ᐃᖏᕐᕋᑎᑕᐅᕙᒃᑐᑦ ᐃᓄᖕᓄᑦ ᐃᖅᑲᓇᐃᔭᖅᑐᓄᑦ ᐱᕕᖃᕈᑕᐅᕙᖕᒪᑕ ᑭᓱᓕᕆᔨᙳᕈᒪᓂᕐᒧᑦ 

ᐸᕐᓇᐅᑎᒋᓯᒪᔭᖏᓐᓄᑦ ᑲᔪᓯᔾᔪᑎᒋᕙᒃᐸᐅᒃ ᐃᖅᑲᓇᐃᔭᖃᑕᐅᖏᓐᓇᕐᓂᒃᑯᑦ ᒐᕙᒪᒃᑯᓐᓂ 

ᐱᕈᖅᐸᓪᓕᐊᔾᔪᑎᒋᕙᒃᖢᓂᔾᔪᒃ. 

ᐊᑯᓐᓂᖏᓐᓂᒃ 2017 ᐊᒻᒪ 2023, ᐅᑯᐊ ᓵᙵᔭᕆᓪᓗᐊᑕᕐᓂᐊᖅᑕᕗᑦ: 

• ᐃᓚᒋᐊᕐᓗᒍ ᐱᔭᕆᑐᓂᖅᓴᒥᒃ ᓄᑖᓂᒃ ᐃᓕᓐᓂᐊᒐᒃᓴᓂᒃ, ᐱᓕᒻᒪᒃᓴᐅᑎᒃᓴᓂᒃ ᐊᒻᒪ ᐱᓕᕆᐊᒧᑦ 

ᐱᕈᒃᑲᓐᓂᕈᑎᒃᓴᓂᒃ ᐱᕕᖃᖃᑕᐅᔪᓐᓇᕐᓂᕐᒧᑦ ᐃᓄᐃᑦ ᐃᖅᑲᓇᐃᔭᓚᐅᑲᖃᑦᑕᖅᑐᓄᑦ; ᐊᒻᒪᓗ 

• ᑲᔪᓰᓐᓇᕐᓗᓂ ᐃᓕᓐᓂᐊᖅᑎᑦᑎᖃᑦᑕᕐᓂᕐᒥᒃ ᐊᒻᒪ ᐱᓕᒻᒪᒃᓴᒐᒃᓴᓂᒃ ᑕᒪᐃᓐᓄᑦ 

ᐃᖅᑲᓇᐃᔭᖅᑎᓕᒫᑎᐊᓄᑦ ᐃᓄᖕᓂᒃ ᐱᔨᑦᑎᖅᐸᒃᑐᓕᒫᓄᑦ. 

ᓄᑖᑦ ᐃᖏᕐᕋᑎᑕᐅᔪᒃᓴᐃᑦ ᐃᓄᖕᓄᑦ ᐃᖅᑲᓇᐃᔭᖅᑎᐅᔪᓄᑦ ᑮᓇᐅᔭᖃᖅᑎᑕᐅᔪᑦ ᑕᕝᕙᖓᑦ 2015 

ᐊᖏᕈᑎᒥᒃ ᐊᑑᑎᖃᕐᓂᐊᖅᖢᓂ 2023-ᒧᑦ:  

• ᕼᐃᕗᓕᖅᑎᒃᕼᐊᖅ ᐱᓕᕆᐊᖑᓂᖓ ᐃᓚᐅᖃᑕᐅᔪᓄᑦ ᐱᕕᖃᕈᑕᐅᕗᖅ ᕿᒥᕐᕈᓇᒍᓐᓇᖅᖢᑎᒃ 

ᑭᓱᓕᕆᓂᕐᒥᒃ ᐊᑐᐃᓐᓇᐅᔪᖃᕐᒪᖔᖅ, ᖃᓄᖅ ᖃᐅᔨᒪᓂᖃᕆᐊᖃᕐᒪᖔᑕ 

ᐊᔪᙱᔾᔪᑎᖃᕆᐊᖃᕐᒪᖔᑕᓗ ᐱᔭᕆᑐᓂᖅᓴᓂᒃ ᐊᐅᓚᑦᑎᔨᐅᓂᕐᒧᑦ ᐱᓕᕆᐊᒃᓴᓂᒃ 

ᐱᕕᒃᓴᖃᕈᓐᓇᖅᖢᑎᒃ. ᐊᓂᒍᐃᔪᑦ ᑖᓱᒥᖓ ᐃᓕᓐᓂᐊᒐᕐᒥᒃ ᐃᓕᓴᕆᔭᐅᔾᔪᑎᑖᖅᐸᒃᐳᑦ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒧᑦ ᐃᓕᓐᓂᐊᕆᐊᕈᒪᒍᑎᒃ ᐱᕕᖃᕈᓐᓇᕐᓂᖅᓴᐅᓕᖅᐸᒃᑐᑦ ᐊᐅᓚᑦᑎᔨᐅᓂᕐᒧᑦ 

ᐃᓕᓐᓂᐊᕐᓂᖃᕈᒪᒍᑎᒃ ᐊᒻᒪ ᐱᔭᕆᑐᔪᓕᕆᔨᙳᕈᒪᓐᓂᕈᑎᒃ ᑕᐅᓪᕼᐆᓯ ᓯᓚᑦᑐᖅᓴᕐᕕᒡᔪᐊᖓᓄᑦ 

ᐃᓕᓐᓂᐊᕆᐊᕈᓐᓇᖅᓯᓪᓗᑎᒃ. 

• ᐱᖁᔭᓕᕆᓂᕐᒥᒃ ᑐᙵᕕᖃᕐᓂᖅ ᐃᓕᓐᓂᐊᒐᖅ ᐊᒡᒍᖅᑐᖅᓯᒪᐅᖅᑐᓂᒃ ᐃᓕᓐᓂᐊᒐᐅᕙᒃᐳᖅ, 

ᐃᓕᓐᓂᐊᕐᕕᐅᑉ ᐃᓗᐊᓃᑦᑐᑐᑦ ᐃᓕᓐᓂᐊᕐᓇᖅᖢᓂ ᐃᓄᖕᓄᑦ ᐃᖅᑲᓇᐃᔭᖅᑎᐅᔪᓄᑦ 

ᐃᖅᑲᓇᐃᔭᓚᐅᑲᑐᐃᓐᓇᖅᑐᓄᓪᓗ ᕿᓂᖅᓴᕈᑎᖃᕈᓐᓇᖅᖢᑎᒃ ᑭᓱᓕᕆᔨᙳᕈᒪᖕᒪᖔᖏᓐᓂᒃ, 

ᖃᓄᖅ ᖃᐅᔨᒪᓂᖃᕆᐊᖃᕐᒪᖔᑕ ᐊᔪᙱᓐᓂᖃᕆᐊᖃᕐᒪᖔᑕᓗ ᐱᓕᕆᐊᖃᕐᓂᐊᕈᑎᒃ 

ᐃᓄᓕᒫᓄᑦ ᐱᖁᔭᒃᓴᓕᐅᕐᓂᕐᒥᒃ.  

• ᐊᒫᖅᑖᕐᓂᖅ ᐃᓕᓐᓂᐊᒐᒃᓴᖅ ᐊᔪᕐᓇᕈᑎᐅᕙᒃᑐᓂᒃ ᐱᑕᖃᓗᐊᖅᑎᑦᑎᑦᑕᐃᓕᒪᒐᓗᐊᖅᐳᖅ 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕈᒪᔪᓄᑦ ᐃᖅᑲᓇᐃᔮᖃᕈᑎᒡᓗ ᕿᒪᐃᓯᒪᓚᐅᑲᒍᓐᓇᖅᖢᑎᒃ 

ᐊᔪᙱᓐᓂᖅᑖᕈᒪᓐᓂᖅᐸᑕ ᐃᓐᓄᒃᑕᐅᒡᒐᖅᑐᓂᒃ ᐃᖅᑲᓇᐃᔮᒃᓴᓂᒃ ᓄᓇᕗᑦ ᒐᕙᒪᖓᓐᓂ. 

• ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᓂᕐᒥᑦ ᐱᓕᕆᐊᖅ ᐃᖅᑲᓇᐃᔭᖅᓯᓐᓈᑦ 

ᐱᓕᕆᔨᙳᖅᐸᓪᓕᐊᖃᑦᑕᖅᑐᑦ ᐃᓄᖕᓄᑦ ᐃᖅᑲᓇᐃᔭᖅᑎᐅᔪᓄᑦ ᐊᒻᒪ 

ᐃᖅᑲᓇᐃᔭᓚᐅᑲᑐᐃᓐᓇᖅᑐᓄᑦ ᐱᕕᖃᕈᑕᐅᕙᒃᑭᕗᖅ ᐊᔪᕈᓐᓃᖅᓴᒃᑲᓐᓂᕐᓂᕐᒥᒃ 

ᖃᐅᔨᒪᓂᖅᑖᒃᑲᓐᓂᕐᓂᕐᒥᒡᓗ ᐱᓕᕆᐊᖏᓐᓄᑦ.  

• ᐱᓕᒻᒪᒃᓴᕐᓂᐊᕐᓂᕐᒧᑦ ᐊᐅᓪᓚᕈᑎᒃᓴᓄᑦ ᑮᓇᐅᔭᐃᑦ ᐱᓇᔪᒃᑲᓗᐊᖅᐳᖅ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ 

ᐃᓚᒋᐊᒃᑲᓐᓂᖁᓪᓗᒋᑦ ᐱᓕᕆᐊᖏᓐᓄᑦ ᐱᕈᖅᓴᒃᑲᓐᓂᕐᓂᕐᒧᑦ ᐅᕝᕙᓘᓐᓃᑦ 

ᑭᓱᓕᕆᔨᙳᕆᐊᖅᑐᕐᓂᕐᒧᑦ ᐊᑭᓕᕈᔾᔭᐅᔪᓐᓇᖅᖢᑎᒃ ᖃᖓᑦᑕᐅᑎᖏᓐᓂᒃ 

ᐱᓕᒻᒪᒃᓴᕐᕕᒋᓂᐊᖅᑕᖓᓄᑦ. ᐱᓕᕆᕝᕕᒡᓕ ᐊᑭᓖᖃᑦᑕᖅᐳᖅ ᐃᓗᐃᑦᑐᒥᒃ ᐱᓕᒻᒪᒃᓴᕐᓂᕐᒧᑦ 

ᐊᑭᓕᕆᐊᓕᖕᓂᒃ.  

ᓄᓇᕗᑦ ᒐᕙᒪᖓᑦ ᐃᖏᕐᕋᑎᑦᑏᓐᓇᖃᑦᑕᖅᑐᑦ ᐃᓄᖕᓄᑦ ᐃᖅᑲᓇᐃᔭᖅᑎᐅᔪᓄᑦ: 

• ᑭᓱᓕᕆᔨᙳᕈᒪᓂᕐᒧᑦ ᐱᐊᓂᒃᓯᓂᕐᒥᒃ ᓇᓗᓇᐃᖅᓯᔾᔪᑦ ᑎᑎᖅᑲᑎᒍᑦ ᑭᓱᓕᕆᓚᐅᖅᓯᒪᖕᒪᖔᖅ 

ᑎᑎᕋᖅᓯᒪᓕᓲᖅ, ᐃᓕᓐᓂᐊᕐᓂᒃᑯᑦ ᑭᓱᓂᒃ ᐃᓕᓐᓂᐊᓚᐅᕐᒪᖔᖅ, ᐊᒻᒪ ᐱᕈᖅᐸᓪᓕᐊᑎᓪᓗᒍ ᓱᓕ 

ᑭᓱᓂᒃ ᐊᑐᖃᑦᑕᓚᐅᕐᒪᖔᑦ ᖃᐅᔨᖃᑦᑕᓚᐅᕐᒪᖔᓪᓗ ᑖᒃᑯᐊ ᐃᖅᑲᓇᐃᔭᖅᑐᐃᑦ ᐃᓚᐅᖃᑕᐅᔪᑦ 

ᐃᓕᓐᓂᐊᒐᐅᔪᓂᒃ. ᑭᓱᓕᕆᔨᙳᕈᒪᓂᕐᒧᑦ ᐱᐊᓂᒃᓯᓂᕐᒥᒃ ᓇᓗᓇᐃᖅᓯᔾᔪᑦ ᑕᑕᑎᕆᐊᖃᓲᖅ 

ᑭᒃᑯᕈᓘᔭᕐᓄᑦ ᑕᑯᔭᐅᔾᔮᙱᖦᖢᓂ ᐃᓄᖕᓄᑦ ᐃᖅᑲᓇᐃᔭᖅᑐᓄᑦ ᐃᑲᔪᓲᖑᔪᖅ 

ᐃᓕᓐᓂᐊᕈᑎᒋᔭᐅᔪᒪᔪᓂᒃ, ᐃᖅᑲᓇᐃᔮᒃᓴᖅᑖᕋᓱᖕᓂᕐᒧᑦ ᐆᒃᑐᕋᐅᑎᓕᐅᕐᓂᕐᒥᒃ, ᐊᒻᒪ 

ᑭᓱᓕᕆᔨᙳᓪᓚᕆᖕᓂᕐᒧᑦ ᑐᑭᒧᐊᒍᑎᓕᐅᖅᑕᐅᕙᒃᖢᑎᒃ.  

• ᓯᕗᓕᖅᑎᒃᓴᑦ ᖁᑦᑎᖕᓂᖅᓴᒥᑦ ᐃᖅᑲᓇᐃᔮᖃᕐᓂᒧᑦ ᐃᓕᓐᓂᐊᖅᐸᓪᓕᐊᓂᖅ ᐃᑲᔪᓲᖑᔪᖅ 16−ᓂᒃ 

ᐱᓕᒻᒪᒃᓴᖅᐸᓪᓕᐊᔪᓂᒃ ᐅᑭᐅᓕᒫᒥ. ᐃᓕᓐᓂᐊᒐᐅᔪᖅ ᐱᓕᕆᕝᕕᖕᓂᑦ ᒐᕙᒪᒃᑯᓪᓗ ᑎᒥᖁᑎᖏᓐᓂᒃ 

ᑮᓇᐅᔭᖃᖅᑎᑦᑎᓲᖑᔪᖅ ᐱᕈᖅᑎᑕᐅᔪᓐᓇᕐᓂᐊᖁᓪᓗᒋᑦ ᐃᓕᓐᓂᐊᕐᓂᐊᖅᑐᑦ ᑐᕌᒐᕆᔭᖏᓐᓄᑦ 

ᐊᐅᓚᑦᑎᔨᙳᕋᓱᐊᕐᓂᕐᒧᑦ ᐅᕝᕙᓘᓐᓃᑦ ᓵᙵᔭᑐᐊᓕᖕᓄᑦ ᑭᓱᓕᕆᔨᐅᓂᕐᒧᑦ.  

• ᐱᓕᕆᕝᕖᑦ ᐊᒻᒪ ᒐᕙᒪᒃᑯᓐᓂ ᑎᒥᖁᑎᒋᔭᐅᔪᑦ ᓴᖅᑭᑦᑎᓲᖑᔪᑦ ᑮᓇᐅᔭᖃᖅᑎᑦᑎᔨᐅᓪᓗᑎᒡᓗ 

ᐃᓕᓐᓂᐊᕐᓂᐊᖅᑐᓂᒃ ᑭᓱᓕᕆᔨᙳᕋᓱᖕᓂᐊᖅᑐᓂᒡᓗ ᐱᓕᕆᐊᕆᓂᐊᖅᑕᖏᓐᓄᑦ 

ᑐᕌᖓᓪᓚᕆᒃᑐᑯᓘᖕᓂᒃ ᐊᒻᒪ ᐱᓕᕆᐊᖃᓚᐅᖅᓯᒪᓕᕈᑎᒃᓴᖏᓐᓄᑦ ᐃᓄᖕᓄᑦ ᐃᖅᑲᓇᐃᔭᖅᑐᓄᑦ.  

• ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐅᖃᐅᓯᖅᑕᖓ ᐃᓕᓐᓂᐊᕐᓃᑦ ᐊᑐᐃᓐᓇᐅᑎᑕᐅᖃᑦᑕᖅᑐᑦ ᐊᕐᕌᒎᑉ 

ᐃᓗᐊᓂ ᐃᖅᑲᓇᐃᔭᖅᑎᓄᑦ ᐅᓄᖅᓯᕚᓪᓕᑎᑦᓯᓂᕐᒥᒃ ᐅᖃᐅᓯᒃᑯᑦ, ᓇᕿᑦᑕᐃᓂᕐᒥᒃ, ᑎᑎᕋᕐᓂᕐᒥᒃ 

ᐅᖃᓕᒫᕐᓂᕐᒧᓪᓗ ᐱᔪᓐᓇᓂᕐᒥᒃ.  

ᖃᔅᓯᑲᓪᓚᐃᑦ ᐃᖏᕐᕋᑎᑕᐅᕙᒃᑐᑦ ᐊᑐᐃᓐᓇᐅᔪᑦ ᓄᓇᕗᑦ ᒐᕙᒪᖓᓐᓂ ᐃᖅᑲᓇᐃᔭᖅᑐᓄᑦ ᐃᑲᔫᑎᐅᓪᓗᓂ 

ᖁᕝᕙᖅᐸᓪᓕᐊᓂᖏᓐᓄᑦ ᐃᓄᖕᓄᑦ ᐃᖅᑲᓇᐃᔭᖅᑐᓄᑦ. 

• ᐱᔭᕆᑐᔪᒥᒃ ᐱᓕᕆᐊᒃᓴᖅᑕᖃᓕᕐᒪᑦ ᓄᑖᒥᒃ ᐱᖁᔭᓕᐅᖅᑎᙳᕋᓱᐊᕐᓂᕐᒧᑦ ᐃᓕᓐᓂᐊᒐᕐᒥᒃ 

ᓴᖅᑭᑕᐅᓂᑰᓪᓗᓂ 2017-2018 ᐅᑭᐅᖓᓂ ᐱᕈᖅᑎᑦᑎᔾᔪᑕᐅᓂᐊᖅᑐᒥᒃ ᐊᒻᒪ ᐱᕕᖃᖅᑎᑦᑎᓂᕐᒧᑦ 

ᑲᔪᓯᑎᑦᑎᓇᔭᖅᖢᓂ ᐱᖁᔭᕐᓂᒃ ᑐᑭᓯᓇᓱᐊᕐᓂᕐᒧᑦ ᐊᒻᒪ ᐱᙳᖅᑎᑦᑎᕙᓪᓕᐊᓂᕐᒧᑦ ᓄᓇᕗᑦ 

ᒐᕙᒪᖓᓐᓂ ᑕᒪᓐᓇᑦᑕᐅᖅ ᐅᓄᖅᓯᒋᐊᖅᑎᑦᑎᔾᔪᑕᐅᓇᓱᒃᑭᕗᖅ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᕐᒥᒃ 

ᐱᖁᔭᓂᒃ ᐱᕈᖅᑎᑦᑎᔨᐅᓇᔭᖅᑐᓂᒃ. ᐃᓕᓐᓂᐊᒐᐅᔪᖅ ᐊᒡᒍᖅᑐᖅᓯᒪᐅᖅᐳᖅ, 

ᐃᓕᓐᓂᐊᕐᕕᐅᑉ−ᐃᓗᐊᓂ ᐃᓕᓴᖅᑕᐅᓐᓇᖅᖢᓂ ᑕᒪᐃᓐᓄᑦ ᓄᓇᕗᑦ ᒐᕙᒪᖓᓐᓂ 

ᐃᖅᑲᓇᐃᔭᖅᑐᓄᑦ ᐱᖁᔭᓕᕆᔨᐅᔪᓄᑦ ᐱᒋᐊᓕᓵᕋᓗᐊᕈᑎᒃ ᖁᕝᕙᓯᖕᓂᖅᓴᐅᒐᓗᐊᕈᑎᒡᓘᓃᑦ. 

• ᓯᕗᓕᖅᑎᒃᓴᓄᑦ ᐃᓕᓐᓂᐊᒐᒃᓴᖅ ᐃᓕᓐᓂᐊᖅᑕᐅᖃᑦᑕᖅᑐᖅ ᐱᖓᓱᐃᖅᖢᓂ, ᐃᓕᓐᓂᐊᕐᕕᖕᒦᑐᑐᑦ 

ᐃᖏᕐᕋᑎᑕᐅᕙᒃᑐᖅ: ᓯᕗᓕᖅᑎᙳᖅᐸᓪᓕᐊᔪᑦ, ᐊᖓᔪᖅᑳᓄᑦ, ᐊᒻᒪ ᐊᐅᓚᑦᑎᔨᒻᒪᕆᐅᔪᓄᑦ. ᑕᒪᒃᑯᐊ 

ᐱᔭᕆᑐᓂᖅᓴᐃᑦ ᐃᓕᓐᓂᐊᒐᐅᓲᑦ ᓴᖅᑭᑕᐅᓯᒪᔪᓪᓘᓃᑦ ᐊᖅᑯᑎᖃᖅᐸᒃᑐᑦ ᓄᓇᕗᑦ ᒐᕙᒪᖓᑦᑕ 

ᓯᕗᓕᖅᑎᐅᓗᓂ ᐱᔪᓐᓇᕐᓂᖃᑦᑎᐊᕐᓗᓂ ᐃᓕᓐᓂᐊᒐᕐᒥᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 

ᑐᙵᕕᒋᔭᐅᕙᒃᐳᑦ ᑖᒃᑯᓄᖓ ᐃᓕᓐᓂᐊᒐᐅᕙᒃᑐᓄᑦ. ᐊᓂᒍᐃᔪᑦ ᑖᓱᒥᖓ ᐃᓕᓐᓂᐊᒐᕐᒥᒃ 

ᐃᓕᓴᕆᔭᐅᔾᔪᑎᑖᖅᐸᒃᐳᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ ᐃᓕᓐᓂᐊᕆᐊᕈᒪᒍᑎᒃ 

ᐱᕕᖃᕈᓐᓇᕐᓂᖅᓴᐅᓕᖅᐸᒃᑐᑦ ᐊᐅᓚᑦᑎᔨᐅᓂᕐᒧᑦ ᐃᓕᓐᓂᐊᕐᓂᖃᕈᒪᒍᑎᒃ ᐊᒻᒪ 

ᐱᔭᕆᑐᔪᓕᕆᔨᙳᕈᒪᓐᓂᕈᑎᒃ ᑕᐅᓪᕼᐆᓯ ᓯᓚᑦᑐᖅᓴᕐᕕᒡᔪᐊᖓᓄᑦ ᐃᓕᓐᓂᐊᕆᐊᕈᓐᓇᖅᓯᓪᓗᑎᒃ. 

• ᓄᓇᕗᑦ ᒐᕙᒪᖓᑦᑕ ᑲᔪᖏᖅᓴᐃᔪᓕᕆᓂᕐᒧᑦ ᐃᖏᕐᕋᑎᑉᐸᒃᑕᖓ ᑐᙵᕕᖃᖅᐳᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂ ᐊᒻᒪ ᑐᑭᒧᐊᒍᑕᐅᕙᒃᖢᓂ ᐃᓕᓐᓂᐊᕐᓂᕐᒧᑦ. ᐱᔭᕆᐅᖅᓴᓂᖃᖅᑎᓪᓗᒍ 

ᒪᑐᐃᖓᔪᒃᑯᑦ-ᐃᓱᓕᒃᑯᑦ ᐅᖃᓪᓚᖕᓂᖃᖃᑦᑕᖅᑐᖅ ᐋᖅᑭᒃᓯᓂᕐᒧᑦ ᐊᒻᒪᓗ ᐋᖅᑭᒋᐊᖅᓯᓂᕐᒧᑦ 

ᑐᕌᒐᐅᔪᓂᒃ ᑐᓂᖃᑦᑕᐅᑎᓂᒃᑯᑦ ᐊᑐᕐᓂᑯᒋᔭᐅᔪᓂᒃ ᐊᒻᒪ ᖃᐅᔨᒪᓂᕆᔭᐅᔪᓂᒃ. 

ᐃᖅᑲᓇᐃᔭᖅᑎᐅᔪᑦ ᐃᑲᔪᖅᓯᖅᑕᐅᕙᒃᐳᑦ ᑲᔪᖏᖅᓴᐃᔨᒥᒃ ᐃᓕᓴᐃᔨᖃᖁᔭᐅᓪᓗᑎᒃ ᓄᑖᒥᒃ 

ᐱᓕᕆᐊᒃᓴᖅᑖᕌᖓᒥᒃ ᐅᕝᕙᓘᓐᓃᑦ ᐃᖏᕐᕋᓯᑎᑕᐅᔪᓄᑦ ᐃᓚᒋᔭᐅᓂᐊᕌᖓᒥᒃ ᓲᕐᓗ 

ᓯᕗᓕᖅᑎᒃᓴᓄᑦ ᐃᓕᓐᓂᐊᒐᒃᓴᕐᒥᒃ. 

• ᐱᓕᒻᒪᒃᓴᐅᑕᐅᒐᔪᙱᑦᑐᑦ ᐊᒻᒪ ᐱᓕᕆᐊᒧᑦ ᐱᕙᓪᓕᐊᓂᕐᒧᑦ ᑮᓇᐅᔭᑦ ᐊᑐᐃᓐᓇᐅᑦᑎᐊᖅᑐᑦ 

ᑕᒪᐃᓐᓄᑦ ᐱᓕᕆᕝᕕᖕᓄᑦ ᐊᒻᒪ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐱᕈᖅᓴᐃᔪᓐᓇᕐᓂᐊᕐᒪᑕ ᐱᓕᕆᐊᒃᓴᓂᒃ, 

ᑭᓱᓕᕆᔨᐅᓂᕐᒧᑦ ᐊᔪᙱᔾᔪᑎᒃᓴᓂᒃ ᒐᕙᒪᒃᑯᑦ ᐱᓕᕆᕝᕕᖁᑎᖏᓐᓄᑦ ᐊᓯᖏᓐᓄᓪᓗ. ᐊᑐᓂ 

ᐱᓕᕆᐊᖑᔪᑦ ᐋᖅᑭᒃᓱᖅᑕᐅᓯᒪᕗᑦ ᑲᔪᓯᑎᑕᐅᕙᒃᖢᑎᒡᓗ ᐃᖅᑲᓇᐃᔭᖅᑎᑦᑎᔪᒥᒃ 

ᐱᓕᕆᕝᕕᒋᔭᐅᔪᒥᒃ/ᑐᑦᑕᕐᕕᒋᔭᐅᔪᒥᒃ ᑐᓂᓯᖃᑦᑕᖅᑐᐃᑦ ᑐᑦᓯᕋᐅᑎᒥᒃ 

ᐱᓕᕆᕝᕕᖕᒥᐅᑕᐅᖃᑎᒌᖏᑦᑕ ᑲᑎᒪᔨᕋᓛᖏᓄᑦ ᑮᓇᔭᐃᑦ ᐊᖏᖅᑕᐅᖁᓪᓗᒋᑦ. ᐊᕐᕌᒍᑕᒫᖅ 

ᑐᒃᓯᕋᖁᔨᔪᓂᒃ ᑐᓴᖅᑎᑦᑎᔾᔪᑎᖃᓲᖑᔪᑦ ᑮᓇᐅᔭᓕᕆᓂᒃᑯᑦ ᐅᑭᐅᖓ ᑎᑭᑦᑕᕌᖓᑦ. 

• ᑲᔪᖏᖅᓴᐃᔨᓄᑦ ᐊᑭᓕᖅᑕᐅᔾᔪᑎᖃᓲᑦ ᐃᖅᑲᓇᐃᔭᖅᑎᐅᔪᑦ ᐃᓕᓴᐃᑲᑕᒃᑯᑎᒃ 

ᐃᖅᑲᓇᐃᔭᖅᑎᐅᖃᑎᒥᓂᒃ ᐱᓕᕆᐊᖓᓄᑦ ᐃᑲᔪᖅᑎᐅᔪᐃᑦ. ᐱᓕᒻᒪᒃᓴᐃᓂᕐᒧᑦ ᑮᓇᐅᔭᖅᑖᕈᒪᓗᓂ, 

ᐃᓕᓐᓂᐊᕐᓂᕐᒧ ᐸᕐᓇᐅᑎᑦ ᐱᓕᒻᒪᒃᓴᓂᕐᒧᓪᓗ ᐊᖏᕈᑏ ᐊᑎᓕᐅᖅᑕᐅᓯᒪᔭᕆᐊᓕᒃ 

ᐃᓚᐅᖃᑕᐅᔪᓂᒃ ᑮᓇᐅᔭᖃᖅᑎᑕᐅᓗᓂᓗ ᐃᖅᑲᓇᐃᔭᕐᕕᒋᔭᒥᓂ. 

• ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔭᙱᓐᓂᖅ ᑎᓕᓯᔾᔪᑕᐅᓯᒪᔪᖅ ᐃᓕᔭᐅᓯᒪᓕᖅᑐᖅ ᐱᕕᒃᓴᖃᖅᑎᑦᑎᕗᖅ 

ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᙱᑦᑐᓐᓇᖅᑎᖦᖢᒋᑦ ᐃᓕᓐᓂᐊᕐᓂᕐᒥᒃ ᐱᓇᔪᖕᓂᐊᖅᑎᓪᓗᒋᑦ. 

ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔭᙱᓐᓂᖅ ᐊᖏᖅᑕᐅᔪᓐᓇᖅᐳᖅ ᕿᓚᒥᐅᓂᐊᖅᑐᓄᑦ 

ᐊᑯᓂᐅᓂᐊᖅᑐᓄᓪᓘᓐᓃᑦ, ᐃᑲᔪᖅᑕᐅᓗᑎᒃ ᐃᑲᔪᖅᑕᐅᙱᓪᓗᑎᒡᓘᓐᓃᑦ ᑮᓇᐅᔭᑎᒍᑦ.  

• ᒐᕙᒪᒃᑯᑦ ᓴᓇᕝᕕᖏᓐᓂ ᐱᓕᒻᒪᒃᓴᓂᖅ ᐃᓕᓐᓂᐊᒐᒃᓴᖃᐃᓐᓇᓲᑦ ᐱᓕᕆᐊᒃᓴᓕᒫᑦᑎᐊᓄᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓃᑦᑐᓄᑦ. ᐃᖅᑲᓇᐃᔮᒧᑦ ᐱᓕᒻᒪᒃᓴᕈᑏᑦ ᐋᖅᑭᐅᒪᕗᑦ ᐊᕕᒃᑐᖅᓯᒪᓪᓗᑎᒃ ᓄᓇᕗᑦ 

ᒐᕙᒪᖓᑕ ᓇᓗᓇᐃᒃᑯᑕᖅᑖᕋᓲᑎᖓᓄᑦ. ᓯᕗᓪᓕᐅᔾᔨᓂᖅ ᑐᕌᖓᔪᓄᑦ ᐃᖅᑲᓇᐃᔮᓄᑦ ᐱᓕᕆᐊᓄᑦ 

ᓲᕐᓗ ᐊᐅᓚᑦᓯᓂᕐᒧᑦ ᐱᔨᑦᓯᕋᕐᓂᕐᒥᒃ, ᑐᓴᐅᒪᖃᑎᒌᑎᑦᓯᓂᕐᒥᒃ, ᐊᖓᔪᖅᑳᖑᓂᕐᒧᑦ, 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᔨᒋᔭᐅᕙᑦᑐᖅ ᐱᓕᕆᐊᖅ ᓄᓇᕗᒻᒥᓪᓗ ᖁᑦᑎᒃᑐᒦᓐᓂᖅᓴᓄᑦ 

ᐊᐅᓚᑦᑎᕙᖕᓂᕐᒥᒃ ᓇᓗᓇᐃᒃᑯᑕᖃᓕᕐᓂᕐᒥᒃ ᐱᓕᕆᐊᖅ. 

• ᒐᕙᒪᒃᑯᑦ ᓴᓇᕝᕕᖏᓐᓂ ᐱᓕᒻᒪᒃᓴᓂᖅ ᑐᑭᒧᐊᒃᑎᑦᑎᔨᐅᕙᒃᑭᕗᑦ ᕿᓚᒥᑯᓗᒃ 

ᐃᓕᓐᓂᐊᒐᐅᓚᐅᑲᒃᑐᓄᑦ ᐱᓕᒻᒪᒃᓴᕐᓂᐅᔪᓄᓪᓗ ᑕᒪᐃᓐᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ. 

ᑖᒃᑯᐊ ᐊᑯᓂᐅᖏᑦᑐᒥᒃ ᐃᓕᓐᓂᐊᕐᓂᐅᔪᑦ ᐱᓕᕆᖃᑎᒌᓐᓂᓪᓗ (1-5 ᐅᓪᓗᐃᑦ) ᓴᓇᔭᐅᓯᒪᑦᓱᑎᒃ 

ᑲᑎᑎᑦᓯᓂᕐᒥᒃ ᐃᓕᓐᓂᐊᕐᓂᕐᒧᑦ ᐱᔭᕆᐊᓕᖏᓐᓂᒃ ᓲᕐᓗ ᖃᕆᑕᐅᔭᓂᒃ ᖃᐅᔨᒪᑦᓯᐊᓕᓐᓂᕐᒥᒃ, 

ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔪᓐᓇᓂᕐᒥᒃ, ᑲᒪᔨᐅᓂᕐᒧᑦ ᐊᔪᕈᓐᓃᖅᓴᓂᕐᒥᒃ, 

ᐃᖅᑲᓇᐃᔭᖅᑐᓕᕆᓂᕐᒧᓪᓗ ᐊᐅᓚᑦᓯᒍᓐᓇᓂᕐᒥᓪᓗ.  

• ᓄᓇᕗᑦ ᒐᕙᒪᖓᑦ ᑐᕌᒐᖃᖅᐳᖅ ᐊᑐᐃᓐᓇᐅᑎᑦᑎᓂᕐᒥᒃ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᒐᒃᓴᓂᒃ 

ᓄᓇᕗᒻᒥ ᐅᖃᐅᓯᖅᑎᒍᑦ ᐃᓕᓴᕆᔭᐅᓯᒪᔪᓕᒫᑎᒍᑦ: ᐃᓄᒃᑐᑦ (ᐃᓄᒃᑎᑐᑦ ᐊᒻᒪ ᐃᓄᐃᓐᓇᖅᑐᑦ), 

ᖃᓪᓗᓈᑐᑦ, ᐊᒻᒪ ᐅᐃᕖᑐᑦ. 2018-19-ᒥ, 140-ᖑᔪᑦ ᐃᓚᐅᔪᑦ ᐃᑲᔫᓯᐊᖅᑖᓚᐅᖅᑐᑦ 29-ᓂᒃ 

ᐱᒋᐊᕐᕕᐅᔪᓄᑦ ᐊᔪᙱᓐᓂᓕᖕᒧᑦ ᐅᖃᐅᓯᓕᕆᓂᕐᒥᒃ ᐃᓕᓐᓂᐊᖅᑎᑦᑎᓚᐅᖅᑐᑦ 13-ᓂ 

ᐊᔾᔨᒌᙱᑦᑐᓂ ᓄᓇᓕᖕᓂ. ᑲᔪᓯᑦᑎᐊᕐᓂᖅᓴᒃᑯᑦ ᐊᑐᖁᔨᓂᕐᒧᑦ ᐃᖅᑲᓇᐃᔭᖅᑎᓂᒃ ᓄᓇᕗᓕᒫᒥ, 

ᖁᓕᓂᒃ (10−ᓂᒃ) ᐊᔪᕈᓐᓃᖅᓴᒐᒃᓴᓂᒃ ᑲᔪᓯᑎᑦᑎᔪᖃᓚᐅᖅᐳᖅ ᑕᓚᕖᓴᒃᑯᑦ ᑕᐅᑐᖃᑦᑕᐅᑎᓂᒃᑯᑦ. 

• ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔮᖃᖅᑎᑦᑎᖃᑦᑕᕐᓂᖅ ᖁᑦᑎᒃᑐᑎ ᐃᓕᓐᓂᐊᕐᕕᓕᒫᓄᑦ 

ᓯᓚᑦᑐᖅᓴᕐᕕᓄᓪᓗ ᐃᓕᓐᓂᐊᖅᑎᓄᑦ ᓄᓇᕗᒻᒥᐅᑕᓄᑦ ᐃᓕᓐᓂᐊᕐᓗᑎᓗ ᓄᓇᕗᒻᒥ ᓯᓚᑖᓂᓘᓐᓃ. 

ᑖᓐᓇ ᐋᖅᑭᐅᒪᕗᖅ ᐱᕕᖃᖅᑎᑎᖁᔭᐅᓪᓗᓂ ᐃᓕᓐᓂᐊᖅᑎᓂᒃ ᖃᓄᑯᓘᔭᖅ ᐃᖅᑲᓇᐃᔮᒃᓴᓂᒃ 

ᐱᒻᒪᕆᐅᖃᑕᐅᓪᓗᓂᓗ ᐱᕙᓪᓕᐊᓂᕆᔭᐅᔪᓂᒃ ᓄᓇᕗᒻᒥᐅᑦ ᐅᕕᒃᑲᖏᓐᓂ ᑐᑭᓯᓇᖅᑐᒥᒃ 

ᐃᖅᑲᓇᐃᔭᓕᒻᒪᒃᓴᕐᓂᕐᒥᒃ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᕐᕕᖕᒥ. ᓄᓇᕗᒻᒥ ᓄᓇᑖᕐᓂᕐᒧᑦ 

ᓄᓇᖃᖃᑕᐅᔪᑦ ᓯᕗᓪᓕᖅᐸᐅᔾᔭᐅᖃᑦᑕᖅᑐᑦ ᐅᐱᕐᖔᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑖᓂᕐᒥᒃ 

ᓯᕗᓪᓕᐅᔾᔨᑎᑦᑎᓂᕐᒧᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᒃᑯᑦ. 

ᑐᙵᓇᖅᑐᒥᒃ ᐊᒻᒪᓗ ᐃᒃᐱᒍᓱᒍᓐᓇᖅᑐᒥᒃ ᐃᖅᑲᓇᐃᔭᕐᕕᖃᕐᓂᖅ . 

ᑕᐅᑐᒃᑕᐅᓕᕐᓂᐊᕈᑦᑕ ᐃᖅᑲᓇᐃᔭᕐᕕᓪᓗᐊᑕᐅᓂᕐᒥᒃ, ᑎᒥᐅᔪᖅ ᑐᙵᓇᖅᑑᔭᕆᐊᖃᕐᒪᑦ, 

ᐃᒃᐱᒍᓱᒍᓐᓇᑦᑎᐊᕐᓗᓂ ᐃᓄᖏᓐᓂᒃ, ᐊᒻᒪ ᐃᑲᔪᖃᑦᑕᐅᑎᕙᒡᓗᑎᒃ ᐃᓅᖃᑎᒌᑦ ᐱᓕᕆᔪᐃᑦ. 

ᐱᒋᐊᕈᑎᖃᒐᔪᒃᑐᖅ ᖃᓄᑎᒋ ᐃᖅᑲᓇᐃᔭᕐᕕᐅᔪᖅ ᐃᑲᑦᑐᕆᒃᑎᒋᓂᖓᓂᒃ ᐃᓄᖕᓄᑦ ᐱᓇᔪᒃᑐᓄᑦ. 

ᑲᔪᓯᕙᒃᑭᕗᖅ ᐃᖅᑲᓇᐃᔭᖅᑎᐅᔪᑦ ᖃᓄᑎᒋ ᐱᔪᒪᓂᖃᕐᓂᖏᑦ/ᐱᓕᕆᑎᒋᓂᖏᑦ ᖃᐅᑕᒫᖅ 

ᐃᖅᑲᓇᐃᔭᕐᕕᖕᒦᓐᓂᕐᒥᓂᒃ. 

ᓄᓇᕗᑦ ᒐᕙᒪᖓ ᐃᖅᑲᓇᐃᔮᒃᓴᖃᐅᑦᑎᐊᖅᑐᖅ ᓄᓇᕗᓕᒫᒥ ᖃᓄᑐᐃᓐᓇᖅ ᐱᓕᕆᔨᐅᔪᓐᓇᖅᑐᓂᒃ. 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᓴᖅᑭᑕᐅᕙᒃᑐᑦ ᐃᖏᕐᕋᓯᑎᑕᐅᕙᒃᑐᓪᓗ ᐊᔪᙱᔾᔪᑕᐅᓕᖅᐸᖕᒪᑕ 

ᓯᕗᓂᒃᓴᖏᓐᓂᒃ ᑭᓱᓕᕆᔨᙳᕈᒪᒍᑎᒃ ᐊᒻᒪ ᓇᖕᒥᓂᖅ ᑐᕌᒐᕆᔭᖏᓐᓄᑦ ᑭᓱᒥᒃ ᐱᓕᓂᔨᙳᕐᓂᕐᒧᑦ 

ᑲᔪᓰᓐᓇᕈᑕᐅᕙᒃᐳᖅ ᒐᕙᒪᒃᑯᓐᓂ ᐱᔨᑦᑎᕋᖅᑎᐅᓯᓐᓈ.ᖅ.  ᓄᓇᕗᑦ ᒐᕙᒪᒃᑯᓐᓂ 

ᐃᖅᑲᓇᐃᔮᖃᐃᓐᓇᕈᓐᓇᖅᓯᓲᑦ ᐅᑯᓂᖓ ᐃᑲᔫᓯᐊᖅᑖᖅᐸᒃᖢᑎᒃ: ᓈᒪᓪᓗᑎᒃ ᐱᕚᓪᓕᕈᑎᒃᓴᑦ ᑲᑎᖅᓱᖅᓯᒪᔪᑦ, 

ᐊᑭᒻᒪᑎᔪᓂᒃ ᑮᓇᔾᔭᒃᓵᓂᒃ ᐃᑦᑐᖅᓯᐅᑎᓂᒃ ᐊᒻᒪ ᐃᑲᔫᓯᐊᓂᒃ, ᐃᖅᑲᓇᐃᔭᔅᓲᔭᖅᑐᓄᑦ 

ᑮᓇᐅᔭᖅᑖᕆᔭᐅᒃᑲᓐᓂᖅᐸᒃᑐᑦ, ᐃᒡᓗᒧᑦ ᐃᑲᔫᓯᐊᑦ, ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᓯᐊᑦ, ᐊᒻᒪ 

ᓄᖅᑲᖓᔅᓲᔭᕈᑎᓂᒃ; ᐃᖅᑲᓇᐃᔭᖅᑎᓄᑦ ᓈᒻᒪᒋᔭᐅᔪᑦ, ᐊᒻᒪ ᐱᓕᒻᒪᒃᓴᖅᑎᑦᑎᓂᖅ ᐊᒻᒪ 

ᐱᕙᓪᓕᐊᑎᑦᑎᓂᕐᒧᑦ. 

ᐊᑯᓐᓂᖏᓐᓂᒃ 2017 ᐊᒻᒪ 2023, ᐅᑯᐊ ᓵᙵᔭᕆᓪᓗᐊᑕᕐᓂᐊᖅᑕᕗᑦ: 

• ᐱᔫᒥᓵᕆᓂᕐᒥᒃ ᐃᖅᑲᓇᐃᔭᖅᑎᑖᖅᑐᕐᓂᕐᒥᒡᓗ ᐃᓄᖕᓂᒃ ᐱᓇᔪᒃᓯᒪᔪᓂᒃ; 

• ᖃᓄᐃᔾᔪᑎᖃᓕᕋᔭᙱᑦᑐᓂᒃ ᐊᒻᒪ ᑐᙵᓇᖅᑐᓂᒃ ᐃᖅᑲᓇᐃᔮᒧᑦ ᐱᓕᕆᕝᕕᖕᓂᒃ; ᐊᒻᒪ 

• ᐃᓄᐃᑦ ᐅᖃᐅᓯᖓᑦ ᐊᑐᖅᑕᐅᓂᖅᓴᐅᓗᓂ ᓴᙱᒃᑎᓐᓂᖅᓴᐅᔪᓐᓇᕐᓂᐊᕐᒪᑦ ᐱᔨᑦᑎᕐᕕᐅᕙᒃᑐᓕᒫᓂ. 

ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᒻᒪ ᓂᕈᐊᕐᓂᕐᒧᑦ ᐱᓕᕆᐊᖑᕙᒃᑐᑦ ᐱᐅᓯᒋᐊᖅᑕᐅᕙᓪᓕᐊᖏᓐᓇᖃᑦᑕᕐᒪᑕ 

ᑲᔾᔮᕐᓇᖅᓯᓇᓱᐊᖅᖢᑎᒃ ᐃᓄᖕᓄᑦ ᐱᓇᔪᒃᑕᐅᔪᓐᓇᕐᓂᐊᕐᒪᑕ:  

• ᓄᓇᕗᑦ ᒐᕙᒪᖓ ᐃᓚᐅᖃᑕᐅᖃᑦᑕᕆᕗᖅ ᐃᖅᑲᓇᐃᔮᒃᓴᐃᑦ ᓴᖅᑭᔮᖅᑎᑕᐅᓕᕌᖓᑕ ᐊᒻᒪ 

ᑐᕌᒐᕆᔭᖃᖅᐸᒃᖢᑎᒃ ᓯᓚᑦᑐᖅᓴᕐᕕᖕᓂᒃ ᐱᔨᑦᑎᕋᖅᑎᐅᔪᒃᓴᓂᒃ ᓂᕈᐊᕆᔭᐅᔪᒪᒧᑦ 

ᐃᖅᑲᓇᐃᔭᕐᕕᐅᓪᓗᐊᑕᕈᒪᒧᓪᓗ ᓂᕈᐊᖑᓗᑎᒃ. ᐊᔾᔪᒥᒋᔭᐅᓂᕐᒧᑦ ᐅᕝᕙᓘᓐᓃᑦ 

ᐃᔾᔪᐊᕈᒥᓇᖅᑑᓂᕐᒧᑦ ᐃᓄᐃᑦ ᐃᖅᑲᓇᐃᔭᖅᑐᑦ ᖃᐅᔨᒪᓂᖃᓕᖅᑎᑕᐅᓇᓱᐊᖅᐸᒃᐳᑦ 

ᐱᔨᑦᑎᕋᖅᑎᐅᔪᑦ ᒐᕙᒪᒃᑯᓄᑦ ᓲᕐᓗ ᖃᐅᔨᕙᓪᓕᐊᑐᐃᓐᓇᖅᖢᓂ ᖃᐅᔨᔪᒪᓕᒃᑲᓐᓂᕐᓇᖅᑑᓪᓗᓂ 

ᐊᒻᒪ ᐃᓅᓂᕐᒧᑦ ᐱᕚᓪᓕᕐᓇᖅᑑᓂᖓᓂᒃ ᐱᓕᕆᐊᕆᓪᓗᒍ. ᐱᓕᕆᕝᕕᒐᓴᐃᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑎᖃᖅᑐᑦ ᐱᖃᓯᐅᔾᔨᕗᑦ ᐃᓄᓕᒫᓄᑦ ᑐᓴᖅᑕᐅᓇᓱᖕᓂᕐᒥᒃ ᐊᒻᒪ 

ᖁᕝᕙᖅᓴᐃᓂᕐᒥᒃ ᑕᐃᒃᑯᓂᖓ ᐱᔭᐅᔪᒪᒐᔪᒃᑐᓂᒃ ᐱᓕᕆᐊᒃᓴᓂᒃ ᑲᔾᔮᕆᔭᐅᓕᕋᓱᐊᖅᖢᑎᒃ 

ᐃᓄᖕᓄᑦ ᐊᑐᐃᓐᓇᐅᓕᖅᓯᒪᔪᓄᑦ ᐱᓕᕆᕝᕕᖕᓂᑦ ᒐᕙᒪᒃᑯᓪᓗ ᑎᒥᖁᑎᖏᓐᓃᑦᑐᓂᒃ.  

• ᐃᖅᑲᓇᐃᔭᖅᑐᓕᕆᔨᒃᑯᑦ ᐱᐊᓂᒃᓯᔾᔪᑎᒃᓴᓂᒃ ᐱᓕᕆᔾᔪᑎᒃᓴᓂᒡᓗ ᐊᑐᐃᓐᓇᐅᑎᑦᑎᕙᒃᐳᑦ ᓄᓇᕗᑦ 

ᒐᕙᒪᖓᓐᓂ ᐃᖅᑲᓇᐃᔮᒃᓴᖅᑖᕈᒪᔪᓄᑦ, ᐃᓚᒋᓪᓗᓂᒋᑦ ᐃᖅᑲᓇᐃᔮᒃᓴᐅᑉ ᑐᓴᒐᒃᓴᖏᑦ 

ᖃᐅᔨᒪᔭᐅᔭᕆᐊᓖᑦ; ᖃᓄᒃᑲᓐᓂᖅ ᐃᖅᑲᓇᐃᔮᕆᖃᑦᑕᖅᓯᒪᔭᖓᑕ ᑎᑎᕋᓯᒪᓂᖓ 

ᑎᑎᕋᖅᓯᒪᔪᓐᓇᕐᒪᖔᖅ; ᐊᐱᖅᓱᖅᑕᐅᓕᕈᑎᒃ ᐃᖅᑲᓇᐃᔮᒃᓴᖅᑖᕋᓱᖕᓂᕐᒧᑦ ᖃᓄᖅ 

ᐅᐸᓗᖓᐃᔭᕈᓐᓇᕐᒪᖔᑕ ᒐᕙᒪᒃᑯᑦ ᒥᒃᓵᓅᖓᔪᓂᒃ; ᐊᒻᒪ ᐃᖅᑲᓇᐃᔭᖅᑎᑖᓕᕌᖓᒥᒃ ᖃᓄᖅ 

ᐃᓕᖅᑯᓯᖃᖅᐸᖕᒪᖔᕐᒥᓂᒃ ᐃᓕᓴᐃᔨᓄᑦ, ᐃᖢᐊᖅᓴᐃᔨᓄᑦ/ᐋᓐᓂᐊᓯᐅᖅᑎᓄᑦ, ᐊᒻᒪ ᓘᒃᑖᖑᔪᓄᑦ. 

• ᐃᖅᑲᓇᐃᔭᖅᑎᒃᓴᒥᒃ ᓂᕈᐊᖅᐸᓪᓕᐊᓂᖅ ᐱᐅᓯᒋᐊᖅᑕᐅᕙᓪᓕᐊᖏᓐᓇᖃᑦᑕᖅᐳᖅ, ᐱᖃᓯᐅᑎᓪᓗᒍ 

ᐱᓕᒻᒪᒃᓴᐃᓂᖅ ᑲᔪᖏᖅᓴᐃᓂᕐᓗ ᐊᐱᖅᓱᖅᑎᐅᓂᐊᖅᑐᓄᑦ; ᖃᐅᔨᓴᕈᑕᐅᓪᓗᓂ ᐊᐱᖅᓱᖃᑦᑕᕐᓂᕐᒧᑦ 

ᐊᒻᒪ ᑕᓚᕕᓴᑎᒍᑦ ᑲᑎᒪᖃᑎᖃᕐᓂᕐᒥᒃ; ᓄᑖᖅ ᑐᑭᓯᓇᕐᓂᖅᓴᐅᓪᓗᓂ ᐊᐱᖅᓱᖅᑕᐅᓂᕐᒧᑦ 

ᓇᐃᓴᐅᑎᓕᖅᓱᐃᓂᕐᒥᒃ; ᐊᒻᒪ ᑕᑯᒃᓴᕈᖅᑎᑕᐅᓯᒪᔪᑦ ᖃᓄᖅ ᕿᒥᕐᕈᔭᐅᓲᖑᖕᒪᖔᑕ 

ᐃᑲᔫᑎᖃᕋᔭᖅᖢᓂ ᐱᓇᔪᒃᑐᒧᑦ ᖃᓄᖅ ᑲᒪᒋᔭᐅᓇᔭᕐᒪᖔᑕ ᐊᑑᑎᖃᖅᑎᒋᖕᒪᖔᑕᓗ.  

• ᓯᕗᓪᓕᖅᐸᐅᔾᔨᓂᖅ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ ᓄᓇᕗᒻᒥᐅᑦ ᐃᓄᖁᑎᖏᓐᓂᒃ 

ᓂᕈᐊᕆᐊᖃᖅᑳᖅᑎᑦᑎᓲᖅ, ᐱᖃᓯᐅᑎᓪᓗᒋᑦ ᕿᓚᒥᐅᔪᒧᑦ ᐱᓕᕆᐊᖑᓚᐅᑲᒋᐊᓖᑦ, ᓅᑕᐅᔭᕆᐊᓖᑦ, 

ᐊᒻᒪ ᐃᖅᑲᓇᐃᔮᒃᓴᓄᑦ ᐱᖅᑯᓴᐅᑎᖃᑕᐅᓂᕐᒧᑦ. ᐃᓄᐃᑦ ᐃᖅᑲᓇᔮᒃᓴᓄᑦ ᐆᒃᑐᖅᑐᐃᑦ 

ᐊᔪᙱᓐᓂᖃᑐᐊᖅᐸᑕ ᐱᔫᒥᓵᕈᑕᐅᔪᒧᑦ ᓯᕗᓪᓕᐅᑎᔭᐅᖃᑦᑕᖅᑐᑦ ᐊᓯᖏᓐᓂᒃ ᐱᓇᔪᖃᑕᐅᔪᓂᒃ 

ᐃᖅᑲᓇᐃᔮᒃᓴᒧᑦ. ᑖᓐᓇ ᐊᑐᐊᒐᖅ ᐊᑐᖅᐳᖅ ᑕᒪᐃᓐᓄᑦᑎᐊᖅ  ᐱᓕᕆᕝᕕᒋᔭᐅᔪᓂ, 

ᑲᑎᒪᔨᒋᔭᐅᔪᓂ, ᑲᑎᒪᔨᒋᔭᐅᔪᓂ ᐊᒻᒪ ᒐᕙᒪᒃᑯᑦ ᑎᒥᖁᑎᖏᑦᑕ ᑐᑦᑕᕐᕕᒋᔭᖏᓐᓄᑦ.  

• ᐱᖅᑯᓴᐅᑎᓂᕐᒧᑦ ᐊᔪᙱᓐᓂᖃᖅᑐᓄᑐᐊᖅ ᐊᑐᐊᒐᖅ ᐃᑲᔪᖅᓯᖅᐳᖅ ᓄᓇᕗᑦ ᒐᕙᒪᖓᑦᑕ 

ᐊᒃᓱᕉᑎᒋᔭᖓᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒥᒃ ᐃᓄᖕᓂᒃ ᓯᕗᓪᓕᐅᔾᔨᖃᑦᑕᕆᐊᖃᕐᓂᕐᒥᒃ. 

ᐱᓕᕆᐊᒃᓴᑦ ᐃᓱᖃᖅᑎᑕᐅᔪᓐᓇᖅᑐᑦ ᐃᒪᐃᓕᐅᕐᓂᒃᑯᑦ: ᓄᓇᕗᒻᒥ ᐃᓄᐃᑦ ᐊᓯᖏᐅᙱᑦᑐᖅ; 

ᓄᓇᕗᒻᒥ ᐃᓄᐃᑦ ᓇᓃᓪᓚᕆᒃᑐᑯᓗᖕᓄᑦ; ᐅᕝᕙᓘᓐᓃᑦ ᓄᓇᕗᑦ ᒐᕙᒪᖓᑦᑕ 

ᐃᖅᑲᓇᐃᔭᖅᑎᖏᓐᓄᑐᐊᖅ (ᒐᕙᒪᒃᑯᑦ ᐃᓗᐊᓂᑐᐊᖅ ᐱᖅᑯᓴᐅᑎᔾᔪᑎᖃᕐᓂᖅ). ᐃᖅᑲᓇᐃᔭᖅᑐᑦ 

ᐃᓄᐃᑦ ᓄᓇᕗᑦ ᒐᕙᒪᖓᓐᓂ ᓯᕗᓪᓕᐅᑎᔭᐅᖃᑦᑕᕐᓂᐊᖅᐳᑦ ᒐᕙᒪᒃᑯᓐᓄᑐᐊᖅ 

ᐱᖅᑯᓴᐅᑎᔾᔪᑎᒋᔭᐅᔪᒥ. ᑕᒪᐃᓐᓂᒃ ᐃᖅᑲᓇᐃᔮᒃᓴᓂ ᑕᐃᔭᐅᓯᒪᓪᓗᑎᒃ ᑎᑎᕋᕐᕕᖕᒥ 

ᐃᑲᔪᖅᑐᐃᔨᐅᓂᕐᒧᑦ ᑐᕌᖓᖃᑦᑕᕆᐊᓖᑦ ᐃᓄᐃᑦ ᓄᓇᕗᒻᒥᐅᓄᑐᐊᖅ ᐅᕝᕙᓘᓐᓃᑦ ᐃᓄᖕᓄᑦ 

ᓄᓇᕗᒻᒥᐅᓄᑦ ᓇᓃᓪᓚᕆᒃᑐᓄᑐᐊᖅ ᑐᕌᖓᓗᑎᒃ. 

• ᓄᓇᕗᒻᒥ ᒐᕙᒪᒃᑯᑦ ᐱᓕᕆᐊᒃᓴᖃᖅᑐᑦ ᐃᖅᑲᓇᐃᔭᖅᑎᑖᕐᓂᕐᒥᒃ ᐃᖅᑲᓇᐃᔮᒃᓴᓂᒃ 

ᐱᖅᑯᓴᐅᑎᑎᑦᑎᓂᒃᑯᑦ. ᑭᓯᐊᓂ, ᐃᓚᖓᒍᑦ ᖃᓄᐃᓕᖓᓂᒃᑯᑦ ᑎᒃᑯᐊᖅᓯᓃᑦ ᐆᒃᑐᕋᐃᓂᖃᙱᖦᖢᓂ 

ᐃᓗᐊᖅᑑᔪᑦ. ᑎᒃᑯᐊᖅᓯᓂᖅ ᑭᓇᒥᒃ ᐱᓕᕆᐊᖃᕆᐊᖃᖅᑐᒥᒃ ᐊᑐᖅᑕᐅᓲᖑᔪᖅ 

ᐱᓕᕆᔪᓐᓇᕐᓂᖃᑦᑎᐊᖅᑐᓂᒃ ᑭᒡᒐᖅᑐᐃᔪᓐᓇᖅᑐᓂᒡᓗ ᒐᕙᒪᒃᑯᓄᑦ ᐱᔨᑦᑎᕋᖅᑎᖏᓐᓂᒃ.  

ᖃᓄᐃᔾᔪᑎᖃᙱᑦᑎᐊᖅᑐᒥᒃ ᐊᒻᒪ ᑐᙵᓇᖅᑐᒥᒃ ᐃᖅᑲᓇᐃᔭᕐᕕᖃᕆᐊᖃᕐᓇᖅᑐᖅ ᐱᓕᕆᔨᐅᔪᑦ 

ᐃᓱᒪᖏᑦᑎᒍᑦ ᐅᐃᒪᔮᖁᓇᒋᑦ ᐊᒻᒪ ᐃᖏᕐᕋᓂᖃᑦᑎᐊᕈᓐᓇᖁᓪᓗᒍ ᑖᓐᓇ ᐱᔨᑦᑎᕋᕐᕕᐅᔪᖅ. 

• ᓄᓇᕗᑦ ᐱᙳᖅᑎᑕᐅᓚᐅᖅᓯᒪᔪᖅ ᒐᕙᒪᖃᕈᒪᓂᕐᒧᑦ ᒪᑭᑕᔪᒥᒃ ᐊᒻᒪ ᐊᐅᓚᑕᐅᔪᒥᒃ ᓄᓇᕗᒻᒥᐅᓄᑦ, 

ᑐᙵᕕᑦᑎᐊᕙᐅᓛᑦ ᐃᓄᐃᑦ ᐃᓕᖅᑯᓯᖏᑦ ᐊᒻᒪ ᓄᑖᖑᓂᖅᓴᐃᑦ ᐃᓕᖅᑯᓯᖏᑦ ᐱᐅᔪᐃᑦ 

ᒐᕙᒪᖃᕐᓂᕐᒧᑦ ᐃᓂᓪᓚᒃᑕᐅᓯᒪᓗᑎᒃ. ᐃᕕᖅᑎᐸᓪᓕᐊᔪᑦ: ᐃᕕᖅᑎᑉᐸᓪᐊᓕᔪᑦ ᖃᓄᖅ 

ᐃᓂᓪᓚᒃᓯᒪᔭᕆᐊᖃᕐᒪᖔᑕ ᓇᓗᓇᐃᔭᖅᓯᒪᔪᖅ ᐃᑲᔪᕋᔭᖅᑐᒥᒃ ᐃᓄᐃᑦ ᖃᐅᔨᒪᓂᖏᑦ ᐊᒻᒪ 

ᐅᒃᐱᕈᓱᒍᓯᖏᑦ ᓄᓇᕗᑦ ᒐᕙᒪᖓᓐᓄᑦ ᑐᙵᕕᒋᔭᐅᓕᕐᓗᑎᒃ ᐊᑐᓕᖅᑎᑦᑎᕙᓪᓕᐊᓂᐊᕐᓂᕐᒧᑦ 

ᐊᑐᐊᒐᓂᒃ, ᓴᖅᑭᑕᐅᔪᒃᓴᓂᒃ, ᐱᔨᑦᑎᕈᑎᓂᒃ ᐊᒻᒪ ᐃᖅᑲᓇᐃᔭᕐᕕᖕᓂ. ᓴᖅᑭᑕᐅᓚᐅᖅᑐᖅ 

ᐃᓕᖅᑯᓯᓕᕆᔨᒃᑯᓐᓄᑦ 2018−ᖑᑎᓪᓗᒍ ᒫᓐᓇᓗ ᐊᑐᓕᖅᑎᑕᐅᕙᓪᓕᐊᓪᓗᓂ. 

• ᐃᖅᑲᓇᐃᔭᖅᑎᐅᔪᓂᒃ ᐃᓕᓐᓂᐊᕐᓂᒃᑯᑦ ᐃᓕᓴᕆᔭᐅᔾᔪᑎᑖᖅᓯᒪᔪᖃᖅᑐᖅ ᐃᓕᓴᐃᓂᕐᒧᑦ 

ᓄᓇᖃᖅᑳᖅᓯᒪᔪᑦ ᐃᓕᖅᑯᓯᕐᒥᓂ ᐱᔪᓐᓇᑦᑎᐊᕐᓂᕐᒥᒃ ᐃᓕᓐᓂᐊᖅᓯᓐᓈᑦ ᐱᓕᒻᒪᒃᓴᐃᔪᓐᓇᖅᑐᓂᒃ. 

ᐅᓪᓗᓄᑦ−ᒪᕐᕈᖕᓄᑦ ᐃᓕᓐᓂᐊᒐᐅᔪᖅ ᕿᒥᕐᕈᔾᔪᑕᐅᕙᒃᐳᖅ ᓄᓇᖃᖅᑳᓯᒪᔪᑦ ᑲᓇᑕᒥ, 

ᐃᓕᖅᑯᓯᓕᕆᔨᐅᓂᖅ ᐱᓕᕆᐊᖃᕈᓐᓇᕐᓂᕐᓘᓃᑦ, ᑲᓇᑕᒥ ᖃᓄᐃᓕᐅᕈᑕᐅᓚᐅᖅᓯᒪᔪᕕᓃᑦ, 

ᓴᐱᓕᖅᑯᐃᑦᑑᓂᖏᑦ ᓄᓇᖃᖅᑳᖅᑐᑦ ᐃᓄᖁᑎᖏᑦ, ᐅᕕᓂᖃᑎᒌᙱᓐᓂᕐᒧᑦ 

ᐱᐅᒃᓴᙱᖃᑦᑕᐅᑎᓂᖅ, ᐊᒻᒪ ᐊᔪᙱᓐᓂᕆᔭᐅᔪᑦ ᐃᑲᔪᖅᑎᒋᔭᐅᕙᒃᑐᓂ ᐃᓚᒌᑦᑎᐊᕐᓂᕐᒧᑦ 

ᐱᓕᕆᖃᑎᒌᖕᓂᕐᒧᓪᓗ ᓄᓇᖃᖅᑳᖅᓯᒪᔪᑦ ᓄᓇᓕᖁᑎᖏᓐᓂᒃ. 

• ᓄᓇᕗᑦ ᒐᕙᒪᖓ ᐊᒃᓱᕉᑎᖃᖅᐸᒃᐳᖅ ᐃᖅᑲᓇᐃᔭᕐᕕᐅᔪᑦ ᐱᔨᑦᑎᕋᕐᕕᐅᔪᓪᓗ 

ᐃᓂᓪᓚᒡᕕᐅᓯᒪᒐᓗᐊᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᒻᒪᕆᐅᒋᔭᖏᓐᓂᓗ. ᑖᒃᑯᐊ 

ᐱᒻᒪᕆᐅᒋᔭᐅᔪᑦ ᑐᙵᕕᑦ ᑐᑭᒧᐊᒃᓯᔾᔪᑕᐅᕙᖕᒪᑕ ᐃᓄᑐᐃᓐᓇᕐᓄᑦ ᐱᔨᑦᑎᕋᕈᑕᐅᕙᒃᑐᓄᑦ ᓲᖃᐃᒻᒪ 

ᐃᓄᐃᑦ ᓈᒻᒪᒃᑐᓕᓂᕐᒧᑦ ᐊᒻᒪ ᐅᒃᐱᕈᓱᒍᓯᖏᓐᓂᒃ ᐃᓕᖅᑯᓯᖃᕆᐊᖃᕐᒪᑕ. ᐃᓕᖅᑯᓯᕐᓂᒃ 

ᐃᓚᓪᓕᐅᔾᔨᓯᒪᓂᖅ ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᔭᖅᑐᖃᖏᓐᓂᒃ ᐅᓪᓗᓂᒃ 

ᑐᑭᓯᔾᔪᑕᐅᕙᓪᓕᐊᕙᖕᒪᑦ ᐃᓄᐃᑦ ᐃᓅᓯᓕᕆᓂᕐᒧᑦ ᐱᒻᒪᕆᐅᒋᔭᖏᓐᓂᒃ ᐊᒻᒪᓗ ᐅᖃᐅᓯᖏᓐᓂᒃ 

ᐃᑲᔫᑎᔪᓐᓇᖅᑐᓂᒃ ᐃᖅᑲᓇᐃᔭᖅᑎᓕᒫᓄᑦ ᑐᑭᓯᔾᔪᑕᐅᓗᑎᒃ ᐱᔭᐅᔪᒪᕙᒃᑐᓂᒃ ᐊᒻᒪᓗ 

ᓂᕆᐅᒋᔭᖏᓐᓂᒃ ᐃᓄᐃᑦ ᓄᓇᕗᒻᒥᐅᑦ. 

• ᐃᓕᖅᑯᓯᑐᖃᕐᒥᒃ ᑐᑭᓯᐅᒪᓂᖃᓕᖅᐹᓪᓕᕐᓂᕐᒧᑦ ᐃᓕᓐᓂᐊᒐᐃᑦ ᑕᒪᐃᓐᓂ ᐱᓕᕆᕝᕕᓕᒫᓂ 

ᒐᕙᒪᒃᑯᓐᓂ ᐃᓕᓐᓂᐊᒐᐅᖃᑦᑕᖅᑐᑦ. ᐃᓕᓐᓂᐊᒐᐃᑦ ᐃᓚᖓᑦ ᑕᐃᒍᓯᖃᖅᑐᖅ ᓄᓇᕗᑦ 

ᐱᙳᖅᐸᓪᓕᐊᓂᖓ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ. ᐱᙳᐊᕈᓯᑐᖃᕐᒥᒃ ᐃᓚᖃᖅᑐᑦ ᐊᑐᓂ 

ᐃᓕᓐᓂᐊᕐᓂᐅᔪᑦ. ᐃᓕᖅᑯᓯᑐᖃᕐᒥᒃ ᑐᑭᓯᐅᒪᓂᖅᑖᕐᓂᖅ ᓯᕗᓪᓕᖅᐸᐅᒐᔪᒃᑐᖅ ᐃᓕᓐᓂᐊᒐᐅᔪᓂᒃ 

ᕼᐃᕗᓕᖅᑎᒃᕼᐊᓄᑦ ᐊᒻᒪ ᐊᑐᐊᒐᓂᒃ ᐱᕈᖅᑎᑦᑎᕙᓪᓕᐊᓂᕐᒧᑦ ᐊᔪᙱᓐᓂᖅᑖᕐᓂᕐᒥᒃ 

ᐃᖏᕐᕋᑎᑕᐅᓲᓂ. ᒐᕙᒪᒃᑯᑦ ᒥᒃᓵᓄᑦ ᐊᐅᓚᑉᐸᒃᑕᖏᓐᓂᒃ ᑐᑭᓯᐅᒪᓂᖅᑖᒃᑲᓐᓂᕐᓂᕐᒧᑦ 

ᐊᑐᐃᓐᓇᐅᕙᒃᑐᖅ ᑕᒪᐃᓐᓄᑦ ᐃᖅᑲᓇᐃᔭᖅᑎᓕᒫᓄᑦ. ᐱᑎᑦᑎᔪᖃᖅᐸᒃᑭᕗᖅ 

ᑐᕌᕐᕕᖃᓪᓗᐊᑕᕐᓂᖅᓴᐅᔪᓂᒃ ᖃᐅᔨᒪᓕᖅᑎᑕᐅᒃᑲᓐᓂᕐᓂᕐᓂᒃ ᐃᓛᒃᑰᖅᑐᓂᒃ 

ᐃᖅᑲᓇᐃᔭᕐᕕᒋᔭᐅᔪᓂ.  

• ᒐᕙᒪᒃᑯᑦ ᐱᔭᒃᓴᖃᖅᑐᑦ ᖃᐅᔨᒪᓇᓱᒋᐊᖃᖅᖢᑎᒃ ᐃᖅᑲᓇᐃᔭᖅᑎᓕᒫᖏᑦ ᐊᑦᑕᓇᖅᑐᒦᙱᓪᓗᑎᒃ 

ᐊᒻᒪ ᐋᓐᓂᐊᖅᑖᕐᓇᖅᑐᒦᙱᓪᓗᑎᒃ ᐃᖅᑲᓇᐃᔭᕐᕕᖕᓂ ᐱᓕᕆᖃᑦᑕᕐᓂᐊᕐᒪᑕ. ᐃᓚᐅᔪᖅ 

ᑲᒪᒋᔭᐃᓐᓇᕆᓗᒋᑦ ᓄᖅᑲᖅᑎᑦᑎᔾᔪᑕᐅᔪᓐᓇᖅᑐᑦ ᐃᖅᑲᓇᐃᔭᕐᕕᖕᒥ ᐸᒡᕕᓵᕆᓂᐅᔪᑦ ᐊᒻᒪ 

ᓲᖑᓴᖕᓂᐅᔪᑦ, ᐱᑕᖃᕈᓐᓃᖅᑎᓪᓗᒋᓪᓗ ᑕᐃᒪᐃᓕᐅᖅᑐᖃᖃᑦᑕᑐᐊᖅᐸᑦ. ᑕᒪᐃᓐᓂᒃ 

ᐃᖅᑲᓇᐃᔮᒃᓴᖅᑖᕈᒪᖕᒪᖔᖅ ᐊᐱᕆᔭᐅᔪᑦ ᑐᓂᔭᐅᖃᓯᐅᔾᔭᐅᖃᑦᑕᓕᖅᑐᑦ 

ᐸᒡᕕᓵᖅᑕᐅᒋᐊᖃᙱᓐᓂᖅ ᐃᖅᑲᓇᐃᔭᕐᕕᖕᒥ ᐊᑐᐊᒐᖁᑎᖓᓂᒃ; ᓄᑖᑦ ᐃᖅᑲᓇᐃᔭᖅᑎᙳᓵᖅᑐᑦ 

ᐅᖃᓕᒫᓚᐅᖅᖢᑎᒃ ᑐᑭᓯᓂᕋᕐᓗᑎᒃ ᓇᓗᓇᐃᕆᐊᖃᓲᖑᓕᖅᖢᑎᒃ ᐊᒻᒪ ᐱᑦᑎᐊᕐᓂᕐᒥᒃ 

ᐃᓕᖅᑯᓯᖃᕆᐊᖃᖅᖢᑎᒃ.  

• ᒐᕙᒪᒃᑯᑦ ᐱᓂᐊᕐᓂᖃᖅᑐᑦ ᑐᕌᒐᐅᔪᒥᑦ ᐊᔪᕈᓐᓃᖅᓴᐃᓂᕐᒥᒃ ᐊᐅᓚᑦᑎᔨᓗᒃᑖᓂᒃ ᐊᒻᒪᓗ 

ᐃᖅᑲᓇᐃᔭᖅᑎᓗᒃᑖᓂᑦ ᒐᕙᒪᒃᑯᓐᓄᑦ ᐃᓕᑕᖅᓯᓂᕐᒨᖓᔪᓂᒃ, ᐱᓕᕆᐊᖃᕐᓂᖅ 

ᐱᑕᖃᖅᑕᐃᓕᑎᑦᑎᓂᕐᓗ ᐃᖅᑲᓇᐃᔭᕐᕕᖕᒥᑦ ᐸᒡᕕᓵᕆᓂᕐᒥᒃ ᐊᒻᒪᓗ ᐱᔮᖅᖠᕐᓂᕐᒥᒃ. 

• ᓄᓇᕗᒻᒥ ᒐᕙᒪᒃᑯᑦ ᐱᓕᒋᔨᖏᓐᓂᒃ ᐃᑲᔪᐃᖃᑦᑕᖅᑐᑦ ᑐᕌᖓᔪᖓᑦᑎᒍᑦ ᐃᖅᑲᓇᐃᔭᖅᑎ ᐊᒻᒪᓗ 

ᐃᓚᒌᓄᑦ ᐃᑲᔪᑎᑎᒍᑦ. ᑕᒪᓐᓇ ᐱᓕᕆᐊᖑᕙᒃᑐᖅ ᐱᑎᑦᑎᕙᒃᐳᖅ ᒪᐅᖓᑦᑎᐊᖅ 

ᖃᐅᔨᔭᐅᔭᕆᐊᖃᙱᑦᑐᓂᒃ, ᐱᓕᕆᔨᓪᓚᕆᐅᓂᕐᒧᑦ ᐅᖃᐅᔾᔪᐃᓂᕐᓂᒃ, ᐃᓄᖕᒧᑦ ᐊᑕᐅᓯᕐᒧᑦ 

ᐃᖅᑲᓇᐃᔭᕐᕕᒋᔭᐅᔪᓄᓪᓗ ᐃᓱᒪᒋᔭᒃᓴᓄᑦ, ᐃᑲᔪᕈᒪᓪᓗᒋᑦ ᐃᖅᑲᓇᐃᔭᖅᑏᑦ ᐃᓚᖏᓪᓗ 

ᓇᓂᓯᔪᓐᓇᕐᓂᕐᒥᒃ ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ ᐊᑲᐅᙱᓕᐅᕈᑎᓄᑦ ᑖᒃᑯᓂᖓ ᐊᒃᑐᖅᓯᔪᓄᑦ.   

ᐱᔨᑦᑎᕋᐅᑏᑦ ᐊᑐᐃᓐᓇᐅᔪᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓄᑦ ᐊᒻᒪᓗ ᐃᓚᒋᔭᒥᓄᑦ 

ᐊᑐᕈᓐᓇᖅᖢᓂᔾᔪᒃ ᐊᑭᖃᙱᓪᓗᒍ, 24-ᓄᑦ ᐃᑲᕐᕋᓄᑦ, 7-ᓄᑦ ᐅᓪᓗᓄᑦ. ᐱᔨᑦᑎᕐᓃᑦ ᒪᓂᒪᑎᑕᐅᓲᑦ 

ᖃᓪᓗᓈᑎᑐᑦ ᐊᒻᒪ ᐅᐃᕖᑎᑐᑦ, ᐊᒻᒪ ᐃᓄᒃᑐᑦ ᐅᕝᕙᓘᓐᓃᑦ ᐃᓄᐃᓐᓇᖅᑐᓐ 

ᑐᓵᔨᑕᖃᕈᓐᓇᖅᐸᒃᖢᓂ. 

• ᐃᖅᑲᓇᐃᔭᕈᓐᓃᖅᑐᓄᑦ ᐊᐱᖅᑯᑎᒃᓴᓂᒃ ᑭᐅᒪᖃᑦᑕᓲᖑᖕᒪᑕ ᑕᒪᒃᑯᐊ ᑭᐅᔾᔪᑎᒋᔭᐅᔪᑦ 

ᑐᑭᓯᕚᓪᓕᕈᑕᐅᕙᒃᐳᑦ ᖃᓄᐃᒻᒪᓐ ᐃᖅᑲᓇᐃᔮᒥᓂᒃ ᕿᒪᐃᓕᕐᒪᖔᑦ ᐅᕝᕙᓘᓐᓃᑦ ᖃᓄᐃᒻᒪᓐ 

ᑎᒥᐅᔪᖅ ᕿᒪᓕᕐᒪᖔᒍ. ᑭᒃᑯᑐᐃᓐᓇᕐᓄᑦ ᑕᑯᔭᐅᕈᓘᔭᔾᔮᙱᑦᑐᖅ ᐃᑭᐊᖅᑭᕕᒃᑯᑎᒍᑦ 

ᑕᑕᑎᒐᒃᓴᐅᓪᓗᓂ ᐊᑐᐃᓐᓇᐅᔪᖅ ᐃᖅᑲᓇᐃᔭᖅᑎᓄᑦ ᐊᓯᐊᓂᒃ ᓄᓇᕗᑦ ᒐᕙᒪᖓᓐᓂ 

ᐱᓕᕆᐊᒃᓴᖅᑖᖅᑐᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᔾᔮᔪᓐᓃᖅᑐᓄᑦ. ᑕᒪᓐᓇ ᐊᐱᖅᓱᕐᓂᖅ 

ᐃᖅᑲᓇᐃᔭᖅᑎᓂᑦ ᓴᖅᑭᑎᑦᑎᓂᐅᕗᖅ ᐱᕚᓪᓕᐅᑎᒋᔭᖏᓐᓂᒃ ᐊᒻᒪ ᐱᔾᔪᑏᑦ 

ᑲᒪᒋᔭᐅᔭᕆᐊᖃᕐᓂᖏᓐᓂᒃ ᐱᐅᓯᒋᐊᕆᐊᖃᕐᓂᖏᓐᓂᒡᓗ.  

ᐃᓄᐃᑦ ᐅᖃᐅᓯᖓᑦ ᐊᑐᖅᑕᐅᓂᖅᓴᐅᓗᓂ ᓴᙱᒃᑎᓐᓂᖅᓴᐅᔪᓐᓇᕐᓂᐊᕐᒪᑦ ᐱᔨᑦᑎᕐᕕᐅᕙᒃᑐᓕᒫᓂ. 

ᐊᓯᐅᑎᑕᐅᑦᑕᐃᓕᒪᓂᖓ ᓴᐳᑎᔭᐅᓂᖓᓗ ᐃᓄᐃᑦ ᐅᖃᐅᓯᖓᑦ ᓯᕗᓪᓕᐅᑎᔭᐅᓯᒪᔪᖅ ᓄᓇᕗᑦ 

ᒐᕙᒪᖓᓐᓄᑦ ᑕᐃᒪᙵᑦ 1999−ᒥ ᐱᙳᖅᑎᑕᐅᓚᐅᖅᓯᒪᑎᓪᓗᒍ ᓄᓇᑖᕐᓂᖅ. ᐃᓄᐃᑦ ᐅᖃᐅᓯᖓᑕ 

ᓴᐳᒻᒥᔭᐅᓂᖓᓄᑦ ᐱᖁᔭᖅ  ᓄᓇᕗᑦ ᒐᕙᒪᖓᓐᓂᒃ ᑎᓕᐅᖅᑐᕈᑎᖃᕐᒪᑦ ᐊᑲᐅᔪᒃᑯᑦ 

ᖁᕝᕙᖅᓴᐃᔾᔪᑎᖃᕆᐊᖃᕐᓂᖏᓐᓂᒃ ᐃᓄᒃᑐᑦ ᐅᖃᐅᓯᖓᓂᒃ ᑕᒪᐃᓐᓂ ᐱᓕᕆᕝᕕᐅᔪᓕᒫᓂ ᓄᓇᕗᑦ 

ᐃᓄᖁᑎᖏᓐᓄᑦ. ᑖᓐᓇ ᐃᓚᖃᖅᑐᖅ ᐃᓄᒃᑐᑦ ᐅᖃᐅᓯᖅ ᐊᑐᖅᑕᐅᓂᖅᓴᐅᓗᓂ ᐃᖅᑲᓇᐃᔭᕐᕕᐅᑉ 

ᐃᓗᐊᓂ ᓄᓇᕗᑦ ᒐᕙᒪᖓᑦᑕ ᐱᓕᕆᕝᕕᖏᓐᓂ ᐃᓄᓕᒫᓄᑦ ᐱᔨᑦᑎᕋᐅᑕᐅᕙᒃᑐᑦ ᐃᓄᒃᑎᑑᕆᐊᖃᖅᖢᑎᒃ. 

• ᐃᑲᔪᖅᑐᕈᑎᒋᓗᒍ ᐃᓄᒃᑐᑦ ᐅᖃᐅᓯᖓ ᐊᑐᖅᑕᐅᓂᖅᓴᐅᓂᐊᕐᒪᑦ ᐃᖅᑲᓇᐃᔭᕐᕕᖕᒥ 

ᐱᔨᑦᑎᕐᕕᐅᕙᒃᑐᓂ, ᓄᓇᕗᑦ ᒐᕙᒪᖓ ᓴᖅᑭᑦᑎᓚᐅᖅᐳᑦ ᐃᓄᐃᑦ ᐅᖃᐅᓯᖓ ᓴᐳᔾᔭᐅᓯᒪᓂᖓᓄᑦ 

ᐊᑐᐊᒐᖅ ᐅᑐᐱᕆ 2017−ᒥ. ᑖᓐᓇ ᐊᑐᐊᒐᖅ ᐃᓕᓴᖅᓯᓲᖅ ᐊᒻᒪ ᖁᔭᓕᔾᔪᓯᐊᖅᑎᑦᑎᓲᖅ 

ᐃᖅᑲᓇᐃᔭᖅᑎᓄᑦ ᑕᑯᒃᓴᐅᓂᖓᒍᑦ ᐃᓄᒃᑐᑦ ᐅᖃᐅᓯᖓᓂᒃ ᐊᑐᕋᓱᐊᓪᓚᕆᖕᓂᖓᓂ ᐊᕐᕌᒍᑕᒫᖅ 

ᐊᑭᓕᖅᓯᕙᒃᖢᑎᒃ ᐊᔪᙱᓐᓂᖏᑦ ᐅᖃᐅᓯᕐᒥᒃ ᒪᓕᒃᖢᒍ. 

• ᐊᒃᓱᕉᑎᒋᔭᑦᑎᓐᓄᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐊᒻᒪ ᐃᓄᒃᑐᑦ ᐅᖃᐅᓯᖓ 

ᐊᑐᖅᑕᐅᓂᖅᓴᐅᔭᕆᐊᖃᕐᓂᖓᓄᑦ ᐃᖅᑲᓇᐃᔭᖅᑐᑦ ᐱᔨᑦᑎᕐᕕᒋᕙᒃᑕᖏᓐᓂᒃ, ᓄᓇᕗᑦ ᒐᕙᒪᖓ 

ᐃᓄᒃᑐᑦ ᐅᖃᐅᓯᖓᓂᒃ ᐃᓕᓐᓂᐊᖅᑎᑦᑎᓲᖑᔪᑦ ᐃᖅᑲᓇᐃᔭᖅᑎᒥᓄᑦ, ᖃᓪᓗᓈᑐᑦ ᐊᒻᒪ ᐅᐃᕖᑐᑦ. 

ᐃᓄᒃᑐᑦ ᐃᓕᓐᓂᐊᒐᒃᓴᖃᓲᑦ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓄᑦ ᓄᓇᕗᓕᒫᒥᑦ 

ᑕᒪᐃᓐᓂᒃ ᐃᓕᓐᓂᐊᑐᐃᓐᓇᖕᓂᒃᑯᑦ ᐱᓕᕆᔨᒻᒪᕆᒃᑎᑐᓪᓗ. ᐅᐃᕖᑐᑦ ᖃᓪᓗᓈᑐᓪᓗ 

ᐃᓕᓐᓂᐊᒐᒃᓴᐃᑦ ᐱᔾᔪᑎᖃᓗᐊᖅᐸᒃᐳᑦ ᐅᖃᓪᓚᖕᓂᖕᒥᑦ, ᓈᓚᖕᓂᖕᒥᑦ, ᐅᖃᓕᒫᖕᓂᖕᒥᑦ 

ᑎᑎᕋᖕᓂᖕᒥᓪᓗ ᐊᐃᑉᐸᖓᓂᑦ ᐅᖃᐅᓯᖃᖕᓂᖕᒧᑦ ᐃᓕᓐᓂᐊᖅᑎᓄᑦ.  

ᐱᓕᕆᐊᒃᓴᑦ ᐱᓕᕆᐊᕆᓗᒋᑦ 

ᑐᕌᒐᕆᔭᑦᑎᓐᓂ ᑎᑭᓐᓇᓱᒃᑕᑦᑎᓐᓂᓪᓗ ᑲᒪᒋᔭᖃᕐᓂᐊᖅᐳᒍᑦ 

ᐅᓄᖅᓯᒋᐊᖅᑎᓪᓗᑎᒍᑦ ᐃᓄᐃᑦ ᐃᖅᑲᓇᐃᔭᖅᑏᑦ 

ᐃᓄᖕᓄᑦ ᐃᖅᑲᓇᐃᔮᒃᓴᓄᑦ ᑐᕌᒐᕆᔭᐅᔪᑦ ᑲᑎᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑎᐅᓛᕋᓱᒋᔭᐅᔪᑦ ᐱᓕᕆᕝᕕᖕᒥ ᐅᕝᕙᓘᓐᓃᑦ ᑐᑦᑕᕐᕕᖕᒥ ᖃᑯᒍᑭᐊᖅ.  ᑐᕌᒐᕆᔭᐅᔪᓂᒃ 

ᐱᑕᖃᕆᕗᖅ ᒥᒃᓴᐅᑦᑎᓯᒪᔪᓂᒃ ᐃᓄᖕᓂᒃ ᑭᒡᒐᖅᑐᖅᑎᓂᒃ ᐅᓄᕐᓂᖏᓐᓂᒃ (%−ᖏᑦ ᐃᓄᐃᑦ 

ᐃᖅᑲᓇᐃᔭᖅᑏᑦ) ᐱᓕᕆᕝᕕᖕᒧᑦ ᐅᕝᕙᓘᓐᓃᑦ ᑐᑦᑕᕐᕕᖕᒧᑦ ᐱᐊᓂᒃᑕᐅᓛᕋᓱᒋᔭᐅᔪᑦ ᖃᑯᒍᑭᐊᖅ.  

ᑐᕋᒐᕆᔭᐅᔪᖅ ᐅᓄᕐᓂᖏᑦ ᐃᓄᐃᑦ ᐃᖅᑲᓇᐃᔭᖅᑏᑦ, ᐅᑯᐊᖑᙱᑦᑐᑦ ᐃᓄᖕᓂᒃ ᑭᒡᒐᖅᑐᖅᑏᑦ ᐅᓄᕐᓂᖏᑦ. 

ᐃᓄᐃᑦ ᐃᖅᑲᓇᐃᔭᖅᑏᑦ ᑐᕌᒐᕆᔭᐅᔪᑦ ᓇᓚᐅᑦᑖᖅᑕᐅᓯᒪᔪᖅ ᐅᓄᕐᓂᖏᑦ ᐃᓄᐃᑦ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᕐᕕᒋᔭᐅᓲᓂᒃ (ᓲᕐᓗ, ᐱᓕᕆᔨᒻᒪᕆᖕᓄᑦ ᐃᑲᔪᖅᑏᑦ). ᑐᕌᒐᕆᔭᐅᔪᓂᒃ ᐱᑕᖃᕆᕗᖅ 

ᒥᒃᓴᐅᑦᑎᓯᒪᔪᓂᒃ ᐃᓄᖕᓂᒃ ᑭᒡᒐᖅᑐᖅᑎᓂᒃ ᐅᓄᕐᓂᖏᓐᓂᒃ (%−ᖏᑦ ᐃᓄᐃᑦ ᐃᖅᑲᓇᐃᔭᖅᑏᑦ) 

ᐱᓕᕆᕝᕕᖕᒧᑦ ᐅᕝᕙᓘᓐᓃᑦ ᑐᑦᑕᕐᕕᖕᒧᑦ ᐱᐊᓂᒃᑕᐅᓛᕋᓱᒋᔭᐅᔪᑦ ᖃᑯᒍᑭᐊᖅ.  ᑐᕌᒐᕆᔭᐅᔪᖅ ᐅᓄᕐᓂᖏᑦ 

ᐃᓄᐃᑦ ᐃᖅᑲᓇᐃᔭᖅᑏᑦ, ᐅᑯᐊᖑᙱᑦᑐᑦ ᐃᓄᖕᓂᒃ ᑭᒡᒐᖅᑐᖅᑏᑦ ᐅᓄᕐᓂᖏᑦ. 

ᒥᒃᓴᐅᑦᑎᓯᒪᔪᑦ ᐃᓄᖕᓂ ᑭᒡᒐᖅᑐᖅᑏᑦ ᐅᓄᕐᓂᖏᑦ ᐳᓴᓐᑎᒋᔭᐅᕗᖅ (%) ᐃᓄᖕᓂ ᐃᖅᑲᓇᐃᔭᖅᑏᑦ 

ᐊᒃᑐᐊᔪᓂᒃ ᓈᓴᐅᑎᓄᑦ ᑐᕌᒐᕆᔭᐅᔪᓄᑦ ᐅᕝᕙᓘᓐᓃᑦ ᑎᑭᑕᐅᓇᓱᒃᑐᓄᑦ.  ᐃᓄᖕᓂᒃ ᑭᒡᒐᖅᑐᖅᑏᑦ 

ᐅᓄᕐᓂᖏᑦ ᒥᒃᓴᐅᓴᒃᑕᐅᑐᐃᓐᓇᕈᓐᓇᖅᐳᑦ, ᑲᑎᖅᓱᖅᓯᒪᔪᑦ ᒪᓕᓲᖑᓂᖏᓐᓄᑦ ᐊᔾᔨᒌᙱᑦᑐᓄᑦ ᐱᔾᔪᑕᐅᓲᓄᑦ 

ᓲᕐᓗ ᑲᑎᖦᖢᒋᑦ ᖃᔅᓯᐅᓂᖏᑦ ᐃᖅᑲᓇᐃᔮᕆᔭᐅᔪᑦ ᐊᒻᒪ ᖃᔅᓯᐅᓂᖏᑦ ᐃᖅᑲᓇᐃᔮᒃᓴᑦ 

ᐃᖅᑲᓇᐃᔮᕆᔭᐅᓕᖅᑐᑦ, ᐅᕝᕙᓘᓐᓃᑦ ᐱᔪᓐᓇᕐᓂᕆᔭᐅᔪᑦ ᖃᓄᑐᐃᓐᓇᖅ, ᖃᑯᒍᑭᐊᖅ.  ᒥᒃᓴᐅᓴᒃᓯᒪᔪᑦ 

ᐃᓄᖕᓂᒃ ᑭᒡᒐᖅᑐᖅᑏᑦ ᐃᓱᒪᒋᔭᐅᒋᐊᖃᙱᑦᑐᑦ ᑐᕌᒐᐅᖕᒪᖔᑕ ᐅᕝᕙᓘᓐᓃᑦ ᑎᑭᑕᐅᓇᓱᖕᒪᖔᑕ ᑖᒃᑯᐊ 

ᐱᔾᔪᑕᐅᓗᑎᒃ.  

ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᑐᕌᒐᑦ ᑎᑭᑕᐅᓇᓱᒃᑐᓪᓗ ᐋᖅᑭᒃᑕᐅᓲᖑᕗᑦ 

ᐱᓕᕆᕝᕕᖕᓄᑦ ᐊᒻᒪ ᑐᑦᑕᕐᕕᖕᓄᑦ  

ᐱᓕᕆᕝᕖᑦ ᐊᒻᒪ ᐅᑭᐅᖅᑕᖅᑐᒥ ᑎᒥᐅᔪᑦ ᐋᖅᑭᒃᓯᓲᖑᕗᑦ ᐃᓄᖕᓂᒃ ᐃᖅᑲᓇᐃᔭᖅᑎᖏᓐᓄᑦ ᑐᕌᒐᖏᓐᓂᒃ 

ᐊᒻᒪ ᑎᑭᑕᐅᓇᓱᒃᑐᓂᒃ ᐃᓱᒪᒋᓪᓗᒋᑦ ᐃᖅᑲᓇᐃᔭᖅᑏᑦ ᓄᓇᕗᓕᒫᒥ ᓄᓇᓕᖕᓂᓪᓗ ᒐᕙᒪᒃᑯᓐᓄᑦ 

ᑎᑎᕋᕐᕕᖏᓐᓂᒃ.  ᐱᔾᔪᑎᓂᒃ ᐅᑯᓂᖓ ᐱᑕᖃᑐᐃᓐᓇᕆᐊᓕᒃ: 

• ᐊᑐᐃᓐᓇᐅᓂᖏᑦ, ᐱᓕᕆᐊᒃᑯᒥᒋᔭᐅᓂᖏᑦ ᐊᒻᒪ ᐱᕙᒌᔭᖅᓯᒪᓂᖏᑦ ᐃᓄᐃᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᒋᐊᒃᓴᖅ;  

• ᖃᓄᐃᓕᕙᓪᓕᐊᓂᕆᔭᖏᑦ ᐃᓄᐃᑦ ᐅᓄᕐᓂᖏᑦ ᐊᔪᙱᑐᐃᓐᓇᕆᐊᓖᑦ ᒫᓐᓇ ᐊᒻᒪ ᓯᕗᓂᒃᓴᒥ 

ᐃᖅᑲᓇᐃᔮᒃᓴᐅᓛᖅᑐᓄᑦ ᐃᖅᑲᓇᐃᔮᒃᓴᐅᖁᔭᐅᓛᖅᑐᓄᓪᓗ;  

• ᐱᓇᔪᒃᑐᑦ ᐊᔪᙱᑦᑐᑦ ᐃᓄᐃᑦ ᓄᓇᕗᑦ ᒐᕙᒪᒃᑯᓐᓂᓕᒫᖅ ᐊᓯᖏᓪᓗ ᐃᖅᑲᓇᐃᔭᖅᑏᑦ ᓄᓇᕗᒻᒥ;  

• ᖃᖓᑦᑎᐊᓕᓴᑦ ᖃᓄᐃᓕᕙᓪᓕᐊᓂᐅᓚᐅᖅᑐᑦ ᐃᖅᑲᓇᐃᔭᖅᑎᑦᑎᓂᕐᒥᒃ ᐊᒻᒪ 

ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ ᓄᓇᕗᑦ ᒐᕙᒪᒃᑯᓐᓂ;  

• ᐊᐅᓚᑦᑎᔾᔪᑎᑦ ᐱᔭᐅᒋᐊᓖᑦ ᐊᒻᒪ ᐊᖏᖅᑕᐅᓯᒪᔪᑦ ᐃᖅᑲᓇᐃᔮᒃᓴᑦ ᐊᒻᒪ ᑮᓇᐅᔭᑦ ᐊᑐᖅᑐᒃᓴᑦ; ᐊᒻᒪ  

• ᐃᖅᑲᓇᐃᔮᒃᓴᑦ ᐃᓐᓄᒃᑕᐅᒋᐊᓖᑦ ᐊᒻᒪ ᐱᓕᕆᑎᑦᑎᔪᓂᒃ ᐱᓕᕆᖃᑕᐅᔪᑦ ᖃᔅᓯᐅᓂᖏᑦ 

ᐱᓕᕆᕝᕕᖕᒥ ᐅᕝᕙᓘᓐᓃᑦ ᑎᒥᐅᔪᑦ.  

ᐋᖅᑭᒃᓱᕐᓗᒋᑦ ᑐᕌᒐᖏᑦ ᐊᒻᒪ ᑎᑭᑕᐅᓇᓱᒃᑐᑦ, ᐱᓕᕆᕝᕖᑦ ᐊᒻᒪ ᓄᓇᕗᒻᒥ ᑎᒥᐅᔪᑦ ᖄᖏᐅᑎᔪᓐᓇᙱᑦᑐᑦ 

ᐊᖏᖅᑕᐅᓯᒪᔪᑦ ᐃᖅᑲᓇᐃᔮᒃᓴᓂᒃ ᑕᒪᐃᓐᓂᒃ ᐃᖅᑲᓇᐃᔭᕐᕕᐅᔪᓂᒃ ᐅᓪᓗᕆᓕᖅᑎᓪᓗᒍ ᐃᓄᐃᑦ 

ᐃᖅᑲᓇᐃᔭᖅᑏᑦ ᐸᕐᓇᐅᑎᒧᑦ.    ᑭᓯᐊᓂ, ᐊᖏᖅᑕᐅᓯᒪᔪᑦ ᖃᔅᓯᐅᓂᖏᑦ ᐃᖅᑲᓇᐃᔮᒃᓴᑦ ᑕᒪᐃᓐᓂᒃ 

ᐃᖅᑲᓇᐃᔮᒃᓴᓂᒃ ᓂᕆᐅᒋᔭᐅᔪᓐᓇᖅᐳᑦ ᐊᓯᔾᔨᕐᓂᐊᕐᒪᖔᑕ ᐃᓄᐃᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑎ 

ᐸᕐᓇᒃᑕᐅᑎᓪᓗᒍ, ᑕᐃᒪᓕ ᑐᕌᒐᐃᑦ ᑎᑭᑕᐅᓇᓱᒃᑐᓪᓗ ᐊᓯᔾᔨᑐᐃᓐᓇᕆᐊᖃᕆᕗᑦ.   

ᐊᕐᕌᒍᓕᒫᒧᑦ ᑐᕌᒐᕆᔭᐅᔪᑦ, ᑎᑭᑕᐅᓇᓱᒃᑐᑦ ᐊᒻᒪ ᓯᕗᓪᓕᐅᔾᔭᐅᔭᕆᐊᓖᑦ ᐃᓚᓕᐅᔾᔭᐅᓯᒪᔪᑦ ᐱᓕᕆᕝᕕᖕᓂ 

ᐊᒻᒪ ᑐᑦᑕᕐᕕᖕᓂ ᐱᓕᕆᔾᔪᑎᓄᑦ ᐸᕐᓇᐅᑎᓂᒃ.  ᑖᒃᑯᐊ ᐊᕐᕌᒍᓕᒫᖅᓯᐅᑏᑦ ᐃᓄᐃᑦ ᐃᖅᑲᓇᐃᔭᖅᑎᓄᑦ 

ᐸᕐᓇᐅᑏᑦ ᐃᓚᖃᖅᐳᑦ ᐊᑕᐅᓯᕐᒧᑦ ᐅᑭᐅᕐᒧᑦ ᐃᓄᖕᓂᒃ ᐃᖅᑲᓇᐃᔮᓄᑦ ᑐᕌᒐᕆᔭᐅᔪᓄᑦ ᐊᒻᒪ 

ᑎᑭᑕᐅᓇᓱᒃᑐᓄᑦ ᓯᕗᓪᓕᐅᔾᔭᐅᓗᑎᒡᓗ ᐱᓕᕆᐊᖑᓂᐊᖅᑐᑦ ᐅᑭᐅᓄᑦ ᐱᖓᓱᓄᑦ ᐱᓕᕆᑎᓪᓗᒋᑦ 

ᐱᓕᕆᔾᔪᑎᓄᑦ ᐸᕐᓇᐅᑏᑦ.  ᐊᕐᕌᒍᓕᒫᒧᑦ ᐃᓄᐃ ᐃᖅᑲᓇᐃᔭᖅᑎᓄᑦ ᐸᕐᓇᐅᑏᑦ 

"ᐱᓕᕆᐊᖑᕙᓪᓕᐊᖏᓐᓇᖅᖢᑎᒃ" ᐸᕐᓇᒃᑕᐅᕗᑦ ᓄᑖᙳᕆᐊᖅᑕᐅᕙᒃᖢᑎᒃ ᐊᕐᕌᒍᑕᒫᑦ ᐱᓕᕆᔾᔪᑏᑦ 

ᐸᕐᓇᒃᑕᐅᑎᓪᓗᒋᑦ ᐊᒻᒪ ᑮᓇᐅᔭᑦ ᐊᑐᖅᑐᒃᓴᑦ ᐊᑐᖅᑎᓪᓗᒋᑦ.   

ᐊᕐᕌᒍᓕᒫᒧᑦ ᑐᕌᒐᕆᔭᐅᔪᑦ ᐊᒻᒪ ᑎᑭᑕᐅᓇᓱᒃᑐᑦ ᐊᔾᔨᒌᙱᑐᐃᓐᓇᕆᐊᓕᑦ ᑕᐃᒃᑯᓇᙵᑦ ᐱᓕᕆᕝᕕᖕᓂ 

ᐃᓄᐃᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᖏᓐᓄᑦ 2023−ᒧᑦ ᑎᑭᓪᓗᒍ, ᑐᙵᕕᖃᕐᓂᖏᓐᓄᑦ ᒫᓐᓇᓕᓴᕐᓂᒃ 

ᐱᔾᔪᑕᐅᔪᓂᒃ ᓲᕐᓗ:  

• ᐊᖏᖅᑕᐅᓯᒪᓗᑎᒃ ᐊᓯᔾᔨᖅᑐᑦ ᖃᔅᓯᐅᓂᖏᓐᓄᑦ ᐃᖅᑲᓇᐃᔮᒃᓴᑦ ᐊᒻᒪ/ᐅᕝᕙᓘᓐᓃᑦ ᑮᓇᐅᔭᑦ 

ᐊᐅᓚᔾᔪᑎᒃᓴᑦ;  

• ᐊᖏᖅᑕᐅᓯᒪᔪᑦ ᐊᓯᔾᔨᖁᔭᐅᔪᑦ ᑲᑐᔾᔨᖃᑎᒌᒡᕕᖕᓂ ᐋᖅᑭᒃᑕᐅᓯᒪᔪᑦ;  

• ᐊᖏᖅᑕᐅᓯᒪᔪᑦ ᐊᐅᓚᑦᑎᔾᔪᑏᑦ ᓯᕗᓪᓕᐅᔾᔭᐅᒋᐊᓖᑦ;  

• ᐃᖅᑲᓇᐃᔮᒃᓴᑦ ᐃᓐᓄᒃᑕᐅᒋᐊᓖᑦ; ᐊᒻᒪ  

• ᐃᖅᑲᓇᐃᔮᒃᓴᑦ ᐃᓐᓄᒃᑕᐅᒋᐊᓖᑦ ᐃᖅᑲᓇᐃᔭᕐᕕᐅᔪᓐᓃᕐᓂᐊᕋᓱᒋᔭᐅᔪᑦ ᖃᑯᒍᑦᑎᐊᑯᓗᒃ.  

ᐋᖅᑭᒃᓯᓯᒪᓕᖅᑐᒍᑦ ᓴᖅᑭᑦᑐᒪᔭᑦᑎᓐᓂ ᓄᓇᕗᑦ ᒐᕙᒪᒃᑯᓐᓂᓕᒫᖅ 

ᑐᕌᒐᕆᔭᐅᔪᓂᒃ ᐊᒻᒪ ᑎᑭᑕᐅᔪᒪᔪᓂᒃ 2023−ᒧᑦ 

ᓄᓇᕗᑦ ᒐᕙᒪᒃᑯᓐᓂᓕᒫᖅ ᑐᕌᒐᕆᔭᐅᔪᑦ ᐊᒻᒪ ᑎᑭᑕᐅᔪᒪᔪᑦ ᐋᖅᑭᒃᑕᐅᓲᖑᕗᑦ ᑐᕌᒐᐃᑦ ᑎᑭᑕᐅᔪᒪᔪᓪᓗ 

ᐱᓕᕆᐊᕆᓗᒋᑦ ᐱᓕᕆᕝᕕᖕᓂ ᐊᒻᒪ ᓄᓇᕗᒻᒥ ᑲᑐᔾᔨᖃᑎᒌᑦ ᐋᖅᑭᒃᑕᖏᑦ ᐅᓄᖅᓯᒋᐊᖅᑎᓐᓇᓱᒃᖢᒋᑦ 

ᐃᓄᐃᑦ ᐃᖅᑲᓇᐃᔭᖅᑏᑦ ᖃᔅᓯᐅᓂᖏᑦ.  ᑐᕌᒐᕆᔭᐅᔪᑦ ᑎᑭᑕᐅᓇᓱᒃᑐᓪᓗ ᐃᒪᓐᓇ ᓇᓗᓇᐃᖅᑕᐅᓯᒪᕗᑦ 

“FTEs” ᐅᕝᕙᓘᓐᓃᑦ ᐅᓪᓗᓕᒫᒧᑦ ᐃᖅᑲᓇᐃᔭᖅᑎᓄᑦ ᓇᓕᒥᒃᓱᖅᑐᑦ.  ᑕᒪᓐᓇ ᑐᑭᖃᖅᐳᖅ ᐃᖅᑲᓇᐃᔭᖅᑎ 

ᐃᖅᑲᓇᐃᔮᖃᖅᑐᖅ ᐅᓪᓘᑉ ᓇᑉᐸᖓᓂ ᐃᒪᐃᓕᖓᓇᔭᖅᐳᖅ 0.5 FTE, ᐅᕝᕙᓘᓐᓃᑦ ᓇᑉᐸᖓ ᐅᓪᓗᓕᒫᕐᒧᑦ 

ᐃᖅᑲᓇᐃᔭᖅᑎᒧᑦ ᓇᓕᒥᒃᓱᖅᑐᒧᑦ.    

ᒫᑦᓯ 31, 2020−ᒧᑦ ᑎᑭᓪᓗᒍ, ᓂᕆᐅᒋᓂᐊᖅᑕᕗᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖃᓛᕐᒪᖔᑕ 2,040 

ᐃᓄᖕᓂᒃ (ᐃᖅᑲᓇᐃᔮᖃᕐᓗᑎᒃ ᐅᓪᓗᓕᒫᕐᒧᑦ). ᐃᒪᐃᓕᖓᓕᕈᑕᐅᓇᔭᖅᐳᖅ ᒥᒃᓴᐅᑦᑎᓯᒪᔪᑦ ᐃᓄᖕᓂᒃ 

ᑭᒡᒐᖅᑐᐃᔨᑦ ᐅᓄᖅᑎᒋᓗᑎᒃ 54%−ᒥ, ᒪᓕᒡᓗᒋᑦ ᑲᑎᓪᓗᒋᑦ ᖃᔅᓯᐅᓂᖏᑦ ᓄᓇᕗᑦ ᒐᕙᒪᒃᑯᓐᓂ 

ᐃᖅᑲᓇᐃᔮᒃᓴᑦ ᐊᒻᒪ ᐱᔪᓐᓇᕐᓂᕆᔭᐅᔪᑦ ᖃᓄᐃᑦᑑᓂᖏᑦ ᑕᐃᓐᓇ ᐱᓕᕆᐊᖑᑎᓪᓗᒍ.  

ᐅᓄᖅᓯᕚᓪᓕᖅᓯᒪᔪᖅ 284 ᐃᓄᐃᑦ ᐅᓪᓗᓕᒫᕐᒧᑦ ᐃᖅᑲᓇᐃᔭᖅᑎᓄ ᒫᑦᓯ 31, 2017−ᒧᑦ ᑎᑭᓪᓗᒍ. 

ᒫᑦᓯ 31, 2023−ᒧᑦ ᑎᑭᓪᓗᒍ, ᓂᕆᐅᒋᓂᐊᖅᑕᕗᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖃᓛᕐᒪᖔᑕ 2,300 

ᐃᓄᖕᓂᒃ (ᐅᓪᓗᓕᒫᕐᒧᑦ ᐃᖅᑲᓇᐃᔭᖅᑎᑦ). ᐃᒪᐃᓕᖓᓕᕈᑕᐅᓇᔭᖅᐳᖅ ᒥᒃᓴᐅᑦᑎᓯᒪᔪᑦ ᐃᓄᖕᓂᒃ 

ᑭᒡᒐᖅᑐᐃᔩᑦ ᐅᓄᖅᑎᒋᓗᑎᒃ 58%−ᒥ, ᒪᓕᒡᓗᒋᑦ ᑲᑎᓪᓗᒋᑦ ᖃᔅᓯᐅᓂᖏᑦ ᓄᓇᕗᑦ ᒐᕙᒪᒃᑯᓐᓂ 

ᐃᖅᑲᓇᐃᔮᒃᓴᑦ ᐊᒻᒪ ᐱᔪᓐᓇᕐᓂᕆᔭᐅᔪᑦ ᖃᓄᐃᑦᑑᓂᖏᑦ ᑕᐃᓐᓇ ᐱᓕᕆᐊᖑᑎᓪᓗᒍ.  

ᐅᓄᖅᓯᕚᓪᓕᖅᓯᒪᔪᖅ 260 ᐃᓄᐃᑦ ᐅᓪᓗᓕᒫᕐᒧᑦ ᐃᖅᑲᓇᐃᔭᖅᑎᓄ ᒫᑦᓯ 31, 2020−ᒧᑦ ᑎᑭᓪᓗᒍ. 

ᑎᑭᑕᐅᔪᒪᔪᑦ ᐃᖅᑲᓇᐃᔮᑦ ᖃᓄᐃᑦᑑᓂᖏᑦ ᒪᓕᒃᖢᒋᑦ  

ᐃᖅᑲᓇᐃᔮᑦ 

ᖃᓄᐃᑦᑑᓂᖏᑦ 

ᐃᓄᐃᑦ ᐃᖅᑲᓇᐃᔭᖅᑎᓄᑦ ᑐᕌᒐᑦ (ᐅᓪᓗᓕᒫᕐᒧᑦ ᐃᖅᑲᓇᐃᔭᖅᑎᑦ)*  

ᒫᓐᓇᐅᔪᖅ  

(ᒫᑦᓯ 31, 2017-ᒥᓂ) 

ᕿᓚᒻᒥᐅᔪᒃᑯᑦ  

(ᒫᑦᓯ 31, 2020−ᒧᑦ ᐱᒋᐊᕐᓗᒍ) 

ᐊᑯᓐᓂᖅᓱᖅᑐᒃᑯᑦ 
(ᒫᑦᓯ 31, 2023−ᒥᑦ ᐱᒋᐊᕐᓗᒍ) 

ᐃᓄᐃᑦ 

ᐃᖅᑲᓇᐃᔭᖅ

ᑐᑦ 

% 

ᐃᓄᐃ

ᑦ 

ᐃᓄᐃᑦ 

ᐃᖅᑲᓇᐃᔭᖅ

ᑐᑦ 

ᓇᓚᐅᑦᑖᖅᑕᐅᔪ

ᖅ 

% ᐃᓄᐃᑦ 

ᐃᓄᐃᑦ 

ᐃᖅᑲᓇᐃᔭᖅ

ᑐᑦ 

ᓇᓚᐅᑦᑖᖅᑕᐅᔪ

ᖅ  

% ᐃᓄᐃᑦ 

ᓯᕗᓕᖅᑏᑦ 12 36% 16 43% 20 55% 

ᐊᐅᓚᑦᑎᔨᒻᒪᕇᑦ 20 15% 38 25% 45 29% 

ᐊᐅᓚᑦᑎᔩᑦ 92 27% 119 31% 145 38% 

ᐱᓕᕆᔪᓐᓇᓪᓚᕆᒃᑐᑦ 348 27% 426 30% 535 36% 

ᐱᓕᕆᔨᓪᓚᕆᐅᓂᐊᖅ

ᑐᑦ 
428 60% 489 67% 545 71% 

ᑎᑎᕋᕐᕕᖕᒥ 

ᐃᑲᔪᖅᑐᐃᔩᑦ 
856 86% 952 89% 1,010 90% 

ᑲᑎᖦᖢᒋᑦ 

ᑐᕌᒐᕆᔭᐅᔪᑦ   

ᐱᓕᕆᕝᕖᑦ, ᑐᑦᑕᕐᕖᑦ, 

ᑲᑎᒪᔩᑦ ᐊᒻᒪ 

ᑎᒥᙳᖅᑎᑕᐅᓯᒪᔪᑦ 

1,756 50% 2,040 54% 2,300 58% 

* ᖃᐅᔨᒪᔭᐅᒋᐊᓕᒃ ᖃᔅᓯᐅᓂᖏᑦ ᐃᓄᐃᑦ ᐅᓪᓗᓕᒫᕐᒧᑦ ᐃᖅᑲᓇᐃᔭᖅᑏᑦ ᓈᓴᐅᑎᖓ ᓈᒻᒪᒃᓯᓕᖅᑕᐅᓲᖅ 

ᐃᓚᓕᐅᔾᔨᓯᒪᙱᖦᖢᓂᓗ ᐃᓄᖕᓄᑦ ᐱᓕᕆᔨᒻᒪᕆᖕᓂᒃ, ᒐᕙᒪᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᓂᒃ, ᓯᕗᓕᖅᑎᒃᓴᑦ 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᓂᒃ, ᐃᖅᑲᓇᐃᔭᓚᐅᑲᒃᑐᓂᒃ, ᐃᓕᓴᐃᔨᓄᑦ ᐃᓇᖏᖅᑎᓂᒃ, ᐊᒻᒪ ᐃᖅᑲᓇᐃᔭᖅᑎᓂᒃ 

ᐃᓇᖏᖅᑎᓂᒃ.  

 

ᓄᓇᕗᑦ ᒐᕙᒪᒃᑯᑦ ᓂᕆᐅᒃᐳᑦ ᐅᓄᖅᓯᒋᐊᖅᓯᔪᒪᓪᓗᑎᒃ ᐃᓄᖕᓂ ᐃᖅᑲᓇᐃᔭᖅᑎᓂᒃ 

ᐃᖅᑲᓇᐃᔭᕐᕕᒋᔭᐅᔪᓕᒫᓂᒃ ᐃᖅᑲᓇᐃᔭᖅᑎᐅᓚᐅᑲᒃᑐᓄᑦ (2020-ᒧᑦ ᑎᑭᓪᓗᒍ) ᐊᒻᒪ ᐊᑯᓐᓂᖅᓱᖅᑐᓄᑦ 

(2023−ᒧᑦ ᑎᑭᓪᓗᒍ).   ᑎᑭᑕᐅᓇᓱᒃᑐᑦ ᐃᖅᑲᓇᐃᔮᑦ ᖃᓄᐃᑦᑑᓂᖏᓐᓄᑦ ᐊᓯᔾᔨᑐᐃᓐᓇᕆᐊᖃᖅᑐᑦ 

ᑖᒃᑯᐊ ᐱᓕᕆᐊᖑᑎᓪᓗᒋᑦ ᐱᓕᕆᕝᕕᖕᒥ ᐱᔾᔪᑎᒃᓴᑦ ᓴᖅᑭᒃᑳᖓᑕ ᓲᕐᓗ: ᐱᓕᕆᐊᕐᒧᑦ ᐊᒻᒪ ᐱᔨᑦᑎᕋᐅᑎᓄᑦ 

ᐱᔭᐅᔭᕆᐊᓕᖕᓄᑦ; ᐃᖅᑲᓇᐃᔭᕆᐊᖃᑦᑕᖅᑐᓄᑦ ᐊᒻᒪ ᐃᖅᑲᓇᐃᔭᕈᓐᓃᖅᐸᓪᓕᐊᔪᓄᑦ; ᐊᒻᒪ 

ᐃᖅᑲᓇᐃᔭᖅᑎᑖᕆᐊᖃᕐᓂᕐᒧᑦ ᐱᔾᔪᑕᐅᓲᑦ ᐊᒻᒪ ᐱᕕᒃᓴᕆᑎᑕᐅᔪᓄᑦ.  

ᐊᑐᓕᖅᑎᑦᑎᕙᓪᓕᐊᕗᒍᑦ ᓄᓇᕗᑦ ᒐᕙᒪᒃᑯᓐᓂᓕᒫᖅ ᐱᓕᕆᔾᔪᑎᒃᓴᓄᑦ 

ᐸᕐᓇᐅᑎᒥᒃ 2023-ᒧᑦ  

ᐃᓄᖕᓂᒃ ᐃᖅᑲᓇᐃᔭᖅᑎᓄᑦ ᐸᕐᓇᐅᑏᑦ 2023−ᒧᑦ ᑎᑭᓯᒪᔪᖅ ᐃᓚᖃᖅᐳᖅ ᓇᐃᓈᖅᓯᒪᔪᒥᒃ 

ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ ᐱᖃᓯᐅᔾᔭᐅᔪᓕᒫᖑᓪᓗᑎᒃ ᑳᓐᑐᓛᒃᑕᐅᓯᒪᔪᑦ ᒫᑦᓯ 31, 2023-ᒧᑦ ᑎᑭᓪᓗᒍ.  

ᐊᑐᓕᖅᑎᑕᐅᕙᓪᓕᐊᖏᓐᓇᓕᓚᐅᖅᑐᑦ ᑎᑎᕋᖅᑕᐅᒋᐊᕐᖓᓚᐅᖅᑎᓪᓗᒍ ᐃᓄᐃᑦ ᐃᖅᑲᓇᐃᔭᖅᑎᓄᑦ 

ᐸᕐᓇᐅᑖ ᐱᒋᐊᖅᑎᑕᐅᓚᐅᖅᓯᒪᔪᖅ 2017-2018−ᒥ. ᐱᓕᕆᔾᔪᑎᒃᓴᓄᑦ ᐸᕐᓇᐅᑏᑦ ᖃᑯᒍᙳᕌᖓᑦ 

ᓄᑖᙳᕆᐊᖅᑕᐅᖃᑦᑕᕐᓂᐊᖅᑐᖅ.   

ᓇᓗᓇᐃᖅᑕᐅᓯᒪᔪᑦ ᐱᓕᕆᐊᖑᔪᒃᓴᑦ ᑐᕌᒐᖃᖅᐳᑦ ᖃᐅᔨᒪᔭᐅᖁᓪᓗᒍ ᓄᓇᕗᑦ ᒐᕙᒪᒃᑯᑦ 

ᐃᒪᐃᑦᑑᓂᖏᓐᓂᒃ:  

• ᑲᔪᓯᓂᖃᕐᓗᓂ ᑭᒡᒐᖅᑐᐃᓂᖓᑦ ᐃᓄᒋᐊᖕᓂᖓᓂᒃ ᒪᓕᒃᑐᒥᒃ ᐃᖅᑲᓇᐃᔭᖅᑎᖃᕐᓂᖅ; 

• ᓴᙱᔪᒥᒃ ᐊᔪᙱᔾᔪᑎᖃᑦᑎᐊᖅᑐᓂᒡᓗ ᐱᓕᕆᔨᖃᕐᓂᖅ; ᐊᒻᒪᓗ  

• ᑐᙵᓇᖅᑐᒥᒃ ᐊᒻᒪᓗ ᐃᒃᐱᒍᓱᒍᓐᓇᖅᑐᒥᒃ ᐃᖅᑲᓇᐃᔭᕐᕕᖃᕐᓂᖅ. 

1. ᐃᖏᕐᕋᑦᑎᐊᖏᓐᓇᕐᓗᑎᒃ ᑭᒡᒐᖅᑐᖅᑎᐊᕐᓗᑎᒡᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᑦ;  



ᓄᓇᕗᑦ ᒐᕙᒪᒃᑯᓐᓂ ᐃᓄᖕᓂᒃ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᑦ 2023−ᒧᑦ  

 35 

ᑎᑭᑕᐅᓇᓱᒃᑐᑦ ᓂᕆᐅᒋᔭᐅᔪᑦ ᓴᖅᑭᓯᒪᓕᖅᑐᑦ 

ᓇᓗᓇᐃᕐᓗᒋᑦ ᐲᕐᓗᒋᓪᓗ ᑐᓗᖅᑕᕈᑏᑦ ᐃᓄᖕᓄᑦ 

ᐃᖅᑲᓇᐃᔭᖅᑎᓄᑦ ᓄᓇᕗᑦ ᒐᕙᒪᒃᑯᓐᓂ.  

• ᖃᐅᔨᔾᔪᑕᐅᔪᑦ ᑐᙵᕕᒋᔭᐅᓗᑎᒃ ᓄᓇᕗᑦ 

ᒐᕙᒪᒃᑯᓐᓂᓕᒫᖅ ᐊᒻᒪ ᐱᓕᕆᕝᕕᖕᓂ 

ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑏᑦ 

ᖃᐅᔨᒪᔾᔪᑎᒃᓴᑦ ᐱᕙᓪᓕᐊᑎᑕᐅᔪᓄᑦ ᐊᒻᒪ 

ᐊᑐᓕᖅᑎᑕᐅᔪᓄᑦ ᑎᑭᑕᐅᓇᓱᒃᑐᑦ 

ᐱᓕᕆᐊᓄᑦ.  

 

ᐱᓕᕆᐊᕐᒧᑦ ᐱᕕᒃᓴᖅ 

1.1 ᕿᒥᕐᕈᓗᒍ IESC−ᑯᓐᓄᑦ ᐊᑐᓕᖁᔭᐅᔪᑦ ᐲᖅᑕᐅᖁᓪᓗᒋᑦ ᑐᓗᖅᑕᕈᑏᑦ 

ᓇᓗᓇᐃᕐᓗᒋᓪᓗ ᓇᓗᓇᐃᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᓐᓂᓕᒫᖅ 

ᐱᓕᕆᐊᖑᔪᑦ ᐃᓄᖕᓄᑦ ᐃᖅᑲᓇᐃᔭᖅᑏᑦ ᐸᕐᓇᐅᑏᓪᓗᐊᑕᕐᒧᑦ, ᒪᓕᒋᐊᖃᖅᑐᑦ 

ᒪᓕᒡᓗᒋᑦ.   

2017-2018 

1.2 ᐃᓚᓕᐅᑎᓗᒋᑦ ᖃᓄᖅᑑᕈᑏᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᑦ ᑐᙵᕕᒋᓗᒋᑦ 

ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑏᑦ ᑐᑦᑕᕐᕕᓪᓗᐊᑕᓃᑦᑐᑦ, ᐱᓕᕆᕝᕕᖕᓂ 

ᐊᒻᒪ ᑎᒥᐅᔪᓂᒃ.   

2017-2018  

ᐱᓕᕆᐊᖑᐃᓐᓇᖅᑐᖅ  

1.3 ᐱᕙᓪᓕᐊᑎᓪᓗᒍ ᓇᓗᓇᐃᖅᓯᒪᔪᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ 

ᖃᐅᔨᓴᖅᑕᐅᖃᑦᑕᖅᓯᒪᔪᑦ ᐅᓂᒃᑳᑦ ᐃᖅᑲᓇᐃᔭᖅᑎᐅᖃᑎᒌᓂᒃ ᐊᑐᖅᑎᓪᓗᒋᓪᓗ 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑏᑦ.  

2017-2018  

ᐱᓕᕆᐊᖑᐃᓐᓇᖅᑐᖅ  

1.4 ᐊᑐᕐᓗᒋᑦ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᓯᒪᔪᑦ 

ᐃᑲᔫᑎᒃᓴᐅᓗᑎᒃ ᑐᓴᖅᑎᑦᑎᔾᔪᑕᐅᓗᑎᒃ ᐃᖅᑲᓇᐃᔭᖅᑎᐅᔅᓲᔭᓕᖅᑐᓄᑦ 

ᐃᓄᖕᓂ ᐃᖅᑲᓇᐃᔭᖅᑎᓄᑦ ᖃᓄᐃᓕᐅᕈᑕᐅᔪᒪᔪᑦ ᐊᒻᒪ ᐱᓕᕆᐊᑦ.  

2017-2018  

ᐱᓕᕆᐊᖑᐃᓐᓇᖅᑐᖅ  

1.5 ᐱᕙᒌᔭᕐᓗᒋᑦ ᓇᓗᓇᐃᔭᖅᓯᒪᔪᑦ ᐃᓄᖕᓂᒃ ᐃᖅᑲᓇᐃᔭᖅᑎᓄᑦ ᐸᕐᓇᐅᑏᑦ 

2023-ᒧᑦ ᑎᑭᑦᑐᑦ ᐱᓕᕆᕝᕕᓕᒫᓄᑦ ᐊᒻᒪ ᐊᖏᔪᓄᑦ ᓄᓇᕗᒻᒥ ᑎᒥᐅᔪᓄᑦ. 

2017-2018 

1.6 ᐅᓂᒃᑲᐅᓯᕆᓗᒋᑦ ᐊᕐᕌᒎᑉ ᐃᓚᖓᒍᑦ ᐱᓕᕆᐊᖑᔪᓂᒃ ᐊᑐᓕᖅᑎᑦᑎᓂᕐᒧᑦ 

ᐱᓕᕆᕝᕕᖕᓂ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᓄᑦ 2023−ᒧᑦ ᑎᑭᓪᓗᒍ. 

2018-2019  

ᐱᓕᕆᐊᖑᐃᓐᓇᖅᑐᖅ  

1.7 ᓄᑖᙳᕆᐊᖅᑎᓪᓗᒍ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᓪᓗᐊᑕᖅ 

2023−ᒧᑦ ᑎᑭᓪᓗᒍ ᐊᐅᓚᓪᓗᒋᓪᓗ ᓄᑖᙳᕆᐊᖅᑎᓪᓗᒋᓪᓗ ᐱᓕᕆᕝᕕᖕᒥ 

ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑏᑦ 2023-ᖑᕋᓱᖕᓂᖓᓄᑦ.   

2019-2020  

ᐱᓕᕆᐊᖑᐃᓐᓇᖅᑐᖅ  

1.8 ᓇᓗᓇᐃᖏᓐᓇᕐᓗᒋᑦ ᓴᖅᑮᓐᓇᕐᓗᒋᓪᓗ ᖃᓄᑐᐃᓐᓇᖅ ᑐᓗᖅᑕᕈᑕᐅᓲᑦ 

ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᓪᓗᐊᑕᖅ ᐊᒻᒪ ᐱᓕᕆᕝᕕᖕᓂ 

ᐸᕐᓇᐅᑎᓪᓗᐊᑖᑦ ᓄᑖᙳᖅᑕᐅᓇᓱᖕᓂᖏᓐᓂᒃ.   

2019-2020  

ᐱᓕᕆᐊᖑᐃᓐᓇᖅᑐᖅ  

1.9 ᑭᒡᓕᖃᓕᖅᑎᓪᓗᒋᑦ ᐃᓚᓕᐅᑎᓯᒪᔪᑦ ᓄᑖᑦ ᐃᖅᑲᓇᐃᔮᒃᓴᑦ ᑭᓯᐊᓂ 

ᐱᓕᕆᕝᕖᑦ ᐊᒻᒪ ᓄᓇᕗᒻᒥ ᑎᒥᐅᔪᑦ ᓴᖅᑭᑦᑎᓯᒪᓕᖅᐸᑕ ᐃᖅᑲᓇᐃᔮᒃᓴᖏᑦ 

ᐃᓐᓄᒃᑕᐅᒋᐊᓕᖕᓂ.  

2019-2020  

ᐱᓕᕆᐊᖑᐃᓐᓇᖅᑐᖅ  

1.10 ᐊᔪᕈᓐᓃᖅᑎᓪᓗᒋᑦ ᐊᒻᒪ ᐃᑲᔪᖅᓱᕐᓗᒋᑦ ᐱᓕᕆᕝᕖᑦ ᓴᖅᑭᑦᑎᓗᑎᒃ ᐊᒻᒪ 

ᑐᓴᐅᒪᑎᑦᑎᓗᑎᒃ ᐃᖅᑲᓇᐃᔮᓄᑦ ᐱᕚᓪᓕᕈᑎᒃᓴᓂᒃ ᐊᒻᒪ ᐃᖅᑲᓇᐃᔮᓄᑦ 

ᐊᖅᑯᑎᒃᓴᓂᒃ ᐃᓄᖕᓄᑦ.   

2019-2020  

ᐱᓕᕆᐊᖑᐃᓐᓇᖅᑐᖅ  

1.11 ᐋᖅᑭᒋᐊᕐᓗᒋᑦ ᐃᖅᑲᓇᐃᔭᖅᑎᓂᒃ ᐃᒡᓗᖃᖅᑎᑦᑎᓂᕐᒧᑦ ᐊᑐᐊᒐᑦ ᐊᒻᒪ 

ᐊᑐᓕᖅᑎᓪᓗᒋᑦ ᐱᐅᓯᒋᐊᕈᑎᑦ ᐃᖅᑲᓇᐃᔭᖅᑎᑦ ᐃᒡᓗᓕᕆᔾᔪᓯᖏᑦ.  

2019-2020 

ᐱᓕᕆᐊᖑᐃᓐᓇᖅᑐᖅ  

1.12 ᓄᑖᙳᕆᐊᖅᑕᐅᓗᓂ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᑎᓄᑦ ᐸᕐᓇᐅᑖ 

(2014-2018)−ᒧᑦ ᐊᑐᓕᖅᑎᓪᓗᒋᓪᓗ. 

2019-2020  

ᐱᓕᕆᐊᖑᐃᓐᓇᖅᑐᖅ   

1.13 ᐱᕙᓪᓕᐊᑎᓪᓗᒍ ᐊᒻᒪ ᐊᑐᓕᖅᑎᓪᓗᒍ ᐸᕐᓇᐅᑦ ᑲᒪᒋᔭᐅᒃᑲᓐᓂᕐᓗᑎᒃ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᑦ ᐊᒻᒪ ᐃᓕᓐᓂᐊᒐᒃᓴᑦ ᐃᓄᖕᓂᒃ 

ᐃᖅᑲᓇᐃᔭᖅᑎᓄᑦ.   

2020-2021  

ᐱᓕᕆᐊᖑᐃᓐᓇᖅᑐᖅ  

1.14 ᐱᕙᓪᓕᐊᑎᓪᓗᒋᑦ ᐊᒻᒪ ᐊᑐᓕᖅᑎᓪᓗᒋᑦ ᐱᓕᕆᐊᑦ ᐊᒻᒪ ᐱᓕᕆᔾᔪᑎᒃᓴᑦ 

ᐸᕐᓇᐃᓂᐊᕐᓗᓂ ᐊᒻᒪ ᐊᐅᓚᑦᑎᓂᐊᕐᓗᓂ ᐃᖏᕐᕋᑦᑎᐊᖅᑐᓂᒃ.   

2020-2021  

ᐱᓕᕆᐊᖑᐃᓐᓇᖅᑐᖅ  

1.15 ᕿᒥᕐᕈᓗᒍ ᐃᓄᖕᓂᒃ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᑦ 2023−ᒧᑦ ᑎᑭᓪᓗᒍ 

ᐊᒻᒪ ᐱᓕᕆᐊᖑᕙᓪᓕᐊᔪᒪᔪᑦ ᑐᑭᒧᐊᒍᑎᒃᓴᑦ ᐸᕐᓇᐅᑎᓄᑦ ᑭᖑᓪᓕᕐᒥ 

ᐊᑐᓕᖅᑎᑕᐅᔪᒃᓴᓄᑦ ᑳᓐᑐᓛᒃᑕᐅᓯᒪᓕᕐᒥᒃᐸᑕ 2033−ᒧᑦ ᑎᑭᓪᓗᒍ. 

2022-2023 

2. ᓴᙱᔫᓗᑎᒃ ᐊᔪᙱᑦᑎᐊᕐᓗᑎᒡᓗ ᐃᖅᑲᓇᐃᔭᖃᑎᒌᑦ 

ᑐᕌᒐᒃᓴᐃᑦ ᓂᕆᐅᒋᔭᐅᔪᑦ ᓴᖅᑭᓯᒪᓕᖅᑐᑦ 

ᐊᑐᐃᓐᓇᕈᖅᑎᓪᓗᒋᑦ ᐊᑕᖐᔪᑦ 

ᐃᓕᓐᓂᐊᖅᑕᐅᔪᒃᓴᑦ, ᐱᓕᒻᒪᒃᓴᖅᑕᐅᔪᒃᓴᑦ, ᐊᒻᒪ 

ᐃᖅᑲᓇᐃᔮᕆᔭᐅᔪᒪᔪᓂᒃ ᐱᕙᓪᓕᐊᑎᑦᑎᓂᕐᒧᑦ 

ᐱᓕᕆᐊᑦ ᐱᐅᓯᒋᐊᕈᑎᒃᓴᑦ ᐃᓄᖕᓂᒃ ᐃᖅᑲᓇᐃᔮᑦ 

ᓴᙱᒃᑎᒋᐊᕈᑎᒃᓴᓪᓗ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ.  

• ᐱᕕᒃᓴᐃᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ 

ᐱᓇᔪᒃᑕᐅᔪᓐᓇᖅᑐᑦ ᐊᓂᒍᖅᑕᐅᔪᓐᓇᖅᑐᓪᓗ 

ᐃᖅᑲᓇᐃᔮᕆᓛᕈᒪᔭᖏᓐᓂᒃ ᓄᓇᕗᑦ 

ᒐᕙᒪᒃᑯᓐᓂ.  

• ᐃᖅᑲᓇᐃᔭᖅᑏᑦ ᐊᔪᙱᑦᑐᑦ 

ᐃᖏᕐᕋᑎᑦᑎᑦᑎᐊᕈᓐᓇᖅᑐᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓂᒃ.  

 

ᐱᓕᕆᐊᕐᒧᑦ ᐱᕕᒃᓴᖅ 

2.1 ᓴᖅᑭᔮᖅᑎᑦᑏᓐᓇᕐᓗᑎᒃ ᖃᐅᔨᓴᖅᐸᒡᓗᑎᒡᓗ ᐃᓕᓐᓂᐊᖅᑕᐅᓂᐊᖅᑐᓂᒃ, 

ᐱᓕᒻᒪᒃᓴᖅᑕᐅᓂᐊᖅᑐᓂᒃ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᓂᒃ 

ᐃᓄᖕᓄᑦ ᐃᖅᑲᓇᐃᔭᖅᑎᓄᑦ. 

ᐱᓕᕆᐊᖑᐃᓐᓇᖅᑐᖅ 

2.2 ᐱᓕᕆᐊᕇᓐᓇᕐᓗᒋᑦ ᖃᐅᔨᓴᐃᓐᓇᕐᓗᒋᓪᓗ ᐃᓕᓐᓂᐊᖅᑕᐅᖏᓐᓇᖅᑐᑦ, 

ᐱᓕᒻᒪᒃᓴᖅᑕᐅᖏᓐᓇᖅᑐᑦ, ᐊᒻᒪ ᐱᕙᓪᓕᐊᑎᑕᐅᔪᑦ ᐱᓕᕆᐊᑦ 

ᐃᖅᑲᓇᐃᔭᖅᑎᓕᒫᓄᑦ. 

ᐱᓕᕆᐊᖑᐃᓐᓇᖅᑐᖅ 

2.3 ᐱᓕᕆᖃᑎᒌᓐᓇᕐᓗᒋᑦ ᐱᓕᕆᕝᕖᑦ ᑮᓇᐅᔭᓂᒃ ᐃᑲᔪᖅᓱᖁᕙᒡᓗᒋᑦ 

ᐱᓕᒻᒪᒃᓴᖅᑕᐅᒋᐊᓕᖕᓄᑦ ᐱᓕᕆᐊᒃᓴᓂᒡᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ.   

ᐱᓕᕆᐊᖑᐃᓐᓇᖅᑐᖅ 

2.4 ᕼᐃᕗᓕᖅᑎᒃᕼᐊᓄᑦ (ᓯᕗᓕᖅᑎᒃᓴᓄᑦ) ᐱᓕᕆᐊᒃᓴᑦ ᐱᓕᕆᐊᖑᑎᓪᓗᒋᑦ 

ᐃᖅᑲᓇᐃᔭᖅᑎᑐᐊᓄᑦ.  

2017-2018 

ᐱᓕᕆᐊᖑᐃᓐᓇᕐᓗᓂᓗ 

2023-ᒧᑦ ᑎᑭᓪᓗᒍ  

2.5 ᕼᐃᕗᓕᖅᑎᒃᕼᐊᓄᑦ ᐱᓕᕆᐊᖑᑎᓪᓗᒋᑦ ᓯᕗᓕᖅᑎᓄᑦ, ᐊᖓᔪᖅᑳᓄᑦ, 

ᐊᒻᒪ ᐊᐅᓚᑦᑎᔨᒻᒪᕆᖕᓄᑦ ᐃᖅᑲᓇᐃᔭᖅᑎᓕᒫᓄᑦ.  

2017-2018 

ᐱᓕᕆᐊᖑᐃᓐᓇᕐᓗᓂᓗ 

2023-ᒧᑦ ᑎᑭᓪᓗᒍ  

2.6 ᐊᑐᓕᖅᑎᓪᓗᒍ ᓄᑖᖑᓪᓗᓂ ᐊᒫᖅᑖᕐᓂᖅ ᐃᓕᓐᓂᐊᖅᑕᐅᔪᒃᓴᑦ 

ᐃᓄᖕᓄᑦ ᐃᖅᑲᓇᐃᔭᖅᑎᓄᑦ.  

2017-2018 

ᐱᓕᕆᐊᖑᐃᓐᓇᕐᓗᓂᓗ 

2023-ᒧᑦ ᑎᑭᓪᓗᒍ  

2.7 ᐊᑐᓕᖅᑎᓪᓗᒍ ᓄᑖᖑᓪᓗᓂ ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᖅᑕᐅᔪᒃᓴᑦ 

ᐃᓄᖕᓄᑦ ᐃᖅᑲᓇᐃᔭᖅᑎᓄᑦ.  

2017-2018 

ᐱᓕᕆᐊᖑᐃᓐᓇᕐᓗᓂᓗ 

2023-ᒧᑦ ᑎᑭᓪᓗᒍ  

2.8 ᐊᑐᓕᖅᑎᓪᓗᒍ ᓄᑖᖑᓪᓗᓂ ᓅᓐᓂᐊᕐᓗᓂ ᐱᓕᒻᒪᒃᓴᕆᐊᖅᑐᖅᑐᓄᑦ 

ᑮᓇᐅᔭᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ.  

2017-2018 

ᐱᓕᕆᐊᖑᐃᓐᓇᕐᓗᓂᓗ 

2023-ᒧᑦ ᑎᑭᓪᓗᒍ  

2.9 ᐱᕙᓪᓕᐊᑎᓪᓗᒍ ᐱᓕᕆᐊᖑᑎᓪᓗᒍᓗ ᓄᑖᖅ ᐊᑐᐊᒐᕐᓄᑦ ᑐᙵᕕᒃᓴᒧᑦ 

ᐱᓕᕆᐊᒃᓴᑦ ᐃᓄᖕᓄᑦ ᐃᖅᑲᓇᐃᔭᖅᑎᑐᐊᓄᑦ. 

2017-2018 

ᐱᓕᕆᐊᖑᐃᓐᓇᕐᓗᓂᓗ 

2023-ᒧᑦ ᑎᑭᓪᓗᒍ  

2.10 ᐱᕙᓪᓕᐊᑎᓪᓗᒍ ᐱᓕᕆᐊᖑᑎᓪᓗᒍᓗ ᓄᑖᖅ ᐊᑐᐊᒐᕐᓄᑦ ᑐᙵᕕᒃᓴᒧᑦ 

ᐱᓕᕆᐊᒃᓴᑦ ᐃᖅᑲᓇᐃᔭᖅᑎᓕᒫᓄᑦ. 

2017-2018 

ᐱᓕᕆᐊᖑᐃᓐᓇᕐᓗᓂᓗ 

2023-ᒧᑦ ᑎᑭᓪᓗᒍ  

2.11 ᓴᖅᑭᓪᓗᒋᑦ ᐊᑐᓕᖅᑎᓪᓗᒋᓪᓗ ᓄᑖᖅ ᑮᓇᐅᔭᓂᒃ ᐊᐅᓚᑦᑎᔾᔪᑎᒃᓴᓄᑦ 

ᐱᓕᒻᒪᒃᓴᐅᑎᒃᓴᑦ ᐱᓕᕆᐊᑦ ᐊᒻᒪ ᐱᐅᓯᒋᐊᖅᓯᒪᔪᑦ 

ᑮᓇᐅᔭᓕᕆᔨᐅᓕᒻᒪᒃᓴᕐᓂᕐᒧᑦ ᐃᓕᓐᓂᐊᒐᒃᓴᑦ.   

2019-2020  

ᐱᓕᕆᐊᖑᐃᓐᓇᖅᑐᖅ  

2.12 ᐱᕙᓪᓕᐊᑎᓪᓗᒍ ᖃᐅᔨᒪᔾᔪᑎᒃᓴᖅ ᐃᑲᔪᖅᓱᐃᔾᔪᑎᒃᓴᐅᓪᓗᓂ 

ᐱᕙᓪᓕᐊᔾᔪᑎᓄᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᖃᐅᔨᔭᐅᕙᓪᓕᐊᔪᑦ 

ᐊᑐᕐᓗᒋᑦ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᑦ ᖃᐅᔨᓴᖅᑕᐅᓯᒪᔪᑦ. 

2020-2021 

2.13 ᐱᓕᒻᒪᒃᓴᖅᑕᐅᔭᕆᐊᓕᖕᓂᑦ ᖃᐅᔨᓴᖅᑎᑦᑎᓗᑎᒃ ᓇᓗᓇᐃᖅᓯᓇᓱᒡᓗᑎᒃ 

ᑭᖑᓪᓕᕐᒥ ᐱᓕᕆᐊᖑᔪᒃᓴᓂᒃ ᐃᓄᖕᓂ ᐃᖅᑲᓇᐃᔭᖅᑎᓄᑦ ᑎᑭᑕᐅᔪᒪᔪᓂᑦ 

ᐃᑲᔪᖅᑐᐃᔪᓂᑦ. 

2020-2021 

2.14 ᖃᐅᔨᓴᕐᓗᑎᒃ ᓇᓖᕋᕈᓐᓇᕐᓂᕐᒥᑦ ᐊᖏᓪᓕᒋᐊᖅᑕᐅᓗᓂ 

ᐃᖅᑲᓇᐃᔭᕐᕕᖕᒥ ᐃᓕᓐᓂᐊᕐᓂᖅ ᐱᓕᒻᒪᒃᓴᕐᓂᕐᓗ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ ᓄᓇᕗᓕᒫᒥ, ᐃᓚᒋᔭᐅᓗᑎᒃ ᐃᓄᒃᑐᑦ ᐅᖃᕆᐅᖅᓴᓂᖅ 

ᐃᓕᓐᓂᐊᖅᑕᐅᔪᒃᓴᑦ. 

2020-2021 

2.15 ᓴᖅᑭᓪᓗᒋᑦ ᐊᑐᓕᖅᑎᓪᓗᒋᓪᓗ ᐱᔭᕆᑐᔪᑦ ᐃᖅᑲᓇᐃᔭᖅᑎᓄᑦ 

ᐃᓕᓐᓂᐊᖅᑕᐅᒋᐊᓕᑦ ᐃᓄᖕᓄᑦ ᓯᕗᓕᖅᑎᙳᓛᕈᒪᔪᓄᑦ.  

2020-2021  

ᐱᓕᕆᐊᖑᐃᓐᓇᖅᑐᖅ  

3. ᑐᙵᓇᕐᓗᓂ ᐊᒻᒪ ᐃᒃᐱᒍᓱᑦᑎᐊᕐᓗᓂ ᐃᖅᑲᓇᐃᔭᕐᕕᒋᔭᖅ 

ᑐᕌᒐᒃᓴᐃᑦ ᓂᕆᐅᒋᔭᐅᔪᑦ ᓴᖅᑭᓯᒪᓕᖅᑐᑦ 

ᑐᙵᓱᒃᑎᓪᓗᒋᑦ ᐱᐅᕋᕐᓗᒋᓪᓗ ᐊᔪᙱᑦᑐᑦ ᐃᓄᐃᑦ 

ᐃᖅᑲᓇᐃᔭᓕᖅᑎᓪᓗᒋᑦ ᐃᖅᑲᓇᐃᔮᕆᔪᒪᔭᒥᓂᒃ 

ᓄᓇᕗᒻᒥ.  

• ᐅᓄᖅᓯᒋᐊᕐᓗᒋᑦ ᖃᔅᓯᐅᓂᖏᑦ ᐃᓄᐃᑦ 

ᐃᖅᑲᓇᐃᔭᖅᑎᑦ ᓄᓇᕗᑦ ᒐᕙᒪᒃᑯᓐᓂ.  

 

ᐱᓕᕆᐊᕐᒧᑦ ᐱᕕᒃᓴᖅ 

3.1 ᐊᑐᓕᖅᑏᓐᓇᕐᓗᒋᑦ ᐱᐅᓯᒋᐊᖅᑏᓐᓇᕐᓗᒋᓪᓗ ᐃᓕᓐᓂᐊᒐᒃᓴᑦ 

ᐱᓕᕆᔪᒪᔪᓪᓗ ᑐᙵᓱᒃᑎᓪᓗᒋᑦ, ᑲᑎᖅᓱᕐᓗᒋᑦ ᓂᕈᐊᕐᕕᒋᓗᒋᓪᓗ ᐊᔪᙱᑦᑐᑦ 

ᐃᓄᐃᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᒃᓴᓄᑦ.  

ᐱᓕᕆᐊᖑᐃᓐᓇᖅᑐᖅ 

3.2 ᐊᑐᓕᖅᑏᓐᓇᕐᓗᒋᑦ ᐱᐅᓯᒋᐊᖅᑏᓐᓇᕐᓗᒋᓪᓗ ᐃᓕᓐᓂᐊᒐᒃᓴᑦ ᐊᒻᒪ 

ᐱᓕᕆᐊᖑᕙᓪᓕᐊᔪᒪᔪᑦ ᐱᐅᓯᒋᐊᕈᑎᒃᓴᑦ ᐃᖅᑲᓇᐃᔭᕐᕕᖕᒥ 

ᖃᓄᐃᙱᑦᑎᐊᕐᓂᖅ ᐊᒻᒪ ᐃᓕᖅᑯᓯᕐᒧᑦ ᐊᑭᒻᒪᑎᔪᑦ.  

ᐱᓕᕆᐊᖑᐃᓐᓇᖅᑐᖅ 

3.3 ᓴᖅᑭᓪᓗᒋᑦ ᐃᓄᒃᑐᑦ ᐅᖃᐅᓯᕐᒧᑦ ᐊᔭᐅᕆᒋᐊᕈᑎᑦ ᐊᑐᐊᒐᖅ 

ᐃᓕᑕᕐᓇᖅᓯᑎᓪᓗᒍ, ᑐᓐᓂᖅᑯᓯᐊᖅᑖᖅᑎᓪᓗᒋᑦ, ᑎᓕᐅᕐᓗᒋᓪᓗ ᐃᓄᒃᑐᑦ 

ᐅᖃᓪᓚᖃᑦᑕᖁᓗᒋᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᕕᖕᒥ 

ᐅᖃᐅᓯᕆᔭᐅᓕᖅᑎᓪᓗᒍ.  

2017-2018 

ᐱᓕᕆᐊᖑᐃᓐᓇᖅᑐᖅ  

3.4 ᐃᖅᑲᓇᐃᔭᖅᑏᑦ ᐅᖃᐅᓯᖏᑦ ᖃᐅᔨᓴᖅᐸᒡᓗᒋᑦ ᒪᓕᒡᓗᒍ ᐃᓄᐃᑦ 

ᐅᖃᐅᓯᖓᓐᓅᖓᔪᒧᑦ ᐊᑐᐊᒐᖅ. 

2017-2018  

ᐱᓕᕆᐊᖑᐃᓐᓇᖅᑐᖅ  

3.5 ᐋᖅᑭᒡᓗᒋᑦ ᐃᓕᓐᓂᐊᖅᑎᓪᓗᒋᓪᓗ ᐃᖅᑲᓇᐃᔭᕐᕕᒋᔭᐅᔪᓂᒃ 

ᐱᓕᒻᒪᒃᓴᕐᓂᐊᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᔨᖏᑦ ᐃᓱᒪᓕᕆᓂᕐᒧᑦ 

ᐊᒃᑐᐊᓂᓕᖕᓂᒃ ᐃᖅᑲᓇᐃᔭᕐᕕᖕᒥ. 

2018-2019 

3.6 ᐋᖅᑭᒡᓗᒋᑦ ᐃᓕᓐᓂᐊᖅᑎᓪᓗᒋᓪᓗ ᐃᖅᑲᓇᐃᔭᕐᕕᖕᒥ ᐃᒃᐱᒍᓱᑦᑎᐊᕐᓂᕐᒧᑦ 

ᐃᓕᓐᓂᐊᖅᑕᐅᔪᒃᓴᑦ.  

2020-2021  

ᐱᓕᕆᐊᖑᐃᓐᓇᖅᑐᖅ  

3.7 ᐋᖅᑭᒃᓱᐃᓗᑎᒃ ᐊᑐᓕᖅᑎᑦᑎᓗᑎᒡᓗ ᐃᓄᖕᓄᑦ ᑐᓴᐅᒪᑎᑦᑎᔩᑦ 

ᑐᓴᐅᒪᔪᓕᕆᓂᕐᒧᓪᓗ ᐸᕐᓇᐅᑏᑦ ᑐᙵᓱᒃᑎᓪᓗᒋᑦ ᐃᓄᐃᑦ 

ᐃᖅᑲᓇᐃᔭᕈᓐᓇᖁᓪᓗᒋᑦ ᒐᕙᒪᒃᑯᓐᓂ ᓇᓗᓇᐃᖅᑕᐅᓯᒪᔪᓂᒃ 

ᐃᖅᑲᓇᐃᔮᒃᓴᓂᒃ. 

2020-2021 

ᐱᓕᕆᐊᖑᐃᓐᓇᖅᑐᖅ  

 

ᐱᓕᕆᕝᕖᑦ ᐊᒻᒪ ᑐᑦᑕᕐᕖᑦ ᐊᑐᓕᖅᑎᑦᑎᕙᓪᓕᐊᖕᒥᔪᑦ ᐱᓕᕆᔾᔪᑎᒃᓴᓂᒃ 

ᐸᕐᓇᐅᑎᓂᒃ 2023−ᒧᑦ 

ᐅᑯᐊ ᐱᓕᕆᕝᕖᑦ ᐊᒻᒪ ᐊᖏᔫᓪᓗᑎᒃ ᓄᓇᕗᒻᒥ ᑎᒥᐅᔪᑦ ᐱᕙᒌᔭᖅᑎᑦᑎᓯᒪᔪᑦ ᐃᓄᖕᓂᒃ 

ᐃᖅᑲᓇᐃᔭᖅᑎᓄᑦ ᐸᕐᓇᐅᑎᒥᒃ 2023−ᒧᑦ. 

ᐱᓕᕆᕝᕖᑦ ᐊᖏᔫᓪᓗᑎᑦ ᓄᓇᕗᒻᒥ ᑎᒥᐅᔪᑦ* 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ (CGS) 

ᐃᓕᖅᑯᓯᓕᕆᔨᒃᑯᑦ (CH) 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ (EDT) 

ᐃᓕᓐᓂᐊᕐᓂᓕᕆᔨᒃᑯᑦ (EDU) 

ᐊᕙᑎᓕᕆᔨᒃᑯᑦ (ENV) 

ᒐᕙᒪᓕᕆᔨᒃᑯᑦ (EIA) 

ᑮᓇᐅᔭᓕᕆᔨᒃᑯᑦ (FIN) 

ᓄᓇᕗᒻᒥ ᓯᓚᑦᑐᖅᓴᕐᕕᒃ (NAC) 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ (NHC) 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ (QEC) 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (HEA) 

ᐃᖅᑲᓇᐃᔭᖅᑐᓕᕆᔨᒃᑯᑦ (HR) 

ᒪᓕᒐᓕᕆᔨᒃᑯᑦ (JUS) 

*ᒥᑭᓐᓂᖅᓴᐃᑦ ᑎᒥᐅᔪᑦ ᐱᕙᒌᔭᓲᖑᕗᑦ 

ᐊᕐᕌᒍᓕᒫᖅᓯᐅᑎᓂᒃ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ 

ᐸᕐᓇᑎᓂᒃ:   

• ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ  

• ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ  

 

ᓇᓗᓇᐃᖅᓯᒪᔪᓂᒃ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᑦ 2023−ᒧᑦ, ᐱᓕᕆᕝᕖᑦ ᐊᒻᒪ ᐊᖏᔪᑦ 

ᓄᓇᕗᒻᒥ ᑎᒥᐅᔪᑦ ᓇᓗᓇᐃᖅᓯᓯᒪᕗᑦ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᓂᒃ ᐅᓄᖅᓯᒋᐊᕈᑎᒃᓴᑦ 

ᐱᐅᓯᒋᐊᕈᑎᒃᓴᓪᓗ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ.  ᑖᒃᑯᐊ ᐱᓕᕆᐊᒃᓴᓄᑦ ᐸᕐᓇᐅᑎᑦ ᑐᕌᖓᑎᑕᐅᕗᑦ 

ᐊᔪᕈᓐᓃᕈᑕᐅᓇᓱᒃᖢᑎᒃ ᐊᓂᒍᒐᒃᓴᓂᒃ ᕿᓚᒻᒥᐅᔪᒃᑯᑦ ᐊᒻᒪ ᐊᑯᓐᓂᖅᓱᖅᑐᒃᑯᑦ ᑐᕌᒐᕆᔭᐅᔪᓄᑦ 

ᑎᑭᑕᐅᓇᓱᒃᑐᓄᓪᓗ ᓇᓗᓇᐃᖅᑕᐅᓯᒪᔪᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᖏᓐᓂᒃ.   

ᐱᓕᕆᕝᕖᑦ ᐊᒻᒪ ᑎᒥᐅᔪᑦ ᓇᓗᓇᐃᖅᓯᓯᒪᓕᖅᑐᑦ 6-ᓂᒃ ᐱᓕᕆᐊᒃᓴᓂᒃ ᐅᓄᖅᓯᒋᐊᕈᑎᒃᓴᓂᒃ 

ᐱᐅᓯᒋᐊᕈᑎᒃᓴᓂᒡᓗ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ:  

ᓇᓗᓇᐃᕐᓗᒋᑦ ᐊᑑᑎᖃᖅᑐᑦ 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ  

• ᑐᑭᓯᐊᓗᒋᑦ ᐱᓕᕆᕝᕕᖕᒥ ᐃᖅᑲᓇᐃᔭᖅᑎᐅᖃᑎᒌᑦ  

• ᐋᖅᑭᒡᓗᒋᑦ ᑲᑐᔾᔨᖃᑎᒌᒡᕖᑦ ᐃᖅᑲᓇᐃᔮᕆᔭᐅᔪᓪᓗ ᐃᑲᔪᖅᓱᕐᓗᒋᑦ 

ᐃᓄᐃᑦ ᐃᖅᑲᓇᐃᔭᖅᑏᑦ  

• ᓇᓗᓇᐃᕐᓗᒋᑦ ᐃᖅᑲᓇᐃᔮᒃᓴᑦ ᐊᒻᒪ ᐃᖅᑲᓇᐃᔮᖅᑖᕆᓛᕈᒪᔭᖏᑦ 

ᐱᐅᓯᒋᐊᕈᑎᑦ ᐊᔪᕐᓇᕈᓐᓃᕈᑎᒃᓴᑦ 

• ᐱᐅᓯᒋᐊᖅᑎᓪᓗᒍ ᐃᖅᑲᓇᐃᔭᖃᑎᒌᑦ 

ᐃᖃᓇᐃᔭᖅᑎᒃᓴᕐᓯᐅᕐᓂᖅ 

ᐃᖃᓇᐃᔭᖅᑎᖃᕐᓂᕐᓗ 

• ᐱᐅᓯᒋᐊᕐᓗᒋᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᖅᑕᐅᔾᔪᓰᑦ 

ᐱᓕᕆᔾᔪᓰᓪᓗ  

• ᐊᑐᐃᓐᓇᐅᑎᓪᓗᒋᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᑲᔫᑎᒃᓴᑦ  

• ᐱᔪᒥᓴᕐᓗᒋᑦ ᐊᒻᒪ ᑲᑎᖅᓱᕐᓗᒋᑦ ᐊᔪᙱᑦᑐᑦ ᐃᓄᐃᑦ   

• ᐋᖅᑭᒡᓗᒋᑦ ᐃᖅᑲᓇᐃᔮᒃᓴᒧᑦ ᐱᓇᔪᒃᑕᐅᔪᑦ ᐊᒻᒪ 

ᐊᐱᖅᓱᖅᑕᐅᒋᐊᓕᑦ ᐊᐱᖅᓱᕐᓗᒋᑦ  

ᐸᕐᓇᒡᓗᒋᑦ ᐊᒻᒪ 

ᖃᐅᔨᓴᕐᓗᒋᑦ ᐱᓕᒻᒪᒃᓴᖅᑐᑦ 

ᐊᒻᒪ ᐱᕙᓪᓕᐊᑎᑕᐅᔪᑦ  

• ᑐᓴᖅᑕᐅᑎᓪᓗᒋᑦ ᐃᓕᓐᓂᐊᒐᒃᓴᑦ ᐊᒻᒪ ᐱᓕᒻᒪᒃᓴᐅᖅᑕᐅᔪᒃᓴᑦ 

ᐃᖅᑲᓇᐃᔭᖅᑎᓄᑦ  

• ᐸᕐᓇᒡᓗᒋᑦ ᐊᒻᒪ ᖃᐅᔨᓴᕐᓗᒋᑦ ᐃᓕᓐᓂᐊᖅᑕᐅᔪᒃᓴᑦ, 

ᐱᓕᒻᒪᒃᓴᖅᑕᐅᔪᒃᓴᑦ, ᐊᒻᒪ ᐃᖅᑲᓇᐃᔮᒃᓴᖅᑖᖅᑎᑦᑎᓂᖅ  

• ᐱᓕᕆᐊᖑᑦᑎᐊᕈᓐᓇᖅᑐᑦ ᐸᕐᓇᒡᓗᒋᑦ  

ᐃᓕᓐᓂᐊᖅᑎᑦᑎᕙᒡᓗᑎᒃ, 

ᐱᓕᒻᒪᒃᓴᖅᑎᑦᑎᕙᒡᓗᑎᒃ ᐊᒻᒪ 

ᐱᕙᓪᓕᐊᑎᑦᑎᕙᒡᓗᑎᒃ  

• ᐱᓕᕆᐊᒃᓴᓄᑦ ᐊᐅᓚᑦᑎᓂᕐᒧᑦ ᐱᓕᒻᒪᒃᓴᖅᑕᐅᔪᒃᓴᑦ 

ᐊᑐᐃᓐᓇᕈᖅᑎᓪᓗᒋᑦ  

• ᐃᓚᐅᔪᒃᓴᓂᒃ ᐃᓕᓐᓂᐊᖅᑎᑦᑎᓂᖅ  

• ᐱᒋᐊᖅᑎᓪᓗᒋᑦ ᐃᓕᓐᓂᐊᒃᑲᓐᓂᕈᒪᔪᑦ 

• ᐱᒋᐊᖅᑎᓪᓗᒋᑦ ᐱᓕᕆᕝᕕᖕᒥ ᐱᓕᒻᒪᒃᓴᖅᑕᐅᒋᐊᓕᑦ  

• ᐊᑐᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᓐᓂᓕᒫᖅ ᐃᓕᓐᓂᐊᒐᒃᓴᑦ ᐃᓄᖕᓄᑦ 

ᐃᖅᑲᓇᐃᔭᖅᑎᓄᑦ  

• ᐊᑐᐃᓐᓇᕈᖅᑎᓪᓗᒋᑦ ᐊᓯᖏᑦ ᓯᕗᓕᖅᑎᓄᑦ ᐊᐅᓚᑦᑎᔨᓄᓪᓗ 

ᐱᓕᒻᒪᒃᓴᐅᑎᒃᓴᑦ  

ᐃᑲᔪᖅᓱᕐᓗᒋᑦ  • ᐊᑐᐃᓐᓇᕈᖅᑎᓪᓗᒋᑦ ᓄᑖᑦ ᐊᒻᒪ ᐱᐅᓯᒋᐊᖅᓯᒪᔪᑦ 

ᐃᖅᑲᓇᐃᔭᓚᐅᙱᓐᓂᖏᓐᓂᒃ ᐱᓕᒻᒪᒃᓴᐅᑎᒃᓴᑦ  

SJM
Typewritten text
ᐃᓄᓕᕆᔨᒃᑯᑦ (FS) 

ᐃᖅᑲᓇᐃᔭᓚᐅᙱᓐᓂᖏᓐᓂᒃ 

ᐱᓕᒻᒪᒃᓴᐅᑎᑦ 

• ᐃᖅᑲᓇᐃᔭᓚᐅᙱᓐᓂᖏᓐᓂᒃ ᐃᓕᓐᓂᐊᕆᐊᒃᑲᓐᓂᕈᓯᐊᒐᒃᓴᑦ 

ᐊᑐᐃᓐᓇᕈᖅᑎᓪᓗᒋᑦ  

ᐱᓕᕆᐊᕆᓗᒋᑦ ᐃᓄᖕᓄᑦ 

ᑐᓴᐅᒪᔾᔪᑎᒃᓴᑦ ᐊᒻᒪ 

ᑐᓴᐅᒪᔪᓕᕆᔾᔪᑎᒃᓴᑦ  

• ᓴᖅᑭᓪᓗᒋᑦ ᐱᓕᕆᖃᑎᒌᒍᓰᑦ ᐱᔪᒥᓴᕐᓗᒋᑦ ᐃᓄᐃᑦ ᐃᓚᐅᔪᒪᔪᑦ  

• ᐅᔾᔨᕆᔭᐅᓕᖅᑎᓪᓗᒍ ᓄᓇᕗᑦ ᒐᕙᒪᒃᑯᑦ ᐅᕝᕙᓘᓐᓃᑦ ᐱᓕᕆᕝᕕᒃ 

ᐃᖅᑲᓇᐃᔭᕐᕕᐅᓗᓂ ᓂᕈᐊᕆᔭᒃᓴᐅᓗᓂ   

 

ᑎᑎᕋᖅᓯᒪᔪᑦ ᐊᑖᓂ ᑕᑯᒃᓴᐅᑎᑦᑎᕗᑦ ᖃᓄᐃᑦᑑᓂᖏᓐᓂᒃ ᐱᓕᕆᐊᒃᓴᑦ ᐱᓕᕆᐊᖑᓯᒪᔪᑦ ᐱᓕᕆᕝᕕᖕᓂ 

ᐊᒻᒪ ᐊᖏᔪᑦ ᑎᒥᐅᔪᑦ ᐊᑐᓕᖅᑎᑉᐸᓪᓕᐊᔭᖏᑦ.  

ᐱᓕᕆ

ᐊᖑᔪᑦ 

ᖃᓄᐃᑦ

ᑑᓂᖏᑦ 

ᐱᓕᕆᕝᕖᑦ ᐊᒻᒪ ᓄᓇᕗᒻᒥ ᑎᒥᐅᔪᑦ 

ᓄ

ᓇᓕ

ᖕᓂ 

ᒐᕙ

ᒪᒃᑯ

ᓐᓂ

ᓪᓗ 

ᐱᔨᑦ

ᑎᕋ

ᖅᑎ

ᒃᑯᑦ 

ᐃᓕ

ᖅᑯᓯ

ᓕᕆ

ᔨᒃᑯᑦ 

ᐱᕙᓪ

ᓕᐊᔪ

ᓕᕆᔨ

ᒃᑯᑦ 

ᐃᖏᕐ

ᕋᔪᓕ

ᕆᔨᒃ

ᑯᓪᓗ 

ᐃᓕᓐ

ᓂᐊᕐ

ᓂᓕ

ᕆᔨᒃᑯ

ᑦ 

ᒐᕙ

ᒪᓕ

ᕆᔨ

ᒃᑯᑦ 

ᐊᕙ

ᑎᓕ

ᕆᔨ

ᒃᑯᑦ 

ᑮᓇ

ᐅᔭ

ᓕᕆ

ᔨᒃᑯᑦ 

ᐃ

ᓄ

ᓕ

ᕆᔨ

ᒃᑯᑦ 

ᐋᓐᓂᐊ

ᖃᖕᓇ

ᙱᑦᑐᓕ

ᕆᔨᒃᑯᑦ 

ᐃᖅᑲ

ᓇᐃᔭ

ᖅᑐᓕ

ᕆᔨᒃᑯ

ᑦ 

ᒪᓕ

ᒐᓕ

ᕆᔨ

ᒃᑯᑦ 

ᓄ

ᓇ

ᕗᒻ

ᒥ 

ᓯᓚ

ᑦᑐ

ᖅᓴ

ᕐᕕᒃ 

ᓄᓇ

ᕗᒻᒥ 

ᐃᒡᓗ

ᓕᕆ

ᔨᕐᔪ

ᐊᒃᑯᑦ 

ᖁᓪ

ᓕᖅ 

ᐆᒻᒪ

ᖅᑯᑎ

ᓕᕆ

ᔨᒃᑯᑦ 

ᑎᒥ

ᖁᑖ 

ᐊᑑᑎᖃ

ᖅᑐᑦ 

ᒐᕙᒪᒃᑯ

ᑦ 

ᐃᖅᑲᓇ

ᐃᔭᕐᕕ

ᖏᑦ  

X X X X X X X X X X X X X X 

ᐃᖃᓇ

ᐃᔭᖅᑎ

ᒃᓴᕐᓯᐅᕐ

ᓂᖅ 

ᐃᖃᓇ

ᐃᔭᖅᑎ

ᖃᕐᓂᕐ

ᓗ 

X X X X X X X X X X  X X X 

ᐃᓕᓐᓂ

ᐊᖅᑕᐅ

ᔪᒃᓴᓂᒃ 

ᐊᒻᒪ 

ᐱᕙᓪᓕ

ᐊᑎᑦᑎ

ᓂᕐᒧᑦ 

ᐸᕐᓇᐅ

ᑎᑦ 

X  X X X  X X X X  X X X 

ᐃᓕᓐᓂ

ᐊᕐᓂᖅ, 

ᐱᓕᒻᒪᒃ

ᓴᕐᓂᖅ 

ᐊᒻᒪ 

X X X X X X X X X X X X X X 

ᐱᓕᕆ

ᐊᖑᔪᑦ 

ᖃᓄᐃᑦ

ᑑᓂᖏᑦ 

ᐱᓕᕆᕝᕖᑦ ᐊᒻᒪ ᓄᓇᕗᒻᒥ ᑎᒥᐅᔪᑦ 

ᓄ

ᓇᓕ

ᖕᓂ 

ᒐᕙ

ᒪᒃᑯ

ᓐᓂ

ᓪᓗ 

ᐱᔨᑦ

ᑎᕋ

ᖅᑎ

ᒃᑯᑦ 

ᐃᓕ

ᖅᑯᓯ

ᓕᕆ

ᔨᒃᑯᑦ 

ᐱᕙᓪ

ᓕᐊᔪ

ᓕᕆᔨ

ᒃᑯᑦ 

ᐃᖏᕐ

ᕋᔪᓕ

ᕆᔨᒃ

ᑯᓪᓗ 

ᐃᓕᓐ

ᓂᐊᕐ

ᓂᓕ

ᕆᔨᒃᑯ

ᑦ 

ᒐᕙ

ᒪᓕ

ᕆᔨ

ᒃᑯᑦ 

ᐊᕙ

ᑎᓕ

ᕆᔨ

ᒃᑯᑦ 

ᑮᓇ

ᐅᔭ

ᓕᕆ

ᔨᒃᑯᑦ 

ᐃ

ᓄ

ᓕ

ᕆᔨ

ᒃᑯᑦ 

ᐋᓐᓂᐊ

ᖃᖕᓇ

ᙱᑦᑐᓕ

ᕆᔨᒃᑯᑦ 

ᐃᖅᑲ

ᓇᐃᔭ

ᖅᑐᓕ

ᕆᔨᒃᑯ

ᑦ 

ᒪᓕ

ᒐᓕ

ᕆᔨ

ᒃᑯᑦ 

ᓄ

ᓇ

ᕗᒻ

ᒥ 

ᓯᓚ

ᑦᑐ

ᖅᓴ

ᕐᕕᒃ 

ᓄᓇ

ᕗᒻᒥ 

ᐃᒡᓗ

ᓕᕆ

ᔨᕐᔪ

ᐊᒃᑯᑦ 

ᖁᓪ

ᓕᖅ 

ᐆᒻᒪ

ᖅᑯᑎ

ᓕᕆ

ᔨᒃᑯᑦ 

ᑎᒥ

ᖁᑖ 

ᐱᕙᓪᓕ

ᐊᑎᑦᑎ

ᓂᖅ 

ᐃᖅᑲᓇ

ᐃᔭᓚᐅ

ᙱᓐᓂ

ᖓᓂ 

ᐱᓕᒻᒪᒃ

ᓴᕐᓂᖅ 

X X  X  X   X  X   X 

ᐃᓄᖕᓄ

ᑦ 

ᑐᓴᐅᒪ

ᑎᑦᑎᔨ/ 

ᑐᓴᐅᒪᔪ

ᓕᕆᔨᒃ

ᑯᑦ  

X X X X X X X X X X X X X X 

 

ᓄᓇᕗᑦ ᒐᕙᒪᒃᑯᑦ ᖃᐅᔨᓴᖃᑦᑕᖅᐳᑦ ᐅᓂᒃᑳᓕᐅᖅᐸᒃᐳᓪᓗ 

ᐱᕙᓪᓕᐊᓂᕆᔭᐅᔪᓂᒃ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ  

ᓄᓇᕗᑦ ᒐᕙᒪᒃᑯᑦ ᐊᑐᓕᖅᑎᑦᑎᖃᑦᑕᖅᐳᑦ ᐱᓕᕆᐊᒃᓴᓂᒃ ᓇᓗᓇᐃᖅᑕᐅᓯᒪᔪᓂᒃ ᐃᓄᖕᓄᑦ 

ᐃᖅᑲᓇᐃᔭᖅᑎᓄᑦ ᐸᕐᓇᐅᑎᓪᓗᐊᑕᕐᒥ ᑕᐃᒪᙵᑦ ᑎᑎᕋᖅᑕᐅᒋᐊᕐᖓᓚᐅᖅᑎᓪᓗᒋᑦ 2017-2018−ᒥ, 

ᐊᒻᒪᓗ ᐱᓕᕆᐊᖑᐃᓐᓇᖅᑐᑦ ᓇᓗᓇᐃᖅᑕᐅᓚᐅᖅᑐᑦ ᐱᒋᐊᖅᑕᐅᓵᖅᓯᒪᑎᓪᓗᒋᑦ ᐃᓄᖕᓄᑦ 

ᐃᖅᑲᓇᐃᔭᖅᑎᓄᑦ ᐸᕐᓇᐅᑏᑦ.  ᐱᓕᕆᔾᔪᑎᒃᓴᓄᑦ ᐸᕐᓇᐅᑏᑦ ᐱᕙᓪᓕᐊᑎᑕᐅᖏᓐᓇᖅᖢᓂ ᐸᕐᓇᒃᑕᐅᕗᖅ 

ᓄᑖᙳᕆᐊᖅᑕᐅᒐᔪᒃᖢᓂᓗ.   

ᐱᓕᕆᕝᕕᖕᓂ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑏᑦ 2023−ᒧᑦ ᑎᑭᖦᖢᒍ ᐅᓄᕐᓂᖓ ᐃᓚᖃᖅᐳᖅ 

ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᑐᕌᒐᕆᔭᐅᔪᑦ, ᑎᑭᑕᐅᓇᓱᒃᑐᑦ  ᐊᒻᒪ ᐱᓕᕆᔾᔪᑎᓄᑦ ᐸᕐᓇᐅᑏᑦ.  

ᐊᑐᓕᖅᑎᓪᓗᒋᑦ ᐱᓕᕆᕝᕕᖕᒥ ᐱᓕᕆᔾᔪᑎᒃᓴᑦ ᐸᕐᓇᐅᑏᑦ ᐱᓕᕆᐊᖑᐃᓐᓇᖅᐳᑦ ᑕᐃᒪᙵᑦ 2017-

2018−ᖑᓚᐅᖅᑎᓪᓗᒍ. ᐱᓕᕆᕝᕖᑦ ᐊᒻᒪ ᓄᓇᕗᒻᒥ ᑎᒥᐅᔪᑦ ᐅᓂᒃᑳᓕᐅᓲᖑᕗᑦ ᐊᕐᕌᒍᒥ 

ᑎᓴᒪᐃᖅᓱᖅᖢᑎᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᕙᓪᓕᐊᓂᕆᔭᐅᔪᓂᒃ ᐊᑐᓕᖅᑎᑦᑎᓂᕐᒧᑦ ᐃᓄᖕᓄᑦ 

ᐃᖅᑲᓇᐃᔭᖅᑎᑦ ᐸᕐᓇᒃᑕᐅᔪᓂᒃ.   

ᐱᕙᓪᓕᐊᓂᕆᔭᐅᔪᑦ ᐅᓂᒃᑳᑦ ᐱᓕᕆᕝᕕᖕᒥᙶᖅᖢᑎᒃ ᐃᖅᑲᓇᐃᔮᕆᔭᐅᔪᑦ ᑎᑎᕋᖅᓯᒪᓲᖑᕗᑦ 

ᐊᔪᕈᓐᓃᕈᑕᐅᓲᖑᓪᓗᑎᒃ ᑎᑎᕋᕐᕕᒋᔭᐅᓪᓗᐊᑕᖅᑐᒥᒃ ᐊᐅᓚᑦᑎᓂᐊᕐᓗᑎᒃ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ 

ᖃᐅᔨᓴᖅᐸᒡᓗᒋᑦ ᖃᓄᐃᑉᐸᓪᓕᐊᓂᖏᑦ ᖃᐅᔨᓴᖅᐸᒡᓗᒋᓪᓗ ᓴᖅᑭᑉᐸᓪᓕᐊᔪᑦ 

ᐊᓂᒍᖅᑎᑕᐅᑦᑎᐊᕋᓗᐊᕐᒪᖔᑕ.  ᐊᔪᙱᔾᔪᑕᐅᓲᖑᖕᒥᔪᖅ ᑎᑎᕋᕐᕕᒋᔭᐅᓪᓗᐊᑕᖅᑐᒥᒃ ᖃᐅᔨᒪᓕᕐᓗᑎᒃ 

ᐱᔾᔪᑕᐅᔪᑦ ᐊᒻᒪ ᐱᕕᒃᓴᕆᔭᐅᔪᑦ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᖁᕝᕙᕆᐊᖅᑕᐅᔭᕆᐊᖃᕐᒪᖔᑕ 

ᐱᓕᕆᕝᕕᖕᒥ ᓄᓇᕗᑦ ᒐᕙᒪᒃᑯᓐᓄᓕᒫᖅ.  

ᐱᓕᕆᔾᔪᑎᓄᑦ ᐸᕐᓇᐅᑎᑦ ᐃᓄᖕᓄᑦ ᐃᖅᑲᓇᐃᔭᖅᑏᑦ ᐸᕐᓇᐅᑎᓪᓗᐊᑕᕐᒥᒃ ᐊᒻᒪ ᐱᓕᕆᕝᕕᖕᓂ ᐃᓄᖕᓄᑦ 

ᐃᖅᑲᓇᐃᔭᖅᑎᓄᑦ ᐸᕐᓇᐅᑎᓄᑦ 2023−ᒧᑦ ᑎᑭᓪᓗᒍ ᖃᑯᒍᒃᑲᓐᓂᖅ ᐱᓕᕆᐊᖑᔪᓐᓇᖅᐳᑦ.  ᐱᓕᕆᐊᒃᓴᑦ 

ᓇᓗᓇᐃᖅᑕᐅᓯᒪᕗᑦ ᐃᓄᖕᓄᑦ ᑕᒪᐃᓐᓄᑦ ᐅᕝᕙᓘᓐᓃᑦ ᖁᑦᑎᖕᓂᖅᓴᒥᒃ ᐱᓕᕆᔨᐅᔪᓄᑦ.  

ᓇᓗᓇᐃᔭᑦᑎᐊᖅᓯᒪᓂᖅᓴᑦ, ᐱᓕᕆᕝᕕᖕᒥ ᐸᕐᓇᐅᑏᑦ ᐋᖅᑭᒃᑕᐅᓲᖑᕗᑦ ᐱᓕᕆᐊᒃᓴᓕᒫᑦ 

ᐊᑐᓕᖅᑎᑕᐅᓚᐅᙱᓐᓂᖏᓐᓂᒃ.  

ᓇᓗᓇᐃᖅᓯᒪᓗᑎᒃ, ᓯᕗᓪᓕᐅᔾᔭᐅᒋᐊᓕᑦ ᐱᓕᕆᐊᒃᓴᑦ ᓇᓗᓇᐃᖅᑕᐅᓯᒪᕗᑦ ᐊᕐᕌᒎᓂᐊᖅᑐᒥ ᓄᓇᕗᑦ 

ᒐᕙᒪᒃᑯᑦ ᐊᕐᕌᒍᓕᒫᖅᓯᐅᑎᑦ ᐱᓕᕆᔾᔪᑎᒃᓴᓂᒃ ᐸᕐᓇᐅᑎᓂᒃ ᐊᒻᒪ ᑮᓇᐅᔭᑦ ᐊᑐᖅᑐᒃᓴᑦ ᐱᓕᕆᔾᔪᓯᕐᓂᒃ.   

ᐊᕐᕌᒍᓕᒫᖅᓯᐅᑎᑦ ᐃᓄᖕᓂᒃ ᐃᖅᑲᓇᐃᔭᖅᑎᓄᑦ ᐸᕐᓇᐅᑏᑦ ᐃᓚᓕᐅᔾᔭᐅᓯᒪᔪᑦ ᐱᓕᕆᕝᕕᓕᒫᓂᒃ ᐊᒻᒪ 

ᑐᑦᑕᕐᕕᖕᓂ ᐱᓕᕆᔾᔪᑎᓄᑦ ᐸᕐᓇᐅᑎᓂᒃ.  ᐊᕐᕌᒍᓕᒫᖅᓯᐅᑎᑦ ᐃᓄᐃᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑏᑦ 

ᐃᓚᖃᖅᐳᑦ ᐊᑕᐅᓯᕐᒧᑦ ᐅᑭᐅᕐᒧᑦ ᐃᓄᖕᓂᒃ ᐃᖅᑲᓇᐃᔮᓄᑦ ᑐᕌᒐᕆᔭᐅᔪᓄᑦ ᐊᒻᒪ ᑎᑭᑕᐅᓇᓱᒃᑐᓄᑦ 

ᓯᕗᓪᓕᐅᔾᔭᐅᓗᑎᒡᓗ ᐱᓕᕆᐊᖑᓂᐊᖅᑐᓂᒃ ᐅᑭᐅᓄᑦ ᐱᖓᓱᓄᑦ ᐱᓕᕆᑎᓪᓗᒋᑦ ᐱᓕᕆᔾᔪᑎᓄᑦ 

ᐸᕐᓇᐅᑎᓂᒃ ᐅᖃᐅᓯᕆᓗᒋᓪᓗ ᐱᕙᓪᓕᐊᓂᕆᔭᐅᔪᑦ ᐊᑐᓕᖅᑎᑕᐅᓚᐅᖅᑐᑦ ᐊᕐᕌᓂ ᐱᓕᕆᐊᖑᓚᐅᖅᑐᑦ. 

ᐱᓕᕆᔾᔪᑎᓄᑦ ᐸᕐᓇᐅᑏᑦ ᐊᒻᒪ ᐊᕐᕌᒍᓕᒫᖅᓯᐅᑏᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᑦ 

ᐊᑐᐃᓐᓇᐅᓗᑎᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪ ᓄᓇᕗᒥᐅᓄᑦ ᑮᓇᐅᔭᓕᕆᔨᒃᑯᑦ 

ᐃᑭᐊᖅᑭᕕᖓᓐᓂ.  

ᐃᓄᐃᑦ ᐃᖅᑲᓇᐃᔭᖅᑎᑦ ᓈᓴᖅᑕᐅᓯᒪᔪᑦ ᑕᑯᒃᓴᐅᑎᑦᑎᕗᑦ ᖃᓄᐃᓕᖓᓕᕐᓂᕆᔭᐅᔪᓂᒃ ᐊᒃᓱᕉᑕᐅᓂᑯᓂᒃ 

ᐱᓕᕆᕝᕕᖕᓂ ᐊᒻᒪ ᑐᑦᑕᕐᕕᖕᓂ ᐅᓄᖅᓯᒋᐊᖅᑎᑦᑎᓇᓱᒃᖢᑎᒃ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ.  ᑖᒃᑯᐊ 

ᓈᓴᖅᑕᐅᓯᒪᔪᑦ ᑎᑎᖅᑲᙳᖅᑎᑕᐅᓲᖑᕗᑦ ᐊᕐᕌᒍᒥ ᑎᑎᕋᖅᑕᐅᓲᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 

ᑭᒡᒐᖅᑐᐃᔨᓄᑦ ᐱᓕᕆᓂᕐᒧᑦ ᐅᓂᒃᑳᑦ.   ᑐᑭᓯᒋᐊᒐᒃᓴᒃᑲᓐᓃᑦ ᐃᓄᖕᓂᒃ ᐃᖅᑲᓇᐃᔭᖅᑎᓄᑦ 

ᐃᓚᓕᐅᔾᔭᐅᓯᒪᔪᑦ ᓄᓇᕗᑦ ᒐᕙᒪᒃᑯᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᒥᒃ (PSAR). 

ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᑦ ᐃᓄᖕᓄᑦ ᐊᑐᐃᓐᓇᕈᖅᑎᑕᐅᓲᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑭᐊᖅᑭᕕᖓᓐᓂ. 

ᑐᑭᓯᒋᐊᒃᑲᓂᕈᒪᒍᕕᑦ 
ᑐᑭᓯᒃᑲᓐᓂᕈᒪᒍᕕᑦ ᐃᓄᖕᓂᒃ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᒥᒃ 2023−ᒧᑦ ᑎᑭᓯᒪᔪᓂᒃ ᐅᕝᕙᓘᓐᓃᑦ 

ᐃᓄᖕᓂᒃ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᖅᑕᐅᔪᒃᓴᓂᒃ ᐊᒻᒪ ᐱᓕᕆᐊᖑᔪᒪᔪᓂᒃ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓄᑦ, ᐅᑯᐊ ᖃᐅᔨᒋᐊᕐᕕᐅᔪᓐᓇᖅᑐᑦ:  
 

ᓯᕗᒻᒧᐊᖃᑎᒌᑦ, ᐃᖅᑲᓇᐃᔭᖅᑐᓕᕆᔨᒃᑯᑦ 
sivumuaqatigiit@gov.nu.ca 
 

ᐃᓄᖕᓂᒃ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᑦ 2023−ᒧᑦ ᑎᑭᓪᓗᒍ ᖃᐅᔨᒋᐊᕐᕕᒃᓴᑦ ᑐᑭᓯᒋᐊᒐᒃᓴᓂᒃ ᓄᓇᕗᒻᒥ 

ᐃᖅᑲᓇᐃᔭᖅᑎᓂᒃ ᐊᒻᒪ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᓄᓇᕗᑦ ᒐᕙᒪᒃᑯᓐᓂ.  ᐊᑦᑕᑕᕐᕕᒃᓴᑦ ᐅᕙᙵᑦ 

ᐱᔭᒃᓴᐅᔪᑦ. 

ᓄᓇᕗᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ 

https://www.gov.nu.ca/human-resources/information/publications  

• ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑏᑦ 2023 

• ᐃᓄᖕᓂᒃ ᐃᖅᑲᓇᐃᔭᖅᑎᓄᑦ ᐸᕐᓇᐅᑎᑦ ᐱᓕᕆᔾᔪᑎᓄᑦ ᐅᓂᒃᑳᑦ  

• ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᖃᓄᐃᓕᐅᕈᑕᐅᔪᒪᔪᑦ 

• ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

• ᐃᓄᐃᑦ ᐃᖃᓇᐃᔭᖅᑎᓄᑦ ᓈᓴᖅᑕᐅᓯᒪᔪᑦ ᐅᓂᒃᑳᑦ 

• ᐊᑐᐊᒐᐃᑦ  

• ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

https://www.gov.nu.ca/iu/iqkanaijaqtulirijikku/information/inuit-employment-and-training  

• ᐃᓄᐃᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑏᑦ  

• ᑎᑭᑕᐅᓇᓱᐊᖅᑐᑦ ᐱᓕᒻᒪᒃᓴᐅᑎᓄᑦ ᐱᒋᐊᕈᑎᒃᓴᑦ 

https://www.gov.nu.ca/iu/training-calendar   

• ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᒻᒪᒃᓴᖅᑐᓄᑦ ᐅᓪᓗᖅᓯᐅᑦ  

ᑮᓇᐅᔭᓕᕆᔨᒃᑯᑦ 

https://www.gov.nu.ca/iu/finance   

• ᑮᓇᐅᔭᑦ ᐊᑐᖅᑐᒃᓴᑦ ᐊᒻᒪ ᐱᓕᕆᐊᒃᓴᓄᑦ ᐸᕐᓇᐅᑏᑦ, ᐃᓚᒋᔭᐅᓪᓗᑎᒃ ᐊᕐᕌᒍᓕᒫᖅᓯᐅᑏᑦ ᐃᓄᖕᓂᒃ 

ᐃᖅᑲᓇᐃᔭᖅᑎᓄᑦ ᐸᕐᓇᐅᑏᑦ  

ᐃᓕᖅᑯᓯᓕᕆᔨᒃᑯᑦ  

https://www.gov.nu.ca/iu/iliqkusilirijikkut/information/inuit-isumaqatiigiingnikkut-ukpirijaliit-

piliriaksaq   

• ᐃᕕᖅᑎᐸᓪᓕᐊᔪᑦ: ᐋᖅᑭᒃᐸᓪᓕᐊᑎᓪᓗᒍ 2018-2023 (2018)  
 

 

 

ᑲᓇᑕᒥ ᒐᕙᒪᒃᑯᑦ 

mailto:sivumuaqatigiit@gov.nu.ca
https://www.gov.nu.ca/human-resources/information/publications
https://www.gov.nu.ca/iu/iqkanaijaqtulirijikku/information/inuit-employment-and-training
https://www.gov.nu.ca/iu/training-calendar
https://www.gov.nu.ca/iu/finance
https://www.gov.nu.ca/iu/iliqkusilirijikkut/information/inuit-isumaqatiigiingnikkut-ukpirijaliit-piliriaksaq
https://www.gov.nu.ca/iu/iliqkusilirijikkut/information/inuit-isumaqatiigiingnikkut-ukpirijaliit-piliriaksaq

https://www150.statcan.gc.ca/n1/daily-quotidien/181126/dq181126d-eng.htm  

• ᓄᓇᖃᖅᑳᖅᓯᒪᔪᓂᒃ ᖃᐅᔨᓴᕐᓂᖅ -  ᓄᓇᕗᒻᒥ ᐃᓄᖕᓄᑦ ᐃᑲᔫᑎᑦ 2017 (ᓄᕕᐱᕆ 2018) 

https://www.canada.ca/en/employment-social-

development/corporate/reports/research/nunavut-inuit-labour-force-analysis-

summary.html  

• ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᔪᑦ ᐅᓂᒃᑳᖅ (ᐋᒡᒌᓯ 2018) 

 

https://www150.statcan.gc.ca/n1/daily-quotidien/181126/dq181126d-eng.htm
https://www.canada.ca/en/employment-social-development/corporate/reports/research/nunavut-inuit-labour-force-analysis-summary.html
https://www.canada.ca/en/employment-social-development/corporate/reports/research/nunavut-inuit-labour-force-analysis-summary.html
https://www.canada.ca/en/employment-social-development/corporate/reports/research/nunavut-inuit-labour-force-analysis-summary.html

